
هەڵبژاردنــی   )٢٠٢٤( ئۆکتۆبــەری  )٢٠(ی  ڕۆژی 
خولــی شەشــەمی پەرلەمانــی هەرێمــی کوردســتان 
کەمپێنێکــی  پــاش  ئەمــەش  چــوو،  بەڕێــوە 
چەنــد  دۆلاری  ملیــۆن  دەیــان  ئینتیخاباتــی 
هەفتەیــی نێــوان حزبــە بــورژوا قەومــی و ئیســامی 
و نیولیبرلــەکان کــە لیوانلێــو بــوو لــە چەواشــەکاری 
و وادەی درۆ و کۆنەپەرســتی سیاســی و دژە ژنــی و 

ئیســامیزم. ئینســانی  دژە  مۆڕاڵــی 

لەنێــو ئــەم کەمپینــەدا ئاکامــی هەڵبژاردنەکــەش 
بــە جۆرێــک دیاربــوو کــە هیــچ ئاڵوگۆڕێکــی جیــدی 
ــی  ــم و هەیکەل ــیەکانی هەرێ ــە سیاسیـ ــە هاوکێش ل
پێگــەی  تەنانــەت  و  ئیدارەیــی  دوو  و  دەســەڵات 
ئۆپۆزســیۆنیش ڕوونــادات، جگــە لــە جێگۆرکــێ بــە 
چەنــد کورســییەکی پەرلەمانــی بــۆ ئــەم حزبــی 
دەســەڵات یــا ئــەوی تریــان، و بــۆ ئــەم حــزب و 
لایــەن لــە ئۆپۆزســیۆن یــا ئــەوی تریــان. ئێمــە 
لــە بەیاننامــەی پێشــترماندا دەربــارەی بانگەشــەی 
هەڵبــژاردن جەختمــان لەســەر ئــەوە کــردووە کــە 
"هیــچ خۆشباوەڕیـــیەک بــرەو پێنادەیــن لەبەرامبــەر 
ئــەم هەڵبژاردنــەدا، کــە هیــچ گۆڕانکاریـــیەکی نــە 
ڕیشــەیی و نــە تەنانــەت  جــدی ئەنجــام بــدرێ 

ــەوە". ــە ڕێگەی ل

هــەر  لــە  بــەدەر  هەڵبــژاردن،  ئەنجامەکانــی 
کرابێــت،  دەنگەکانــدا  لــە  کــە  ساختەکاریـــیەک 
ــورژوا ناسیۆنالیســت میلیشــیایی  ــی ب هــەر دوو حزب
دەســەڵاتداری )پارتــی و یەکێتــی(، وەک حزبــە 
لــە جێگــەی  بــراوە ســەرەکییەکانی  هەڵبــژاردن، 
بەزیادبوونــی  هێشــتەوە،  خۆیانــدا  پەرلەمانیــی 
کەمبوونــی  و  )یەکێتــی(  بــۆ  کورســییەک  چەنــد 
چەنــد کورســییەکی )پارتــی(. و )نــەوەی نــوێ(
ش، لــە کەمپــی بــورژوا ئۆپۆزســیۆنی نیولیبرالــی 
نــاو هەمــان سیســتەم، بــووە حزبــی ســێهەم. بەمەش 
ــەم جــارەی  ــی ئ بەشــی یەکەمــی شــانۆی هەڵبژاردن

پەرلەمــان کۆتایــی هــات.

توێژێکــی  و  چیــن  هــەر  بــۆ  ئەنجامانــە  ئــەم 
خــۆی  تایبەتــی  چینایەتــی  مانــای  کۆمەڵایەتــی 
هەیــە و لــەم پێگەیــەوە هەڵیاندەســەنگێنێ. بــۆ 
توێژی ووردە بورژوا ناسیۆنالیستەکان و ڕۆشنبیران 
کۆمەڵایەتیـــیە  تۆێــژە  ئــەم  چاکســازخوازانی  و 
و ئەوانەشــیان کــە بــەس بەنــاو سۆشیالیســت و 
شــیوعیین، کــە هــەردەم دادوفیغانیانــە بەدەســت 
دەســەڵاتی دوو حزبــی میلیشــیایی و مافیایــی، و 
گەندەڵــی و دوو ئیدراەییــان، ئەنجامەکانــی ئــەم 
هەڵبژاردنــە شــۆکێک بــوو بۆیــان و بێـــئۆمیدی کردن 
و لــە خەوێــک ڕایپســکاندن کــە بەهەڵبژاردنــەوە 

دەیانبینــی.

و  ئیســامی  و  قەومــی  ئۆپۆزســیۆنی  بــۆرژوا 
کــە  نەبــوو  لــەوەدا  گومانــی  نیولیبرالیــش 
ئەنجامەکانــی هەڵبــژاردن هەمــان ئــەم دەســەڵاتە 
دە هێڵیتــەوە،  خۆیــدا  جێگــەی  لــە  حزبیـــیە  دوو 
ئــەو  گەمەیــەدا  لــەم  ئۆپۆزســیۆنەش  ئــەم  و 
جێگەیەیــان دەبــێ کــە ئیســتا هەیانــە بــە کەمێــک 
گۆڕانکاریـــیەوە، و دەتوانــن پشــکی خۆیــان لــەم 
گەندەڵــکاری و ڕژێمــەدا درێــژە پێبدەنــەوە. گــەر 
لــە  هەبــێ  پرتەوبۆڵەیەکیشــیان  هــەر  ئەمــڕۆ 
خۆئامادەکردنیانــە  بــۆ  هەڵبــژاردن،  بەرامبــەر 
ــەم  ــەوە ب ــژە بدەن ــۆ )٤( ســاڵی داهاتــوو تــا دری ب
پیشــە سیاسیـــیە مشەخۆریـــیەیان کــە شــتیک نیـــیە 
ئیحتواکردنــی  و  ڕژێمەکــە  تــەواوکاری  لــە  جگــە 
و  زەحمەتکێــش  جەمــاوەری  شۆڕشــگێڕانەی  وزەی 
نــاڕازی، و بردنــی پشــکەکانی خۆیــان لــە دەســەڵات 

ســەروەت. و 

و  ژنــان  و  گەنجــان  و  کرێــکار  چینــی  بــۆ 
خەباتکارانی ناڕەزایەتـیـــیە جەماوەریـــیەکانی ئەم 

چیــن و تۆیژانــە، گــەر هــەر ئۆمێدێکیــان هەبووبــێ 
بــە هەڵبــژاردن ئــەوە لــە پینــاوی چاکتربوونــی 
و  دەســەڵات  گۆڕینــی  نــەک  بــوو  ژیانیانــدا 
و  )یەکێتــی(  ئــەوەی  وەک  ڕژێــم،  ڕووخاندنــی 
بــورژوا ئۆپۆزســیۆن تەپڵیــان بــۆ لێــدەدا، بۆیــە 
بەشــێکیان کەوتنەژێــر کاریگەریـــیەکانی وەهمــی 
و  بــورژوازی  لــە  چاوەڕوانــی  و  ڕیفۆڕمخــوازی 
حزبەکانــی، و وەهمەکانیــان شــوێنی بەرژەوەندیـــیە 

گرتــەوە. واقعیـــیەکانیانی 

پــاش شــەش ســاڵ درێژەدانــی هەرچــی زیاتــری 
ــن  ــەداری و مووچەبڕی ــووری و ن ــەختی ئاب ــاری س ب
لــە  زەحمەتکیــش  جەمــاوەری  بــۆ  بێــکاری  و 
هەرێمــی کوردســتان، و تێکڕماندنــی خزمەتگــوزاری 
گشــتی،  خوێندنــی  و  پــەروەردە  و  تەندروســتی 
کــە  مانایەیــە  بــەو  هەڵبــژاردن  ئەنجامەکانــی 
ســەرلەنوێ جەمــاوەر دەکەوێتــەوە بــەردەم چەنــد 
ســاڵی تــری هێرشــی ئــەم حزبانــە بــۆ ســەر گــوزەران 

چارەنوســیان. و  مافەکانیــان  و 

لــەم هەڵبژاردنــەدا )پارتــی( و )یەکێتــی( خۆیــان 
جێگیرتــر کــرد و تەنانــەت ئۆپۆزســیۆنیش شــوێنی 
ــە ئاکامــی  خــۆی خۆشــترکرد، بــەڵام کومەڵگــەش ل
سیاسیـــیە،  پرۆســە  ئــەم  و  هەڵبژاردنــە  ئــەم 
واقعــی تــر ڕووبــەڕووی ئــەو تەنگژەیــە بۆتــەوە 
بــۆ  لەبارتــرە  زەمینــە  و  تێیکەوتــووە،  کــە 
ئینســانی زەحمەتکێــش و ســتەمدیدە لــە هەرێــم تــا 
تەمومژێــک کــە چینــە داراکان و حزبەکانــی پێکیــان 

هێنابــوو بــۆی، لــە بەرچاویانــدا بڕەوێتــەوە.

دیــارە ڕژێمــی سیاســی میلشــیایی هەرێــم لــە هــەوادا 
زەویـــیە  لەســەر  پێــی  بەڵکــو  هەڵنەواســراوە، 
و  ســەرمایە  کەڵەکەبوونــی  پرۆســەی  لەنــاو  و 
ــە،  ــەرمایەداری دای ــتمی س ــی و سیس ــازاڕی جیهان ب
و لەنــاو نیزامــی سیاســی نیودەوڵەتــی بورژوازیــدا 

جێگەیەکــی هەیــە.

قۆرغکاریـــیەکانی بــۆ ســەروت و ســامانی هەرێــم 
تایبەتــی  پێگــەی  و  جێگــە  تاڵانوبڕۆکانــی  و 
و  ئابووریـــیەدا،  سیســتمە  ئــەم  لەنــاو  پێــداوە 
هێــزە میلیشــیاکەی لــە پەیوەنــد بــەم سیســتمەوە و 
ڕاگرتــن و پاراســتنی لــەم هەرێمــەدا مانــای هەیــە. 
هــەر بــەم پێیــەش ســەرکوتی سیاســی لــە هــەردوو 
زۆن  و دوو ئیدارەیـــیەکەشیان هــەر لەســەر ئــەم 
بنەمایــەوە بەرهــەم دەهێنرێتــەوە، ئەمــە ســەرباری 
ئــەوەی کــە چارەنوســی سیاســی کۆمەڵگــە و ڕەوەنــدە 
سیاسیـــیەکانی خروانەتــە ژێــر ڕكێفــی بەرژەوەنــدە 
جیۆپۆلیتیکســەکان و نفــوز و هیژمۆنــی ئەمریــکا و 

هــەردوو دەوڵەتانــی  ئێــران و تورکیــاوە.

ئیســتا ئــەو ڕاستیـــیە بــە پێداگریـــیەکی زیاتــرەوە 
گەنجــان  و  ژنــان  و  پرۆلیتاریــا  ڕووی  بــەرەو 
ــۆ  ــات ب ــە خەب ــم ک ــە هەرێ ــیە ل ــاوەری ناڕازیـ جەم
گۆڕینــی بارودۆخەکــە لــە بەرژەوەنــدی خۆیــان ئــەوە 
دەخــوازێ کــە لــە پێگــەی چینایەتــی خۆیانــەوە 
دەســتپێبکەن، و لــە دەوری بەرنامــە و سیاســەت 
و فیکــری ســەربەخۆی چینایەتییــان ڕێکخــراو بــن و 

خەباتیــان بەرەوپێــش بــەرن.

عێــراق(  لــە  کۆمۆنیســتی  بەدیلــی  )ڕێکخــراوی 
خەباتــە  ئــەم  تــا  تێدەکۆشــی  پەیگیرانــە 
کوردســتان هەرچــی  پرۆلیتاریــای  چینایەتیـــیەی 
وە  بچێــت،  بەرەوپێــش  خێراتــر  و  پتەوتــر 
خــۆی  ڕێکخراوەیــی  و  فیکــری  و  سیاســی  ئەرکــی 
ــیە  ــزە چینایەتیـ ــەم هێ ــکڵگیری ئ ــتەی ش ــە ئاڕاس ب
ڕزگاریخوازانــە بــە ئاســۆ و ئامانجــی کۆمۆنیســتی 

دەکات. پیــادە 

٢٤ی ئۆکتۆبەری ٢٠٢٤

وەک پشتیوانیـــیەک بۆ خۆپیشــاندەرانی شــاری 
ناســڕیە، کــە لــەم ڕۆژانــەدا هاتوونەتــەوە 
بەردەوامیــش  بــە  و  خۆپێشــاندان  مەیدانــی 
دەبنــەوە،  ڕاوەدونــان  و  گرتــن  ڕووبــەڕووی 
هەروەهــا بــەو بۆنەشــەوە کــە ئــەم ڕۆژانــە 
ســاڵڕۆژی یادکردنــەوەی ڕاپەڕینــی ئۆکتۆبــەری 
ســاڵی )٢٠١٩(یــە، ڕێکخســتنەکانی بەغــدای 
بەشــدارییەکی  کۆمۆنیســتی(  )بەدیلــی 
و  گردبوونــەوە  لــە  کــرد  چالاکانەیــان 

گۆڕەپانــی  لــە  جەمــاوەری  خۆپێشــاندنێکی 
)ســاحة التحريــر( لــە ناوەڕاســتی بەغــدا، 
کاری  و  کــەس  و  بــاوک  و  دایــک  هــاوڕای 
داوای  کــە  ڕاپەڕینەکــە،  قوربانیانــی 
لــە  دەکــرد  لێپیچینەوەیــان  و  ئاشــکراکردن 
تاوانبارانــی کوشــتن و بــێ سەروشــوێنکردنی 

نەوەکانیــان. و  مناڵەکانیــان 

ئەمــە و هاوڕێێانــی بەشــدار بــوو چەندیــن 

دروشــم و لافیتەیــان بەرزکردبــۆوە کــە تیایــدا 
ــوو: هاتب

دەســەڵاتی  لەبەرامبــەر  ڕیــز  بابەیــەک   ●
بوەســتینەوە  دینــی  و  قەومــی  کۆنەپەرســتی 
و  بــکات  سیاســی  ســەرکوتی  دەیەوێــت  کــە 
ژنانــدا  بەســەر  کۆنەپەرســتییەکانی  یاســا 

داســەپێنی!

و  ڕاوەدونانــی  ســەرکۆنەی  بەتونــدی   ●

ــن  ــە ناســڕیە دەکەی ــی خۆپیشــاندەران ل گرتن
و پێویســتە دەســتبەجێ هەمــوان ئــازاد بکرێــن.

زەحمەتکێــش  و  کرێــکار  جەمــاوەری   ●
ڕاپەرینێکــی  بــە  پێویســتی  عێــراق  لــە 
شۆڕشــگێڕانەی نــوێ هەیــە بــۆ کۆتایهێنــان 
بــە سیســتەمی ســەرمایە و تــاڵان و تیــرۆر 

پاشــکۆیەتی. و 

خەبات بۆ گۆڕینی بارودۆخەکە لە 
بەرژەوەندی پرۆلیتاریای کوردستان، 
ئەوەیان لێ دەخوازێ کە لە پێگەی 

چینایەتـیـیانەوە دەستپێبکەن

بەیاننامەی ڕێکخراوی بەدیلی کۆمۆنیستی لە عیراق

مانگــی  لــە  عێــڕاق(  فیدڕاڵــی  بــاڵای  )دادگای 
کــە  بڕیاریــداوە   ،)٢٠٢٤( ئەمســاڵەوە  شــوباتی 
پێویســتە لەســەر هــەردوو حکومەتــی ناوەنــد و 
هەرێــم مووچــە دابیــن بکــەن بــۆ مووچەخۆرانــی 
هەرێــم، هەروەهــا وەک تەواویــی هاوپیشــەکانیان 
)واتــا  بەنیشــتمانی  مووچەکانیــان  عێــراق  لــە 

بکرێــت. تەوطیــن( 

زیاتــر  مانــگ  هەشــت  کــە  ســاوە  لــەو  بــەڵام 
بــە  مووچەکانمــان  هــەر  نــەک  تێپەڕیــووە، 
مانگێکیــش  هیــچ  بەڵکــو  نەکــراوە،  نیشــتمانی 
موچەخۆرانــی  نــاوی  لیســتی  هەرێــم  حکومەتــی 
بــە ڕێکوپێکــی و لــە کاتــی خۆیــدا نەنــاردووە، 
پێدانــی  دواکەوتنــی  هــۆی  بۆتــە  ئەمــەش  کــە 

مووچــەکان.

ئــەوا هەفتەیــەک زیاتــر لــە مانگــی یانــزە )١١(مان 
تێپەڕانــدوە تاوەکــو ئێســتا موچــەی مانگــی دە )١٠(
مــان وەرنەگرتــووە، بۆیــە ئێمــە وەک کارمەنــدان 
و تەنکیکـــکارانی ســنوری بەڕێوبەرایەتــی گشــتی 
چیتــر  کــە  ڕایدەگەیەنیــن  ســلێمانی  کارەبــای 

ــدەنگ  لەبەرامبــەر خواســت و مافــە ڕەواکانمــان بێـ
ــن. نابی

کارەبــا(  ســەربەخۆی  )ئەنجومەنــی  وەک  ئێمــە 
ڕایدەگەیەنیــن: لێــرەوە 

1. یەکــەم. پێویســتە دەســتبەجێ مووچــەی مانگــی 
هەمــوو  لەمــەولاش  بــۆ  و  بدرێــت  پــێ  دەمــان 
مانگێــک لــە کاتــی خۆیــدا مووچەکانمــان بەبــێ 

بدرێــت. دواکەوتــن 

عێــراق  موچەخۆرانــی  تەواویــی  وەک  دووەم.   .2
دەبێــت موچەکانــی ئێمــەش بەنیشــتمانی بکرێــت 

)تەوطیــن(.

3. سێـــیەم. تەواویــی دەرماڵەکانمــان هاوتابکرێــت 
لەگــەڵ دەرماڵــەی فەرمانبەرانــی عێــراق.

بــە  بکرێتــەوە  دەســت  دەســتبەجێ  چــوارەم.   .4
پلــە بەرزکردنــەوەی فەرمانبــەران کــە ســاڵانێکی 

ڕاگیــراوە. بەناحــەق  دورودرێــژە 

مووچــە  گەڕانــەوەی  پێنجــەم.   .5
ســەرەتای  مافێکــی  کــە  پاشــەکەوتکراوەکانمان 

. نــە ما خۆ

لــە  کــە  ڕادەگەیەنیــن  پێتــان  لێــرەوە  ئێمــە 
خواســتانەمان  بــەو  وەڵام  نزیکــدا  ئایندەیەکــی 
نەدرێتــەوە ئــەوا مافــی خۆمانــە کــە پەنــا بەرینــە 

بــەر هەمــوو شــێوازێکی ناڕەزایەتیــی مەدەنیانــە لــە 
داهاتــوودا.

ئەنجومەنی سەربەخۆی کارەبا
٩-١١-٢٠٢٤

موئەیەد ئەحمەد    ل٣

عەبدوڵا ساڵح        ل٢

جەمال کۆشش        ل٢

عومەر خەتات      ل١٠

نادر عەبدولحەمید     ل٤

ئاسۆ کەمال    ل٢

ناجی ئەفراسیاو     ل١٠

ڕۆژنامەیەکی سیاسیە ڕێکخراوی بەدیلی کۆمۆنیستی لە عێڕاق دەریدەکات ژمارە ٣٢ نۆڤەمبەری ٢٠٢٤

عەبدوڵڵا ساڵح
نەتــەوە یەکگرتــووەکان ڕۆژی )١٧ تشــرینی 
"ڕۆژی  وەک  ســاڵێکی  هەمــوو  یەکەمــی( 
جیهانــی هــەژاری" دیــاری کــردووە، لــەو ڕۆژەدا 
لــە ســاڵی )١٩٨٧( زیاتــر لــە ســەد هــەزار 
کــەس لــە گۆڕەپانــی )ترۆکادێــرۆ( لــە پاریــس 
شــوێنەیە  ئــەو  هەمــان  کــە  کۆبوونــەوە، 
جاڕنامەکــەی مافــی مرۆڤــی جیهانــی تێــدا واژۆ 
کــراوە ســاڵی )١٩٤٨(، ئەویــش "بــۆ ڕێزلێنــان" 
و  لەڕادەبــەدەر  هــەژاری  قوربانیانــی  لــە 
برســێتی و توندوتیــژی، لەوێــدا ڕایانگەیانــد 
دەچێتــە خانــەی پێشــێلکردنی  هــەژاری  کــە 

مافەکانــی مــرۆڤ.

یەکگرتــووەکان  نەتــەوە  پێناســەی  بەپێــی 
یــان  داهــات  کەمــی  تەنیــا  هــەژاری،  بــۆ 
بەردەوامــی  ســەرچاوەیەکی  دەســتەبەرکردنی 
بژێــوی ژیــان نیـــیە، بەڵکو لــەوەش تێپەڕدەکا 
بــۆ بەدخۆراکــی، نەبوونــی دەرفەتــی خوێنــدن، 
خزمەتگوزارییــە  بــە  دەستڕاگەیشــتن  و 
ــی  ــە هەڵاواردن ــەوە جگــە ل ســەرەتاییەکان، ئ
لــە کۆمەڵــگا،  کۆمەڵایەتــی، دوورخســتنەوە 
و نەبوونــی دەرفــەت بــۆ بەشــداریکردن لــە 

بڕیــاردان.

ئاســتێکی  بــە  کــە  ئەمــڕۆدا  دونیــای  لــە 
و  ئابــووری  گەشەســەندنی  وێنــەی  بــێ 
تەکنەلۆژییــەکان  ئامــرازە  پەرەســەندنی 
دەناســرێتەوە،  داراییــەکان  ســەرچاوە  و 
هــەژاری چیتــر و تەنهــا دیاردەیەکــی ســادەی 
بەرهەمێکــی  بەڵکــو  نییــە،  فرەڕەهەنــد 
دەرهاویشــتەکانی  لــە  یەکێکــە  و  واقیعــی 
سیســتەمی  واتــە  چینایەتــی،  سیســتەمی 
ئــەم  داســەپاوی  ســەرمایەداریی  زاڵمانــەی 
مارکســیش  چــۆن  وەک  هــەر  ســەردەمە. 
ــی ســامان  ــەوە: )کەڵەکەبوون دووپاتــی دەکات
لــە جەمســەرێکی کۆمەڵــگادا لــە هەمــان کاتــدا 
لــە  نەهامەتییــە  و  هــەژاری  کەڵەکەبوونــی 

تــردا(. جەمســەرەکەی 

جــا ڕێکخــراوی )نەتــەوە یەکگرتــووەکان( کــە 
ڕێکخــراوی ئــەو وڵاتــە ســەرمایەدارییانەیە، 
چینایەتییــە  سیســتمە  ئــەم  پاســەوانی  وە 
ــی  ــەوەی نەهامەت ــۆ ئ ــەک ب ــە، لای جیهانییەی
و تڕاژیدیاکانــی سیســتمەکە کــەم بکاتــەوە 
لــە  وە  بــکات،  ڕووتــوش  ڕووخســارەکەی  و 
لایەکــی تریشــەوە ڕێگەیەکــی چاکســازییانە 
توێــژە  و  چەوســاوە  چینــە  بــۆ  بخاتــەڕوو 
بــۆ  ڕوونەهێنــن  تــا  هــەژارەکان  و  برســی 
ڕێکخــراوەی  ئــەم  شۆڕشــگێڕانە،  ڕێگەیەکــی 
ڕایگەیانــدووە  یەکگرتــووەکان(  )نەتــەوە 
ــە  ــدە" ب ــە و "پابەن ــگ"ی هەژاران ــە "هاودەن ک
هەوڵــدان بــۆ کەمکردنــەوەی ڕێــژەی هــەژاری و 
ــە "مەترســی  ــەوە ک ــە کای ــک بێنێت هەلومەرجێ
دێوەزمــەی هــەژاری لــە دڵــی ئــەم خەڵکــەدا 
وەلانــێ" و ژیانێکــی باشــتریان بــۆ فەراهــەم 
ئــەو  دامەزراندنــی  ڕۆژی  لــە  بــەڵام  بێنــێ! 

ڕێکخــراوەوە تــا ئێســتا هــەژاری و برســییەتی 
لــە  لەگەڵیــا  ئاوارەییــش  و  جەنــگ  و 

بوونــدان. زیــاد  و  پەرەســەندن 

بەراوردێکــی ســادە لــە نێــوان ژمــارەی خەڵکــی 
هــەژار لــە جیهانــدا و ژمــارەی کەســە داراکان 
بــە ڕوونــی سروشــتی ئــەم سیســتەمە و دڕنــدەی 
هــەژاری  پێوەرێکــی  دەردەخــات.  یەکــەی 
 ،)٢٠٢٣( ســاڵی  بــۆ  جیهانــی  فرەڕەهەنــدی 
دەگرێتــە   )٢٠٢٢( ســاڵی  ئامارەکانــی  کــە 
خــۆی، بــاس لەبوونــی)١،١( ملیــار خەڵکــی 
هــەژاری دەکا لــە کــۆی )٦،١( ملیــار کــەس 
کــە لــە )١١٠( وڵاتــدا نیشــتەجێن، ئــەوەش 
ــی نەتــەوە یەکگرتــووەکان.  ــی ئامارەکان بەپێ
ــان  ــە تەمەنی ــەژاران ک ــن ه ــارەی هەژارتری ژم
ــەی )٥٨٤(  ــاڵەوەیە نزیک ــەژدە س ــوار ه ــە خ ل
هەروەهــا  هــەرزەکارە،  و  منــداڵ  ملیــۆن 
کۆرپــە  منداڵانــی  نێــو  لــە  ڕێژەیــە  ئــەو 
)٢٧،٩%( بــە بــەراورد بــە )١٣،٥%( لــە 
هەژارتریــن  زۆرینــەی  گەورەکانــدا،  نێــوان 
هــەژارەکان، واتــە )٨٣،٢%( ی ئەوانــە، لــە 
ئەفریقــای باشــوری بیابانــی گــەورە )الصحــراء 
الكبــرى( و باشــووری ئاســیا دان، واتــە نیــوە 
دورگــەی کیشــوەری هیندســتان کــە لــە هەمــوو 
ناوچەکانــی جیهــان پــڕ دانیشــتووترە. هــەر 
ســودانی  و  فەلەســتین  و  یەمــەن  ئێســتاش 
دەرگایــان  لــە  برســێتی  کــە  ســەر،  بخــەرە 

دەدات.

کــە   - )فۆربێــس(  ماڵپــەڕی  پێیــەی  بــەو 
کاروبــاری  بــە  تایبەتــە  ماڵپەڕێکــە 
جیهــان  دەوڵەمەندەکانــی  و  ســەرمایەدار 
و  دارا  ژمــارەی  بــە  :}ســەبارەت  دەڵــێ   -
 ،)٢٠٢٤( ســاڵی  جیهــان،  دەوڵەمەندەکانــی 
کــە هێشــتاش نەگەیوەتــە کۆتایــی، شــاهیدی 
ســاڵێکی نــاوازە بوویــن، لــەو ســاڵەدا، تــا 
ــە سەرانســەری  ــری ل ئێســتا، )٢٧٨١( ملیاردێ
ئــەو  بەگوێــرەی  تۆمارکــراوە{،  جیهانــدا 
پێکــرد،  ئاماژەمــان  پێشــتر  کــە  ماڵپــەڕە 
ئەمــە ژمارەیەکــی بــێ وێنەیــە  تــا ئێســتا لــە 
جیهانــدا ڕوینــەداوە لــە کەمتــر لــە ســاڵێکدا 
]١٤١[ ملیاردێــر زیــاد بــکا بــە بــەراورد بــە 

.)٢٠٢٣  ( ســاڵی 

بــۆ نموونــە لــە هیندســتان، کــە لــە پلــەی 
ــن  ــی زۆرتری ــە هەبوون ــە ل ــێیەمی جیهاندای س
ژمــارەی ملیاردێــرەکان لــە دوای ئەمریــکا و 
چیــن، ژمــارەی ملیاردێــرەکان بەرزبووەتــەوە 
بــۆ بەرزتریــن ئاســت کــە تــا ئێســتا نمونــەی 
 )٢٠٠( تۆمارکردنــی  بــە  ئەویــش  نەبــووە 

ملیاردێــری لــەو وڵاتــە.

کــە   - )ئۆکســفام(  ڕێکخــراوی  ئامارەکانــی 
نوێنەرایەتــی  و  جیهانییــە  ڕێکخراوێکــی 
هاوبەشــی   کــە  دەکات  کــەس  ملیۆنــان 
دەوڵەمەنــدە  "جیهــان  دەڵــێ   بنەمایەکــن 
بــە ســەرچاوەی بژێــوی و هــەژاری حەتمــی 
نییــە"، - دەریدەخــات کــە تەنهــا هەشــت)٨( 
کــەس لەڕەگــەزی پیــاو خاوەنــی ســامانێکن لــە 

ــوەی  ــەدی نی ــەڵ دەرام ــە لەگ ــدا هاوتای جیهان
هەژارتریــن دانیشــتوانی جیهان! ئەو ڕێکخراوە 
بــاس لــەوە دەکا کــە قەڵشــتی نایەکســانی 
لــە ســامان و دەرامەتــدا زیاتــر لــە جــاران 
فــراوان بــووە و داتاکانــی چیــن و هیندســتان 
ــن  ــوەی هەژارتری ــە نی ــەن ک ــەوە دەک ــاژە ب ئام
کەمتریــن  خاوەنــی  جیهــان  دانیشــتوانی 
و  خەمڵێنراوبــوو،  پێشــتر  لــەوەی  داهاتــن 
ئــەوەی تەنهــا نــۆ )٩( کــەس لــە جیهانــدا 
خاوەندارێتــی دەکــەن هاوتایــە لەگــەڵ ئــەوەی 
ــن،  ــتی دەهێن ــە بەدەس ــەس ک ــار ک )٣،٦( ملی
ئــەوش نیــوەی هەژارتریــن مرۆڤەکانــی جیهــان 

پێکدێنــن.

و  ڕژاوە  لەســەریەوە  جامەکــە  دەڵێــن،  وەک 
لافاوەکــە گەیشــتووەتە ســەرلوتکەی چیــاکان، 
ســنوورەکانی  هەمــوو  نــەداری  و  هــەژاری 
تێپەڕانــدووە، هــەژار کاتێــک برســی دەبــێ 
ــی هەڵامســێ،  ــدا ورگ ــد لەتێری ــە دەوڵەمەن ک
ئــەم ئامــارە ترســناکانەش ئامــاژەن بــەوەی 
تەقینــەوە بەڕێوەیــە، بــەڵام ئــەم تەقینەوەیە 
بەڵکــو  نیـــیە،  مێژوویــی  حەتمیەتێکــی 
و هوشــیاری  ئاگاهانــە  کاری  بــە  پێویســتی 
و ڕێکخســتن هەیــە و وەک مارکــس دەڵێــت: 
)هــەژاری شــۆڕش دروســت نــاکات، بەڵکــو ئەوە 
هۆشــیاری ئــاگا بوونــە بــە هــەژاری  کە شــۆڕش 
ئەوەیــە  ســتەمکار  ئەرکــی  دەکات،  دروســت 
هــەژارو نــەدارت بــکا و ئەرکــی قەشــە و مەلای 
ســتەمکارانیش ئەوەیــە کــە هۆشــیاریەکەت و 
نبــکا( واتــە تەنیــا بوونــی هــەژاری بەبــێ 
نادادپــەروەری  و  ســتەم  بــە  هەســتکردن 
شۆڕشــێک دروســت نــاکات، ئەگەرچــی لەوانەیە 
ببێتــە هــۆی تەقینەوەیەکــی جەمــاوەری کــە 
لەڕێگەیــەوە توڕەیــی و تۆڵەســەندنەوە و ڕقی 
ئــەوەی  وەک  بتەقێنێتــەوە،  پەنگخــواردوو 
لــە ڕوداوەکانــی )١٧ شــوباتی ســاڵی ٢٠١١( 
ئۆکتۆبــەری  ڕاپەڕینەکــەی  و  لەکوردســتان 
)٢٠١٩( لــە ناوەڕاســت و خــواروی عێــڕاق دا 
ــی  ــچ ئاڵوگۆڕەک ــی هی ــەڵام نەیتوان ــدا، ب ڕووی

بەدیبهێنــێ. ڕیشــەیی 

بەگوێــرەی  لێــرەدا،  کــە  پرســیارەی  ئــەو 
ئــاراوە  دێتــە  ســەرەوە،  داتایانــەی  ئــەو 
یەکجارەکــی  بنبڕکردنــی  ڕێــگای  ئەوەیــە:  
و تەواوەتــی هــەژاری چییــە؟ بەدڵنیاییــەوە 
و  بۆهــەژاری  ڕۆژێــک  کــە  نیـــیە  ئــەوە 
جیهانــدا  لــە  دەردەکانــی  وەبیرهێنانــەوەی 
ــۆ ســەپاندنی  دابنــرێ، هەرچەنــدە خەبــات ب
چاکســازی و باشــترکردنی ژیــان و دابینکردنــی 
پرســێکە  گونجــاو  گوزەرانــی  هەلومەرجــی 
و  بــۆرژوازی  لەگــەڵ  ملمانــێ  ڕەوتــی  لــە 
سیســتەمی ســەرمایەدارییەکەیدا نابــێ دەســتی 

لێهەڵگیــرێ.

لــە  خاڵــی  جیهانێکــی  بەدیهێنانــی  بــەڵام 
هــەژاری، جیهانێکــی ئــازاد و یەکســان تەنهــا 
ــەو  ــە ڕێگــەی شۆڕشــی سۆسیالیســتیەوەیە، ئ ل
شۆڕشــەی کــە چینــی کرێــکار وەک چینێکــی 
هەمــوو  لەگــەڵ  یەکگرتــوو  و  ڕێکخــراو 
ژنانــی  و  هــەژاران  و  زەحمەتکێــش  توێــژە 

دەدەن. ئەنجامــی  ســتەملێکراودا 

٢٥-١٠-٢٠٢٤

 جەمال کۆشش
بەوانــەی  کوردســتان؛  بــۆرژوازی  چینــی  بــۆ 
زەویـــیەک  دۆنــم  چەنــد  و  کارگــە  لەســەر 
بــۆ  دەســت  ســەرکردەیەکیان،  کڕینــی  و 
بــەو  دەبــەن،  یەکتریــش  خوردنــی  ژەهــر 
ســەرمایەدارانە کە شــەو تەلەفۆن بۆ ســەرۆکی 
حزبــی دەســەڵاتی زۆنەکانیــان نەکــەن، خــەو 
ــان،  ــیۆنە گوماناوییەکانی ــن! بەئۆپۆزس زڕ دەب
هەڵبژاردنــی  پرۆســەی  ئەوانــە  بــۆ  بەڵــێ 
پەرلەمانــی، مانۆڕێکــی مەدەنــی کۆمەڵایەتــی 
نمایشــی  گرنگــە،  یەکجــار  چینایەتــی  و 
هێــزی ڕێکخــراوی ئامــادە بــۆ دەســەڵاتدارەتی 
و  کەرناڤاڵــی  دەرکەوتــەی  لــە  داهاتــوو 
پۆلبەنــدی جەماوەریــدا، کەمپینێکــی میدیایــی 
بــە داگیرکردنــی فکــر و فــەزای کۆمەڵــگا.

پەرلەمانــی  شەشــەمی  خولــی  هەڵبژاردنــی 
وێنــەی  چڕتریــن  کوردســتان،  هەرێمــی 
تابلــۆی  بــوو.  تابلۆیــە  ئــەم  بەرجەســتەی 

سیاســەتی  و  بەرنامــە  هەژموندارەتــی 
بــۆرژوازی. خــود پێناســەکردنەوەی باڵادەســتی 
سیاســی ئــەم حزبانــە لــە بەرامبــەر چینــە 
ڕەوایەتیــدان  بــۆ  هەوڵــدان  و  هەژارەکانــدا 
نوێنــەری  وەک  کردەوەکانیــان  و  کار  بــە 
لەبەرئــەوەی  زۆرینــە.  هەڵبژێــردراوی 
و  )قییــەم(  بەهــا  لەســەر  ملمانێکانیــان 
ــوو، ناوچــەی  ــم نەب ــی هەرێ ــکۆی هاوڵاتیان ش
ســەوز تۆختــر و دەڤــەری بادینــان، زەردتــر و 

بوونــەوە. زەردتــر 

لــە  حزبــەکان  سیاســی  جێگەوڕێگــەی 
پرۆســەی هەڵبژاردنیشــدا بــەدەر نیـــیە لــە 
ناکۆکــی و کێشمەکێشــی چینایەتــی. لەهــەر 
هەڵســوکەوتێکی بانگەشــەی هەڵبژاردنیشــدا، 
بــەر لــەوەی حزبــەکان بچنــە کێبڕکــێ لەگــەڵ 
یەکتــردا، مانــای واقعــی لەبەرامبــەر چینــی 
کرێکاردایــە و ئاراســتەی ئــەوان دەکرێــت و 

دەیانکــەن بــە موڵکــی خۆیــان و بەکارییــان 
دەهێنــن بــۆ ئەجنداکانیــان. چینــی بــۆرژوازی 
کوردســتان، نــە لــە حزبــی کەمــە، نــە لــە 
لــە  نــە  کەســایەتی،  لــە  نــە  بەرنامــە، 
ڕۆشــنبیر، نــە لــە هیــچ شــتێک. لــە هەمــووی 
بــێ  هەیــە  ســەرمایەی  و  پــارە  زیاتــر 
شــومار. پرۆلیتاریــای کوردســتان نــە حــزب، 
نــە بەرنامــە، نــە سیاســەت، نەڕۆشــنبیر و 

هەیــە. چینایەتــی  نەڕێکخــراوەی 

هەڵبــژاردن،  دوای  پەرلەمانـــی  و  حکومــەت 
دەرەوە،  ناردنــە  و  وەبەرهێنــان  یاســای 
موڵکدارەتــی،  و  کــرێ  و  کار  یاســاکانی 
دارایــی و بانکــەکان، کەرتــی گاز و نــەوت، 
کەرتــی پیشەســازی، ڕێگاوبــان، کشــتوکاڵ، 
تەندروســتی، بازرگانــی، ســازمان دەداتــەوە 
هەوڵــدەدات  و  دەردەکات  بــۆ  یاســایان  و 
و  کۆمپانیــاکان  بــۆ  قازانــج  زۆری  لانــی 
بــکات.  دابیــن  و  مســۆگەر  ســەرمایەداران 
لــە  کــە  ڕێکارانــەی  و  یاســا  ئــەو  هەمــوو 

کەرتــی ووزە، گومــرگ، باجــدا دەرهاتــوون 
و گیراونەتەبــەر لــە کابینــە یــەک لــەدوای 
یەکەکانــی پێشــوودا، لــە ڕوانگــەی پەیوەنــدی 
پەرستیـــیەوە  قازانــج  و  ســەرمایەداری 
حکومەتەکــەی  و  پەرلەمــان  دەرکــراون. 
ئــەم  دوای  دەیەمــی  کابینــەی  واتــا  هەرێــم 
هەڵبژاردنــەش، وەزیرەکانــی )گــۆڕان( بــن، 
یــان )پارتــی(. ســەرۆکی هەرێــم )پارتــی( بێ 
و جێگرەکــەی )یەکگرتــوو(، یــان )یەکێتــی(، 
.... هەموویــان لــە بەرژەوەنــدی ســەرمایەدار 
و ملیۆنێرەکانــی خۆیانــە. دیارتریــن نمونــە 
سیاســەتی ئۆربانیکردنــی شــارەکانە. شــارەکان 
چینــەکان  ڕیزبەنــدی  ســادەیی  بــە  زۆر 

نیشــاندەداتەوە.

پێویســتە  سیاســەتانەدا،  ئــەم  لەبەرامبــەر 
حزبــی کرێــکاران و ڕێکخــراوە کۆمۆنیســتەکان، 
یاســاکانی  لــە  هەبێــت،  ئەڵتەرناتیڤیــان 
مافــە  سۆشــیالەکان،  و  بیمــە  کــرێ،  کار، 
خانــە  ئازادییــەکان،  و  کۆمەڵایەتیــەکان 

و  سیاســی  ئازادییــە  بێــکاری،  و  نشــینی 
دەســتکەوتە  خســتنەگەڕی  ڕۆشــنبیرییەکان. 
زانســتی و تەندروســتییەکان بۆ خۆشــگوزەرانی 
دابینکردنــی  و  لاوان  بەختــەوەری  و  گشــتی 
دانشــتوان  هەمــوو  بــۆ  یەکســان  دواڕۆژێکــی 
بەدەر لە توانای ئابوری و پلەی زیرەکیـــیان.

خەڵکــی کوردســتان، بەتایبــەت چینــی کرێــکار 
و بەهەژارکراویــان، چاویــان لەســەر خەباتــی 
شــەڕە  حزبــەکان،  شــەڕی  بێــت،  خۆیــان 
لەســەر پۆســت و پــارە و ســەرۆک و جێگــر 
پەیوەندییــان  و  بەڕیوەبەرایەتیەکانیــان،  و 
لەگــەڵ بەغــدا، لەگــەڵ ئێــران و ئەمەریــکا 
و تورکیــا، ئێــوە لــە یارییەکــە تێــوە نەگلێــن. 
ــی  ــەوە، دەورەیەک ــژاردن دادرای ــەردەی هەڵب پ
نــوێ لــە پێکهاتــە سیاسیـــیەکانی حکومــەت 
ئەمــە  بەڕێوەیــە،  هەرێــم  ســەرۆکایەتی  و 
ڕێکخســتنەوەی جومگەکەنــی دەســەڵاتە لــە نێــو 
قەڵەمــڕەوی پارتــی دیموکراتــی کوردســتاندا، 
هەرگیــز قۆناخــی گــۆڕان و وەرچەرخان نیـــیە، 
بــەڵام ئەمــەش قۆناخــی گــۆڕان و وەرچەرخــان 
لــە  گرنــگ  ئاڵۆگــۆڕی  ڕووکەشــە.  و  نیـــیە 
دەکرێــت،  پێشــبینی  حکومــەت  پۆســتەکانی 
لەخۆیــدا  ئێــوەی  بەشــی  دیزاینەکــە  بــەڵام 

نەگونجانــدووە.

ــدەن  ــگا ب هەرچــۆن بێــت، ئەمجــارە نابێــت ڕێ
لەســەر هیــچ حکومەتێــک، مووچــە و قوتــی 
بەدیــار  گێــژە  ســەرە  ببڕێــت.  مناڵەکانتــان 
ئێســتا  نەخــۆن،  ئەوانــەوە  چارەســەرەکانی 
نــۆرەی ئێوەیــە، بێنــەوە نێو گۆڕەپانی سیاســی 
و  چینایەتــی  و  کۆمەڵایەتــی  هێزێکــی  وەک 
سیاســی کــە ئاڵتەرناتیڤــی پـێـــیە بــۆ ئایندەی 

کۆمەڵــگا و ئاڵوگــۆڕی مــەزن.

کۆتایی ئۆکتۆبەری ٢٠٢٤

دیمانەی ڕەوت لەگەڵ ئاسۆ کەمال

بــە  دەنگــی  خەڵــک  بەڕاســتی  ئایــا  ڕەوت: 
پارتــی دیموکراتــی کوردســتان و یەکێتــی و 
نــەوەی نــوێ دایــەوە بــۆ دەســەڵاتدارەتیان؟ 

لێکدەدەیتــەوە؟ چــۆن  ئەمــە 

هەڵبژاردنەکانــی  لــە  کمــال:   ئاســۆ 
کوردســتاندا  دەبینیــن بەشــێکی ئــەم خەڵکــە 
ناڕازیـــیە کەوتنــە دوای بانگەشــەی یەکێتــی 
و پارتــی و دەنگیــان دایــەوە بــەم حزبانــە. 
واقعێکــدا  لەگــەڵ  مامەڵــە  خەڵکــە  ئــەم 
دەکــەن کــە تیایــدا دەژیــن و دەیانــەوێ هــەر 
ڕێگایــەک تاقــی بکەنــەوە کــە بــەو هیوایــەن 
ــە بــە قازانجیــان بێــت.  دەنگــدان بــەم حزبان
ــت  ــە نەبێ ــەو حزبان ــد باوەڕیشــیان ب هەرچەن
یــان خۆشــخەیاڵ بــن بــە وەعدەکانیــان. ئەمــە 
ئاســۆی  سیاســی  لاوازی  ئاســتی  نیشــانەی 
گۆڕانــکاری  بــۆ  ناڕازیەیــە  خەڵکــە  ئــەم 
سیاســی و کۆمەڵایەتــی، وە  لەمــەش زیاتــر 
ســەربەخۆ  هێــزی  و  ڕیــز  نەبونــی  ئاکامــی 
ناڕازیـــیەیە،  خەڵکــە  ئــەم  ناڕێکخــراوی  و 
ڕێگــەی  لــە  ئێســتا  تــا  نەیانتوانیــوە  کــە 
خۆپیشــاندان و مانگرتــن و بایکۆتــەوە ئــەم 

بگــۆڕن. دەســەڵاتە 

ئــەم دوو حزبــە لــە ٣٣ ســاڵی دەســەڵاتیاندا 
خۆیانــدا  دەوری  بــە  کوردســتانیان  خەڵکــی 
جیاجیــادا.  توێــژی  و  چیــن  لــە  ڕێکخســتوە 
بنەماڵــە  لــە  بریتیــە  دەســەڵاتدار  چینــی 
سیاســیەکانی یەکێتــی و پارتــی کــە خاوەنــی 
هێــزی چەکــدار و دەزگای حکومــی و کۆمپانیــای 
و  کوردســتان  داهاتــی  و  بازگانــی  و  نــەوت 
بــە  ناوچەییــن.  و  نێودەوڵەتــی  پەیوەنــدی 
دەوری ئــەم بنەماڵــە سیاســیانەدا لــە هەرەمــی 
کاربەدەســتان  ناوەنــدی  چینــی  دەســەڵاتدا، 
ســەرمایەدارە  و  بــاڵاکان  پۆســتە  خــاوەن  و 
بڕبــڕە  کــە  بەســتوە  تــەوەرەی  حزبیــەکان 
و  بیرۆکراتــی  بەڕیوەبردنــی  دەزگای  پشــتی 
ســەربازی و ئابــوری ئــەم دوو حزبــە پێــک 
دەهێنێــت. بەشــێکیش لــەم چینــە ســەرمایەدارە 
ــە بەشــی خــۆی  ــە ل ــە کــە ناڕازی ــام ناوەندی م
لــە هێــزی سیاســی وەک گــۆڕان و نــەوەی نــوێ 
و ئیســامیەکاندا خۆیــان ڕێکخســتوە و لەگــەڵ 
دوو حزبــی دەســەڵاتداردا ملمانێــی سیاســی 
دابەشــکردنی  لەســەر  دەکــەن  پەرلەمانــی  و 
ــی  ــی خەڵک ــی باق ــی کوردســتان. هەرچ داهات
کوردســتان و زۆرینەکەیەتــی چینــی کرێــکار و 
ــەر و مامۆســتا و کاســبکار و هــەژاری  فەرمانب
کۆمەڵگەیــە، کــە بەشــێکیان ئەندامانــی ئــەم 
ئــەم  پێشــمەرگەی  و  ســەرباز  و  حزبــە  دوو 
بونــی  ســەرەڕای  بۆیــە  هــەر  حزبــەن.  دو 
خــوارەوەی  هــەژاری  چینــی  ناڕەزایەتــی 
ئــەو  لەچــاو  چینــە  ئــەم  بــەڵام  کۆمەڵگــە 
دوو چینــەی ســەرەوەدا نــە ڕێکخــراوە و نــە 
سیاســی  ئاســۆیەکی  و  ســەربەخۆ  هێزیكــی 
جیــاوازی هەیــە بــۆ ڕێکخســتنی کۆمەڵگــەی 
ــە  ــە ل ــر. هەربۆی ــێوازێکی ت ــە ش ــتان ب کوردس
ئــەم  هەمــوو  دەنگدانەکانــی  و  هەڵبــژاردن 
دەســەڵاتدارانە  حزبــە  ئــەو  ســاڵەدا   ٣٣
و  کرێــکار  چینــی  هێــزی  توانیویانــە 
ــە ســەر  ــەر و هــەژاری کۆمەڵگــە بەرن فەرمانب
ســندوقەکانی دەنگــدان و ڕەوایەتــی بدەنــەوە 
ســەرکوتگەرە  و  میلیشــیایی  دەســەڵاتە  بــەو 

بورژوازیـــیەی هەیانــە.

ــە و  ــە چیانیەتی ــەم ڕیزبەندی ــۆڕان ل ــێ گ بەب
گۆڕانــی هاوســەنگی هێــز لــە نێــوان چینــی 
ســەرمایەداری دەســەڵاتدار و چینی چەوســاوەی 
و  تەبلیغــات  بــە  ناتوانیــن  ناڕێکخــراودا 

دەســەڵاتداران  گەندەڵــی   دژی  هاندانــی 
سیســتمی  و  کوردســتان  سیاســی  نەخشــەی 
ــن. ــی بگۆڕی ــی پەرلەمان سیاســی و هەڵبژاردن

ڕەوت: پێــش هەڵبــژاردن، پارتــی پێداگــری 
وەزیرانــی  ســەرۆک  پۆســتی  لەســەر  دەکــرد 
دەیــووت  یــش  یەکێتــی  هەرێــم،  حکومەتــی 
ناتوانێــت  عامێکیــش(  )مودیــر  مــن  بەبــێ 
دابنێــت، ئایــا پێــت وایــە دەورەیەکــی تــری 
حکومــەت  پێکهێنانــی  لەســەر  کێشــمەکیش 
و دابەشــکردنی پۆســتەکان بەڕێوەیــە؟ ئایــا 
هــەژاری  خەڵکــی  بەقازانجــی  چــی  ئەمــە 

کوردســتانە؟

دابەشــکردنەوەی  بێگومــان  کمــال:  ئاســۆ 
بەهــەر  هەرێــم  حکومەتــی  پۆســتەکانی 
و  قازانــج  بەپێــی  هیچــی  بێــت  شــێوەیەک 
ئــەم  شــەڕی  و  نیـــیە  خەڵــک  بەرژەوەنــدی 
پێنــاو  لــە  پۆســتەکان  لەســەر  دوو لایەنــە 
حزبەکانــی خۆیاندایــە، کــە هــەر کامەیــان 
ــان زەرد خەریکــی  ــە ســنوری ســەوزدا بێــت ی ل
دەنگــی  ســەرکوتی  و  ســەرمایە  کەڵەکــەی 
ــیە و لــەم بــارەوە هیــچ جیاوازیەکیــان  ناڕازیـ

ــیە. نیـ

پێــش  وەک  هەڵبــژاردن  دوای  شــەڕی 
هەڵبــژاردن  و  دەبــێ  بــەردەوام  هەڵبــژاردن 
ــە  ــچ کام ل ــوە و هی ــزی نەگۆڕی ــەنگی هێ هاوس
یەکێتــی و پارتــی ناتوانــن حکومەتــی هەرێــم 
بــێ یەکتــر دروســت بکــەن، چونکــە حکومەتــی 
دوو  و  ئیــدارە  دوو  هەمــان  هەرێــم  واقعــی 
ڕابــردووی  ســاڵی   ٣٣ و  ئێســتا  حکومەتــی 

زەردە. و  ســەوز 

و  پەرلەمــان  کورســیەکانی  ڕاســتیدا   لــە 
ڕێکــی  هەرچۆنێــک  حکومــەت  پۆســتەکانی 
بخەنەوە ئەم کەشــتیەی دەســەڵاتی تێکشــکاوی 
سیاســی و ئابــوری هەرێمیــان بــەرەو پێشــەوە 
کــە  کاتــەوە  لــەو  ناکــرێ.  ئاراســتە  پــێ 
لــەم  بــەرداوە  دەســتی  ئەمریــکا"  "کاپتــن 
ئەزمونــی "فیدراڵی"یــەی یەکێتــی و پارتــی، 
ئیتــر ئــەم کەشــتیەی دەســەڵاتیان کەوتۆتــە 
بــە هیــچ شــێوەیەک خــۆی  گێژاوێکــەوە کــە 
بــۆ  ســتراتیژیە  ئــەم  نەبونــی  ناگرێتــەوە. 
ئیدارەیەکــی هاوبەشــیان، کــە بــۆ ماوەیــەک 
بــە ڕێکەوتنــی ســتراتیژی ١٠ ســاڵەیان بــە 
ــزی  ــر ئێســتا  باڵانســی هێ ــان کــرد ، ئیت ڕێی
داوە.  تێــک  پارتیــدا  و  یەکێتــی  لەنێــوان 
پارتــی دەیــەوێ باڵادەســتی خــۆی بپارێــزی 
و  زۆنــەکان  بەپێــی  داهــات  کۆنترۆڵــی  لــە 
یەکێتیــش داوای یەکســانی بونــی بەشــی زۆنــی 

دەکا. زەردا  لەگــەڵ  ســەوز 

بــە  درێــژە  هەڵبــژاردن  دوای  لا  دوو  هــەر 
هەمــان سیاســەت و کار دەدەن کــە دەتوانــێ 
یەکتــر  بــە  بەرامبــەر  هێزیــان  باڵانســی 
و  ئێــران  لەگــەڵ  یەکێتــی  جــا  بگــۆڕێ. 
حکومەتــی شــیعەدا بــۆ فشــار خســتنە ســەر 
پەرلەمانــی  کورســیەکانی  کارتــی  پارتــی 
بــەکار دەهێنــێ و ڕێــگا نــادەن پارتــی نــەوت 
و گاز بفرۆشــێ و پارتیــش لەگــەڵ تورکیــا و 
لایەنەکانــی تــری حکومەتــی عێراقــدا یەکێتی 
ــەدا دەهێڵێتــەوە  ــە و بودج لــە قەیرانــی موچ
لــە عێــراق و  و چاوەڕێــی هــەر فرســەتێک 
ــی  ــی یەکێت ــۆ شکســت پێدان ــدا دەکا ب ناوچەک
عێراقیــش  هەڵبژاردنــی  ئیدارەکــەی.  و 
دیســان دەبێتــەوە بــە خاڵێکــی تــر بــۆ بردنــە 
و  یەکیتــی  کێشمەکێشــەی  ئــەم  پیشــەوەی 
پارتــی لەســەر پۆســتە ســیادیەکانی عێــراق و 
گــەڕان بــە شــوێن هاوپەیمانــی عێراقــی شــیعە 
و ســونەدا دژی یەکتــر و لەوانەیــە تێکــەڵاو 
ــە  ــە دابەشــکردنەوەی دەســەڵات ل ــەوە ب بکرێت

کوردســتاندا.

ــدی  ــە بەرژەوەن ــزە ک ــی دوو هێ ــە ناکۆک ئەمان
دەســەڵاتی  هێشــتنەوەی  لــە  هاوبەشــیان 
حکومەتــی هەرێمــدا هەیــە وەک ســەرچاوەی 
هاوبەشــی داهــات و دەســەڵاتی میلیشــیاییان و 
بــەم ناکۆکیانەشــیانەوە درێــژە بــە دەســەڵاتە 

دەدەن. هاوبەشــەکەیان 

توێــژە  و  کرێــکاران  ئــەوەی  بــۆ  ڕەوت: 
چەوســاوەکانی کوردســتان، مــاف و داواکانیــان 
بســەپێنن،  ئاینــدەدا  حکومەتــی  بەســەر 
و  بزووتنەوەکانیــان  لەســەر  پێویســتە  چــی 

جەماوەرییەکانیــان؟ هەڵســوڕاوە 

ئاســۆ کمــال: ئــەوەی دەتوانــێ ئــەم دۆخــەی 
ئــەو  گەشــەکردنی  بگــۆڕێ  کوردســتان 
بزووتنــەوە ناڕەزایتیـــیەی چینــە کرێــکار و 
بــۆ  کوردســتانە  هەژارەکانــی  و  فەرمانبــەر 
ئاســتی بزووتنەوەیەکــی سیاســی و ڕێکخــراو 
کــە لەهــەر شــار و ناوەندێکــدا لەبەرامبــەر 
بــە  خــۆی  پارتیــدا  و  یەکێتــی  دەســەڵاتی 
شــێوازێکی ســەربەخۆ ڕیکخــراو و یەکگرتــوو 
بــکا و داوای سیاســی و ئابــوری خــۆی بەســەر 

بســەپێنێ. حزبــەدا  دوو  ئــەم 

نێــو  ڕۆشــنبیری  توێــژی  یەکــەم؛  
ــیەکان دەتوانــن ئاســتی سیاســی و  ناڕەزایەتیـ
ــەوە  ــەرز بکەن ــەڵاتە ب ــەم دەس ــیاری دژ ب هوش
و لەگــەڵ هــەر ســەرکەوتنێک لــە داخــوازی 
خزمەتگوزاریەکانــدا  خواســتە  و  موچــە 
ــە  ــەرەو ب ــاڕازی ب هوشــیاری گشــتی خەڵکــی ن
خواســتی بەرزتــر بــۆ گۆڕانــکاری سیاســی و 
ــە  ــیا و گەندەڵ ــتمە میلیش ــەم سیس ــی ئ لابردن
ــتی سیاســی  ــە ئاس ــەرن . ل ــەرمایەداریەی ب س
و  کرێــکار  چینــی  ڕۆشــنبیری  نوخبــەی  و 
ئاڵوگــۆڕی  پێویســتە  کوردســتاندا  هــەژاری 
ڕیشــەیی ڕوبــدا و بزوتنــەوەی سیاســی چــەپ و 
کۆمۆنیســتی نوێ بێتە ئاراوە کە تێکەڵاو بێت 
ــاوەری  ــیەکانی جەم ــزی ناڕەزایەتیـ ــەڵ ڕی لەگ
ــۆڕی ڕیشــەیی  ــان ئاڵوگ زەحمەتکێشــدا. بێگوم
لــە نێــو کۆمۆنیســت و چەپەکانــی کوردســتاندا 
پێویســتە تــا بتوانــن لــە ناڕەزاتیـــیەکاندا 
ــە  ــەوەی ک ــش ب ــن، ئەوی ــەر ببین دەوری کاریگ
ــتایان  ــا ئیس ــیکتاریزمی ت ــزی و س ــە پەراوێ ل

بــن. ڕزگار 

دوەم ئاســتی هەڵســوراوانی ناڕەزایەتیەکانــە. 
بــە  ببــن  پێویســتە  هەڵســوڕاوانە   ئــەم 
جەماوەریــە  بزوتنەوەیــە  ئــەم  ڕێکخــەری 
ریکخــراوی  و  تــۆڕ  شــێوەی جۆراوجــۆری  بــە 
پێویســتە  کۆمەڵایەتــی.  و  جەمــاوەری 
ڕیکخراوبونــی  شــێوازی  لــە  گۆڕانــکاری 
بونەوەیــان  سەرتاســەری  و  ناڕەزایەتیــەکان 
و دروســتبونی تــۆڕی ناڕەزایتیەکانــدا بێتــە 

ئــارا.

کۆتایی ئۆکتۆبەری ٢٠٢٤

ــی  ــوان چین ــە نێ ــز ل ــەنگی هێ ــی هاوس ــێ گۆڕان ــال:  بەب ــۆ کم ئاس
ناڕێکخــراودا  چەوســاوەی  چینــی  و  دەســەڵاتدار  ســەرمایەداری 
و  سیاســی  سیســتمی  و  کوردســتان  سیاســی  نەخشــەی  ناتوانیــن 

بگۆڕیــن. پەرلەمانــی  هەڵبژاردنــی 
مارکس دەڵێ: )مێژووی مرۆڤایەتی مێژووی گەڕانە بەدوای خۆراکدا(!

موئەیەد ئەحمەد

لــە چوارچێــوەی دواییــن پێشــهاتەکانی شــەڕی 
ــی  ــت، فڕۆکەکان ــی ناوەڕاس ــتای ڕۆژهەڵات ئێس
تشــرینی  )٢٦(ی  شــەممە  ڕۆژی  ئیســرائیل 
بــۆ  ئاســمانییان  هێرشــی   )٢٠٢٤( یەکەمــی 
ســەر شــوێنە ســەربازییەکانی ناوخــۆی ئێــران 
ــەوەی  ــە وەڵامدان ــە ئیســرائیل ب ــدا، ک ئەنجام
ــیانەی لەقەڵەمــدا کــە  ئــەو هێرشــە مووشەکیـ
ئێــران پێشــتر کردبوویــە ســەر ئیســرائیل لــە 
مانگــی ئۆکتۆبــەری ئــەم ســاڵدا. بــەم شــێوەیە 
و  ئاســمانی  بۆردومانــی  دووەمــی  خولــی 
مووشــەکی نێــوان هــەردوو ڕژێــم لــە ئیســرائیل 
)٢(ی  لــە  بــەڵام  هــات.  کۆتایــی  ئێــران  و 
تشــرینی دووەمــی )٢٠٢٤( بەرپرســانی ڕژێمــی 
خۆیــان  هەڕەشــەکانی  ئێــران  لــە  ئیســامی 
ئیســرائیل  هێرشــەکانی  وەڵامدانــەوەی  بــۆ 
ڕاگەیانــد، و بــە گوێــرەی هەندێــک ڕاپــۆرت، 
ــۆی  ــە ناوخ ــرائیل ل ــەر ئیس ــۆ س ــەکان ب هێرش
عێراقــەوە و لــە لایــەن میلیشــیاکانی ســەر 
ــن،  ــیەوە ئاراســتە دەکرێ ــاری ئیسامیـ ــە کۆم ب
بــە  وڵاتــە  ئــەم  زۆرە  ئەگــەری  ئەمــەش 
شــێوەیەکی ڕاســتەخۆ بکێشــێتە ناو شــەڕەکەوە.

ئــەو  هێشــتا  دیــارە،  وا  شــێوەیە،  بــەم 
ئەگەرانــە هــەر لــە ئــارادان بــۆ پەرەســەندنی 
ئــەم شــەڕە ناوچەییــەی ئێســتا بــۆ پانتاییەکی 
بەرفراوانتــر، ئەمــە جگــە لــە درێــژەی شــەڕی 
ــە کەرتــی  جینۆســاید دژی فەلەســتینییەکان ل
غــەززە، و ئــەو کۆمەڵکوژییانــەی ئیســرائیل 
بەرامبەریــان  ڕۆژئــاوا  کەرتــی  لــە  کــە 
بەردەوامــی  هەروەهــا  و  دەدا،  ئەنجامــی 
داگیرکردنــی هەرچــی زیاتــری زەوییەکانیــان، 
جوونیشــین  شــارۆچکەی  دامەزراندنــی  و 
)مســتوطنات اســرائيلية(، و بەردەوامبوونــی 
هێرشــە  و  ئیســرائیل  ســەربازی  هێرشــی 
ئاســمانییەکان بــۆ ســەر باشــووری لوبنــان، و 
لێدانی ئامانجە ســەربازییەکانی لە ســوریادا. 
تیرۆریســتیانەی  تاوانــە  ئــەم  ســەرجەم 
دەوڵەتــی ئیســرائیل و حکومەتــی ناتانیاهــۆ، 
کــە  پێکدەهێنــن  فراوانخوازانــە  شــەڕێکی 
نوقمی تاوانکاریـــیە و درێژەپێدەری سیاســەت 
هەماهەنگــی  بــە  ئیســرائیلە،  ســتراتیژی  و 
ــەیەکی  ــانی نەخش ــۆ کێش ــکا، ب ــەڵ ئەمری لەگ
ڕۆژهەڵاتــی  ناوچــەی  بــۆ  نــوێ  سیاســی 
کارەســاتە  ئــەو  هەمــوو  بــە  ناوەڕاســت، 
مرۆیـــیە نوێیانەشــەوە کــە لــەم پڕۆســەیەدا 
دای دەســەپێنێت بەســەر فەلەســتینییەکان و 

ناوچەکــەدا. جەمــاوەری 

ئیســرائیل زیاتــر لــە ســاڵێکە ئــەم سیاســەتە 
و  کــردووە  جێبەجــێ  فراوانخوازییــەی 
ڕێگــەی  لــە  لەســەری،  بەردەوامیشــە  هــەر 
شــەڕی جینۆســاید لــە غــەززە، وێرانکردنــی 
و  خانووبــەرە  و  باڵەخانــە  سیســتماتیکی 
نەخۆشــخانە و کەرتــی خزمەتگوزارییــەکان، 
ئاوارەیــی  و  ماڵوحاڵــی  بــێ  ســەپاندنی 
و  فەلەســتینییەکاندا،  بەســەر  بــەردەوام 
برســیکردن  سیاســەتی  پراکتیزەکردنــی 
هاتنــی  لــە  ڕێگریکــردن  و  دژیــان،  لــە 
یارمەتییــە مرۆییــەکان، و کوشــتنی کرێــکاران 
و کارمەندانــی ئــەو ڕێکخراوانــەی کــە ئــەم 
تەنانــەت  دەکــەن،  پێشــکەش  یارمەتییــە 
ئیســرائیل  ڕابــردوودا  ڕۆژی  چەنــد  لــە 
ڕێگریــی لــە دەزگای نەتــەوە یەکگرتــووەکان 
کــە  کــردووە  )ئونــوڕوا-UNRWA(ش 

دەدات. فەلەســتینییەکان  یارمەتــی 

بەگوێــرەی ڕاپۆرتێکــی ماڵپــەڕی ئەلجەزیــرە 
لــە )٣١(ی تشــرینی یەکەمــی )٢٠٢٤(، "لــە 
مــاوەی )٣٩٠( ڕۆژ شــەڕی ســەر غــەززە، هێــزە 
کۆمەڵکوژییــان   )٣،٧٥٩( داگیرکــەرەکان 
کوشــتنی  هــۆی  بووەتــە  کــە  ئەنجامــداوە"، 
زیاتــر  لەنێویانــدا  فەلەســتینی،   ٤٣،١٦٣"
لــە  جگــە   ... منــداڵ  هــەزار   )١٧( لــە 
بریندارکردنــی )١٠١( هــەزار و )٥١٠(  کەســی 
ڕاپــۆرت،  هەمــان  بەگوێــرەی  وە  دیکــە". 
 )٨٥( لــە  "زیاتــر  ئیســرائیل  هێزەکانــی 
دابارانــدووە  تەقەمەنییــان  تــۆن  هــەزار 
ڕێگەیــەوە  لــەم  و  کەرتــەدا،  ئــەم  بەســەر 
)١٥٠( هــەزار یەکــەی نیشــتەجێبوونیان بــە 
زیاتــر  هەروەهــا  لەناوبــردووە،  تــەواوی 
نیشــتەجێبوونی  یەکــەی  هــەزار   )٢٠٠( لــە 
خاپوورکــردووە،  ڕاددەیــەک  تــا  تریشــیان 
و )٣٤( نەخۆشــخانەیان لــە پێشکەشــکردنی 
خزمەتگــوزاری لــەکار خســتووە". ئــەم ژمارانــە 
لــە  هــەر  ڕۆژ  دوای  لــە  ڕۆژ  و  ئێســتا  تــا 

زیادبوونــدان.

ڕۆژنامــەی  ڕاپۆرتێکــی  بەپێــی  هەروەهــا، 
)ئەشــرق ئەلئەوســەت( لــە )٣١(ی تشــرینی 
تەندروســتی  وەزارەتــی  لــە  کــە  یەکــەم، 
لوبنانــەوە وەریگرتــووە، "کــۆی گشــتی ژمــارەی 
کــوژراوان لــە لوبنــان گەیشــتۆتە دوو هــەزار و 
ــی  ــە ئاوارەبوون ــە ل ــە جگ ــەس"، ئەم )٥٩٣( ک
زیاتــر لــە ملیۆنێــک لوبنانــی کــە شــوێنەکانی 
خۆیانیــان چۆڵکــردووە. هــەروەک دەزانیــن کــە 
داگیرکارییــە ســەربازییە زەمینیەکانــی ئــەم 
دواییــەی ئیســرائیل بــۆ باشــووری لوبنــان لــە 
)٣٠(ی ئەیلولــەوە دەســتیپێکردووە و هێرشــە 
ئاســمانییەکانی ئــەم دواییــەی نیمچــە ڕۆژانەی 
ئیســرائیل بــۆ ســەر باشــوور و ڕۆژهــەڵات و 
ــە )٢٣(ی  ــان ل ــی لوبن ــرووت(ی پایتەخت )بەی

هەمــان مانگــەوە بەردەوامــە.

ئیســرائیل  لــە  زایۆنیســتی  ڕژێمــی  ئەمــڕۆ 
دەســتکەوتە  ئــەو  نەتانیاهــۆ  حکومەتــی  و 
هێنــاوە  بەدەستیـــیان  کــە  ســەربازییانەی 
و  )حەمــاس(  ڕێکخــراوی  هــەردوو  لــەدژی 
)حزبــوڵای لوبنــان(، "دەســکەوتێک" کــە بــە 
ڕشــتنی دەریایــەک لــە خوێنــی فەلەســتینیەکان 
بەدەستیـیان هێناوە، وەک هەلێک دەیقۆزنەوە 
بــۆ هەنگاونــان بــەرەو گەیشــتن بــە ئامانجــە 
بــە  فراوانخوازیەکانیـــیان،  ســتراتیژییە 
لــە  یــەک  ئیــدارە  تــەواوی  پشــتیوانی 
لــە  دەســەڵاتدار  دەســتەی  یەکەکانــی  دوای 
دانوســتانێک  هــەر  ئەگــەر  وە  ئەمریــکا. 
یــان ئاگربەستێکـــیش لــەم ڕێــڕەوەدا قبــوڵ 
سیاســی  تاکتیکێکــی  تەنهــا  ئــەوە  بکــەن، 
سیاسیـــیە  ســتراتیژە  ئــەم  لەنــاو  کاتیـــیە 

تاوانکاریـــیەدا.

هەڵوێستی مارکسیستەکان لەسەر 
شەڕی ئێستا

گومانــی تێــدا نییــە کــە ڕژیمــی ئیســامی لــە 
لــە  لــە ناوچەکــەدا؛  ئێــران و بازووەکانــی 
حوســییەکان  و  عێــراق،  ســوریا،  لوبنــان، 
"جەمســەری  نــاوی  ژێــر  لــە  یەمــەن،  لــە 
دەگرێتــەوە،  )حەماس(یــش  کــە  بەرنــگاری" 
ناوچەکــەدا.  ئێســتای  شــەڕی  لــە  لایەنێکــە 
، و ئــەم جەمســەرە شــتیک نیـــیە جگــە لــە 
ــتەکانی  ــزە ئیســامییە کۆنەپەرس ــم  و هێ ڕژێ
چینــی  کــە  ناوچەکــە،  جەمــاوەری  بــە  دژ 
کرێــکار و ژنــان و جەمــاوەری ئارزوومەنــدی 
ژیانێكــی  ئاســوودە و ئــازاد خەبــات دەکــەن 
بــۆ ئازادبــوون لــە چنگیــان. ئــەم جەمســەرە 
جگــە لــە تیــرۆر و کۆنەپەرســتی سیاســی و 
ســەپاندنی پاشەکشــەی مــاددی و مەعنــەوی 
کۆمەڵگاکانــی  بــە  پێشــکەش  دیکــە  هیچــی 
دژی  لــە  شــەڕەکەی  و  نــاکات،  ناوچەکــە 
ئیســرائیل یــان ئەمریــکا هیــچ پەیوەندییەکــی 
نیـــیە بــە خەباتــی دادپەروەرانــەی جەمــاوەری 
چەوســاوەی فەلەســتین و ناوچەکــە لــە دژی 
و  ئەمریکــی  ئیمپریالیزمــی  و  ئیســرائیل 
ڕۆژئاوایــی، و تاوانکارییەکانــی هەردوکیــان 
بــە دژیــان. ئــەوەی لــە ڕووی سیاســییەوە خــۆی 

لەگــەڵ ئــەم جەمســەرەدا هاوخــەت بــکات، 
جگــە لــە ئیســامی یــان ناسیۆنالیســت هیچــی 
بانگەشــەی  ئەگــەر  تەنانــەت  نییــە،  تــر 

بــکات. یــان سۆسیالیســتیش  مارکســی 

گرتنەبــەری  ناکــرێ  کاتــدا  هەمــان  لــە 
بینیــن  لــە  هــەر  مارکسیســتی  هەڵوێســتی 
سیاســییە  تایبەتمەندییــە  ژماردنــی  و 
ــەری  ــتییەکانی جەمس ــت و تیرۆریس کۆنەپەرس
ــنوردار  ــەڕەدا س ــەم ش ــداربوو ل ــامیی بەش ئیس
بکرێتــەوە، بەڵکــو گرتنەبــەری هەڵوێســتی 
بــە  ئێســتا  شــەڕی  لەســەر  مارکسیســتی 
گــەڕان بــەدوای ڕەگ و ڕیشــەی ئــەم شــەڕە، 
پاڵنــەرە  و  بڵاوبوونــەوەی،  هۆکارەکانــی  و 
دەتوانــری  پشــتییەوە  بنەڕەتییەکانــی 
بــۆ  بگیرێتەبــەر. ئەمــەش دەمانگەڕێنێتــەوە 
دەوڵەتــی  خــودی  سروشــتی  پێناســەکردنی 
وەک  بەرژەوەندییەکانــی  و  ئیســرائیل 
ڕەگەزپەرســتی  داگیرکــەری  دەوڵەتێکــی 
ناوچەکــەدا  لــە  ئایینــی  و  ناسیۆنالیســتی 
فراوانخوازانــەی  ســتراتیژێکی  کــە 
ــەوە دەدات  ــی ئ ــە هەوڵ ــەر و هەمیش گرتۆتەب
حیســابی  لەســەر  ســتڕاتیژەی  ئــەم  کــە 
فەلەســتینییەکان  ســەرزەمینی  داگیرکردنــی 
بــدات،  ئەنجــام  دراوســێی  وڵاتانــی  و 
و  وێرانــکاری  و  کۆمەڵکــوژی  لەڕێگــەی 
شــەڕ و بــە پەیوەندیـــیەکی ڕاستەوخۆشــەوە 

ســتراتیژییەکانی  بەرژەوەندییــە  بــە 
و  ئەمریکــی  ئیمپریالیزمــی  ســەرمایەداریی 
ڕۆژئاوایــی،  وڵاتانــی  لــە  هاوپەیمانەکانــی 
و  خۆیــان  هەژموونــی  پڕاکتیزەکردنــی  بــۆ 
بەســەر  کاریگەرییەکانیــان  درێژکردنــەوەی 
وڵاتانــی ناوچــەی ڕۆژهەڵاتــی ناوەڕاســتدا، 
دژی  لــە  ملمانێیــان  بەرژەوەنــدی  بــۆ  و 
نەیارەکانیــان لــە جەمســەرە ئیمپریالیســتی 
دژایەتیکردنیــان  و  تــر،  ناوچەییەکانــی  و 
ــکاری و کۆمۆنیســتی  ــەوەی کرێ ــەڵ بزووتن لەگ
و هــەر ڕاپەرینێکــی شۆڕشــگێڕانەی جەمــاوەری 

ناوچەکــە.

ڕێکخــراوە  و  شۆڕشــگێڕەکان  مارکسیســتە 
سۆشیالیســتیەکان و ئازادیخــوازەکان و ســەدان 
جیهانــدا  سەرانســەری  لــە  کــەس  ملیــۆن 
ــۆ  ــەن ب ــات دەک ــڕن و خەب ــی دەردەب ناڕەزایەت
ئــەوەی دەســتبەجێ ئــەم شــەڕەی ئیســرائیل 
و ئــەم وێرانکارییــە و ئــەم کۆمەڵکوژییانــە 
ڕابگــرن کــە دەوڵەتــی فاشیســتی ئیســرائیل لــە 
فەلەستین و لوبنان و سوریا ئەنجامیانیداوە، 
دوورخســتنەوەی  بــۆ  خەباتــدان  لــە  و 
ــە کەشــوهەوای شــەڕ.  ــە شــەڕ و ل ــە ل ناوچەک
نێونەتەوییەیــان  خەباتــە  ئــەم  ئــەوان 
گرتۆتەبــەر، و ناخلیسکێنـــە نــاو ڕیزەکانــی 
و  ناسیۆنالیســتی  و  ئیســامی  بــۆرژوازی 
وەک  فیکرییەکانــی،  و  سیاســی  ڕەوتــە 
چــۆن چەپــی ناسیۆنالیســتی و ئیســامی لــە 
ڕۆژهەڵاتــی ناوەڕاســت و جیهانــی عەرەبیــدا 
هەڵخلیســکاون، هەروەهــا ئــەوان پشــتیوانی 
ســەربازیەکانی  ئۆپەراســیۆنە  و  شــەڕ 
و  ناوچەکــە،  لــە  ناکــەن  ئیسرائیلـــیش 
وەک  ناخــەن،  پشــتگوێ  کارەســاتەکانی 
هەندێــک لــە "کۆمۆنیســتەکان" لــە ئێرانــدا 

دەریدەبــڕن.

ئەگــەر تۆزێــک بگەڕێینــەوە دواوە، ئــەوە ڕوون 
دەبێتــەوە کــە ئــەم کۆمەڵکوژییانــە و شــەڕی 
لــەوەی  جیاناکرێنــەوە  ئیســرائیل  ئێســتای 
کــە عێــراق و ناوچەکــە بــۆ زیاتــر لــە ســێ 
تاوانــە  لــە  تێدەپەڕێــت،  پێیــدا  دەیەیــە 
جەنگییەکانــی ئەمریــکا لــە عێــراق لــە ســاڵی 
)١٩٩١(، و گەمارۆدانــی ئابــووری وڵاتەکــە، 
لــە  ئەمریــکاوە  لایــەن  لــە  داگیرکردنــی  و 
ســاڵی )٢٠٠٣(، و لــە هەڵگیرســانی شــەڕی 
تایفەگەریی، و ســەرهەڵدانی تیرۆریستان لە 

گرووپــە ئیســامییەکانی وەک )ئەلقاعیــدە( و 
)داعــش(، و گەشەســەندنی هێزی میلیشــیایی، 
ــدن و چەســپاندنی ڕژێمــی سیاســی  و دامەزران
ناسیۆنالیســتی و ئیســامی ســەرکوتگەر لــەم 
ناوچەیــی  هێژمۆنــی  زیادبوونــی  و  وڵاتــەدا 
ڕژێمــی ئیســامی لــە ئێــران. ئەمــە جگــە لــەو 
کاریگەرییــە ڕاســتەوخۆیانەی کــە داگیرکردنــی 
ئیســرائیلەوە  لەلایــەن  لوبنــان  باشــووری 
لــە ســاڵی )١٩٨٢(دا لەســەر ســەرهەڵدانی 
ــەو  ــا ئ ــوو، هەروەه ــان( هەیب ــوڵای لوبن )حزب
ڕۆڵــەی ئیســرائیل گیــڕای لــە پشــتیوانیکردنی 
)حەمــاس( و بەکارهێنانــی وەک ئامرازێــک بــۆ 
لێدانــی هــەر بزووتنەوەیەکــی شۆڕشــگێڕانە و 
پووچەڵکردنــەوەی بنیاتنانــی دەوڵەتێــک بــۆ 

فەلەســتینییەکان.

فاشیســتی،  دەوڵەتێکــی  وەک  ئیســرائیل، 
ــە  ــراوە ب ــار ک ــا ئێســک پڕچــەک و تەی ــە ت ک
ــای  ــکاری و تەکنەلۆجی ــی وێران ــن چەک نوێتری
جەنگــی لەلایــەن ئەمریــکا و هاوپەیمانەکانــی 
ڕۆژئــاوا،  ئیمپریالیســتی  دەوڵەتانــی  لــە 
ئیمپریالیســتیانە  زلهێــزە  ئــەم  ڕمــی  نوکــی 
ــەر  ــە بەرامب ــەدا، ل ــە ناوچەک ــت ل پێکدەهێنێ
ئیمپریالیســتی  وڵاتانــی  لــە  نەیارەکانیــان 
هەوڵەکانیــان  و  ناوچەییــەکان  زلهێــزە  و 
نفــوزی  و  کاریگــەری  دەســتەبەرکردنی  بــۆ 
خۆیــان لــە ناوچــەی ڕۆژهەڵاتــی ناوەڕاســتدا. 

ســتراتیژی ئیســرائیل و ئەمریــکا بــۆ گۆڕینــی 
و  نوێیــە  شــتێکی  نــە  ناوچەکــە  نەخشــەی 
نــە شــتێکی ئیســتاتیک، و فۆڕمــی کۆتایــی 
ــەوە شــەڕ و کاولکارییــە  وەرناگرێــت بەڵکــو ئ
بەردەوامــە،  هێڵەکــە  درێژایــی  بــە  کــە 
ملمانێکانــە،  بێکۆتایــی  چڕبوونــەوەی  و 

بەرچــاودا. داهاتوویەکــی  لــە  لانیکــەم، 

ســەرمایەداریی  قەیرانــی  پەرەســەندنی 
هەرچــی  زیادبوونــی  ئێســتا،  جیهانــی 
ــردن )التســلح(  ــری خــۆ پڕچــەک ک بەرفراوانت
ناوچــە  لــە  ملمانێــکان  چڕبوونــەوەی  و 
شــەڕی  لــە  هــەر  جیهــان،  جیاجیاکانــی 
و  تایــوان  لەســەر  ناکۆکــی  تــا  ئۆکرانیــا 
ئــەم  ســەربازیی  هــاوکاری  و  هاوپەیمانــی 
ــوو  ــای باکــوور و ڕووســیا، هەم دواییــەی کۆری
بەردەوامــی  ملمانێــی  دەرکەوتەکانــی  لــە 
ڕۆژئــاوان  زلهێزەکانــی  و  ئەمریــکا  نێــوان 
لــە لایــەک، و چیــن و ڕووســیا لــە لایەکــی 
دیکــەوە. شــەڕی جینۆســایدی ئیســرائیل کــە لــە 
دژی فەلەســتینییەکان و جەمــاوەری ناوچەکــە 
ئەنجامــی دەدا، لــە پێوەنــد بــەم قەیرانــە و 
ئــەم مەیلــە لــە سیســتەمی بــۆرژوازی جیهانیــدا 
ملمانێــی  و  قەیــران  زیاتربوونــی   بــەرەو 

ڕوودەدات. شــەڕ  و  ســەربازی 

کــە  مارکسیســتی،  دروســتی  هەڵوێســتی 
سۆسیالیســتەکان و پرۆلیتاریا سۆشالیستەکان 
دەیگرنەبــەر،  بــن  شــوێنێک  لەهــەر 
ڕووبەڕووبوونــەوەی ئــەم ملمانــێ ســەربازییانە 
وڵاتانــی  ترســناکەی  چەکدارکردنــە  ئــەم  و 
شــەڕە  ئــەم  و  ناوچەیــی  و  ئیمپریالیســتی 
ئیمپریالیســتیانەیە، و هەروەهــا خەباتکردنــە 
لــە دژی ئــەو سیاســەتانەی کــە جەنگــەکان 
خەباتــی  یەکخســتنی  وە  درێژکراوەیانــن، 
جەمــاوەری  و  پرۆلیتاریــا  نێونەتەوەیــی 
شــەڕانەش  ئــەو  ئــەوەی  بــۆ  ئازادیخــوازە، 
بوەســتێنێرێن کــە ئێســتا لــە ئــارادان. ئــەم 
هەڵوێســته بەتــەواوی بەســەر هەمــان ئــەو 
شــەڕە جینۆســایده کــه ئیســرائیل لــه ئێســتادا 
جەمــاوەری  و  فەلەســتینییەکان  بەڕامبــەر 
ناوچەکــه بەڕێــوەی دەبــات، ڕێــک دێتــەوە. 
کەشــوهەوای  دروســتکردنی  و  شــەڕەکان 
شــەڕ، نــەک هــەر کۆمەڵکــوژی و ماڵوێرانــی 
و کارەســات بــۆ جەمــاوەر دەهێنــن، بەڵکــو 
پەرەپێدانــی  بــۆ  زۆر  یەکجــار  ســەختییەکی 

چینــی  سۆسیالیســتی  چینایەتــی  خەباتــی 
وڵاتانــی  لــە  زەحمەتکێشــان  و  کرێــکار 
بەربەســتی  دەکــەن، و  دروســت  جۆراوجــۆردا 
پەرەســەندنی  لەبــەردەم  دادەنێــن  گــەورەش 
هێزەکانــی شۆڕشــی کۆمەڵایەتــی ئــەم چینــە 
و  ســەرمایە  بەرامبــەر  لــە  چەوســاوەکان  و 
سیاسیـــیەکەیدا. سیســتمە  و  ســەرمایەداری 

ئیمپریالیســتی  شــەڕی  بــە  بەســتن  ئومێــد 
هاوپەیمانــە  و  ئیســرائیل  فراوانخــوازی  و 
ڕۆژئاواییەکانــی، بــۆ هێنانــەدی گۆڕانــکاری 
ڕووخاندنــی  و  ناوچەکــە  وڵاتانــی  لــە 
ڕژێمــە ســتەمکارەکانیان، یــان دانانــی ئــەم 
لــە  چەپــەکان  لــە  بەشــێک  وەک  شــەڕە، 
ــەری  ــە فاکت ــەن، ب ــۆ دەک ــران بانگەشــەی ب ئێ
هەوڵەکانــی  خێراکردنــی  بــۆ  یارمەتیــدەر 
لــە  ئیســامی  ڕژێمــی  بــە  دژ  جەمــاوەری 
ڕژێمەیــان  ئــەم  ڕووخاندنــی  کــە   ئێــران، 
بــە  هیــچ پەیوەندییەکــی  ئامانجدایــە،  لــە 
بەرامبــەر  نییــە  مارکسیســتییەوە  سیاســەتی 
ــە شــەڕی ئێســتا و ئامانجــە کۆیلەبارەکانــی  ب
واقیعــی  ڕووبەڕووبوونــەوەی.  پێویســتیی  و 
لــە  تێپەڕیــووە  پێیــدا  عێــراق  کــە  ئــەوەی 
ئەنجامــی داگیرکردنــی ئەمەریکا و ڕووخاندنی 
ڕژێمەکــە، بــە شــێوەیەکی بێئەمــاولا )قاطــع( 
ئــەم تیــۆرە سیاســییە بۆرژوازییــە پووچــەڵ 
دەکاتــەوە کــە لای هەندێــک لــە چەپــەکان 

هەڵوێســتە  ئــەم  بــاوە. 
دەرئەنجامــی  هــەر  نــەک 
چەپانــە  ئــەم  ســەرقاڵبوونی 
شۆڕشــی  ڕێکخســتنی  بــە  نییــە 
کۆمەڵایەتیــی پرۆلیتاریــا دژ بە 
ســەرمایە و ڕژێمــە سیاســییەکەی 
وڵاتانــی  و  ئێــران  لــە 
دەرەنجامــی  بەڵکــو  دیکــە، 
ســەرقاڵبونیانە بــە  هێنانــەدی 
سیاســی  گۆڕانکارییەکــی 
چوارچێــوەی  لــە  ڕووکــەش 
ئابوورییەکانــی  پەیوەندییــە 
چوارچێــوە  لــە  و  بــورژوازی 
ــەری  ــە خنکێن ــییەکانیدا ک سیاس
چینایەتــی  سیاســی  ئیــرادەی 
ــکار  ــاوەری کرێ ــەربەخۆی جەم س

هەژارانــن. و  چەوســاوە  و 

شۆڕشی کۆمەڵایەتی و 
هەڵوێست لەسەر شەڕ

ــە شــەڕی ئێســتایاندا  ــکا ل ئیســرائیل و ئەمری
ڕژێمەکانــەوە  ڕووخاندنــی  بــەدوا  ئەوەنــدە 
ملکەچکردنــی  بــەدوای  ئەوەنــدەی  نیــن، 
وڵاتانــی ناوچەکــەوەن بــۆ ژێــر نفــوزی خۆیــان 
پەیکــەرەی  تێکدانــی  ڕەوەندەشــدا  لــەم  و 
و  کۆمەڵگایانــە،  ئــەو  ئابــوری  و  مەدەنــی 
لەنــاو  بەســەریاندا  پاشەکشــە  ســەپاندنی 
وە  ناوچەییەکانیانــدا،  ملمانــێ  کایــەی 
کــە  ئــەوەوەن  دوای  بــە  گرنگتــر  لــەوەش 
و  کۆمۆنیســتی  بزووتنــەوەی  لــە  لێدانــە 
کرێــکاری و ســەپاندنی پاشەکشــەی بــەردەوام 

بەســەریاندا.

ــەری هەڵوێســتی  ــە گرتنەب ــەوە ئاشــکرایە ک ئ
سیاسی بەرامبەر بە شەڕ بۆ مارکسیستەکان و 
کۆمۆنیســتە شۆڕشــگێڕەکان شــتێک نییــە کــە لــە 
بۆشــاییدا هەڵواســرابێت، بەڵکــو لــە ســەرووی 
هەمــوو شــتێکەوە هەڵوێســتێکی چینایەتییــە و 
ــدی  ــە بەرژەوەن پەیوەندییەکــی توندوتۆڵــی ب
بەرژەوەندییەکانــی  و  کرێــکار،  چینــی 
و  چینایەتیکــەی  خەباتــە  پێشــڕەویی 
هەیــە.  پرۆلیتاریــاوە  کۆمەڵایەتــی  شۆڕشــی 

و  پەرەپێــدان  ئەرکــی  ئەمــڕۆ  هەرکەســێک 
ــاری  ــی پرۆلیت ــی چینایەتی ڕێکخســتنی خەبات
ســەربەخۆ و بەرژەوەندییەکانــی پێشخســتنی 
هەلومەرجــی  لــە  سۆسیالیســتی،  شۆڕشــی 
لــە  ڕوودانیــدا،  کاتــی  لــە  و  شــەڕ  پێــش 
حیســاباتە سیاســییەکانیدا دەردەکات، هەمــان 
ــە  ــەش، ل ــەم بەرژەوەندییان ــە  و ئ ــەم ئەرک ئ
هەلومەرجــی دوای ڕووخانــی ئــەو دەســەڵاتەی 
کــە باســی لێــوە دەکرێــت و ئــەو وەرچەرخانــە 
لەگەڵیــدا  کــە  کۆمەڵایەتیانــەی  و  سیاســی 
دەکاتــە  خــۆی  حیســاباتی  لــە  دێنەئــاراوە 

دەرەوە.

هەڵســەنگاندنیاندا  لــە  مارکسیســتەکان 
هەڵوێســت  گرتنەبــەری  لــە  و  شــەڕ  بــۆ 
و  کرێــکار  چینــی  پێگــەی  لــە  بەرامبــەری، 
سۆسیالیســتییەوە  خەباتــی  بەرژەوەنــدی 
دیــدگا  و  پێگــە  ئــەم  و  پێدەکــەن،  دەســت 
لــە  بێگومــان  پرۆلیتاریـــیە  چینایەتیـــیە 
هەڵوێســتەکە جیاناکرێتــەوە لەســەر شــەڕ، 
چونکــە لیکهەلپێکــراون. ئــەو کۆمۆنیســتەی کــە 
لــە هەلومەرجــی ئارامــی ) الآمنــة( کۆمەڵــگادا 
خەباتــی  بــە  درێــژە  پەیگیریـــیەوە  بــە 
لــە  بەرگــری  و  دەدات،  خــۆی  سۆسیالیســتی 
بەرەوپێشــبردنی  و  ڕێکخســتن  بەرژەوەنــدی 
خەباتــی چینایەتــی و شۆڕشــی کۆمەڵایەتــی 
زامنکردنــی   بــۆ  تێدەکۆشــێ  و  دەکات، 
ئــەم  پینــاوی  لــە  هەلومەرجانــە  ئــەم 

پێشــکەوتنەدا، و بەم شــێوەیە هەڵوێســتی دژە 
ــە  ــەو کۆمۆنیستەش ــەر ئ ــەر، ه ــەڕ دەگرێتەب ش
خەباتــی  بەرەوپێشــبردنی  سیاســەتی  کــە 
دەگرێتەبــەر  پرۆلیتاریــا  شۆڕشــگێڕانەی 
لــە ئەگــەری ڕووخانــی ڕژێــم، لــە ئەنجامــی 
شــەڕەکەدا، و هەمــان سیاســەت و ڕێبازیــش 
دەگرێتەبــەر کــە هــەر ئێســتا گرتویەتەبــەر 
پەرەپێدانــی  پڕۆســەی  بــە  ســەبارەت 
توخمەکانــی شۆڕشــی کۆمەڵایەتــی پرۆلیتاریــا 
لــە هەلومەرجــی پێــش جەنگــدا، وە ئــەو کات 
ئەوانــەی  دژی  دەکات  خەبــات  پەیگیرانــە 
بــۆرژوازی و  خۆیــان فــڕێ دەدەنــە باوەشــی 
وەهمــە سیاســییە پۆپۆلیســتییە چەپەکانــەوە، 
لەبــەردەم  بەربەســتێک  دەبێتــە  کــە 
کریســتاڵایزەبوونی ڕیــزی ســەربەخۆی سیاســی 
پێشــڕەویەکانی  و  پرۆلیتاریــا  چینایەتــی 

کۆمەڵایەتیـــیەکەی. شۆڕشــە 

هەرکەســێک لــە خەمــی ڕێکخســتنی شۆڕشــی 
نــە  کرێکاردایــە،  چینــی  کۆمەڵایەتــی 
ســەروو  سیاســەتی  نــاو  ڕادەکێشــرێتە 
سیاســی  ڕادیکالیزمــی  و  چینایەتــی 
بــە  دەبەســتێ  ئومیــد  نــە  و  بۆرژوازییــەوە، 
و  ئیمپریالیســتەکان  زلهێــزە  و  ئیســرائیل 
شــەڕەکەیان، بــۆ ئــەوەی ئاســانکاری بــکات 
بــۆ ئەنجامدانــی ئەرکــی خەباتــی جەمــاوەر 
ڕژێمەکانــی  چنگــی  لــە  ڕزگاربــوون  بــۆ 
ئیســامی سیاســیی، چونکــە بــە پێچەوانــەی 
ئــەم خۆشــباوەڕیانە، ئــەوەی کــە ئــەم تیــۆرە 
و ئــەم شــێوازە لــە بیرکردنــەوە لــە شــەڕ و 
ــی  ــی ڕژێمەکان ــە ڕووخاندن ــەی ب پەیوەندییەک
دەهینــێ  فەراهمــی  جەمــاوەرەوە  لایــەن  لــە 
ئاسانکاریـــیە بــۆ خلیســکان بــۆ نــاو ئــۆردوگای 
دەستەڕاستیـــیەکانی  ئــۆردوگای  و  بــۆرژوازی 

سیاســەتەکانی. و  کۆمەڵــگا 

لــە  بیــر  کــە  هەرکەســێک  پێیــە  بــەم 
وەک  بکاتــەوە  دەســەڵات  ڕووخاندنــی 
ئــەوەی  بەبــێ  خۆیــدا،  لــە  ئامانجێــک 
کــە  ئــەوەی  چینایەتــی  سیاســی  ناوەڕۆکــی 
دێتەئــاراوە لــە ئاکامــی پرۆســەکە و چۆنیەتــی 
ڕووخاندنەکــە دیــاری بــکات، کــە جەمــاوەر 
خەبــات  بەدەســتهێنانی  بــۆ  زۆرە  ماوەیەکــی 
دەکات، ئــەوە نیشــان دەدات کــە  ئــەو بیــر لــە 
شۆڕشــی کۆمەڵایەتــی پرۆلیتاریــا و ڕزگاربــوون 
لــەم  ســەرمایەداری  سیاســی  سیســتەمی  لــە 
لــە  زیاتــر  بەڵکــو  ناکاتــەوە،  وڵاتانــەدا 
خــۆی  سیاســییەکانی  بەرژەوەنــدە  ڕوانگــەی 
بەرتەســکەکەیەوە  سیاســییە  ڕادیکالیزمــە  و 
دەکاتــەوە،  ڕووخانــدن  پڕۆســەی  لــە  بیــر 
کــە بەجۆرێــک لــە جــۆرەکان گرێــدراوە بــە 

سیاســییەکانییەوە. ڕەوتــە  و  بــورژوازی 

شۆڕشــگێڕەکان  مارکسیســتە  وەک  ئێمــە 
پابەندیــن بــە تیــۆری خەباتــی چینایەتــی بــۆ 
ڕزگارکردنــی پرۆلیتاریــا و کۆمەڵــگا لــە چنگی 
ســەرمایە و ســەرمایەداری و لــە دەوڵــەت و 
سیســتەم و ڕەوتــە سیاســی و فیکــری و ئایینــی 
و ناسیۆنالیســتی و نیولیبراڵەکانــی و شــەڕ 
ئەمــڕۆ  کارەســاتەکانی،  و  ملمانێکانــی  و 
گەورەیــن.  چەڵینجــی  و  ئــەرک  ڕووبــەڕووی 
ڕێکبخەیــن  خەبــات  لەســەرمان  پێویســتە 
ڕیزەکانــی  و  مارکسیســتەکان  هەوڵــی  و 
نــەک  یەکبخەیــن،  شۆڕشــگێڕ  پرۆلیتاریــای 
بەڵکــو  عێــراق،  ئاســتی  لەســەر  تەنهــا 
بــۆ  ناوچەکــە،  وڵاتانــی  ئاســتی  لەســەر 
شۆڕشــگێڕی  سیاســی  پاتفۆرمێکــی  ئــەوەی 
لــە  ئینتەرناسیۆنالیســتی  و  سۆسیالیســتی 
بەرامبەرشــەڕی ئێســتادا، کــە تەوەرەیبەســتبێ 
ئێســتا  شــەڕی  ڕووبەڕووبوونــەوەی  لەســەر 
خەباتــی  گەشــەپێدانی  لــە  بەرگریکــردن  و 
و  کرێــکار  چینــی  ســەربەخۆی  سۆسیالیســتی 
زەحمەتکێشــان و دەســتەبەرکردنی سەربەخۆیی 
سیاســییان لــە هەمــوو قۆنــاغ و وەرچەرخانــە 
لــە  کــە  ســەربازییەکاندا  و  سیاســی 
ــهاتەکانی  ــە و پێش ــەم بارودۆخان ــی ئ ئەنجام

ئــاراوە. دێتــە  دواتریانــەوە 

٢ی تشرینی دووەمی ٢٠٢٤

شەشــەمی  خولــی  هەڵبژاردنــی  ئەنجامدانــی  بــەدوای 
ــە )٢٠-١٠-٢٠٢٤( ــتان(، ل ــی کوردس ــی هەرێم )پەرلەمان
عێــڕاق(  هەڵبژاردنەکانــی  بــاڵای  )کۆمیســیۆنی  دا، 
ڕایگەیانــد لەســەدا حەفتــا و دوو )٧٢%( بەشــداریان 
)جەدەلــە(  مشــتومڕە  قابیلــی  ڕێژەیــە  ئــەم  کــردووە. 
هەمــوو  لــە  بــەڵام  کەمتــرە،  لــەوە  زۆر  لەواقعــدا  و 
خولــە  ئــەم  بووانــی  بەشــدار  ڕێــژەی  حاڵەتێکــدا 
لەچــاو دوو خولــی پێــش خــۆی نکۆڵــی لــێ ناکرێــت کــە 
لێکدانەوەیەکــە  باسەشــمان  ئــەم  ســەرەتای  زیاتــرە، 
لــە ڕوانگەیەکــی ماتریالیســتیانەی چینایەتییــەوە بــۆ 

بــەرزی ڕێــژەی دەنگــدان لــەم خولــەدا.

حزبــی  هــەردوو  فشــارەکانی  هــەم  بەدڵنییاییــەوە، 
وە  دەنــگ،  کڕینــی  و  پێــدان  ئیمتیــاز  و  دەســەڵات 
هــەم هەڵمەتــی ڕاگەیاندنــی ئۆپۆزســیۆن ڕۆڵــی خــۆی 
بینیــوە لــە ڕێــژەی زۆری بەشــداربووندا، بــەڵام هێشــتا 
وەڵامــی ئــەو پرســیارە ناداتــەوە کــە بۆچــی جەمــاوەری 
دوو  لــە  فاکتانەشــدا  ئــەم  لەگــەڵ  هەرێمــە  ئــەم 
هەڵبژاردنــی پێشــووتردا )٢٠١٨ و ٢٠٢١( بایکۆتیــان 
کــرد، کەچــی لــەم هەڵبژاردنــەدا بەشــداری؟ کەواتــە 
دەبــێ بــەدوای ئــەو هانــدەرە دیاریکــراوە بابەتییــەدا 
ــەدا  ــەم هەڵبژاردن ــاوەر ل ــی جەم ــۆ ڕووهێنان ــن ب بگەڕێی

بــۆ ســندوقەکانی دەنگــدان.

خاڵی هەرەسەرەکی ئەم هەڵبژاردنە

ئەگــەر وەک کۆمەڵناســێک لــە ڕوانگــەی ماتریالیســتی 
کوردســتان  هەرێمــی  کۆمەڵگــەی  ســەیر  مێژووییــەوە 
بکەیــن دەبیــن لــە دە )١٠( ســاڵی ڕابــردوودا، لە )٢٠١٤( 
بــەدواوە، دوای قەیرانــی مالــی حکومــەت و قەیرانــی 
ئابــووری گشــت کۆمەڵگــە، خۆپێشــاندان و مانگرتنــەکان 
لــە  کۆمەڵایەتــی  ناڕەزایەتــی  بزووتنەوەیەکــی  وەک 
خواســتەکانیانەوە  و  چینایەتــی  ناوەڕۆکــی  ڕووی 
گۆڕانکارییەکــی چۆنایەتــی تــەواوی بەســەردا هاتــووە، 
و جیــاواز بــووە لــە بزووتنەوەکــەی )سەردەشــت عوســمان 
٢٠١٠( و بزووتنەوەکەی )١٧ شــوباتی ٢٠١١( و ئەوانەی 

پێشــووتریش.

ئــەم بزووتنــەوە چینایەتییــە تازەیــەی دە )١٠( ســاڵی 
ڕابــردوو، پــێ بــە پــێ و قۆنــاغ بــە قۆنــاغ لــە شــەپۆلی 
خۆپێشــاندانەکانی ئۆکتۆبــەری )٢٠١٥( و ســێپتێمبەری 
)٢٠١٦( و دێســێمبەری )٢٠١٧ - تــا مارســی ٢٠١٨(دا 
بــە خێرایــی گەشــەی کــردووە و خۆشــباوەڕی نەمــاوە 
بــەو چاکســازییانەی کــە هــەردوو حزبــی دەســەڵات و 
حزبــە  و  )گــۆڕان  ئیســامی  و  قەومــی  ئۆپۆزیســیۆنی 
بانگەشــەیان بۆدەکــرد،  لــەو کاتــەدا(  ئیســامییەکان 
ئەمەش لە هەڵبژاردنی )٢٠١٨  و ٢٠٢١(دا بە  ئاشــکرا 
خــۆی لــە بایکۆتێکــی بەرفراوانــی جەماوەری و ڕێژەیەکی 
کــەم لــە بەشــداری دەنگــدان نیشــاندا، بــەڵام بۆچــی ئــەم 
تەوژمــە چینایەتییــە دژ بــە دەســەڵاتی بــورژوازی لــۆکاڵ 
لــە هەرێمــی کوردســتان، نەیتوانــی لــە بایکــۆت زیاتــر 
واوەتــر بــڕوات و لێــرەدا وەســتا؟ ئــەوە دەگەڕێتــەوە 
بــۆ لــە ئــارادا نەبوونــی حزبێکــی چینایەتــی کرێــکاران 
بــە  چەکــدار  و  ئیتۆریتــە  خــاوەن  زەحمەتکێشــانی  و 
ئاســۆیەکی کۆمۆنیســتی ڕادیــکاڵ و ئینتەرناســیوناڵ. بــا 
ئــەوە بێنینــە بەرچــاوی خۆمــان ئەگــەر حزبــی بەلشــەفی 
لــە )١٩١٧(دا لــە ئاڵوگــۆڕە سیاســییەکانی ئــەو کاتــەی 
ڕووســیادا لــە ئــارادا نەبوایــە، هەمــوو گیانفیــداکاری 
چینــی کرێــکار و شــوراکانیان نەیدەتوانــی شۆڕشــێکی 
)شۆڕشــی  وەک  سیاســی-کۆمەڵایەتی  ســەرکەوتووی 

ــدات. ــەر( ئەنجــام ب ئۆکتۆب

جــا لــەم هەلــە زێڕینــە مێژووییــە لــە هەرێمی کوردســتان 
لەنێــوان ســاڵانی )٢٠١٨-٢٠٢١( کــە هاوکاتــی )ڕاپەڕینی 
ئۆکتۆبــەری ٢٠١٩(ی بەغــدا و شــارەکانی ناوەڕاســت و 
ــی  ــە خەبات ــە ل ــەو تەوژم ــوو، ئ ــش ب ــوارووی عێڕاقی خ
چینایەتــی توێــژە جۆراوجۆرەکانــی چینــی کرێــکار، لــە 
ــیەوە  ــی کوردستانەکەش ــە هەرێم ــدا ب ــەری عێڕاق سەراس
کــە وەک لافاوێــک ڕووەو ڕاماڵینــی دەســەڵاتی بــورژوازی 
هەرێمــی  لــە  دەســەڵاتدارەتی  و  بەغــدا  ناوەنــدی 
ئیمکانــی  وە  هەڵدابــوو،  ســەری  کوردســتانەکەیدا 
گرێدانەوەیــان هەبــوو بەیەکترییــەوە بــۆ ئەنجامدانــی 
زەحمەتکێشــان،  و  کرێــکاران  کۆمەڵایەتــی  شۆڕشــێکی 
بــەڵام لــە غیابــی حزبێکــی پێشــڕەوی لینینیــدا ئــەم 
ئیمکانییەتــە نەهاتــەدی و بــورژوازی عێــڕاق توانــی بــە 
هەڵبژاردنــی )٢٠٢١( خــۆی قوتــار بــکات و لــە هەرێمــی 
کوردستانیشــدا لــە )٢٠٢١( بــەدواوە ئــەم لافــاوە لــە 
توڕەیــی و بێــزاری جەمــاوەری زەحمەتکێــش هەوڵیــداوە 
پەنگخواردووییــە  لــەم  ڕزگاربــوون  بــۆ  دەریچەیــەک 
پەیــدا بــکات، کــە ئــەم دەریچەیــەی لــەم هەڵبژاردنــەدا 

بینییــەوە!

لــە خولــی پێنجەمــی )٢٠١٨(ی هەڵبژاردنــی پەرلەمانــی 
ــی )٢٠٢٤(  ــەمی هەڵبژاردن ــی شەش ــا خول ــەوە، ت هەرێم
جەمــاوەری زەحمەتکێــش، ژنانــی ســتەملێکراو، ئــەو کــچ 
و کوڕانــەی کــە زۆرێکیــان خوێندنیــان تــەواو کــردووە 
لــە  و  ســەپێنراوە  بێــکاری و هەژارییــان بەســەردا  و 
خــراون،  پەڕاوێــز  و  ڕاگیــراون  خزمەتگوزاریــدا  بــێ 
هەرگیــز خۆشــباوەڕیان نەگەڕاندۆتــەوە بــۆ ئــەم ڕژێــم و 
دەســەڵاتە و حزبــە فەرمانڕەواکانــی، تــا ئەمــە نهێنــی 
پێچەوانــەوە  بــە  بێــت،  زۆرەکەیــان  بوونــە  بەشــدار 
ــەم  ــارە ل ــە ئەمج ــوو ک ــاوەڕەدا ب ــەو ب ــاوەرە ل ــەو جەم ئ
هــەر  هەیــە،  ئاڵوگۆڕێــک  ئیمکانــی  هەڵبژاردنــەدا 
بۆیــە لــەم هەڵبژاردنــەدا کەمتــر خواســت و داواکاری 
گۆڕانەکــە  کــە  بــوو  ئــەوە  چاوەڕێــی  وە  خســتەڕوو، 
بێتــەدی، ئەمــەش لــە بەرنامــە و کەمپینــی هەڵبژاردنــی 
لیســتە جیاوازەکانیشــدا ڕەنگدانــەوەی خــۆی هەبــوو کــە 
کەمتریــن وادە و بەڵێــن دەدرا و پێداگــری بــوو لەســەر 
"دەیگۆڕیــن" و "وەلای دەنێیــن"، "ڕێــڕەوی دەســەڵات ڕاســت 
ــد. ــن"، ... هت ــەپێنییەکەی ناهێڵی ــەوە" و "خۆس دەکەین

دۆڕاوی ئۆپۆزسیۆن بە هێنانی 
دەنگی زۆرەوە

جگــە لــە )پارتــی دیموکراتــی کوردســتان( هــەر هەمــوو 
ــە )یەکێتــی نیشــتیمانی کوردســتان( ــەکان هەتــا ب حزب
یشــەوە وەک ئۆپۆزســیۆنی ئــەم حزبــە بەشــداریان لــەم 
شــانۆگەرییەی هەڵبژاردنــدا کــرد بــە ئامانجــی شــکاندنی 
ــەڵاتدارەتی  ــی دەس ــۆ جومگەکان ــی( ب ــکاری )پارت قۆرخ
لــەم هەرێمــە. ])یەکێتــی( لــە )١٩٩١(ەوە بــە واقعــی 
یەکێــک لــە دوو حزبــی دەســەڵات بــووە و لــە کاتــی 
ــەر  ــدا ه ــتای دوای هەڵبژاردنیش ــە ئێس ــژاردن و ل هەڵب
ــی  ــانۆی هەڵبژاردنەکــە ڕۆڵ ئەوەیــە، بــەڵام لەســەر ش
گردکردنــەوەی  بــۆ  دەبینــی  ئۆپۆزســیۆنی  ئەکتەرێکــی 
تەشخیســێکی  ئەمــەش  خۆیــدا[،  بــەدەوری  جەمــاوەر 
دروســت بــوو بــۆ مەزاجــی جەمــاوەر. تەنانــەت )گــۆڕان(
یــش تەنهــا پێنــج ڕۆژ پێــش ئــەوەی مــاوەی هەڵمەتــی 
نۆهەمــی  کابینــەی  لــە  بچێــت  بەســەر  هەڵبــژاردن 
حکومەتــی هەرێــم کشــایەوە و خــۆ وەک ئۆپۆزســیۆن 

ڕاگەیانــد.

وە ئاکامەکانیــش ئــەوە نیشــان دەدەن، کــە زۆرینــەی 
جەمــاوەر دەنگیــان بــەو "بەرە"یــە داوە لە ئۆپۆزســیۆنێکی 
Octo- ئۆکتۆپووســی  حزبــی  دژی  )نایەکگرتــوو 
)پارتی(یــە.  کــە  دەســەڵات  pus-ئەختەبووتــی( 
ئەگــەر پێنــج )٥( کورســی کۆتــای پێکهاتــەکان هەژمــار 
پەرلەمــان؛  کورســیی   )٩٥( کــۆی  لــە  ئــەوا  نەکەیــن 
پارتــی )٣٩( و هەمــوو حزبەکانــی تــر لــە لایەکــی 
تــرەوە وەک ئۆپۆزســیۆنی نەیــار بــەو حزبــە )بەجیــا لــە 
نایەکگرتوویــی و ناکۆکــی ناوخۆیــان(، )٥٦( کورســیان 

بەدەســتهێناوە.

وەک  کوردســتان  هەرێمــی  هەڵبژاردنــی  ئەگــەر 
لــە  ئەمریــکا(  هەڵبژاردنــی )وڵاتــە یەکگرتووەکانــی 
هەرجەمســەرە  کــە  بووایــە،  جەمســەردا  دوو  نێــوان 
بۆخــۆی لــە جۆرەهــا فراکســیۆنی جیــاواز و ڕەنگاوڕەنگــی 
بەرەیەکــی  وەک  کــە  پێکهاتــووە  بەیــەک  ناکــۆک 
یەکگرتــوو وایــە نــەک وەک حزبێێکــی ســەنتڕاڵ، ئــەوا 
لــە  هەڵبژاردنــەدا  لــەم  ئۆپۆزســیۆنەکە  جەمســەری 
هەرێمــی کوردســتان، دەســەڵاتی لــە دەســت )پارتــی( 
دەرهێنابــوو. جەمــاوەر دەنگــی داوە بــە ئۆپۆزســیۆنی دژ 
بــە حزبــی قۆرخــکاری دەســەڵات لــە هەرێمەکــە، بــەڵام 
ئۆپۆزســیۆن یەکگرتــوو نییــە و ناشــتوانێت یەکگرتــوو 
بێــت تــا دەســەڵات لــە دەســتی )پارتــی( دەربهێنــێ.

هەرێــم  پەرلەمانــی  هەڵبژاردنــی  حاڵەتــەی  ئــەم 
ــا  ــی بریتانی ــی پەرلەمان ــە حاڵەتــی هەڵبژاردن ــک ل ڕێ
دەچێــت کــە لــە مانگــی تەممــوزی ئەمســاڵدا )٢٠٢٤( 
بەڕێــوە چــوو. کــۆی ئــەو دەنگانــەی کــە هــەردوو )حزبــی 
پارێــزگاران( و )حزبــی ڕیفــۆڕم( بــە دەســتیان هێنــا 
لــە )٣٨%( بــوو، وە )٤%(ی زیاتــر بــوو لــە دەنگــی 
)حزبــی کرێــکاران( کــە لــە )٣٤%(ی بەدەســتهێنا بــوو، 
بــەڵام بەهــۆی ئــەوەوە کــە ئــەو دوو حزبــە هاوپەیمانــی 
یەکتــری نەبــوون، بۆیــە )حزبــی کرێــکاران( بەڕێژەیەکی 
کەمتــر لــە کــۆی ڕێژەکــەی ئــەوان، وەک بــراوەی یەکــەم 

ــای گرتــە دەســت. حکومەتــی بریتانی

کەمایەتــی  حزبــی  وەک  هەرێــم  لــە  )پارتــی(ش 
واقعــی، )نــەک هــەر کەمایەتــی لــە ڕێــژەی ئەوانــەی 
مافــی دەنگدانیــان هەبــووە، بەڵکــو هەتــا کەمایەتــی 
لــەو ڕێژەیــەش کــە دەنگیــداوە( جارێکــی تــر لەڕێگــەی 
ــە فەرمانڕەوایەتــی خــۆی  ــەم شــانۆیەوە شــەرعییەت ب ئ
ــم دەکاتــەوە بەســەر  ــەوە و دەســەڵاتی خــۆی قای دەدات
چەنــد  چارەنوســی  بەســەر  و  جومگەکانــی حوکمڕانــی 
ئــەوەش  لافــی  وە  هەرێمــەدا،  لــەم  ئینســان  ملیــۆن 

هەڵیبــژاردووە! کوردســتان  کــە خەڵکــی  لێــدەدات 

ــدا  ــە تیای ــڕاق ک ــەری )٢٠٢١(ی عێ ــی سەراس هەڵبژاردن
هەڵبژاردنەکــە  بــراوەی  لیســتی  ســەدر(  )ڕەوتــی 
بــوو، بــەدوای قەیرانــی پێکهێنانــی حکومەتــدا خــۆی 
کشــاندەوە لــە پەرلەمــان و )چوارچێــوەی هەماهەنگــی( 
گرتەدەســت  دەســەڵاتی  بــوو،  کەمینــە  لیســتی  کــە 
ئۆکتۆبــەری  )ڕاپەڕینــی  دژە  شۆڕشــێکی  دژە  وەک 
خزمەتــە  شــێوازە  بــەو  ســەدر(یش  )ڕەوتــی   ،)٢٠١٩
چینایەتییەکانــی خــۆی بــەدژی ئــەو ڕاپەڕیــن و شۆڕشــە 
ئەنجامــدا. ئەمــەی لــە کوردســتانیش دەگوزرێــت لــەم 
مەســەلەیە،  هەمــان  ناوەڕۆکــدا  لــە  هەڵبژاردنــەدا 
بــەڵام لــە شــکڵ و میکانیزمەکانــی هاتنەدیــدا جیــاوازن، 
)پارتــی( وەک کەمینەکــەی )چوارچێــوەی هەماهەنگــی( 
دەســەڵات دەگرێتەدەســت و ئۆپۆزســیۆنی بــورژوا قەومــی 
و ئیســامی کوردســتانیش دروســت وەک )ڕەوتــی ســەدر( 
خزمەتکارییــە چینایەتییەکانــی خــۆی دژی جەمــاوەری 

کرێــکار و زەحمەتکێــش ئەنجامــدا.

زەمینە ماددییەکانی خۆشباوەڕی جەماوەر 
بە گۆڕانکاری پەرلەمانی

بــە  بــووە  خۆشــباوەڕ  جەمــاوەر  بڵێیــن  لــەوەی  بــەر 
پێویســتە  ئیســامی،  و  قەومــی  بــورژوا  ئۆپۆزســیۆنی 
ســەرەتا ئامــاژە بــەو زەمینــە مادییــە سیاسیـــیانە بکەیــن 
جەماوەرێــک  کــردووە  وایــان  موشەخخەســی  بــە  کــە 
ــدا ببێتــە  ــورژوازی لــە خەیاڵیان ئاســۆی ئۆپۆزســیۆنی ب
لــەم  دەربازبــوون  بــۆ  واقعــی  و  عەمەلــی  ڕێگەیەکــی 

ژیانیــان؟ ناهەمــوارەی  بارودۆخــە 

و  سیاســی  پــڕۆژە  یەکــی  دوای  لــە  یــەک  شکســتی 
ئابوورییەکانــی حکومــەت )ی پارتــی(، وەک شکســتی 
نەتوانینــی  ڕیفڕانــدۆم،  و  ســەربەخۆ  ئابــووری 
دابینکردنــی مووچــە، تێکچوونــی پەیوەنــدی هــەردوو 
ڕێگــەی  لــە  ئەوانــەش  ســەرباری  دەســەڵات،  حزبــی 
)دادگای بــاڵا(وە دۆســیەی نەوتــی لــێ ســەندرایەوە، 

پەرلەمانەکــەی هەڵوەشــێندرایەوە و پابەنــد کــرا بــە 
ــۆی  ــدی، جــا ک ــەڵ حکومەتــی ناوەن ــی موچــە لەگ پێدان
ئەمانــە نــەک هــەر جێگەوڕێگــەی هەرێمــە فیدڕاڵییەکــە 
لــە  فەرمانڕەواکانــی  حزبــە  و  هەرێــم  حکومەتــی  و 
ناوەنــدی عێڕاقــدا  دەســەڵاتی  بەرامبــەر حکومــەت و 
جەمــاوەری  لەبەرچــاوی  بەڵکــو  کــردەوە،  بچــووک 

خســتن. هەرێمەکەشــی  خەڵکــی 

ســاڵەی   )١٠( دە  ئــەم  مــاوەی  لــە  پــێ  بــە  پــێ 
ڕابــردوودا ئــەم حکومــەت و دەســەڵاتە هیــچ شــکۆیەک 
و  هێــز  ئــەو  و  جەمــاوەر  لای  نەمــا  پیرۆزییەکــی  و 
دەســەڵاتەی جارانیشــی نەمــا، وە لەناوخۆشــیدا یــەک 
دەســت و یەکگرتــوو نەمایــەوە )جێگــری ســەرەک وەزیــران 
شــەش مانــگ بایکۆتــی حکومەتــی کــرد(، بــەم پێیــە 
ــم و  پارســەنگی هێــز لــە نێــوان دەســەڵاتدارەتی هەرێ
بزووتنــەوەی ناڕەزایەتــی توێــژە جیاجیاکانــی چینــی 
کرێــکار گۆڕانــکاری بەســەردا هــات، جــا ئــەم باروودۆخــە 
ئــەو خۆشــباوەڕییانەی  زەمینــەی  سیاســییە  مێژووییــە 
ڕەخســاند کــە دەســەڵاتێکی ئــاوا ڕیســوا کــە نــەک هــەر 
کێشــەکانی هەرێــم و ناوەنــدی پــێ چارەســەر نەکــراوە، 
بەڵکــو خــۆی بۆتــە گەورەترین کێشــەی ژیــان و گوزەرانی 
ــە  ــدا و ل ــە ئێستاشــدا ناکۆکــە لەناوخۆی خەڵکــی، وە ل
بێهێزتریــن و بــێ ســومعەترین قۆناغــی خۆیدایــە، ئیتــر 
ئیمــکان هەیــە لــەم هەلــەی هەڵبژاردنــی پەرلەمانیــدا 
گۆشــەگیر بکرێــت و چۆکــی پــێ دابدرێــت و دەســەڵاتیش 

ــت. ــتی دەربهێنرێ ــە دەس ل

بوون بە پارسەنگ و 
ڕۆڵی بورژوا ئۆپۆزسیۆن

لــە کاتێکــدا لەنــاو کۆمەڵگــەی هەرێمــی کوردســتانی 
ــووە  ــادی و بابەتــی فەراهــەم هات ــەی م عێڕاقــدا زەمین
بــۆ ئاڵوگۆڕێکــی سیاســی کۆمەڵایەتــی، وە جەماوەریــش 
ئامــادەی دەخالەتــی سیاســییە، ئامادەبوونــی بەدیلێکــی 
ئــاوادا  ســاتێکی  چرکــە  لــە  شۆڕشــگێڕ  کۆمۆنیســتی 
و لــە مەیدانەکــەدا، بــۆی هەبــوو ئاڵوگــۆڕی سیاســی 
لــە هەرێمەکــەدا، زۆر واوەتــر بەرێــت لــە ئاڵوگۆڕێکــی 
شــکڵی و ســەرەوەیی و دەستاودەســت پێکردنی دەســەڵات.

بــەڵام لــە غیابــی ئــەو بەدیلــەدا جەمــاوەر ناچاربــوو 
فشــارەکانی خــۆی چــڕ بکاتــەوە و کاریگــەری دابنــێ 
ــەک؛  ــورژوازی دژ بەی ــەرەی ب ــی دووب ــەر کێشمەکێش لەس
تــا کێشمەکێشــی نێوانیــان توندوتیژتــر بێتــەوە بــەو 
هیوایــەوە کــە لــەم کێشمەکێشــەدا ناچــار بــن ســازش 
لەســەر دابینکردنــی هەنــدێ خواســت و پێداویســتییە 
لــە  ڕیفۆڕمێــک  کورتــی  بــە  بکــەن،  ســەرەتاییەکانی 
بەرژەوەنــدی ئــەو )جەمــاوەر( بەدەســتبێت. بــەم پێییــە 
جەمــاوەر "گەمــژەی سیاســی" نییــە و فریــووی نەخواردووە 
و هەڵنەخەڵەتــاوە، بەڵکــو لــە غیابــی بژاردەیەکــی 
ــیارییەکی  ــە هوش ــیی ب ــی سیاس ــتیدا، جوڵەیەک کۆمۆنیس
دیاریــکاراوەوە ئەنجــام داوە. جــا لێرەوەیــە کــە ئــەو 
جەمــاوەرە دەبێتــە پارســەنگ بــۆ ڕەوت و هێــز و لایەنــە 
جۆراوجۆرەکانــی بــۆرژوازی تــا دەستاودەســتی دەســەڵات 

لەنێوانیانــدا ئەنجــام بدرێــت.

لــە هەڵبژاردنــی ئەمجــارەدا بارودۆخەکــە زۆر لەباربــوو 
چونکــە  ئۆپۆزســیۆن،  هاتوهــاواری  و  بانگەشــە  بــۆ 
و  پێشــووتر  کردبــوو  بایکۆتــی  ئەزموونــی  جەمــاوەر 
ئێستاشــدا  لــە  وە  بــوو،  نەگــۆڕی  ژیانــی  لــە  هیچــی 
دەبینــێ دەســەڵاتی هەرێمەکــە لەوپــەری ڕیســوایی و 
ــە  ــەر ئەمجــارە بەشــداریکردن ل ــە و ئەگ ــێ تواناییدای ب
هەڵبــژاردن ئەزمــوون بــکات، ئەگەرێــک هەیــە گۆڕانێــک 
لــە ژیانیــدا بێتــەدی!، جــا لــەم ئاووهــەوا لەبــارەدا 
و لــە حاڵەتێکیشــدا کــە جەمــاوەر بژاردەیەکــی تــری 
لەبەردەســتدا نییــە لــەدەرەوەی ئــەو بــژاردە جۆراوجــۆر و 
ڕەنگاوڕەنگانــەی قەومــی و ئیســامی، ئــەم ئۆپۆزســیۆنە 
خــۆی  کارای  ڕۆڵــی  کــە  لەبارەدایــە  بارودۆخــە  لــەم 
دەگێــڕێ بــۆ کێشــکردنی هەرچــی زیاتــری جەمــاوەری 

نــاڕازی بــۆ بەشــداری ئــەم شانۆســازییە.

بــەم شــێوەیە جارێکــی تــر ئــەم ئۆپۆزســیۆنە لــە )٢٠٢٤(
ئۆپۆزســیۆنی  ٢٠١٣(ی  و   ٢٠٠٩( ڕۆڵــی  هەمــان  دا، 
)بزووتنــەوەی گــۆڕان( و حزبــە ئیســامییەکانیان بــە 
جەماوەرێکــی نــاڕازی دووبــارە کــردەوە، کــە ئەویــش 
وەک  و  دەســەڵات  هەمــان  بــە  بــوو  شــەرعیەتدانەوە 
کــرد  ساردیشــیان  ئاوێکــی  مســتەفا(  )نەوشــیرەوان 
بەســەر ســەری خەڵکێکــدا کــە بەگەرموگــوڕی هاتبوونــە 
مەیــدان بــۆ گۆڕانــکاری، کــە ئەمــەش بــەدوای خۆیــدا 
بــێ ئومێــدی و دیپرێشــن و بــە نەعلەتکردنــی سیاســەت 
ــاراوە، و  ــە ئ ــع دێنێت ــری واق ــە ئەم ــوون ب ــلیم ب و تەس
کاری شۆڕشــگێڕانە و چالاکــی کۆمۆنیســتی و ڕێکخســتنی 
سیاســی خەبــات و ناڕەزایەتییــەکان قورســتر دەکات بــۆ 
هەڵســوڕاوانی کرێــکاری و کۆمۆنســیتی. ئەمــە ڕۆڵــی 
چینایەتــی بــورژوا ئۆپۆزســیۆنە لــە خەباتــی چینایەتــی 

دژ بــە چینــی کرێــکاردا.

هەڵبژاردنــی  هاوکێشــەی  جەوهــەری  ئەمــە  وە 
پەرلەمانییــە لــە هەمــوو جیهانــدا کە جەمــاوەری کرێکار 
و زەحمەتکێــش، ژنانــی چەوســاوە و توێــژە بــێ بــەش و 
پەراوێزخراوەکانــی کۆمەڵگــە لــە بارودۆخێکــی سیاســی 
دیاریکــراودا، هــاوڕای هاشوهوشــی کەمپینــی هەڵبــژاردن 
لایەنــە  و  ڕەوت  نێــوان  کێشمەکێشــی  مەیدانــی  دێنــە 
ئاڵوگۆڕییەکــی  لەســەر  جۆراوجــۆرەکان  بورژوازییــە 
سیاســی شــکڵی و دەستاودەســت پێکردنــی دەســەڵات، بــەو 
هیوایــەی کــە بارودۆخــی ســەختی ژیانیــان ســوک بێــت، 
دەنێردرێنــە  بەتاڵــەوە  بەدەســتی  لەوســەرەوە  بــەڵام 

ماڵــەوە.

کۆمۆنیســتی  پێشــڕەوی  حزبێکــی  غیابــی  لــە  بەڵــێ 
ڕادیکاڵــدا کــە لــە کێشمەکێشــە سیاســی و فکرییەکانــی 
کۆمەڵگــەدا وەک ڕکەبەرێکــی جــدی بــە دژی تــەواوی 
بــەرەی بــورژوازی هاتبێتــە مەیدانــی جەنــگ لــە پێنــاو 
تریــان  بژاردەیەکــی  جەمــاوەرە  ئــەو  دەســەڵاتدا، 

لەبەردەمــدا نییــە جگــە لــە بایکۆت یان بەشــداری، بۆیە 
هــەر چــوار ســاڵ جارێــک یــان بایکــۆت تاقــی دەکەنــەوە 
یــان بەشــداریکردن، کــە لــە ڕێگــەی بەشداریکردنیشــەوە 
دەبنــە پارســەنگی ئــەم لایــەن و ئــەو ڕەوتــی بــورژوازی 
بــۆ ئاڵوگۆڕییەکــی ڕووکەشــی سیاســی، کــە لــە واقعــدا 
جگــە لــەوەی بەگشــتی سیســتمە سیاســییەکەی چینــی 
زۆر  لــە  دەگرێتــەوە،  پێــوەر  شــەرعییەتی  بــورژوازی 
حاڵەتیشــدا هەمــان دەســەڵاتی فەرمانــڕەوا شــەرعییەت 
بەخــۆی دەداتــەوە، هــەروەک لــەم هەڵبژاردنــەی خولــی 

شەشــەمی پەرلەمانــی هەرێمــدا دەیبینیــن.

یــا  بایکــۆت  سیاســییەی  ئەکتــە  ئــەم  هــەردوو  بۆیــە 
بەشــداری هیــچ لــە جەوهــەری مەســەلەکە ناگۆڕێــت، 
ــرێ  ــی و گ ــی )مەئزەقــە( مێژووی ــە تەنگەنایەک وە ئەم
کوێرەکەیــە و کۆمۆنیــزم ڕووبــەڕووی بۆتــەوە لــە جیهانــی 
ئەمــڕۆدا، نــەک هــەر لــە هەرێمی کوردســتان و عێڕاقدا، 
ســەرمایەدارییەکان  کۆمەڵگــە  تــەواوی  لــە  بەڵکــو 
دەســەڵاتدارەتی  ژێــر  لــە  و  جیهــان  لەسەراســەری 

بورژوازیــدا.

ئەڵقەی داخراوی بایکۆت یا بەشداری
زووربەشــیان  ئارادایــە،  لــە  بەڵگــە  یــەک  و  هــەزار 
لــە  هەڵبژاردنــەی  ئــەم  کــە  دروســتن،  و  ڕاســت 
هەرێمــی کوردســتان بەڕێــوە دەچێــت بەپێــی ســتانداردە 
جیهانییەکانــی بــورژوازی هەڵبژاردنێکــی کارتۆنیـــیە، 

نییــە. دادپەروەرانــە  و  واقعــی 

ئەم بەڵگانە لەگەڵ هەموو ڕاستی و دروستییەکیشیاندا 
ــە ڕوانگەیەکــی کۆمۆنیســتییەوە پاکانــە نییــن  هێشــتا ل
بایکــۆت  بنەمــای  چونکــە  نەکــردن،  بەشــداری  بــۆ 
کردنــی کۆمۆنیســتەکان لەســەر بــێ خەوشــی و پاکــی 
ئــەوە  لەســەر  بەڵکــو  نەوەســتاوە،  هەڵبژاردنەکــە 
وەســتاوە ئایــە بەشــداری یــان بایکــۆت وەک تاکتیکێکــی 
موشــەخخەس لــە هەلومەرجێکــی دیاریکــراودا کامیــان 
چینایەتــی  خەباتــی  بردنەپێشــەوەی  بــە  کۆمــەگ 
پەرەپێدانــی  یارمەتــی  تایبەتیــش  بــە  و  بەگشــتی 
ــی  ــە دەرون ــت دەدات ل ــای سۆشیالیس ــی پڕۆلیتاری چالاک

چینەکــەی خۆیــدا.

بــەڵام ئەمــە هێشــتا هــەر قســەیەکی گشــتیی و تیۆرییــە، 
ــەو فاکتــە چییــە  ــە موشەخخەســی بزانیــن ئ پێویســتە ب
بەشــداری  یــا  بایکــۆت  هەڵوێســتی  پێویســتە  کــە 
لەســەر دیــاری بکرێــت لــەم هەلومەرجــە دیاریکــراوە 
سیاســییەی ئێســتای هەرێمــی کوردســتانی عێڕاقــدا و 

لــەم هەڵبژاردنــەی خولــی شەشــەمی )٢٠٢٤(ەدا؟

ســەرەکی  هــەرە  )خاڵــی  ناونیشــانی  لەژێــر  پێشــتر 
بزووتنەوەیەکــی  لــە  باســمان  هەڵبژاردنــە(دا  ئــەم 
کــە  ڕابــردووا،  ســاڵی   )١٠( دە  لــە  کــرد  چینایەتــی 
لــە پرۆســەیەکی خەباتکارانــەی ڕۆژانــەدا، وە  چــۆن 
بــە ئەزموونــی خــۆی، خــۆی جیاکردۆتــەوە نــەک هــەر 
لــە حزبەکانــی دەســەڵات، بەڵکــو لــە ئۆپۆزسیۆنەکەشــی 
بەرفراوانــی  جەمــاوەری  بایکۆتــی  لــە  ئەمــەش  و 
)٢٠٢١(ی  و  هەرێــم  )٢٠١٨(ی  هەڵبژاردنــی  هــەردوو 
سەراســەری عێڕاقــدا خــۆی نیشــاندا، وەک ڕەتکردنــەوەی 
ــی  ــە بەدیل ــەڵاتدار و ب ــە دەس ــتمە ب ــەو سیس ــەواوی ئ ت
ئەوەیــە  ئەســڵی  مەســەلەی  جــا  ئۆپۆزســیۆنەکەیەوە، 
کــە دەبــێ ڕێگــە بگیرێــت لــەوەی کــە ئــەو ئاگاهییــە 
بــەرزە سیاســی و چینایەتییــەی کەتــا ســاڵی )٢٠٢١( 
نەهێتەخــوارەوە،  ســاڵە  ئــەو  لــەدوای  بەدەســتهاتووە 
بەڵکــو پــەرەدار بکــرێ و بــەرز بکرێتــەوە بــۆ ئەو ئاســتە 
کــە بــە ئاســۆیەکی سۆشیالیســتیەوە بێتەمەیــدان و وەک 
هەنــگاوی یەکــەم نــەک هــەر ئــەم حکومــەت و دەســەڵاتە 
سیاســییە  سیســتمە  بەڵکــو  هەرێــم،  دیاریکــراوەی 
کۆمەڵایەتییەکەشــی تێکبشــکێنێ و خــۆی لێکهەڵبپێکێــت 
بــە بزووتنــەوەی هاوچینەکانــی لــە گشــت عێڕاقــدا، وە 
کوردســتان بکاتــە مەڵبەندێــک بــۆ گەشــەی خەباتــی 
دەســەڵاتی  دژی  عێڕاقــدا  لەسەراســەری  چینایەتــی 
شۆڕشــێکی  بەدیهێنانــی  بــۆ  و  ناوەنــد  لــە  بــورژوازی 

سۆشیالیســتی سەراســەری و هەمــە لایەنــە.

و  فکــری  جــدی  کۆمۆنیســتی  دەخالەتکردنێکــی  واتــا 
لــەو هــەوڵ و کۆششــە فکــری و  بــۆ ڕێگــری  سیاســی 
سیاســییانەی کــە ئەنجــام دەدرا لــە لایــەن ئۆپۆزســیۆنی 
قەومــی ئیســامی و ڕیفۆڕمخوازانــی دەرونــی سیســتمە 
و  جەمــاوەرە  ئــەم  کێشــکردنی  بــۆ  سیاســییەکە، 
هێنانەخــوارەوەی لــەو ئاســتە بــەرزە لــە هەڵوێســتی 
سیاســی ڕەتکردنــەوەی ســەراپای سیســتمە سیاســییەکە 
)بــە دەســەڵات و ئۆپۆزســیۆنیەوە( بــۆ ئاســتێکی نــزم 
کــە ببێتــە بەشــێک لــە کێشمەکێشــەکانیان و پارســەنگی 
ــە  ــورژوازی ل ــی ب ــەو حــزب و ڕەوت و لایەن ــان ئ ــەم ی ئ

هەڵبژاردنــدا.

هــەر  نــەک  ئاکامــی  بایکۆتەکــە  ئەگــەر  جــا 
بەڵکــو  ئــاوا،  ماتریالیســتی  لێکدانەوەیەکــی 
چەشــنە  لــەو  پایەیــی  کۆمۆنیســتی  کارێکــی  ئاکامــی 
نەبووبێــت،  هەڵبژاردنەکــە  لــە  بــەر  پێشــوەختی  و 
ــەی  ــەی ڕادیکاڵیزم ــە ڕووانگ ــک ل ــە بایکۆتێ ــەوا دەبێت ئ
لــەڕووی  کــە  بورژوازییــەوە،  وردە  ســەرووچینایەتی 
عەمەلییــەوە؛ یــا ڕاگرتنــی چینــی کرێــکارە لــەو ئاســتە 
لــە هۆشــیاریی ڕەتکردنــەوەی سیســتمەکە، کــە ئەمــەش 
مەحاڵــە چونکــە ناتوانێــت لەشــوێنی خۆیــدا بمێنێتــەوە 
بــە وەســتاوی، بۆیــە جارێکــی تــر دێتــە خــوارەوە و 
لێــرەوە ئەرکــی ئــەم ڕادیکالیزمــە وردە بورژوازیــە ئــەوە 
دەبێــت کــە هەوڵبــدات هەمدیســان بــەرزی بکاتــەوە تــا 
ــدا  ــی بۆش ــە ئەڵقەیەک ــێوەیە ل ــەم ش ــر، ب ــی ت دەوریەک

دەســوڕێتەوە.

ئەگــەری دووەم ئەوەیــە کــە ڕادیکالیزمــەی وردەبــورژوازی 
دەدات  هانیــان  و  جەمــاوەرەوە  بــەو  پاڵدەنێــت 
ئاســۆی  کــە  ئــەوەی  بەبــێ  شــۆڕش  و  ڕاپەڕیــن  بــۆ 
سۆشیالیســتی و ڕێکخراوبوونــی ڕیزەکانــی بــەو ئاســۆیەوە 

بــە ئەنــدازەی کافــی لەئــارادا بێــت، کــە لەوســەرەوە 
چینــی کرێــکار و جەمــاوەری زەحمەتکێــش هەرچەنــدە 
بــورژوازی  دەســەڵاتدارەتی  پەیکــەرەی  لــە  گورزیــش 
بــدەن و تێکیبشــکێنن، بــەڵام ناتوانــن دەســەڵاتدارەتی 
چینایەتــی خۆیــان )واتــا دکتاتۆریەتــی پڕۆلیتاریــا ئەو 
تەعبیــرەی کــە بــورژوازی دزێــوی کــردووە و زەندەقــی لــێ 
چــووە( دابمەزرێنــن و جارێکــی تــر حــزب و ڕەوتگەلێکــی 
ــە دەســەڵات و  ــەوە ب ــورژوازی سەروســامان دەدەن تــری ب
ئەڵقــە داخراوەکــە بــۆ ڕادیکالیزمــەی ســەروو چینایەتــی 

وردەبــورژوازی ســەرلەنوێ دەســت پێدەکاتــەوە.

کۆمۆنیســتیدا  پایەیــی  کارێکــی  غیابــی  لــە  بۆیــە 
بەشــداری یــا بایکــۆت بــۆ چینــی کرێــکار و زەحمەتکێــش 
کۆمەڵگــە  و پەراوێزخراوەکانــی  بــەش  بــێ  توێــژە  و 

ناهێنێتــەدی. مانابەخــش  گۆڕانکارییەکــی 

کۆمۆنیزمی جەماوەری
ئــەو  لەنــاو  و  عێڕاقــدا  کوردســتانی  هەرێمــی  لــە 
بزووتنەوەیــەی کــە ناســراوە بــە )بزووتنــەوەی چــەپ 
ناوەڕۆکــی  ئــەم  عێــڕاق(  کوردســتانی  کۆمۆنیســتی  و 
ــزم و  ــاوی کۆمۆنی ــە بەن ــە ســەروو چینایەتیی ڕادیکالیزم
کرێــکارەوە ڕەواجــی پێدەدرێــت. کێشــەکە ئــەوە نییــە 
کــە هەڵوێســتی بایکــۆت و دژایەتــی ســەراپای سیســتمە 
سیاسیـــیەکە بــە دەســەڵات و ئۆپۆزســیۆنەکەیەوە شــتێکی 
بــاش نەبێــت، کــە دیــارە ئەمــە شــتێکی بــاش و ئەرێنــی 
)ئیجابی(یــە، کێشــەکە لەوەدایــە کــە پێشــوەخت، پێــش 
و  ڕەوت  ئــەو  کۆمۆنیزمەکــەی  ناوەڕۆکــی  هەڵبــژاردن 
لــەم  و  جەماوەریـــیەیە  ڕادیکالیزمــە  ئــەم  حزبانــە، 

هەڵبژاردنەشــدا هــەر ئەمــە ڕەنــگ پــێ دەدەنــەوە.

لەنــاو ئــەم بزووتنەوەیــەدا، چەنــد ســاڵێکە تــەوەرە و 
ســتڕاتیژی ســەربەخۆیی کوردســتان، وەک ئاســۆیەک بــۆ 
دەرچــوون لــە بارودۆخــی "گێــژاوی سیاســی" کوردســتان، 
ڕەســمی ڕەتکرابێتــەوە،  بــە دۆکیومێنتــی  ئــەوەی  بــێ 
لــە لایــەن ئــەو حزبــەوە کــە هەڵگریەتــی بێدەنگــەی 
نیگەرانــی  وەک  جــار  هەنــدێ  گەرچــی  لێکــراوە، 
)لکاندنــی هەرێــم بــە حکومەتــی عێراقــەوە کارەســاتە!( 
ــایی  ــۆی دەکات، بــەڵام چەقــی قورس گوزارشــێک لــە خ
خســتنەڕووی ئاســۆی دەرچــوون لــەم دۆخــەی هەرێــم، 
لەنــاو ئــەم بزووتنەوەیــەدا و بەتایبــەت لــە ڕێگــەی 
ئــەم حزبــەوە، شــفتی کــردووە و چۆتەســەر شــکڵپێدان 
چینایەتــی  ســەروو  بزووتنەوەیەکــی  وەڕێخســتنی  و 
ڕادیــکاڵ و پۆپۆلیســتی بــۆ بەدەســتهێانی "ئــازادی" و 
"گۆڕانــکاری"، لــە ڕێگــەی کۆکردنــەوەی هەڵســوڕاوانی 
توێــژە  جەماوەرییەکانــی  ناڕەزایەتییــە  بزووتنــەوە 
جیاجیاکانــی زەحمەتکێشــان و چینــی کرێــکار، وە لــەم 
دواییانــەدا ڕێکخــراوی )کۆنگــرەی ئــازادی و گۆڕانــکاری- 
وەک  بــۆی،  پێکهێنــاوە  والتغييــر(  الحريــة  مٶتمــر 
دەستەخوشــکی  حزبــی  لەگــەڵ  هاوبــەش  پڕۆژەیەکــی 
لەســەر ئاســتی عێــڕاق، تــا بزووتنەوەیەکــی ســەروو 
هەرێمــی  لــە  پۆپۆلیســتی  و  ڕادیــکاڵ  چینایەتــی 
کوردســتاندا لــە پەیوەندیــدا بــە هاوشــێوەیەکی لــەم 

چەشــنە لــە عێڕاقــدا شــکڵ پێبگــرن.

ئــەم دوو حزبــە لــە ڕێگــەی ئــەم پــڕۆژەی )کۆنگــرەی 
توێــژە  ناڕەزایەتیــی  گۆڕانکاری(یــەوە،  و  ئــازادی 
جیاجیاکانی چینی کرێکار و بەشە )فئة( ستەملێکراو و 
پەراوێزخراوەکانــی کۆمەڵگــە کۆدەکەنــەوە دژی حکومــەت 
و دەســەڵات، هەوڵــدەدەن ڕێکخــراو و ڕابەرایەتییــان 
لــە  ببەخشــن  پــێ  ڕادیکاڵیــان  ئاســۆیەکی  و  بکــەن 
بزووتنەوەیەکــی جەمــاوەری عمــوم خەڵکیــدا. وە لــە 
ــاس  ئەدەبیاتــی نوســراو و بیســتراو و بینراویشــیاندا ب
لــە بــورژوازی و کرێــکار و شــۆڕش و کۆمۆنیــزم دەکــەن، 
وەک پەردەیەکــی ڕازاوە بەســەر ئــەو پڕاتیکــە سیاســی و 

ــیەدا. ــیە عمــوم خەڵکیـ عەمەلــی و واقعیـ

ئــەم ڕەوتــە لــەم هەڵبژاردنەشــدا هــەر ئــەو ناوەڕۆکــە 
دیموکراتخــوازە لــە ڕادیکالیزمــەی پۆپۆلیســتی ڕەنــگ 
پێدەداتــەوە، بــە زمــان و چەمــک و وشــەی ڕادیــکاڵ 
و سۆشیالیســتی. واتــا لــەم هەڵبژاردنــەدا هــەر ئــەم 
کۆمۆنیزمــە جەماوەریـــیەی ڕەنگپێداوەتــەوە کــە پێــش 

بــووە. هەڵبژاردنەکــە خەریکــی پیادەکردنــی 

هەروەهــا لەنــاو ئــەم بزووتنــەوە چــەپ و کۆمۆنیســتییەی 
هەرێمەکــە، هەشــە کــە نــاوی )کۆمۆنیســت(ی هــەر پێــوە 
)ئیدیعایەکــی(  بانگەشــەیەکی  هیــچ  بــەڵام  مــاوە، 
کۆمۆنیســتی و کرێــکاری نیـــیە، و ڕەواج پێــدەری هەمــان 
پۆپۆلیســتانەیە،  ســەرووچینایەتی  ڕادیکالیزمــەی 
دوور لــە بەکارهێنانــی چەمــک و زاراوەی چینایەتــی 
ڕووتوقوتــی  ناوەڕۆکێکــی  بــە  وە  سۆشیالیســتی،  و 
دیموکراتخــوازی و تاموبۆیەکــی ناســیونالیزمی چــەپ، وە 
ــەدا. ــەم هەڵبژاردن هــەر ئەوەشــی ڕەنــگ پێداوەتــەوە ل

لــە  کۆمۆنیســتی(،  بەدیلــی  )ڕێکخــراوی  نێــوەدا  لــەم 
کوردســتان،  هەرێمــی  لــە  ڕابردوویــدا  ســاڵی  چەنــد 
لــە ڕاگەیانــدن و ئەدەبیاتەکانیــدا پێچەوانــەی ئــەو 
ڕەوتانــەی، کــە کار لەســەر کۆکردنــەوەی و ڕێکخســتن و 

نادر عەبدولحەمید

بڕوانە ل١١

ئامادەکردنی : عەبدوڵا سڵێمان)مەشخەڵ(

لەســەر  ڕۆشــنبیری،هەرجارەی  و  ئــەدەب  پرســەکانی 
بابەتێــک چەنــد نووســەر و هونەرمەنــد و ڕۆشــنبیرێک 
ــە ڕۆژنامــەی  ــوور ل ــەدەب و کلت دێنێتــە گــۆ. بانیــژەی ئ
پەنجــە  دەیەوێــت  لاپەڕەیــەوە  ئــەم  لەڕێگــەی  ڕەوت 
و  ئــەدەب  کایــەی  گیروگرفتەکانــی  ســەر  بخاتــە 
ڕۆشــنبیری کوردیــی و ورووژاندنــی پرســیاری جیــددی. 
پرســی  کلتــوور  و  ئــەدەب  بانیــژەی  ژمارەیــەدا  لــەم 

دەوروژێنێــت. خوێنــەر  دەق  نێــوان  پەیوەنــدی 

و  دەق  نێــوان  پەیوەنــدی   : ژمارەیــە  ئــەم  پرســی 
ــراوە  ــی و لێکهەڵپێک ــی داینامیک ــەر، پەیوەندییەک خوێن
بەجۆرێــک کــە نــەک هــەر دەق بــە بــێ خوێنــەر ناتوانێــت 
بژێــت، بەڵکــوو خوێنەریــش دیوێکــی تــری پرۆســەی 
نووســینی دەقــە. لێــرەدا دەپرســین خوێنــەری کــورد تــا 
چەنــد لەگــەڵ دەقــی کوردیــدا چووەتــە پەیوەندییەکــی 
هارمۆنییــەوە؟ ئایــا پەیوەنــدی نێــوان خوێنــەر و دەق 
لەئاســتە جیاوازەکانــی زمــان و مەعریفــەدا توانیویەتــی 

گرفتەکانــی خوێندنــەوە چارەســەر بــکات؟

عەبدولموتەلیب عەبدوڵا : 
خوێندنەوە جۆراوجۆرو فرە رەهەندە، خوێندنەوە 

جیاوازییەکان هەڵدەنێ و بیرکردنەوە 
تایبەتەکان دەنووسێتەوە... خوێندنەوە تەنها لە 
بوونى رەوانبێژى دەق و مەعریفە و ئاگایى خۆى 
نانوێنێ، ئەوەى لە خوێندنەوەدا گرنگە خەیاڵى 

داهێنەرانەیە.

ــی  ــە وادەکات پەیوەندییەک ــە ک ــەو هێزەی ــەوە ئ خوێندن
داهێنەرانــە یــان مانــا و دەلالەتــى تایبــەت بەرهــەم 
بنــێ،  بونیــاد  داهێنەرانــە  خەیاڵێکــی  بهێنێتــەوە، 
مانایــەش  بــەو  هارمۆنــی...  پەیوەندییەکــی  نــەک 
پەیوەنــدى دەقنــووس بــە تێکســت یــان ئــەو كەلەپــورەى 
)پــۆل  وەك  پەیوەندییەكــە  بەرهەمهێنــاوە،  تێکســتى 
هەڵچنــراوە.  پارادۆكــس  ســەر  لــە  دەڵێــت،  ریكــۆر( 
بــەو مانایــەش خوێندنــەوە جۆراوجــۆرو فــرە رەهەنــدە، 
بیرکردنــەوە  و  هەڵدەنــێ  جیاوازییــەکان  خوێندنــەوە 
تایبەتــەکان دەنووســێتەوە... خوێندنــەوە تەنهــا لــە 
بوونــى رەوانبێــژى دەق و مەعریفــە و ئاگایــى خــۆى 
نانوێنــێ، ئــەوەى لــە خوێندنــەوەدا گرنگــە خەیاڵــى 
ڕووەوە  لــەو  هاڕمۆنییــەت،  نــەک  داهێنەرانەیــە، 
کتێــب هیــچ پێشــنیارێکى هاڕمۆنــى نییــە، کتێــب بــەس 
ــی تــر  ــە تاقمــە جیاوازەکان ــدی ب ــە پەیوەن خۆیەتــی ل
و بــە گوێــرەی جەســتە بــێ ئەندامەکانــی تــر، هەرگیــز 
پرســیاری ئــەوە ناکەیــن خوێندنــەوە لــە پێگــەی دال 
یــان مەدلــول مانــای چییــە... ئــەوەى بوونــى هەیــە ئــەو 
خوێنەرەیــە کــە روو لــە دەرەوەیــە، نــەک ئــەو خوێنەرەى 
و  مانــا  مەســتى  و  کتێــب  ســندووقى  لــە  رووى  کــە 
دەلالەتەکانــە... بــە کورتــى کتێــب، تێکســت ماشــێنێکی 
ئامــاژەى  کۆمەڵــێ  بــۆ  نابێتــەوە  کــورت  و  بچووکــە 
بەڵکــو  دیاریکــراو....  تێگەیشــنێکی  یــان  دیاریکــراو 
پێویســتە خوێنــەر دووبــارە خــۆی بەرهەمبهێنێتــەوە.

دووبــارە  دەخوێنێتــەوە  كــە  خوێنــەر  منێكــى  هەمــوو 
خــودى خــۆى دەخوێنێتــەوە، چونكــە هەمــوو )منێكــى 
خوێندنــەوە( هەڵگــرى بەرهــەم هێنانــەوەى خەیاڵــى 
داهێنەرانــەى خۆیەتــى، بــەڵام هیــچ منێكــى نووســینەوە 
نییــە، پاشــان  كامــڵ  منێكــى  منێكــى خوێندنــەوە،  و 
ــەوە داواى  ــى خوێندن ــى نووســینەوە و من ــە من ــەوەى ك ئ
دەكات، جگــە لــە داهێنــان و بەرهەمهێنانــەوەى داهێنــان 
و ســەیرورە شــتێكى دیكــە نییــە، بۆیــە منــى خوێندنــەوە 
)یــان  ســەیرورە  لــە  نوێنەرایەتــى جۆرێــك  هەمیشــە 
یــان  دەكات،  بــەردەوام(  داهێنەرانــەى  نیازگــەرى 
نوێنەرایەتــى ئــەو جێگیرنەبوونــە دەكات، كــە تــەواوى 
لەخــۆ  ســەیرورەى  و  داهێنــان  ئەزموونگەرییەكانــى 
ــى  ــەردەوام )من ــەوە ب ــردەى خوێندن ــە ك ــووە. کەوات گرت
دەكاتــەوە.  دروســت  نــوێ   ســەیرورە  داهێنەرانــە(ى 
دەڵــێ   نووســینەكانیدا  لــە  یەكێــك  لــە  ریكــۆر  پــۆل 
كاتێــك دەخوێنمــەوە )مــن(ى خــۆم رووت دەكەمــەوە، 
بــۆ ئــەوەى لــە رێــگاى خوێندنــەوەوە بگەمــە خودێكــى 
منــى  مانایــەش  بــەو  نــوێ .  داهێنەرانــەى  دیكــەى 
خوێنــەر لــە رێــگای داهێنانــەوە لــە رێــگاى ســەیرورەى 
جێگیربوونــى  پرۆســەی  و  خــۆی  بوونــی  داهێنانــەوە 
تێگەیشــتن و ســەیرورەى بــەردەوام فەراهــەم دەكات، 
چونكــە بوونــی زاتیانــەی )خوێنەر/وەرگــر( چركەیەكــە 
لــە چركەكانــی بوونــی راســتەقینەى داهێنــان و كاری 
كاتێكیــش  هــەر  و  داهێنانیــش چركەیەكــی وجودییــە 
دیالــۆگ  ئیــدی  یەكگەیشــتن  بــە  دوو چركەكــە  هــەر 
ــەوە( و )تێبینكــردن( و  ــاى )بەبیرهێنان ــە ســەر بنەم ل
)ســەیرورە( دروســت دەبێت، لەوێشــەوە پرســی بەردەوام 
و وەڵامــی بــەردەوام دێنــە دی، كــە بــە هۆیانــەوە رووە 
جێگرەکانــى حەقیقەتــی بــوون ئاشــكرا دەبێــت، هــەر 

لەوێشــەوە بــەردەوام ئەزموونــی وجودییانەمــان لــە نێــو 
جیهانــدا گەشــە دەكات.

کلتــوورى  و  خوێنــەر  لــە  بــەردەوام  ئــەوەى  بــەڵام 
خوێندنــەوەى کــوردى بەرچاومــان دەکــەوێ، ئەوەیــە کــە 
خوێنــەرى کــوردى هەمیشــە خوێندنــەوە وەک ســندوقێکی 
کــوردى  خوێنــەرى  دەبینــێ،  نــاوەوە  لــە  روو  داخــراو 
و  بەرکەوتــن  و  گــرژی  هەمــوو  هەوڵــدەدا  هەمیشــە 
دژایەتیەکانــی نووســەر بگوازیتــەوە، هەمــوو سەرســامى و 
کاریگەرییەکانــى نووســەر لــە خۆیــدا بڕوێنــێ، هەرگیــز 
خوێندنــەوە وەک کاڵایەکــى خــاوى داهێنــان و ســەیرورە 
لــە  نایبینــێ، هەرگیــز خەیاڵــى داهێنەرانــەى خــۆى 
خوێنــەرى  گرفتــى  نــاکات،  پرۆسیســە  خوێندنــەوەدا 
ژێــر چالاکییەکانــى  دەکەوێتــە  کــە  ئەوەیــە،  کــوردى 
نووســەرەوە و گرفتــى خوێنــەرى کــوردى ملکەچبوونــە، 

هەرگیــز ئەکتیڤیبوونــى خــۆى نابینــێ. 

هەولێر / یەکی تشرینی یەکەمی ٢٠٢٤

شاخەوان سدیق

 لە هاوكێشەی )نووسەر، دەق، خوێنەر(دا، 
سەنتەربوون نامێنێت بۆ یەكێك لەوانە، بەڵكو 
كرداری تێكەڵبوون و تێكهەڵكشان جێگەیان 

دەگرێتەوە و هیچكام لەوانە ناتوانن بەبێ بوونی 
ئەوی دیكە گرنگ و واتادار بن.

پەیوەندییەكــی  خوێنــەردا  و  دەق  لەنێــوان  بێگومــان 
بوونــی  بەبــێ  دەق  هەیە،چونكــە  دینامیكــی  پتــەوی 
خوێنــەر هیــچ گرنگــی و بایەخێكــی نییــە و خوێنەریــش 
بــۆ ئــەوەی هۆشــیار بێــت و ڕوانینەكانــی بــۆ خــۆی و 
دەقــە،  خوێندنــەوەی  بــە  پێویســتی  بگۆڕێــت  بــوون 
دەق،  و  وشــە  بــەڵام  هەبــوو.  وشــە  ســەرەتا  ڕاســتە 
ــی  ــد پیتێك ــەی چەن ــە لەوێن ــەر جگ ــی خوێن ــێ  بوون بەب
كێشــراوی بــێ گیــان زیاتــر هیچیتــر نیــن. هیــچ دەقێــك، 
زینــدوو و كاریگــەر نییــە و هەمــوو دەقــەكان مــردوو بــێ 
ڕۆحــن، ئــەوە خوێنەرەكانــن، بەتایبــەت ) خوێنــەری 
ــان  ــەن و مەعنای ــەردا دەك ــان بەب ــن و ڕۆحی جــددی( دێ
پێدەبەخشــن، بۆیــە لــە هاوكێشــەی )نووســەر، دەق، 
خوێنــەر(دا، ســەنتەربوون نامێنێــت بــۆ یەكێــك لەوانــە، 
ــان  ــان جێگەی ــوون و تێكهەڵكش ــرداری تێكەڵب ــو ك بەڵك
دەگرێتــەوە و هیچــكام لەوانــە ناتوانــن بەبــێ بوونــی 
ڕوزی  کارلــۆس  بــن،  واتــادار  و  گرنــگ  دیكــە  ئــەوی 
لــە ڕۆمانــی "یاریــی فریشــتەکە" دا دەڵێــت"  زافــۆن، 
تێیــدا  ڕۆحێــك  چەنــد  بــەردەوام  كتێبێــك  هەمــوو 
نووســیوە،  كتێبەكــەی  كــە  نووســەرێك  ڕۆحــی  دەژی، 
ــەو كتێبــە  ــە ڕۆژان ئ ڕۆحــی خوێنەرانێــك كــە ڕۆژێــك ل

دەخوێننــەوە" 

بێگومــان ئــەم ڕوانینــە بەگشــتی بــۆ هەمــوو خوێنەرێــك 
ڕاســتە، جــا خوێنەرەكــە كــورد بێــت یــان لەهەرشــوێنێكی 
تــری ئــەم دونیایــەدا بێــت، جــا دەقەكــە كــوردی بێــت، 
یــان بیانــی و بەهــەر زمانێــك نووســرا بێــت، لەئێســتادا 
نووســەرانی  نووســینی  بابڵێیــن  یــان  كــوردی،  دەقــی 
كــورد، لەئاســتێكی فراوانــدا خوێنــەری خۆیــان هەیــە و 
جیــا لەمــەش پەیوەنــدی و بەركەوتــەی نێــوان نووســەر و 
خوێنەر لەســەر خوانی دەق لەئاســتێكی باشــدایە، بەڵام 
مەســەلەی تێگەیشــتن لە دەق و دروســتكردنی هارمۆنی، 
بابەتێكــە زیاتــر پەیوەنــدی بــە ئاســتی ڕۆشــنبیری و 
مەعریفــی تاكــی خوێنــەرەوە هەیــە، چونكــە خوێنــەر 
وەك زۆرێــك لەبوارەكانــی دیكــە ئاســت و ســتێپی خــۆی 
ــاوازن، ئێســتا نووســین  ــی زۆر و جی ــە و فیگۆرەكان هەی
و بەرهەمــی كــوردی لەئاســتێكی باشــدایە و دەكرێــت، 
و  بوەســتین  لەســەری  گرنگییــەوە  بــە  كــوردی  دەقــی 
بیخوێنینــەوە، ئــەم تێڕوانینــە لــەدەرەوەی ســەرنجەكانە 
گێڕانــەوە،  و  دەربڕیــن  شــێوازەكانی  و  زمــان  لەســەر 

بەكێشــە و گرفــت و تێڕوانــە ڕێزمانییەكانــەوە، چونكــە 
ئەمانــە بابەتــی جیــاوازن و لــە وردەكاریــدا قســەی 
و  لەئێســتادا  ئێمــە  پێموانییــە  مــن  زۆر هەڵدەگــرن. 
هەبێــت  كێشــەیەكمان  كوردیــدا،  ڕۆشــنبیری  لەنــاو 
بابەتێكمــان  ڕەنگــە  خوێنەر،بــەڵام  كێشــەی  بەنــاوی 
و  بــاش  دەقــی  نەبوونــی  كێشــەی  بەنــاوی  هەبێــت 
نووســەری ڕۆشــنبیر و خەیاڵفــراوان، ئــەوەی بەنــاوی 
نەمــان و نەبوونــی خوێنــەرەوە بانگەشــەی بــۆ دەكرێــت، 
و  لەســەردەمەكە  تێنەگەیشــتن  جگەلــە  نییــە  هیــچ 
شــێوازی  و  فــۆڕم  كەبەســەر  گۆڕانكارییانــەی  ئــەو 
خوێندنــەوەدا هاتــن و وایــان كــردوە فیگــۆری جیــاواز 

جیــاواز بــۆ خوێنــەر دروســت ببێــت، دەبێــت ئیتــر لــەوە 
ــب و كاغــەز  ــەری كتێ ــا خوێن ــەر بەتەنه ــن خوێن تێبگەی
بەدەستخســتنی  بــۆ  وپاتفۆڕمــەكان  ئۆپشــن  و  نییــە 
خوێنــەر  ئێســتا  كــراوەن،  و  زۆر  ئێجــگار  زانیــاری 
و  لەپرۆســە  تــر  بابەتــی  زۆر  وەك  خوێندنــەوە  و 
كردارێكــی گشــتییەوە بــۆ نوخبــە و تــاك هەنــگاو دەنێــت 
و لــەڕووی مەعریفەشــەوە لــە زانیــاری گشــتییەوە بــۆ 
دەگوازرێتــەوە،  تایبەتمەنــد  و  تایبــەت  زانیــاری 
گۆڕانكارییەكــی جیهانییــە و لایەنــی  ئــەم پڕۆســەیە 
ــان  ــە ڕوونكردنەوەی ــە، ك ــۆی هەی ــی خ ــی و نەرێن ئەرێن
بــەڵام لەفــۆڕم و وێنەگشــتییەكەیدا و  زۆری دەوێــت، 
بــۆ دووبــارە تێگەیشــتنەوە لەپەیوەنــدی و بەهاكانــی 
دەق و خوێنــەر، دەبێــت بیــر لەجۆرێكــی دی لەڕوانیــن 
ــت  ــی " دەبێ ــەوە. )ســوهراب( واتەن ــەم بابەتــە بكەین ل
چاوەكانمــان بشــۆین و جۆرێكــی دیكــە دونیــا ببینیــن"   

عەلی شێخ عومەر
 خوێنەر كە دەقێك وەردەگرێت بەشێوەیەكی 

جیاواز وەڵامدانەوەی بۆ دەبێت، ئاسۆی 
چاوەڕوانی لەڕێگای لێكدانەوەی ڕۆڵی 

خوێنەر، هێڵە سەرەكییەكانی شیكردنەوەی 
دەق دیاری دەكات، بەكارتێكردن ئاوێتەی 
دەق دەبێ، دواندنی لەتەكدا دەكات، تا 
دەگاتە ئاستێ، دەتوانێ زمانی ڕۆژانە 
لە زمانی جوانناسی جیاكاتەوە، لەنێو 

شارەزابوونیدا ئاسۆی پێوەر و پێوانەیەك بۆ 
بەرهەمەكە دروست دەكات.

تیــۆری وەرگرتــن "تلقــی" ئــەم چەمكــە لــە ڕەخنــەی 
ئەڵمانییــدا، بڵاوبــووەوە، تیــۆری وەڵامدانــەوەی خوێنەر 
لەئەمریــكادا ســەریهەڵدا و بڵاوبــووەوە. ئــەوەی نەمــری 
بــەدەق دەبەخشــێت، خــودی دەقەكــە خۆیەتــی، خوێنــەر 
زینــدووی دەكاتــەوە، تیــۆری وەرگرتــن و وەڵامدانــەوەی 
ڕۆبــرت  و  ئایــزەر  وڵفگانــگ  لەسەردەســتی  خوێنــەر، 
یــاوس چەكــەرەی كــرد، بەهــای ئــەدەب لەبەرامبــەر 
وەردەگیرێــت،  ئەدەبیــدا  نووســینی  یــان  داهێنانــدا، 
ــودی  ــە خ ــردن ب ــدە، كارتێك ــەرەوە بەن ــەش بەخوێن ئەم
دەبەســتێ،  ســەرچاوە  بەچەندیــن  دەقەكەوە،پشــت 
بونیادگــەری  شكلۆفســكی،  ڕووســی  فۆرمالیســتی  وەك 
ــز  ــكای هان ــگاردن، هیرمۆنتی ــی ئین ــراگ، دیاردەگەرای ب
جــۆرج گادامیــر، كــە مامۆســتای یــاوس بــووە، لەتیــۆری 
وەرگرتنــدا، لەســۆنگەی ئــەوەی چەندیــن جــۆری خوێنــەر 
هەیــە، وەك خوێنــەری شــارەزا، نەشــارەزا، ڕەخنەگــر، 
ئەدەبــی  دەقــی  بــۆ  خوێنــەرەكان  تێڕوانینــی  بۆیــە 
ناتوانــێ یەكســان بــێ، هەنــدێ ســەرچاوە كاریگەریــان 
لەســەر وەســیلەخوازی جــۆن دیــوی، بوونخــوازی چۆمســكی 
وەڵامدانــەوەی  تیــۆری  هەڵبــەت  دامەزرانــدووە، 
لەچوارچێــوەی  جیــاوازەوە  نــاوی  بــە  خوێنــەر، 
وردەكاریــی خوێنــەردا، بــە چەندیــن تیــۆرەوە پۆلینــدە 
كــراوە، نموونــەی تیۆری"توانســتی ئەدەبــی جوناســان 
كاریگــەری  هۆڵانــد،  نۆرمــان  دەق  ناســنامەی  كیلــر، 
دەروونــی دیڤیــد بلیــش، ڕۆڵــی نیشــانە ڕیڤایتــر"، ئێمــە 
لەئاســتانەی كــورت بڕییــەوە، ئامــاژە بــەو چــوار چەمكــە 
دەكەیــن كــە تیــۆری وەرگرتــن و وەڵامدانــەوەی خوێنــەری 
لەســەر بنیادنــراوە. یەكــەم كــۆگای دەق : ئــەو شــوێنەیە 
ئاوێتەبوونــی  دەگەیەنــێ،  بەیــەك  خوێنــەر  و  دەق 
دەرەكییەكانــی  پێــوەرە  و  پێشــووتر  ئەدەبەكانــی 
دەرەوەی دەق پەیــرەو دەكــەن، ســنوورەكانی كارلێكــردن 
و دواندنــی نێــوان دەق و خوێنــەر دیــاری دەكات. دووەم 
لەلایــەن  خوێنــەرە،  تێگەیشــتنی   : دەق  ســتراتیژی 
دەقــەوە بەرپرســی ڕێكخســتنی توخمەكانــی نێــو كــۆگای 
دەقــە، لەنێــو توێژەكانــی دەق ئــەو هێڵــە ســوورانەی 
دەق دەگرێتــەوە تــا خوێنــەر بەواتــای دەق بگەیەنــێ، 
دەبــێ بەســەریدا بــڕوات، بــێ ئەمــە ناتوانــێ كۆدەكانــی 
 : دەق  نێــو  كلێنەكانــی  ســێیەم  بكاتــەوە،  شــی  دەق 
ــدی  ــەوە، پەیوەن ــڕی دەكات ــاییانەیە خوێنەرپ ــەو بۆش ئ
بــەو  بۆشــاییانە  ئــەم  دادەمەزرێنــێ،  دەقــدا  لەگــەڵ 
ئاڕاســتە  دەق  كردنــەوەی  خەیــاڵ  شــێوازی  مەرجــە 
لەهەمانكاتــدا  ڕێكیخســتووە،  دەق  كــە  دەكــەن، 
وەڵامدانــەوەی خوێنــەرەكان ڕێــك دەخــەن، كلێنــەكان 
جگەلــەوەی بزوێنــەری خەیاڵــە، ئاوێتەبوونــی خوێنــەر 
و دەقــە، شــوێنی بۆشــایی لەنێــوان دوو تێڕوانینــە، 
بەدیوێــك پاژەكانــی دەق بەیەكــەوە گــرێ دەدات، مــەودا 
بەخوێنــەر دەبەخشــێت، بەچەندیــن شــێوە لێكدانــەوە 
بەرامبــەر  دیكــە  بەدیوێكــی  بــكات،  دەق  واتــای  بــۆ 
بەهەڵوەشــاندنەوەی  ئامــاژە  تــری،  بەپارەكانــی 
دەقەكــە دەدات، چــوارەم ڕوانینــی گــەڕۆك : بــە چەنــد 
قۆناغێــك پشــت بــە لۆژیــك و تاقیكردنــەوە دەبەســتێ، 
بــۆ ئــەوەی خوێنــەر بەتــەواوی بەواتاكــەی بــگات، هــەر 
لەكۆتاییــدا  دەكات،  پێشــكەش  شــتێكمان  و  قۆناغــە 
تێكــرا پێكهاتەكانــی دەق لەســەر بنەمــای نەرێنــی دەق 
ــوێ و  ــی ن ــی ئەزموون ــای گەیاندن ــت، توان ــاد دەنرێ بنی
نەناســراوی هەیــە، لەســایەی ئــەم چەمكەشــەوە لەســەر 
دەق،كــە  باوەكانــی  ئەزموونــە  و  فاكــت  پێوەرەكانــی 
وەرگــر لێــی تێنەگەیشــتووە، لادان فەراهــم دەكات. 

 / وەرگرتــن  ئێســتێتیكای  و  یــاوس  چەمكەكانــی 
لەئاریشــەی دەســتەی وەرگــرەوە نەبێ،لەژیانــدا كاری 
ئــەدەب،  مێــژووی  چونكــە  نابــێ،  بــەردەوام  ئەدەبــی 
بریتییــە لەمێــژووی وەرگرتنــی دەســتەیەك خوێنــەری 
یــەك بەدوایەكەكانــی دەق، لەمێــژووی ئێســتێتیكادا، 
بۆیــە  بەســت،  ڕاڤەكــردن  بەزانســتی  پشــتی  یــاوس 
بــاس لــەو بابەتانــە دەكات كەپەیوەنــدی بەسروشــتی 
لەمیتــۆدی  هەیە،ڕەخنــە  مێژووییــەوە  و  كۆمەڵایەتــی 
بەتایبەتــی  ماركســی،  لەڕەنگدانــەوەی  پەســن، 
جــۆرج لــۆكاچ و لوســیان گۆڵدمــان و چەمكــی هونــەر 
چەمكــی  دەگرێــت،  فۆرمالیســتەكان  هونــەری  بــۆ 
وەرگرتــن لای یــاوس دوو لایــەن دەگرێتــەوە، یەكــەم 
بكەر"فاعــل"، دووەم كارلێكــراو "منفعــل" پرۆســەكە دوو 

بەرهــەم  كاریگەرییــە  ئــەو  هەیە،ڕوویەكیــان  ڕووی 
دەیخاتــە ســەر وەرگــر، ڕووەكــەی دیكــە خوێنــەر چــۆن 
چۆنییەتــی  یــان  دەكات  بەرهەمەكــە  لــە  پێشــوازی 
وەڵامدانەوەیەتــی، چونكــە جەمــاوەر یــان بۆنێــردراو 
و  تەمەن،ئەزمــوون  ڕۆشــنبیری،  ئاســتی  بەپێــی 
بــۆ  جۆراوجۆریــان  وەڵامدانــەوەی  كۆمەڵــێ  ڕەگــەز، 
بــۆ  خوێندنــەوە  لەوانــە  دەبــێ،  ئەدەبییەكــە  دەقــە 
ڕەتكردنــەوە،  ڕەخنەگرتــن،  كات،  بەســەربردنی 
بەدڵبــوون، چێژوەرگرتــن لەفــۆرم و لێكدانــەوەی نــوێ 
بــۆ نــاوەرۆك، دیــارە دانــەری دەق هەمیشــە وەرگــرە، 
ــی فەراهــم  ــۆ بەرهەمــی ئەدەب ــوێ ب ــەردەوام واتــای ن ب
دەكات، ئەمــەش بــە كۆمەكــی دوو توخــم دەســتەبەر 
دەبــێ، توخمــی ئاســۆی پێشــبینی یان"چاوەڕوانــی" كــە 
بریتییــە لــەو ڕەهەندانــەی كارەكــە گریمانــە دەكات، 
خــۆی  ئەزموونــی  بەپێــی  وەرگــر  ئەزمــوون،  توخمــی 

دەكات.  تــەواوی 

لەڕێچكــەی   / چاوەڕوانــی  یــان  پێشــبینی  ئاســۆی 
ســتراتیژی دەقــەوە، كۆمەڵێــک گریمانــەی هاوبــەش 
دەدرێتــە پــاڵ خوێنــەری نەوەیەكــی دیاریكــراو، گومانــی 
ــەر دووپــات دەكاتــەوە،  ئەدەبــی پێشــبینییەكانی خوێن
دەیگۆڕێــت، یــان چاكــی دەكاتــەوە، بــەم پێوەرانــەش 
بەرهەمــی  بــۆ  ئێســتێتیكی  مــەودای  دەكــرێ  بــێ، 
لەوەرگرتنــی  خوێنــەر  بكرێ،پێــوەری  دیــاری  نــوێ 
ئێســتێتیكی  بەئەزموونــی  لێوەرگرتــن  دەقدا،چێــژ 
كەســێكەوە  لــە  ئەمــەش  هەڵبــەت  دەكات،  هەژمــار 
بــۆ كەســێكی دیكە،بەپێــی بــاوەری ئاینی،ڕەگــەز، و 
دێــت.  بەســەردا  ڕۆشــنبیری..تاد،گۆڕانكاری  ئاســتی 

خوێنــەر كــە دەقێــك وەردەگرێــت بەشــێوەیەكی جیــاواز 
وەڵامدانــەوەی بــۆ دەبێــت، ئاســۆی چاوەڕوانــی لەڕێــگای 
ســەرەكییەكانی  هێڵــە  خوێنــەر،  ڕۆڵــی  لێكدانــەوەی 
بەكارتێكــردن  دەكات،  دیــاری  دەق  شــیكردنەوەی 
ئاوێتــەی دەق دەبــێ، دواندنــی لەتەكــدا دەكات، تــا 
دەگاتــە ئاســتێ، دەتوانــێ زمانــی ڕۆژانــە لــە زمانــی 
ــارەزابوونیدا ئاســۆی  ــو ش ــەوە، لەنێ جوانناســی جیاكات
ــە دروســت دەكات،  ــۆ بەرهەمەك ــەك ب ــوەر و پێوانەی پێ
گــەر ئــەو بەرهەمــە لەتــەك ئاســۆكەیدا تەبــا بــوو، 
ئاســۆی  دەقــێ  هــەر  ناگۆڕێــت،  بەرهەمەكــە  ئــەوا 
ســەركەوتوو  دەقــە  ئــەو  ئــەوە  بگــۆڕێ،  چاوەڕوانــی 
دەبێــت، لەتــەك شــێوازە باوەكانــی پێشــتردا، هەڵگــری 
تۆیەكــی نــوێ دەبێــت، لادان دروســت دەكات، پرســیاری 
وەرگرتــن،  تیــۆری  لەكۆتاییــدا  دەورووژێنــێ،  نــوێ 
شــێوەیەش  بــەم  دەق،  وەرگــری  ســەر  دەخاتــە  چــەق 
خەســڵەتی نووســەر و دەق كاڵ دەبنــەوە، پەیوەنــدی 
نێــوان خوێنــەر و دەق دیارتــر دەبێــت، ڕۆڵــی نووســەر 
پشــت گــوێ دەخرێــت، ڕۆڵان پــارت بــە لەدایكبوونــی 
ڕاگەیانــد،  نووســەری  مەرگــی  بانگەشــەی  خوێنــەر 
خوێنــەر  و  دەق  نووســەر،  لەســێكووچكەی  بەمــەش 
گۆڕانێكــی بنەڕەتــی هێنایــە كایــەوە، پەیوەندییەكــە 
و  دەق  بــۆ  گوێزرایــەوە  نووســەر،  و  دەق  لەنێــوان 
خوێنــەر، كەواتــە دەق بوونــی خــۆی لــە نووســەرەكەیەوە 
وەرناگرێ،بەڵكــو خوێنەرەكەیــە بوونــی پێدەبەخشــێت، 
ــوون لەتــەك  ــە، ئەزم واتــای دەق چالاكــی خوێنەرەكەی
دەقــدا دەكات،چ كاتــێ چالاكــی پەیوەنــدی خوێنــەر بــە 
ــە ســفر  ــەی ســەد،ڕۆڵی نووســەر ب دەقــەوە گەیشــتە پل

یەكســان دەبێــت.

كەركوك گەڵاڕێزانی ٢٠٢٤

کاروان عومەر کاکە سور
دەخاتە دەقەوە و بەردەوامیی پێ 

دەدات. واتە دەقی کراوە لە دوو ئاستدا 
دەردەکەوێت، کە دەکرێت بە شیعریەتی 

دامەزراندن و شیعریەتی ڕاڤە ناویان بنێین. 
یەکەمیان هیی نووسەر و دووەمیان هیی 

خوێنەرە. کاتێ دەق ئەوە نمایش ناکات، کە 
هەیە، بەڵکوو ئەوە دەردەبڕێت، نەناسراوە، 

ئەوە خوێنەرێکی ڕاڤەکەر دەخوازێت، تا 
لێکدانەوەی جیاواز بۆ دەربڕاوەکانی بکات.

هــەر کاتــێ دەق لــە ئاســتی گوتــراوەوە، یــان وردتــر 
ئاســتی  دەگاتــە  نەبینــراوەوە  ئاســتی  لــە  بگوترێــت 
 )Graphic Shape ( بینــراو و شــێوەی نووســین
وەردەگرێــت، ئــەوە پێوەندیــی نێــوان خــۆی و خوێنــەر 
دادەمەزرێنێــت، کــە پێوەندییەکــە لەســەر پرۆبلەماتیکــی 
مەڵبەنــدی  دەبێتــە  دەق  دامــەزراوە.  گــەورە 
هۆشــیاریی  جیــاواز،  هۆشــیاریی  دوو  بەریەککەوتنــی 
نووســەر و هۆشــیاریی خوێنــەر. ئایــا ئــەو دەقــە چەنــد 
توخمەکانــی دایەڵۆگــی لــە خــۆی گرتــووە، بــەو مانایــەی 
خــۆی  دەرەوەدا  بەرانبــەر  لــە  هەیــە  توانــای  ئایــا 
بکاتــەوە، تــا جیاوازییەکانــی بخاتــە ڕوو؟ جیــاوازی 
بــە چ مانایــەک؟ بــەو مانایــەی ئایــا ئــەو دەقــە لــە 
یــان  دامەزرانــدووە،  زانراوەکانــەوە خــۆی  شــتە  ڕێــی 
ــتانەی  ــاراوەی ئــەو ش ــراوە و ئاســتی ش ــە نەزان ڕووی ل

سابیر ڕەشید
 مەبەستم خوێنەری ئێستایە کەلەم 

سەردەمەی پێشکەوتن و تەکنەلۆژیا و زۆری 
سەرچاوەی ڕۆشنبیری هەروا دوورەپەرێز 

نابێت لەگەڵ دەقدا، بەڵکوو پێوەندییەکی 
گیانی لەگەڵدا دادەمەزرێنێت و خۆی دەکات 
بە بەشدارێکی تری دەقەکە و خۆیشی بەنامۆ 

نازانێ لەدەقدا.

بــۆ ئــەوەی بەتــەواوی لەهاوکێشــەی "نووســەر – دەق 
– خوێنــەر" بگەیــن، دەبــێ ئــەوەش بزانیــن کــە ئــەم 
پێوەندییــە لــە تیــۆری وەرگرتنــدا  هــەر لــە مێژووەوە تا 
ئێســتاکە بــە ســێ قۆناغــدا تێپەریــووە. یەکەمیــان: کــە 
لەســەدەی نۆزدەهــەم و بیســتەمدا هەبــووە و لــەم میتــۆدە 
ڕەخنەییانــەدا لــەم هاوکێشــەی ســەرەوە کــە باســمان 
کــرد. یەکەمیــان " نووســەرە"، هەڵگێــرەوەی هاوکێشــەکە 
بــووە و بــەلای ئەویشــدا شــکاوەتەوەو ئــەم پەیــڕەوە 
لای نووســەر و توێــژەر و ڕەخنەگرانــی ئــەم ســەردەمەدا 
ڕۆیشــتوون.  لەســەری  و  بڵاوکراوەتــەوە  و  نووســراوە 

بۆ ل٧

پتــر  بێــت،  کراوەتــر  دەقــە  ئــەو  تــا  داوە؟  پێشــان 
زەوینــە بــۆ دەرکەوتنــی چالاکیــی خوێنــەر خــۆش دەکات. 
لێــرەدا کــردەی ڕاڤــە دێتــە پێشــەوە، کــە هــەر ئەوەیشــە 
جووڵــە دەخاتــە دەقــەوە و بەردەوامیــی پــێ دەدات. 
واتــە  دەقــی کــراوە لــە دوو ئاســتدا دەردەکەوێــت، کــە 
دەکرێــت بــە شــیعریەتی دامەزرانــدن و شــیعریەتی ڕاڤــە 
ناویــان بنێیــن. یەکەمیــان هیــی نووســەر و دووەمیــان 
ــە  ــاکات، ک ــش ن ــەوە نمای ــەرە. کاتــێ دەق ئ ــی خوێن هی
ــەوە  ــراوە، ئ ــت، نەناس ــەوە دەردەبڕێ ــوو ئ ــە، بەڵک هەی
لێکدانــەوەی  تــا  دەخوازێــت،  ڕاڤەکــەر  خوێنەرێکــی 
جیــاواز بــۆ دەربڕاوەکانــی بــکات. دەقــی بــاو بــەوەدا 
دەگرێــت،  بەرچــاو  لــە  بــاوەکان  پێــوەرە  و  کڵێشــە 
و  ناوەڕاســت  )ســەرەتا،  بنەمــای  لــە  جەخــت  ئــەوە 
کۆتایــی( دەکاتــەوە و لــە ڕێــی هەمــان شــێوازی بــاوەوە 
خــۆی دەردەخاتــەوە، کــە لێــرەدا بۆشــایی نییــە، تــا 
ــوو  ــت، بەڵک ــی بنوێنێ ــەر چالاک ــەری ڕاڤەک ــدا خوێن تێی
شــتەکان بــە ڕەهایــی هاتــوون و لێکدانــەوە هەڵناگــرن. 
ــە  ــەی هــەن، ک ــاو دوو دەرگ ــت دەقــی ب ــت بگوترێ دەکرێ
نووســەرەکەی خوێنــەر ناچــار دەکات بەمیانــدا بچێتــە 
ــەک  ــەر ن ــرەدا نووس ــە دەرێ. لێ ــدا بێت ژوورێ و بەویان
هــەر پێشــتر بڕیــاری داوە چــۆن دەق دابڕێژێــت، بەڵکــوو 
بــکات،  بــەو ئەنجامــە  خوێنەریشــی ناچــار کــردووە، 
وا خــۆی پێــی گەیشــتووە. کاتــێ لــە دەقــی کــراوەدا 
تێــک  کۆتایــی(  و  ناوەڕاســت  )ســەرەتا،  بنەمــای 
دەگۆڕێــت،  بونیادەکــەی  ســەرتاپێی  ئــەوە  دەشــكێت، 
بــەو مانایــەی ئــەو دوو دەرگەیــە هەڵدەگیرێــن، کــە 
کــراون،  خوێنــەر  و چوونــەدەرەوەی  هاتنەنــاوەوە  بــۆ 
بەڵکــوو لــە هــەر خاڵێکــدا بێژمــار دەرگــە دەکرێنــەوە. 
وەک پارادۆکســێک دەقــی کــراوە بێدەرگەیــە، بــەوەی 
ــای  ــوار و مان ــی دی ــۆ هەبوون ــە ب ــە ئاماژەی ــی دەرگ بوون
ــچ دەقێــک  ــادام هی ــە شــتەکان ســنووردارن. ئینجــا م وای
تــەواو نەبــووە، ئــەوە چالاکیــی خوێنــەر لێــرەدا بایەخــی 
هەیــە. )ڕۆڵان بــارت( لــە گوتــاری )دەقــی فرەئاڕاســتە(
دا پێــی وایــە ئــەو )من(ـــەی لــە دەق نزیــک دەبێتــەوە، 
هــەر خــۆی پێشــتر بریتییــە لــە کۆمەڵێــک دەقــی تــر و 
کــۆدی بێکۆتایــی، یــان بــە دیاریکــراوی کۆمەڵێــک کــۆدی 

ونبــووە، بــەو مانایــەی بنەچەیــان نادۆزینــەوە.

دەگەینــە ئــەوەی بڵێیــن دەقــی کــراوە نــە بــۆ خوێنەرێکــی 
دیاریکــراو نووســراوە و نــە لــە پێنــاوی گەیاندنــی تاکــە 
مانایەکیشــدا، بەڵکــوو لــە ڕێی ئاماژە بێســنوورەکانیەوە 
شــاراوەکانیدا  مانــا  دوای  بــە  دەدات  خوێنــەر  ڕێــی 
بگەڕێــت، بۆیــە خوێندنــەوە و ڕاڤــە لــە بەرهەمهێنانــی 
خــۆی  خوێندنــەوە  بگــرە  یەکــن،  هاوشــانی  مانــادا 
بریتییــە لــە ڕاڤــە. دەقــی کــراوە و فرەئاڕاســتە لەگــەڵ 
هــەر خوێندنەوەیەکــی جیــاوازدا، بــە شــێوەی جیــاواز لــە 
هیــی پێشــووی خــۆی دادەڕێژێتــەوە، بــێ ئــەوەی دۆخێکــی 
ــە  ــای هەی ــوو توان ــت، بەڵک ــەوە بگرێ ــە خۆی ــپاو ب چەس

بــەردەوام بچێتــە دۆخــی دیکــەی جیــاوازەوە.

شیعری : هێدی گەڵاڵی

ئەو هەناسە شیعرانە ؛ زادەی بیرکردنەوەو دروستکردنی 
خشــتی وشــە و بنیاتنانــی دیــواری ڕســتە و لــە کۆتــادا 
بــە  لێکەوتووەتــەوە.  شــیعری  تــەلاری  تەواوکردنــی 
زمانــی دڵ و بــە بینینــی چــاوی هەســت و بــارگاوی بــە 
ســۆزی دەروون نووســراون. گرتــەی قۆناغــە جیاجیاکانــی 
تەمەنــن ؛ مــەرج نییــە هەمــوو ئــەو هەناســە و پۆســتەرە 
ــە  ــکات ؛ دەشــێ هــەر یەک شــیعرانە گوزارشــت لەخــۆم ب
لەخوێنــەران و هاوڕێیــان بەجــۆرێ لــە جــۆرەکان خــۆی 

تێــدا ببینێتــەوە!!. 

وێنە 

دوو کەوانەی ڕەش و باریک

 دەوری مانگی گۆنای داوە 

دوو دەریای مەنگی زۆر هێمن

 وێنەی جوانیی لەناو خۆیان حەشار داوە. 

خاڵ

 کە سەیری دەنکە هەنارێک دەکەم... 

خەیاڵ دەڕوات

 چون خاڵی سووری کوڵمەی تۆم دێنێتە یاد!

ئیمرالی

 سه ير نيیه هه ست و سۆزی ناخ ئاوايه

دڵێک لە ئیمرالی لێدەدات

لە هەر کوێ بم 

گوێم لە ترپەکانی دەبێ!! 

تابلۆ 

دەستێک وەک لۆکە نەرم و سپی!

لێوێکی تەنک ناسک و سوور! 

چاوێکی هێمن شینی ئاسمانی!

شێتی کردم! 

تابلۆی ڕەنگەکان لە تۆدا ؛ 

ڕەنگڕێژ بووە! 

شەیتان

لە ناخمدا یەک شەیتان هەس

 دابەشم دەکات بەسەر دوو ڕەگەز 

یەکیان میهرەبان و

 ئەویتریان شەڕانگێز!! 

هێما 

خودای عیشقت 

سیزیف ئاسا سزای داوم 

کە بوومەتە هێمای بێهودەیی

 لە کێوی خۆشەویستیت.

عەلی بەگ، پاڵەوانی باوەڕی ڕاستەقینە،

بە خۆشی لە باوەشی کچاندا ڕاکشاوە؛

خودا لێرە لەسەر زەوی پێشچێژی

چێژی بەهەشتی پێ بەخشیوە.

کەنیزەکان، جوان وەک حۆرییەکان،

وەک ئاسک لەجووڵەدان

کاتێک یەکەمیان ڕیشی بۆ لوول دەکات،

دووەمیان نێوچاوانی ب ۆڕێک دەخات.

سێیەمیان عوود لێدەدات،

گۆرانی دەڵێت،سەما دەکات،پێدەکەنێ و

ماچی دەکات،

لەوێ بڵێسەی شادی دەگەشێتەوە.

بەیەکدادانــی  کەڕەنــاکان،  دەنگــی  لەپــڕ  بــەڵام 
ن کا ە شمشــێر

لە دەرەوە بەرز دەبێتەوە،

هاوار بۆ چەک،

تەقەی تفەنگ دێت

خودایە، فەرەنگییەکان هاتنە سەرمان!

پاڵەوان سواری ئەسپی شەڕ دەبێت،

بــەڵام هێشــتا وا دیــارە خــەون  نــاو شــەڕ،  دەچێتــە 
دەبینێــت؛

چونکە وا هەست دەکات لە باوەشی

کچان داڕاکشاوە وەکو پێشتر.

لە کاتێکدا سەری دەیان داگیرکەر دەپەڕێنێت،

وەک دڵدارێک پێدەکەنێت،

بەڵێ، بە نەرمی و نیانی پێدەکەنێت.

بەناوبانگــی  شــاعیری  هاینــەی  هاینریــش   )*(  
ئەڵمانیــا هاوســەردەم و هاورێــی کارڵ مارکــس لەســاڵی 
١٧٩٧ لەدایــک بــووە و لەســاڵی ١٨٥٦ کۆچــی دوایــی 

کــردووە. 

سەرچاوە :
The   Pomes   of   Heinrich   Heine
Complete
Translated into the original metres with a sketch of his life
By Edgar Alfred Bowring, C.B
London, George Bell and Sons, ١٩٠٨, page ١٤٨.

شیعری : ستار ئەحمەد

ژنێک خۆی دەنووسێتەوە، 
پیاوێک دوایین وشەیەتی. 

مناڵێک دێڕی سەرەتاو، 
دایکێکی پیر ناونیشانی، 
خەندەی لێوان پەراوێزی. 
ژنێک هەر لەشیعر دەچێ، 
لەژێر ساباتی پەیڤێکا، 
نووسین ئاوەژوو دەکات، 
پێنووس دەبێتە ئازیزی. 

ئەو لەڕستەدا خۆی دادەکەنێ. 
ژنێک لەسونبوولی پیتا نەبێ، 

ناتوانێت نیگاری جوانی، 
لەسەر ڕوومەتی هەڵکەنێ. 

ژنێکە، تریفە لەمانگ دەدزێ. 
چرۆ لەتیشکی بنەوشەیی، 

تین لەخۆر، باران لەهەوردا ڕادێرێ. 
فرمێسک بەچاو دەناسێنێ. 
خەندە لەلێو دەنەخشێنێ. 

خۆی دەکات بەفریشتەی شەو، 
بۆ جەژنەزای کۆرپەی دێڕێ. 

ژنێک تینوو.. بەگوڵشەنی پرشنگی ڕۆژ، 
ڕاهاتوو بەگریە و ئەدگار. 

ڕانانێکە بۆ تاری شەو، 
چڵ دەڕوێنێ لەقەدی دار. 

ژنێک گوڵشەنی پەڕتووکە، 
سەرە داوی گرێی ژانە. 

ژنێک وەک من.. ژیلەی شیعرە، 
گوڵدانێکی بێ گوڵدانە. 

یەکەمیــن  کــوردی،  فیلمــی  یانــزە  بەشــداری  بــە 
ــوە  ــەر بەڕێ ــە ڤانکۆڤ ــوردی ل ــی ک ــتیڤاڵی فیلم فێس
فیلمــی  فێســتیڤاڵی  یەکەمــی  خولــی  لــە  چــوو. 
کوردیــی ڤانکۆڤــەر لــە ١٢ و ١٣ ی تشــرینی یەکەمــی 
٢٠٢٤ لــە ڤانکۆڤــەری کەنــەدا یانــزە فیلمــی کــوردی 
فیلمــی  دوو  درێــژ،  فیلمــی  چــوار  پێشــاندران. 
دیکۆمێنتــاری و پێنــج کورتــە فیلمــی فیلمســازانی 
پارچــەی  چــوار  هــەر  ئاســتی  لەســەر  کــورد 
کوردســتان، ڕۆژهــەڵات، ڕۆژئاڤــا، باکــوور، باشــوور 
و هەروەهــا کوردانــی تاراوگــەی لەخــۆ گرتبــوو. 
و  شــۆڕ  بــە  بیانــی،  و  کــورد  زۆری  بینەرانێکــی 
کــرد.  فێســتیڤاڵەکە  لــە  پێشــوازییان  شــەوقەوە 
بڕیــارە ئــەم فێســتیڤاڵە وەک نەریتێکــی ســاڵانە 

لــە شــاری ڤانکۆڤــەری کەنــەدا بــەردەوام بێــت. ئاراســتەی 
ئەمــڕۆی  بەدۆخــی  فیلمــەکان  پەیوەنــدی  و  فیکریــی 
ئینســانی کــورد بەجۆرێــک بــوو کــە یەکــەم؛ فیلمــەکان لــە 
سەرتاســەری کوردســتانەوە نێردرابــوون. دووەم؛ فیلمــەکان 
نــوێ بــوون و هەندێکیــان پێشــتر هــەر نیشــان نەدرابــوون. 
ســێیەم؛ بەپێچەوانــەی نەریتــی ئــەو فیلمانــەی کــە کــورد 
وەک قوربانــی نیشــان دەدەن، ئــەم فیلمانــە زیاتــر باســیان 

لــە کارەکتــەری کــورد دەکــرد وەک کارەکتەرێکــی چــالاک 
لــەدەرەوەی بازنــەی بەزەیــی و دەســتەپاچەیی. شــایانی 
وتنــە بڕیــارە ئــەم فێســتیڤاڵە ســاڵانە لــە شــاری ڤانکۆڤــەر 
ــەردەوام بێــت.   ــەدوادا بێــت و ب ــی تــری ب ــەدا خول ــە کەن ل

یەكێــك لــە دەرهاوێشــتەكانی سیســتەمی ســەرمایەداری، 
دەكات  ئاراســتە  دنیــا  سیســتەم  تاكــە  وەك  ئەمــڕۆ  كــە 
ئەوەیــە، كــە مــرۆڤ تەنهــا لــە كاركــردن و هێــزی دەســتی كار 
دەبینێتــەوە. واتــا شوناســی مــرۆڤ لــەوەدا كــورت دەكاتــەوە كــە 
ئــەو مرۆڤــە چەنــدە وەك ئامێرێــك كار دەكات و دەجوڵێتــەوە 
ســەرمایەداری  دنیــای  و  كۆمپانیــا  پێنــاو  لــە  بەرهەمــی  و 
ــت  ــت بژی ــەوەی بتوانێ ــۆ ئ ــرۆڤ ب ــتەمەدا، م ــەو سیس ــە. ل هەی
و بەردەوامــی بــە مانــەوەی خــۆی بــدات، بــۆ ئــەوەی بتوانێــت 
شــوێنێك لــە دنیــا و ژیــان بگرێــت، ئــەوا دەبــێ بــەردەوام كار 
ــە كاتــێ  ــەوە ســەیر نیی ــە لامان ــە ب ــەوە. بۆی ــكات و بجوڵێت ب
دەبینینــن تاكێكــی خۆرئاوایــی، لــە دەســتدانی كارەكــەی، زۆر 
ــەختتر و  ــی فیزیكییانــەی خــۆی س ــەرگ و مردن بــەلاوە لــە م
بــە ئازارتــرە. لێــرەوەش گــەر ســەرنج بدەیــن دەبینیــن، هیــچ 
بوارێــك بــۆ پەیوەنــدی نێــوان مرۆڤــەكان نەماوتــەوە و بەڵكــو 
هەریەكەیــان ڕۆبــۆت ئاســا، بــە پێــی ئــەو كار و كاتــەی 
هەیەتــی لــە جوڵــە و بەردەوامــی دایــە، كــە لــە ڕاســتیدا 
ــچ  ــە هی ــردن، چونك ــەك كارك ــە ن ــی كۆیایەتیی شــێوازێكی نوێ
كاتێــك نابــێ كاركــردن بكرێتــە هۆكارێــك بــۆ داماڵینــی مــرۆڤ 
لــە هەمــوو ئــەو هەســت و چێــژە ڕوحــی و دەروونییانــەی كــە 
بیبینێــت.  و  وەریبگرێــت  پشــوودانێكدا  میانــەی  لــە  دەشــێ 
ــان دەبێتــە فاكتەرێــك  ــە، كاتــێ ژی ــاو ژیان ــە پێن كاركــردن ل
ــت  ــان لادروس ــەو بڕوایەی ــەكان ئ ــردن و مرۆڤ ــاو كارك ــە پێن ل
دەبێــت كــە ئەگــەر كار نەكــەن هیــچ نیــن، بێگومــان ئــەو كات 
ئێمــە لــە بــەردەم مرۆڤێكدایــن كــە تەنهــا وەك ئامێرێــك لــە 
ــان  ــتی ژی ــە سرووش ــێكە ل ــردن بەش ــرە. كارك ــەت ئەوانیت خزم
و هەمــوو جوڵەیەكیــش پەیوەنــدە بــە كار كردنــەوە، بــەڵام 
كار بــە مانــای بــە كۆیلەكــردن و بــە خاوەنكردنــی مــرۆڤ 
نــا، بەڵكــو وەك هۆیــەك بــۆ بونیادنــان و داهێنــان و هەمــوو 
نوێگەرییــەك. لەگــەڵ دەركەوتنــی قۆناغــی ســەرمایەداریی 
وەك یەكێــك لــە قۆناغەكانــی گەشــەی ژیاریــی و كۆمەڵایەتــی 
ــان لــە قۆناغەكانــی پێشــووترەوە،  و گواســتنەوەی ڕەوتــی ژی
ئیــدی چەوســانەوەی مــرۆڤ و كورتكردنــەوەی مرۆڤیــش لــە 
كاركردنــدا، دەبێتــە ســیمایەكی دیاریــی ئــەو سیســتەمە. بۆیــە 
ســەرمایەداری جەوهــەری مــرۆڤ لــە كاركــردن دەبینێــت و مــرۆڤ 
ــەوە.  ــز و دەســكەوتی زۆرتــر دەبینێت ــج و هێ ــە قازان ــێ ل تەن
لــەو  چەوســاوە،  چینــی  و  كرێــكاران  ڕوانگەیەشــەوە،  لــەو 
چینــەن كــە مافیــان لــە پەراوێــزی كارەوە پێشــێل دەكرێــت 
و هەنــدێ جــار خۆیــان وەك ئامێرێــك دەبینــن، كــە ئەمــەش 

ــی ــە نامۆبوون ســەرەتای ب

مــرۆڤ و گۆڕینییەتــی لــە بوونەوەرێكــی مرۆیــی و پــڕ لــە 
هەســت و ســۆز، بــۆ بكەرێــك كــە تەنــێ كار و كاركــردن دەبنــە 
پیشــەی ژیانــی. كرێــكاران لــەو توێــژەن، كــە لــە چوارچێــوەی 
دنیــای  هاتنــی  لەگــەڵ  چەوســاوەدا،  پرۆلیتاریــاو  چینــی 
ســەرمایەداری، وەك مــرۆڤ مافیــان پێشــێل دەكرێــت و لــە 
پلەیەكــی نزمــی ژیــان دەژیــن. ئــەوان ناچــارن لــە پێنــاو ژیــان 
و گوزەرانــی خۆیانــدا كار بكــەن و هەنــدێ جــار لــە پەراوێــزی 
بــێ  و  جــۆرە چەوســانەوەیەك  كاركردنەشــدا، هەمــوو  ئــەو 
مافییــەك قبــووڵ بكــەن، تەنــێ بــۆ ئــەوەی كارەكەیــان كــە 

ســەرچاوەی بژێــوی ژیانییانــە

لەدەســت نــەدەن. بۆیــە كرێــكاران لــە هــەر ســووچێكی ئــەو 
ــە.  ــان هەی ــتەم و بێدادی ــەك س ــەم و ی ــەك خ ــن، ی ــە ب دنیای
واتــا خــەم و خەونــی كرێــكاران، خــەم و خەونێكــی هاوبەشــە، 
ــت و  ــی نابێ ــش بوون ــچ كارێكی ــن، هی ــكاران نەب ــان كرێ بێگوم
هیــچ بەرهەمێكیــش بوونــی نابێــت. وێنــەی كرێــكار لای ئێمــە، 
وێنــەی مرۆڤێكــی بەشــخوراو، مانــدوو، بێ ماف و چەوســاوەیە، 
ڕەنگــە هەنــدێ جــار لــە پەراوێــزی ئــەو كارانەی دەیــكات، بەر 
توانجــی كۆمەلایەتیــش بكەوێــت، بــەڵام كرێكاران شــكۆمەندن، 
بــەرز و دیــارن، چونكــە ســەربەرزییە مــرۆڤ بــە ئارەقــەی 
نێوچەوانــی خــۆی بژیــت و كۆیلــەی هیــچ كەســێك نەبێــت. 
پەشــێو لــە شــیعری )كرێكاریــن( باســی دۆخــی ژیانــی كرێــكاران 
ــۆن  ــە چ ــەرمایەداری دەكات، ك ــتەمی س ــایەی سیس ــر س ــە ژێ ل
مــرۆڤ بــە كاڵاو ئامێــر دەكات و تەنــێ لــە ڕوانگــەی قازانــج 
و ســەرمایە دەیبینێــت و بوونــی پەیوەســت بــەو كاتژمێــرەی 
و  پێشــكەوتن  هەمــوو  ئەگەرچــی  دەیــكات.  كــە  دەكات  كار 
بیناكــردن و بــە بەرهەمكردنــی كاڵاو كەرســتە سرووشــتییەكان 
لــە ســەر دەســتی ئــەو چینــە چەوســاوەیە دەكرێــن و دێنــە 
ــج و  ــوو ڕەن ــەو هەم ــەر ئ ــە بەرانب ــان ل ــەڵام خۆی ــەم، ب بەره
ماندووبوونــەدا، ژیانێكــی شایســتە و مرۆیانــەی وەهایــان نییــە 
كــە بارتەقــای ماندووەتــی خۆیــان بێــت، بەڵكــوو هەمیشــە 
ــن  ــەوان ژی ــن. ئ ــێ مافەكان ــاوە و ب ــەدار و چەوس ــە ن ــە چین ل
ــێ  ــە ب ــن و كۆمەڵگ ــەوەی بژی ــاو ئ ــە پێن ــان دەبەخشــن ل و ژی
هێــز و بــازووی ئــەوان نــە پێشــدەكەوێت، نەدەبووژێتــەوە. 
ئــەو چینــە، ڕۆڵێكــی گــەورە و بنەڕەتــی لــە گەشــەی ژیاریــی 
و زانســتی و مرۆیــی ژیــان هەیــە، هیــچ كەرســتە و ئامــراز و 
پێداویســتییەك بــێ دەســتی ئــەوان بەرهــەم نایــەت. ئــازار و 
ڕەنجــی زۆر دەبینــن و كــەس درك بــەو هێــزە شــاراوەیە نــاكات، 
كــە چــۆن لــە پەراوێــزی كاتژمێرەكانــی كاردا، كار دەكــەن بــۆ 
ئــەوەی بــازار بــەو پێداویســتییانە پــڕ بكەنــەوە كــە ئێمــە 
ــێ  ــەش، ب ــەم كاران ــوو ئ ــان هەم ــە. بێگوم ــتیمان پێیان پێویس
بەخشــینی وزەی جەســتەیی و ماندووبوونــی جەســتە و هێــز و 

بــازوو ناكرێــن، هــەر وەك پەشــێو دەڵێــت:

كرێكارین كرێكارین

پەروەردەی ئێش و ئازارین

كۆڵەكەی ژینین بەكارین

ــژن و كۆڵەكــەی ژینــن،  ــارەق دەڕێ ــكاران ئ ــەوەی كرێ ــرای ئ وێ
بــەڵام هەمــوو ئــەو ڕەنــج و ماندووبوونەیــان جگــە لــە ژیانێكــی 
ــن  ــە. تووشــی سەرســوڕمان دەب ــەژە، هیچــی تــر نیی ــرەو م مەم
لــەوەی كــە بەرهەمــی ئــەو هەمــوو ڕەنــج و ماندووبوونــەی 
چینێكــی  خزمــەت  دەچێتــە  و  نییــە  ئــەوان  بــۆ  خۆیــان، 
مشــەخۆری دیكــە كــە چینــی ســەرمایەدارییە. لــە بەرانبــەر 
ئەوتۆیــان  پاداشــتێكی  كرێكارانــدا،  دەســتی  هێــزی  و  كار 
پــێ نادرێــت، بگــرە زۆرجــار لــە ســادەترین مافــی ژیانیــش 
ــە ســەر  ــردن و ل ــن و هەمیشــە هەڕەشــەی دەرك ــەش دەب ــێ ب ب
كارلادانیــان لــە ســەرە و ناچــارن لــە پێنــاو قووتــی ژیانــدا، 
بــە دەیــان هەڵومەرجــی ســەخت و نامرۆییانــەی ژیــان ڕازی 
درێژایــی  بــە  ڕەنگــە  هــەن،  كرێكارانێــك  تەنانــەت  بــن. 
ژیانیــان، هــەر لــە كارگــە و كۆمپانیــا و شــوێنێكی بازرگانــی 
هــەر كرێــكار بــن و تەمەنــی خۆیــان لــە كاردا بەســەر بــەرن، 
وەك ســەرچاوەی دابینكردنــی ژیانــی كەســی و خێزانییــان، 

بەتایبەتیــش لــە وڵاتــە ســەرمایەدارییەكاندا. كاتــێ تەمــەن 
و هێــزی فیزیكــی و جەســتەیی لەشیشــیان توانــای كاركردنــی 
نامێنێــت، ئیــدی ڕەنگــە بــە مووچەیەكــی كــەم، یــان بــێ هیــچ 
مــاف و بەخششــێك خانەنشــین بكرێــن، بۆیــە هەمــوو ئــەو 
ڕەنــج و ماندووبوونەیــان بــە فیــڕۆ دەڕوات، هــەر وەك شــاعیر 

ــت: دەڵێ

بۆ كێ دەچێ ڕەنجی بازوو

جگە لە نان چەند لەتێك نان

ماكی ژیان

ئەمەش بۆچی؟

پرســیارەش  ئــەو  وەڵامــی  بــەڵام  دەكات،  پرســیار  پەشــێو 
دەداتــەوە، بەدەربڕینێكــی تــر، ئەگــەر كرێــكاران لــە ژیانێكــی 
ســەخت و ناهەمــوار دابــن، بــێ مــاف و چەوســاوە بــن، ڕەنجــی 
بازوویــان بــۆ یەكێكــی دیكــە بــڕوات، لــە بەرانبــەر ئــەو هەمــوو

ماندووبوونــەدا، تەنهــا لەتێــك نانیــان دەســت بكەوێــت، دەبــێ 
دیــاری  بۆیــە ئەمجارەیــان هۆكارەكــەی  هۆكارێــك هەبێــت، 
دەكات و و داوا لــە كرێــكاران دەكات كــە بــێ ڕاز و بــێ قڕەقــڕ 
نەبــن و لــە هەنبــەر ژیانــی ســەخت و كولەمەرگــی خۆیانــدا، 
هەڵوێســت و كرداریــان هەبێــت. بــە بــڕوای شــاعیر، كرێــكاران 
ســەرمایەدار  چینــی  بــۆ  ڕەنجەكەیــان  بۆیــە  نییــە  ڕازیــان 
دەچێــت. ڕاز لێــرەدا، بــە مانــای قســە و هەڵوێســت دێــت، بــە 
مانــای هاتنــەوە بــە گــژ جیــاوازی چینایەتــی و نــا یەكســانی 
دێــت، بــەو مانایــەی ئەگــەر ئــەو چینــە هــاو هەڵوێســت و 
هاوبــازوو هاودەنــگ و بیــر بــن، دەتوانــن گۆڕانــكاری لــە ژیانی 
ــتەمی  ــانەوەو س ــەو چەوس ــی ب ــن كۆتای ــەن. دەتوان ــان بك خۆی

كارەبێنــن، كــە لێیــان دەكرێــت، هــەر وەك شــاعیر دەڵێــت:

تا بێینە گەڕ وەكو ئامراز

بێ قڕەقڕ نەمان بێ ڕاز

جگە لە ڕەنج جگە لە كار

بۆ گیرفانی سەرمایەدار

دیــارە ســەرمایەداری، وەكــو ئامــڕاز مامەڵــە لەگــەڵ مــرۆڤ 
و كرێــكاران دەكات. بــە لایانــەوە ئاســایە مــرۆڤ جگــە لــە 
ئامراز و كەرســتەیەك كە هەمیشــە وەك ئامێرێك كار دەكات، 
هیچــی تــر نەبێــت. كاتــێ مرۆڤیــش لــەو هەســت و هوشــیاریی 
و تێگەیشــتنە چینایەتــی و كۆمەڵایەتییــە دادەبڕێــت كــە لــە 

ژیــان هەیەتــی، ئیــدی دەبێتــە ئامێــر و

بزوێنەرێــك و تەنــێ كاركــردن و ســووڕانەوە دەبێتــە ئامانجــی 
ســەرەكی و كۆتایــی ژیانــی. پەشــێو دەیەوێــت ئــەو چینــە 
ــێ  ــان ل ــت و وەك ئامێری ــان هەبێ ــەوە و ڕازێكیی ــیار ببێت هوش
نەیــەت، كــە ســەرەنجام ئــەوەی تیــا دەچێــت، ئــەوان خۆیانــن 
ــازرگان و خــاوەن ســەرمایەكانن.  و ئەوەشــی قازانــج دەكات ب
لــە ڕاســتیدا، بــە كرداریــی و لــە زەمینــەی واقیعیشــدا ئــەوە 
هــاو  و  دەنــگ  یــەك  كرێــكاران  ئەگــەر  كــە  ســەلمێنراوە، 

گــەورە  گۆڕانــكاری  دەتوانــن  بــن،  هاوبــازوو  و  هەڵوێســت 
بێننــە ئــاراوە. مەگــەر شۆڕشــی مەزنــی ئۆكتۆبــەر بــە هێــز 
و هەڵوێســتی ئــەوان بەرپــا نەبــوو؟ كــە تیایــدا كۆتایــی بــە 
دەســەڵاتێك هێنــا كــە چەوســانەوە و نادادپەروەریــی لــە ســیما 
ــەكان، هەســتان  ــوو. هەمیشــە شــۆڕش و ڕاپەڕین ــی ب دیارەكان
و وەســتانەوە بــە گــژ دەســەڵات و چینــی ســتەمكار، لــە ســەر 
دەســت و پشــتی چینــی كرێــكار و چەوســاوە كــراوە و دەكرێــت، 
وتەنــی  پەشــێو  ئەوەیــە،  ئەویــش  مەرجێــك،  بــە  بــەڵام 

ــن. ــڕ نەب ــڕە ق ــێ ق ــت و ب ــان هەبێ ڕازێكیی

شیعری : خولیا حوسێن

چارۆگی گوڵ گوڵیت
تارای ئارامی سەر برینەکانی ڕۆحمە

 یادی هەورییە خورماییەکەی سەرشانت
 لە هەموو چوکلێتەکانی دنیا شیرینترە!

 ئەمڕۆ بیرت دەکەم و
 ئارەزوو دەکەم منداڵ ببمەوە وەکوو جاران

 بچمە ناو کراسە بۆنخۆشە مۆزلینە، مۆرە گوڵ گوڵییەکەت و
 خۆم لە هەموو نیگەرانییەکانی ژیان بشارمەوە 

چەند بێ بەزەییە ئەم ژیانە؛ دایە گیان
 هەتا چۆڕێک شادیمان دەداتێ بیخۆینەوە 

دەبێت هەزاران پەرداخی پڕ پڕ لە نیگەرانییە تاڵەکانی بنۆشین.
تێبینی : کە منداڵ بووم دەچوومە ناو کراسی دایکم.

ئەو دارانەی سێبەریان دەڕوا دوورە ڕێ

ئەو دارانەی دەبنە پرد لەنێوان گەیاندنی دوو لادێ

ئەو دارانەی دەکرێنە خانوو

ئەو دارانەی گیانفدان بۆ گەرمکردنەوەی بوونەوەر و

توواندنەوەی سەرما لە گەرووی کوانوو

مەڵێن کەواتە هەموو دارەکان نا

ئەو دارانەم خۆشناوێ کە دەبنە باسکی تەور

کە دەبنە دەنکە شقارتە

کە دەبنە کۆڵەکەی سێدارە

کە دەبنە کوتك بۆ دارکاری بێدەسەڵات و چەوساوە

ئەو دارەی دەیکەنە تیروکەوان دژ بە بوون و ژیان

هەندێك دارم زۆر خۆش دەوێ وەك ئەو دارەی کە دەبێتە کەمانجە،

ئەو دارەی دەبێتە تەختەڕەشە و پیتەکانی کوردی لەسەردەنووسرێ،

ئەو دارەی ئاڵای پێوەدەلکێ ناسك و تەنك خۆی دەلەرێنتەوە

تا ئاڵا پڕ شکۆ بشنێتەوە و دەرکەوێ.

بونیادەم باڵی نییە وەلێ ڕۆژێ چەندەهاجار دەفڕێ ،

کاتێ دولبەر دەبینێ

کاتێ شادییەك ،هیوایەك لە ناخەوە ڕایدەچڵەکێنێ،

من چەندجار وەکو عەباسی کوڕی فەڕناس )*( هەوڵمدایە بفڕم

کاتێ شیعرێك دەنووسم لە ئاسمانی ئەندێشەبوون باڵی وشە دەگرم

هەمووجارێك کە چاوم بە چاوی تۆ دەکەوێ

نیگاکانت تا دەگەنە لام سەدەها ساتمە دەکەن لە ترسی بەدکاران

لێرەو لەوێ منیش بێباکانە دڵم بۆلات دەفڕێ

ئەو مشتە سووتماکەم کە لە دووریت ڕۆژی سەدەهاجار دەبمە خاك وخۆڵ و ون دەبم،

بە ناوهێنانت دووبارە لەسەر شێوەی بونیادەم هەڵدەکەوم لەجاران بەهێزتر دەردەکەوم.

گەرووم ژەنگی هەڵهێناوە،

لێوەکانم بیابانێکی کاکی بەکاکی و ئاقارێکی وشکهەڵگەڕاوە

جەستەم زەرد، چاوەکانم لە نەهاتنت سوورهەڵگەڕاون

کەی دێتەوە وەکو بەهار سەوز بمەوە دووبارە

خەڵکی خۆیان زۆر سەرقاڵکردووە بە تەنیایم،

ئەوان نازانن ئاوێزانبوونت دوورگەیەکی پڕە لە ژیان و

سەدەها سەربووردەی پەنهانیم

هیچ کەس خۆی لە قەرەی شیعرەکانم نادا

ئاخر، ئەوان بینیویانە چۆن لە لکان و چاڵوچۆڵی نێوان دوودێر

لەتۆ زیاتر وشە خۆی لەهەموویان لادەدا.
)*( لەســاڵی )٨٦٠(ی کۆچــی عەباســی کــوڕی فەڕنــاس خەونــی بــە فڕینــەوە بینیــوە، بــۆ ئــەم مەبەســتەش هەمــوو لەشــی خــۆی بەپــەڕی 
باڵنــدەکان داپۆشــیوە و باڵیشــی لــێ دروســتکردوە، بــۆ بەدیهێنانــی خەونەکەشــی چوەتــە سەرشــاخێکی بــەرز و خــۆی بــە باڵــە دەســتکردەکانەوە 
هەڵداوەتــە خــوارەوە، بــەڵام بــە خێراییەکــی زۆر کەوتووەتــە خــوارەوە و نەیتوانیــوە بفڕێــت هــەر بەهــۆی ئــەم ڕووداوەوە بڕبڕەکانــی پشــتی 

ــۆ نەوەکانــی دوای خــۆی جێهێشــتووە شــکاوە و خەونەکەشــی ب

ڕۆژگارێکە ئاسمانیش جێگەی بـێئۆقرەیی ئێمەی تێدا نابێتەوە

فڕین کە شوێنێک نەبوو بتگرێتە خۆی، وێڵبوونە .

سرووشت مۆزەخانەیەکە بە چاوی ئێستە بیبینیت، زەرد دەچێتەوە.

بەم ڕوانینەوە گوڵ شکۆفە ناکات

سەدەیەک تابلۆیەکی سەوزمان بۆنمایش ناکات.

دەبینی باڵای دارچنارێک حەرفێکی یادەوەریی پێوە نییە!

کەس نابینی بۆ ژوانێک ڕۆحی لە بەرزیدا بشنێتەوە

کەس نابینی بەرماڵی نزای ڕاخستبێت ڕووەو دڵی

هەمووان نوێژ بۆ چاوەکانیان دەکەن.

چی لەوە ترسناکترە مرۆڤ چاوی بڕیوەتە ئاسمان؟

کێ ناڵێت ڕۆژێک هەورێک لەنێو کۆتا هاواریدا ژیان بگەڕێنێتەوە سەرەتا !

تۆبڵێی جارێکی تر ئەشکەوتەکان پەنامان بدەن؟

چ نەخۆشییەکە ژیان!

زەوی لەجێی دڵم، وەک تۆپەڵێکی خڕ لەناو جەستەمدا لێدەدات

ئەڵێی هەر من گوێم لە هاوارییەتی و کەس گوێی پێنادات.

بە شەقامەکاندا دەڕۆم و خەندەیەک ڕێگەم ئاوەدان ناکاتەوە.

شەقامەکانی ئێرە تەڕ بە فرمێسکی دەرۆزەکەران دەڕۆم و

ئەو گۆرانییانە کۆدەکەمەوە لە دەمی سەرخۆشان دەڕژێت.

کاتێک بەسەرخۆشی] سەرە-خۆشی[لە تەمەنی ونبوویان دەکەن.

شاری ئێمە سەری ئەوانەی سپی کرد دەیانویست شار دڵی ڕەش نەبێتەوە.

ئەی خودای من بۆچی ملوانکەی پەلکەزێڕینەیەکت نانێری

بۆ گەردنی ئەم شەقامە ڕەشانەی شاری خامۆشی ئێمە؟

شیعری : سروە ساڵەیی

شیعری : ئیمان یادەوەر

ئــەم کاتــی لــەم هاوکێشــەیەدا تەنیــا نووســەر دیــار 
ــدارێکی هاوکێشــەکە  ــا بەش ــەر تەنی ــوو و دەق و خوێن ب
بــوون و ڕۆڵــی ســەرەکییان نەبــوو. واتــە دەقــەکان بــۆ 
خوێنــەر بــوو، تەنانــەت وەریشــدەگرت، بــەڵام خوێنــەر 
و  لێوەردەگــرت  چێــژی  تەنیــا  بــوو  دەق  لــەدەرەوەی 
ســوودی لێدەبینــی. دووەمیــان : ڕۆڵــی :دەق بــوو کــە لــە 
ســاڵانی پەنجــاکان و شەســتەکانی ســەدەی بیســتەمدا، 
و  نووســەر  و  پەیدابــوو  بونیادگــەری  ئەوکاتــەی 
کریســتیڤا  جۆلیــا  و  بــارت  ڕۆڵان  وەکــوو  توێژەرانــی 
و تــۆدۆرۆڤ بەیەخییــان بــە دەقــدا لــەم هاوکێشــەی 
ســەرەوە کــە باســمان کــرد بەتایبەتــی ڕۆڵان بــارت کــە 
چەمکــی "مەرگــی نووســەر"ی ڕاگەیانــد و لەپلــەی ســفری 
ــەر و  ــوو، نووس ــگ ب ــا دەق گرن ــدا، تەنی ــینی دەق نووس
خوێنــەر لــەدەرەوەی دەق بــوون و خوێنەریــش چێژوەرگــر 
و شــڕۆڤەکار و وەرگرێکــی دەق بــوو، بــەڵام ئــەو ڕۆڵــەی 
نەبــوو وەکــوو ئــەوەی دەقەکــە جێــی بایەخــی ســەرەکی 
بــوو. ســێیەم : ڕۆڵــی خوێنــەر لــەم هاوکێشــەی ســەرەتا 
باســمان کــرد " نووســەر – دەق – خوێنــەر"، ئەمــەش 
لەقۆناغــی دووەمــی بونیادگــەری و پــاش بونیادگــەری و 
تیــۆری وەرگرتنــدا. واتــە بایەخدانەکــە لەنووســەر و 

ــەر. ــۆ خوێن ــەوە ب ــەوە دەگوازێت دەق

ئــەم میتــۆدە ســنوورێکی بــۆ پیرۆزی نووســەر و دەق دانا، 
ڕەخنەییەکانــی  میتــۆدە  لەدەرکەوتنــی  بەتایبەتیــش 
هەڵوەشــانەوەگەرایی،  وەکــوو:  بونیادگــەری  دوای 
ئاڕاســتەکەیان  هیتــر  و  ســیمیۆلۆژیا  هێرمۆنیتیــکا، 
وەرگرتنــی  و  لێکدانــەوە  و  شــیکردنەوە  نــاو  خســتە 
مافــی  وەرگرتنــدا  بیــردۆزی  لــە  خوێنەر.تەنانــەت 
وەرگرتــن و لێکدانــەوە و تەنانــەت بەشــداری کردنــی 
لەدەقــدا بــۆ خوێنــەر گەڕانــدەوە، تەنانــەت بــۆ گوێگــر 
و بینەریــش لــە هونەرەکانــی تــری جگــە لــە نووســیندا. 
و  زمانــی  لایەنــی  هاتنــەدی  کــە  نوێکاریانــەدا  لــەم 

ــووە  ــان ب ــەوە و زم ــە دەق گۆڕیی ــتەیان ب ــی ڕس زمانەوان
پــردی گەیانــدن بــۆ خوێنــەر. لەوکاتــەدا کــە دەق بــەرەو 
و دەلالەتخــوازی و شــیفرە و کــۆد و ئەودیــوی دەق و 
شــاردراوەکانی  گەمــە  و  ڕۆشــنبیری  دەقــی  و  تەمومــژ 
مانــا و زمانەوانیــش بــەرەو هاوکێشــەی " گادامێــر"ی 
دەبــرد کــە بریتــی بــوو لــە تێگەیشــتن و تەئویلــی و 

پراکتیزەکــردن.

نووســینەکانی بــارت و کریســتیڤا و تــۆدۆرۆڤ و دواییــش 
نووســینەکانی سیمیۆلۆژیســتەکانی وەکــوو ئەمبرتــۆ ئیکــۆ 
و بنەماکانــی فەلســەفەی فینۆمینۆلۆژیــای هۆســرێڵ و 
هایدگــەر و گادامێــر کــە ڕۆڵــی وەرگــر لــە توانــا و 
نوســینی دەقــدا بــەرز دەنرخێنــن و لای ئــەوان مانــا 
بایەخــی دەق دیــاری دەکات و کارلێکــی دەق و خوێنــەر 

ــن.  ــر دەب ــەی یەکت ئاوێت

ڕۆمانــدا  لــە چیــرۆک و  نوێــدا بەتایبەتــی  لەدەقــی 
ڕاســتەوخۆ  نووســەرەکە  و  دەق  نــاو  دێتــە  خوێنــەر 
و  پێــدەکات  پرســیاریان  و  دەدوێ  لەگــەڵ خوێنــەردا 
خــۆی لــە خوێنــەر ئاشــکرا دەکات و باســی بیرۆکــەی 
ــدا  ــەدوای بونیادگەری ــەوەی ل ــوو ئ دەقەکــەی دەکات وەک
ــان  ــە ناوی ــوو ک ــدا ب ــوێ پەی ــێوازێکی ن ــان ش ــۆد، ی میت
گێرانــەوەدا،  و  لەچیــرۆک  میتاگێڕانــەوە،  لێنــاوە 
لای  پێدەڵێــن.  "میتاڕۆمــان"ی  وەکــوو  لەڕۆمانیشــدا 
و  ســەراچ  عەبدوڵــڵا  وەکــوو  ڕۆماننووســانی  خۆمــان 
عەتــا نەهایــی و عەتــا محەمــەد پەیــڕەوی ئــەم جــۆرە 
ــەرد  ــوف بیگ ــە چیرۆکیشــدا ڕەئ ــردووە، ل نووســینەیان ک
و ڕەئــوف حەســەن و ئەحمــەد محەمــەد ئیســماعیل و 
هــی تریــش ئــەم جــۆرە دەقانــە بــە بەشــداری خوێنــەر 
بەتایبەتــی  نوێشــدا  لەدەقــی  هەروەهــا  دەنووســن. 
لەچیــرۆک و ڕۆمانــدا بەچەنــدان شــێواز و تەکنیکــی نوێ 
دەنووســرێ، بەتایبەتــی دوای بــاو نەمانــی ســێیانەی 

مۆباســانی ) ســەرەتا – گرێچــن – کۆتایــی(، لەکۆتایــی 
کــراوەدا ، چیــرۆک یــان ڕۆمــان کۆتاییەکــەی بــۆ خوێنــەر 
وەکــوو بەشــدارێکی دەقەکــە خــۆی چۆنــی بــوێ وەهــا 
کۆتایــی بــۆ دەقەکــە دابنــێ. مــن خــۆم لــە چیــرۆک و 
ڕۆمانەکانمــدا لەزۆربەیــان داوا لــە خوێنــەر دەکــەم و 
پێــی دەڵێــم: تــۆش وەکــوو بەشــدارێکی تــری دەقەکــەم 
دەتوانــی خــۆت کۆتاییــەک ، یــان ئەنجامــی دەقەکــە 

دیــاری بکەیــت. 

مــن  وەڵامەکــەی  ئــەوا  پرســیارەکانیش،  وەڵامــی  بــۆ 
ئەوەیــە خوێنــەری کــورد ئێســتاکە ئــەو خوێنەرە ســاویلکە 
و ئاســاییەی جــاران نییــە کــە تەنیــا دەقــی ئەدەبــی بــۆ 
مەبەســتی مانــا و چێــژ بخوێنێتــەوە و لــەدەرەوەی دەقــدا 
خوێنــەری  مەبەســتم  خوێنــەرە،  ئــەو  بەڵکــوو  بێــت، 
ئێســتایە کەلــەم ســەردەمەی پێشــکەوتن و تەکنەلۆژیــا و 
زۆری ســەرچاوەی ڕۆشــنبیری هــەروا دوورەپەرێــز نابێــت 
لەگــەڵ دەقــدا، بەڵکــوو پێوەندییەکــی گیانــی لەگەڵــدا 
تــری  بەشــدارێکی  بــە  دەکات  خــۆی  و  دادەمەزرێنێــت 
دەقەکــە و خۆیشــی بەنامــۆ نازانــێ لەدەقــدا. لەئاســتە 
گرفتەکانــی  مەعریفەشــدا  و  زمــان  جیاوازەکانــی 
ــەری ئێســتا  ــە خوین ــانتر دەکات، چونک ــەوە ئاس خوێندن
خۆی ڕۆشــنبیرە و ئاگادارە و خوێندەوارێکی سەرســەختی 
لــە  ســەری  واتــە  خوێندنەوەیــە،  جۆرەکانــی  هەمــوو 
و  دەردەچــێ  زانســتییەکاندا  و  ئەدەبــی  ژانــرە  زۆر 
تەکنەلۆژیــای ســەردەمیش نایەڵــێ هیچــی لــێ بــزر بێــت، 
بەڵکــوو ئینتەرنێــت و گــووگڵ و ســایتە جــۆراو جــۆر و 
ــۆ زانیــن  فەیســبووک و هۆکارەکانــی تریــش پاڵپشــتن ب
و چاوکراوەیــی، بۆیــە خوێندنــەوەش نابێتــە گرفــت و 
لای ئاســانە و دەتوانــێ تێــی بــگات و بەگوێــرەی ئاســتی 
ــە و  ــەی دەق ــری کارام ــدارێکی ت ــۆی بەش ــتنی خ تێگەیش
هــەر ئەمــەش لــە ئەدەبــی نــوێ و مۆدێرنــە و پۆســت 

مۆدێرنــەدا مەبەســتە، خوێنــەر چەقــە گرنگەکەیــە.

ئەی خودای من، هەسارەیەکم بدەرێ با شاعیران ئاوەدانی بکەنەوە

زمانێکم بدەرێ کەس نەتوانێ ناوی تۆ وەربگێڕێتە سەر زمانی شەڕ

چرایەکم بدەرێ لە نووری خۆت، با شار لە تاریکیدا ون نەبێت.

ئەی خودای من، یادگەیەکم بدەرێ، با شار یادەوەری خۆی بیرنەچێتەوە .

تاوەکو چیتر شار نە لەتۆ بترسێت و

نە شەیتان فریوی بدات و نە شاعیرانی بکوژێت

پاشماوەی .........

ڕۆژنامەیەکی سیاسیە ڕێکخراوی بەدیلی کۆمۆنیستی لە عێڕاق دەریدەکات بانیژەی ئەدەب و کلتوورژمارە ٣٢ نۆڤەمبەری ٢٠٢٤

وەرگێرانی لە عەرەبییەوە : 
بانیژەی ئەدەب و کلتوور

ئەگــەر بمانەوێــت بەتێڕوانینــی ماتریالیســتییەوە بــاس لــە 
ــە  ــەوا پێویســتە ب ــن، ئ ــی بکەی ــی و هونەری ــی ئەدەبی داهێنان
ــە  ــن ک ــەرەکییەدا بکەی ــە س ــەو بابەت ــەوە ب ــی پێداچوون کورت
هۆشــیاری مــرۆڤ دیــاری دەکات، ئــەو بابەتــەش واقیعــە، 
کــە نوێنەرایەتــی پێکهاتــەی ئابــووری کۆمەڵگــە و ســەرخانە 
ــەکان  ــی و هونەریی ــی و کۆمەڵایەتــی و ئەدەب سیاســی و ئایین
ــەر  ــا پێویســتە لەســەرمان گ ــی. هەروەه ــە پێ دەکات و تەریب
بمانەوێــت لــە تێڕوانینــی ماتریالیســتی بــۆ هونــەر و ئــەدەب 
تێبگەیــن، ئــەوا دەبێــت لــە پێچەوانەکــەی ئــەم بۆچــوون و 
تێگەیشــتنە ماتریاڵیســتییە تێبگەیــن کــە ئەویــش تێڕوانینــی 

ئایدیالیســتییە.

و  فەلســەفی  قوتابخانــە  بــە  ئایدیالیســتی،  تێروانینــی 
ــەوەی واقیعــی  ــە ئ ــەوە، پێیوای ــە جۆراوجۆرەکانیی ئایدیۆلۆژیی
هــەر کۆمەڵگەیــەک لــە هــەر قۆناغێکــی مێژووییــدا دیــاری 
ئــەوە  واتــە  قۆناغــەدا.  لــەو  هۆشــیارییە  شــێوازی  دەکات، 
تێڕوانینــە  ئــەم  دەکات.  دیــاری  واقیــع  کــە  هۆشــیارییە 
بوونــی  ئایدیالیســتەکان  فەیلەســوفە  لای  ئێســتاش  تــا 
لــە  و  هاتــن  ئەنگڵــس  فرێدریــک  و  مارکــس  کارل  هەیــە. 
ــە  ــە ناکۆک ــا ک ــان بنیادن ــی تری ــدا تێڕوانینێک بەرهەمەکانیان
بــە تێگەیشــتنی ئایدیالیــزم، مارکــس وای دەبینــێ کــە ئــەوە 
هۆشــیاری مرۆڤــەکان نییــە کــە بوونیــان دیــاری دەکات، بەڵکــو 
بــە پێچەوانــەوە بوونــی کۆمەڵایەتییانــە هۆشــیارییان دیــاری 
کۆمەڵایەتــی  پێگــەی  کــە  مانایەیــە  بــەو  ئەمــەش  دەکات، 
پەیوەندییەکانیــان  سروشــتی  بنەمــای  لەســەر  مرۆڤــەکان 
شــێوازێکی  چوارچێــوەی  لــە  دەهێنــن  بەرهەمــی  ئــەوەی  و 
دیاریکــراوی بەرهەمهێنــان، دامــەزراوە. ئەمەجگــە لــە ملمانێــی 
نێــوان دارا و نــەدار، کــە سروشــتی ئــەم هۆشــیارییە دیــاری 

دەکات.

ــوەر و  ــا و پێ ــی بەه ــی ئایدیالیســتی بوون هەورەهــا تێڕوانین
میکانیزمــە جێگیــرەکان  بەشــێوەیەکی ڕەهــا و نامێژوویــی بــۆ 
ئــەدەب و هونــەر دەبینێــت، ئــەم ڕەوتــە ســەرنج دەخاتــە ســەر 
خــودی هونەرمەنــد، دوور لــەو کۆمەڵگەیــەی کــە تێیــدا دەژی، 
جــا چ لــە ڕووی ناوەڕۆکــەوە یــان شــێوازی بەرهەمەکەیــەوە 
بێــت.  لــە کاتێکــدا تێروانینــی ماتریالیســتی پێــی وایــە کــە 
ــەکان  ــی و هونەریی ــە ئەدەب ــوەرەکان و بەرهەم بەهــاکان و پێ
ــی  ــی مێژووی ــە قۆناغێک ــن ل ــی کۆمەڵایەتی ــی واقیعێک دەربڕین
یــان  هونەرمەنــد  بەرهەمــی  ڕەنگدانــەوەی  دیاریکــراودا، 
بــۆ  دەربڕینێکــە  لەڕاســتیدا  بێــت،  هەرچییــەک  نووســەر 
بارودۆخــە باوەکانــی نــاو کۆمەڵگــە، تەنانــەت ئەگــەر بــە 

شــێوەیەکی ناهۆشــیارانەش بێــت.

 ئەگــەر کارە هونەرییەکانــی مرۆڤــە ســەرەتاییەکان وەربگریــن 
ئێجــگار  ســەردەمێکی  بــۆ  دەگەڕێتــەوە  مێژووەکــەی  کــە 
دوور، دۆزینــەوەکان ئامــاژە بــەوە دەکــەن کــە مرۆڤــی پێــش 
بــە  ژیانــی ڕۆژانــەی خــۆی  مێــژوو، واقیــع و  پەیدابوونــی 
شــێوەی هونــەری دەربڕیــوە، چەشــنی ئــەو وێنانــەی لەنــاو 
ئەشــکەوتەکاندا دۆزراونەتــەوە. وەک ئەشــکەوتی تامیــرا لــە 
ئیســپانیادا و ئەشــکەوتی ســێ خوشــک لــە فەرەنســا. ئــەم 
کارە هونەرییانــە وێنــەی مرۆڤگەلێکیــان وێنــا کــردووە کــە 
ئــاژەڵ ڕاو دەکــەن و پرۆســەی ڕاوکردنەکانیــان بەرجەســتە 
وێناکردنــی  وێنانــە؛  لــەو  هەندێــک  هەروەهــا  کردۆتــەوە. 
مرۆڤەکانــن کــە لەگــەڵ ئاژەڵــە دڕندەکانــدا لــە زۆرانبــازی 
دان و ئەمــەش ڕەنگدانــەوەی خواســتی مرۆڤــی ســەرەتایی بــوو 
ــدا.  ــە ڕێوڕەســمێکی جادوویی ــوون بەســەر سروشــتدا ل ــۆ زاڵب ب
لــە ڕێگــەی ئــەم کارە هونەرییانــەوە کــە زۆرجــار جۆرێــک لــە 
ڕێوڕەســمی جادوویــی بــووە کــە کەســێکی ئــەو ســەردەمە بەپێــی 
شکســتپێهێنانی  توانــای  کــە  پێیوابــووە  خــۆی  تێگەیشــتنی 

نێچیرەکــەی هەیــە.

خــۆ ئەگــەر بچینــە ســەر ئــەدەب و هونــەری میزۆپۆتامیــاش، 
ئەوەمــان بــۆ دەردەکەوێــت کە دەربڕینە ئەدەبی و هونەرییەکان 
ــە  ــەرەی کــە ل ــەو هون بەرهەمــی سروشــتی ئــەو قۆناغــەن و ئ
چیــرۆک و داســتان و شــێوازەکانی هەڵکۆڵــراوە هونەرییەکانــی 
گوزارشــت   یەکــەم  پلــەی  بــە  دەربــڕدراون،  شــوێنەوارەکاندا 
بــوون لــە نیگەرانییەکانــی مــرۆڤ لــەو قۆناغــەی میزۆپۆتانیــا 
و هەورەهــا لــە تێگەیشــتن بــۆ پەیوەنــدی لەگــەڵ سروشــت 
ــەرە  ــەدەب و هون ــەو ئ ــدا. ئ ــە و خوداوەندەکان ــی دیک و ئەوان
گوزارشــت بــوو لــە پێگــەی دەســەڵاتی سیاســی و ئایینــی و 
خێڵەکیــی لــەو مێــژووەدا و هەورەهــا بــەو پێیــەی دەســەڵاتی 
ــە ســۆمەر،  ــڕەواکان ل ــە فەرمان ــوو ک ــە ب ــەو بناغەی ــی ئ ئایین
بابــل، یــان ئاشــوور شــەرعیەتی خۆیانیــان لێــوەی وەرگرتــووە. 
بەرهەمــە شــیعری و گێڕانــەوەکان زۆرجــار دەربڕینــی گەورەیــی 
و پاڕانــەوە بوونــە لەخواوەنــدەکان. بــە هەمــان شــێوە ملمانێی 
مــرۆڤ لــەو قۆناغــە مێژووییــەدا لەگــەڵ سروشــت و ئــەو دەرد 
و پەتــا و نەخۆشــییانەی کــە دووچارییــان دەبــوو، لــە داســتان 
و شــیعر و هونــەری پەیکەرســازیدا بەرجەســتە کراونەتــەوە.

ــۆ  ــنی تابل ــەکان چەش ــەری و ئەدەبیی ــە هون ــا بەرهەم هەروەه
قوڕینــە نووســراوەکان و چیــرۆک و پەنــدی پێشــینان، وێنــەی 
کشــتوکاڵ و دروێنــە و ڕاوکــردن و شــەڕیان گواســتووەتەوە و 
ــاون  ــتانەکان کۆش ــاو ئەفســانە و داس ــەرەکییەکانی ن ــە س دەق
هەســتکردن بــە ئاســایش دەســتەبەر بکــەن و ئــەو مەترســییانە 
لێکبدەنــەوە کــە مــرۆڤ لــەو کاتــەدا ڕووبــەڕووی بووەتــەوە 
نموونــە  بــۆ  نەخۆشــییەکان.  و  وشکەســاڵی  و  لافــاو  وەکــو 
بابەتــی  لەســەر  بەشــێکیدا جە غــد  لــە  گلگامــش  داســتانی 
ئــەم  بایەخــی  لــە  گوزارشــت  ئەمــەش  کردۆتــەوە،  لافــاو 
ــا،  ــاو( دەکات لەســەر دانیشــتوانی میزۆپۆتامی ــە )لاف دیاردەی
چونکــە خەڵکــی ئــەم ناوچەیــە توانــای کۆنترۆڵکردنــی لافــاوی 
ڕووبارەکانــی دیجلــە و فوراتیــان نەبــووە. هەروەهــا هەمــان 
ئــەم  بەدەســت  کــە  تریــش  ناوچەکانــی  و  گــەلان  بــۆ  شــت 
گرفتــەوە ناڵاندوویانــە ڕاســتە. ئەمــەش وایکــردووە پرســی 
لافــاو لــە ئــەدەب و هونــەری ئــەو ســەردەمەدا بــاو بێــت. 
واتــە کاریگــەری کارەســاتە سروشــتییەکان لەســەر مرۆڤــی ئــەو 
قۆناغــە مێژووییــە و هەوڵەکانــی بــۆ ڕازیکردنــی خواوەنــدەکان 
لــە بەرهەمــە ئەدەبــی و هونەرییەکانــی ئــەو ســەردەمەدا بــاو 

ــووە. ب

لــە میزۆپۆتامیــادا پەیــڕەو  ئــەوەی بەســەر شارســتانییەت 
ڕۆمانــی  و  یۆنانــی  و  میســری  شارســتانییەتەکانی  کــراوە، 
شارســتانییەتە  و  چیــن  و  هینــد  ڕۆژهەڵاتــی  هەروەهــا  و 
ئــەو  بەپێــی  و  نەبــووە  بێبــەری  لــێ  تریشــی  کۆنەکانــی 
ــی  ــتانییەتانە پێ ــەو شارس ــک ل ــە هەریەکێ ــەندنەی ک گەشەس
و  ژیــان  سروشــتی  وێنــای  هونــەر  و  ئــەدەب  گەیشــتوون، 
بەرهەمهێنــان و ملمانــێ و گۆڕانــکاری و تێڕوانینەکانــی زاڵــی 
نــاو ئــەم کۆمەڵگایانــەی لــەو قۆناغــە مێژووییــەدا، کــردووە.

بــۆ  ئایدیالیســتییەکان  لێکدانــەوە  کــە  بوترێــت  دەکرێــت 
لــە  بەرهەمــە  ئــەم  دێــت  ئەدەبیــی؛  و  بەرهەمــی هونــەری 
هەلومەرجــە ماددییەکــەی دادەبڕێــت و دوور لــە ژینگــە و ئــەو 
لێکدەداتــەوە.  ڕوودەدەن،  کۆمەڵگــەدا  لەنــاو  ملمانێیانــەی 
ــەدەب و  ــە ئ ــی وای ــی ماتریالیســتی پێ ــدا تێڕوانین ــە کاتێک ل
ــەوەی  ــر ڕەنگدان ــی ت ــە مرۆییەکان ــەر و ســەرجەم بەرهەم هون
کۆمەڵگەیەکــی  لــە  مێژووییــن  دیاریکــراوی  قۆناغێکــی 
دیاریکــراو و  کاریگەریــی دەســەڵات لەنــاو ئــەو کۆمەڵگەیــەدا.

گۆڕانــکاری  لەگــەڵ  ئــەدەب  و  هونــەر  ناوەڕۆکــی  و  شــێوە 
و  کۆمەڵایەتییــەکان  دامــەزراوە  و  ئابــوری  پێکهاتــەی 
ئاڵوگــۆڕی  ئەویــش  مرۆڤــەکان،  نێــوان  پەیوەندییەکانــی 
بەســەردا دێــت. ئــەدەب و هونــەر دوورتریــن بەرهەمــی مرۆڤــن 
و  هونــەر  و  ئــەدەب  چەقبەســتوویی.  و  ســەقامگیری  لــە 
ــێ  ــە ملمان ــەژی ل ــی ت ــەی چینایەت ــە کۆمەڵگ ــان ل ئەرکەکانی
لــە  کــە  هونــەرەی  و  ئــەدەب  جــۆرە  لــەو  جیاوازتــرن  زۆر 
کۆمەڵگەیەکــی ســەرەتاییدا پشــتگیری لــە جیــاکاری چینایەتی 
ناکــەن، وەک ئــەوەی لــە کۆمەڵگەکانــی پێــش کشــتوکاڵیدا 
و  خــۆی  ســەردەمی  بەرهەمــی  هونەرێــک  هەمــوو  هەبــوون. 
بەرهەمــی کارلێککردنییەتــی لەگــەڵ چەندیــن هەلومــەرج و 

هەمەجــۆردا. گۆڕانــکاری 

ئایدیالیســتەکان هەمیشــە ماتریالیســتەکان بــەوە تاوانبــار 
لێکدانــەوەی  هەوڵــی  ئابوورییــەوە  لــەڕووی  کــە  دەکــەن 
ســەرجەم شــتەکان دەدەن و ئــەم بۆچوونــەش تــا ئاســتێکی 
بــە  ماتریالیســتی  تێروانینــی  چونکــە  ڕووکەشــانەیە.  زۆر 
و  ئابــووری  نێــوان  پەیوەنــدی  لــە  میکانیکــی  شــێوەیەکی 
پرۆســەیەکی  کــە  دەبینێــت  وای  بەڵکــو  ناڕوانێــت،  هونــەر 
ئاڵــۆزی پــڕ لــە کارلێکــە، لەنــاو کۆمەڵگەیەکــی دیاریکــراودا 
ڕوودەدات کــە بنەمــا و بزاوتــی لەســەر زەمینــەی ملمانێــی 
نێــوان چینــی باڵادەســت و چینــی ژێردەســتەدا دامــەزراوە و 
ژێرخانــی ئابووریــش وەک ئامــراز و هۆکارەکانــی بەرهەمهێنــان 
و  داب  وەک  ســەرخان  سروشــتی  دەتوانێــت  ســەرمایەش  و 
نەریــت و ئەخــاق و هونــەر دیــاری و ئاڕاســتە بکــەن. لەســەر 
ئــەم بنەمایــە شــیعر و پەیکەرســازی و ڕۆمــان و چیــرۆک و 
مۆســیقا و هونــەر و ئەدەبیاتەکانــی تــر، شــێوەیان بەپێــی 
شــێوازی بەرهەمهێنانــی کۆمەڵگەیەکــی دیاریکــراو و بەپێــی 
ــەی  ــێوازە بەرهەمهێنان ــەم ش ــە ئ ــەی ک ــە مێژوویی ــەو قۆناغ ئ
پێیــدا تێپەڕیــوە و هەروەهــا تــا چەنــد ملمانێکــە لەنــاو ئــەم 

شــێوازەدا پــەرەی ســەندووە، دیــاری دەکرێــت.

کاریگــەر  هێزەکانــی  دیارتریــن  کورتــی  بــە  دەتوانرێــت 
لەســەر بەرهەمــی ئەدەبــی و هونــەری لــە هــەر ســەردەمێک 
خەباتــی  و  ئابــووری  واقیعــی  بــە   ، ســەردەمەکان  لــە 
چینایەتــی بخرێنــەڕوو، کــە بەڕۆڵــی خۆیــان ڕەنگدانــەوەی 
بەرژەوەندییەکانــی دەســەڵاتی سیاســی و ئایینــی و بنەماڵەیــی 
کــە  تــرن،  جۆراوجۆرەکانــی  کۆمەڵایەتییــە  دەســەڵاتە  و 
لەســەر  کاریگــەری  یــان  قۆرخــکاری  هەوڵــدەدەن  هەمیشــە 
شــێوازە جۆراوجۆرەکانــی بەرهەمهێنانــی ئەدەبــی و هونــەری 
ــان  ــتەوخۆ ی ــە ڕاس ــەر کاریگەرییەک ــە ئەگ ــک ک ــەن بەجۆرێ بک
ــەدەب و  ــەر و ئ ــی هون ــەی بنیادنان ــت، لەڕێگ ــتەوخۆ بێ ناڕاس
کلتــووری دەســەڵات بــە شــێوازی جۆراوجــۆر جــا هۆشــیارانە بێــت 
یــان ناهۆشــیارانە. گۆڕانکارییــە کۆمەڵایەتی-ئابوورییــەکان 
هەمیشــە دەبنــە هــۆی گۆڕانــکاری لــە شــێوە و ناوەڕۆکــی ئــەدەب 
ــوێ لەڕێگــەی  ــەر و ئەدەبیاتــی ن ــەو پێیــەی هون ــەر. ب و هون
ئــەو گۆڕانکارییانــەوە دەســازدرێن، بەتایبەتیــش لــە کاتــی 
تووندبوونــەوەی ملمانــێ لــە ســەردەمی گواســتنەوەدا بۆ نموونە 
دەرەبەگایەتــی  قۆناغــی  بــۆ  کۆیایەتییــەوە  قۆناغــی  لــە 
ملمانێکــە تووندتــر دەبێتــەوە یــان بــە پێــی بارودۆخــی هــەر 
کۆمەڵگــە و دەوڵەتێــک کــورت یــان درێــژ دەبێتــەوە. ئــەدەب و 
هونەریــش لەگــەڵ ئــەو گۆڕانــکاری و گەشــەکردنەی کۆمەڵگــەدا 
ــەی  ــەش زەمین ــت، بەم ــگاو دەنێ ــب هەن ــان و هاوتەری شانبەش
شــێوازی  بــە  لێــی،  کــردن  گوزارشــت  و  گۆڕانکارییــە  ئــەو 
هونــەری و گێڕانــەوە و داســتانیی دەردەبڕێــت. هــەر ڕێــک 
وەکچــۆن لــە گۆڕانــکاری شــێوازی بەرهەمهێنانــی فیۆداڵــی بــۆ 

شــێوازی بەرهەمهێنانــی ســەرمایەداریدا دەبینرێــت.

ئەگــەر بــۆ نموونــە شــانۆنامەکانی شکســپیر وەربگریــن، لــە 
یەکێــک لــە لایەنەکانیانــدا، گوزارشــت بــوون لــە ســەرەتاکانی 
پێکهاتنــی  و  بازرگانــی  ســەرمایەداریی  ســەرهەڵدانی 
دەوڵەتگەلێــک  کــە  مۆدێرنەکــەی،  مانــا  بــە  دەوڵەتــەکان 
ناوەندگەرایــان  ناسیونالیســتییەکی  ناوەنــدی  مەیلــی  بــوون 
ــاوەری  ــەکان ی ــە قووڵ ــە کۆمەڵایەتیی ــە گۆڕانکاریی ــووە ک هەب

بــوون و گرنگترینیــان کەمبوونــەوەی ڕۆڵــی دەرەبەگایەتــی 
بــوو لــە ئەوروپــای ڕۆژئــاوا.  ئــەو گۆڕانــکاری و پێشــکەوتنە 
و  ڕوویانــدا  ڕێنیسانســدا  ســەردەمی  لــە  پیشەســازییانەی 
کۆتایــی  بەئاڕاســتەی   گۆڕانــکاری  بــەرەو  بــوون  هەوڵێــک 
ــپیر  ــانۆنامانەی شەکس ــەم ش ــا ئ ــی. هەروەه ــەردەمی فیۆداڵ س
دەربڕینێــک بــوون بــۆ ئــەو ئاڵۆزییــەی کــە یــاوەری ژیانــی 
ســەردەمەش  ئــەو  و  قۆناغــەدا  لــەو  بــوو  کۆمەڵایەتــی 
ــە زۆربــەی  ــەرەو تاکگەرایــی بەخــۆوە بینــی. ل هەنگاونانــی ب
تاکەکەســییانە  ملمانــێ  ئــەم  شکســپیردا  شــانۆنامەکانی 
یــان  لیــر،  ئۆتێلــۆ،  ماکبێــس،  هاملێــت،  کــە  دەبینیــن 
پاڵەوانەکانــی دیکــەی شــانۆنامەکانی ویلیــام شکســپیر تووشــی 
دەبــن. باڵادەســتی مەیلــی تاکگەرایــی عەلمانــی و گۆڕینــی 
مــرۆڤ بــۆ دروســتکەر و بــوون بەچەقــی ڕووداوەکان، دوای 
ئــەوەی کــە کڵێســا هەژموونــی بەســەر ژیانــی ڕۆژانــە و بیــری 
ئــەو  ئەمــەش پێچەوانــەی  دەســتەبەر کردبــوو.  تاکەکانــدا 
شــانۆنامانەیە کــە لــە ســەدەکانی ناوەڕاســتدا لــە ئەوروپــادا 
بــاو بــوون کــە لــە ڕۆحێکــی تاکگەرایــی لاوازتــر بەهرەمەنــد 
ــی  ــانۆنامە و چیرۆکەکان ــی ش ــوون. وەک چــۆن کارەکتەرەکان ب
پێــش شکســپیریش لــە ســەرەتاوە تــا کۆتایــی یــەک کارەکتــەری 
یانیــش  بــوون  بــاش  کارەکتــەری  یــان  بــوون،  یەکجۆریــی 
بەڕەهایــی خــراپ بــوون. شــانۆنامەکانی شکســپیر گوزارشــت 
ــر  ــە ئاڵۆزت ــی ک ــی بابەتی ــی واقیع ــی نوێ ــە قۆناغێک ــوون ل ب
ــۆی. وەک گوزارشــتکردن لــە  بــوو لــەو ســەردەمانەی پێــش خ
ــوو  ــان لەگــەڵ هەم ــی بەرهەمهێن ســەرهەڵدانی شــێوازێکی نوێ
ئــەو ئاڵوگــۆڕ و گۆڕانکارییانــەی کــە لــە هەنــاوی خۆیــدا 

هەڵیگرتبــوو.

ــەی  ــی دیک ــێرڤانتێس وەک نموونەیەک ــت س ــا دەتوانرێ هەروەه
گواســتنەوە لــە ســەردەمێکەوە بــۆ ســەردەمێکی دیکــە ببینرێــت. 
ڕۆمانــی مەزنــی دۆنکیشــۆت، ئــەو ڕۆمانــە گەورەیەیــە کــە بــە 
ڕوونــی و ڕەوانــی کۆتایــی ســەردەمی ســوارچاکی و ئاغایەتــی 
بــووە،  زاڵ  تێیــدا  کــە  فیۆداڵــی  نەریتــی  و  داب  شــکۆی  و 
دەرئەبڕێــت. هەنگاونــان بــەرەو ژیانێکــی نــوێ کە ســێرڤانتێس 
توانــی بــە شــێوەیەکی ســەرنجڕاکێش بەرجەســتەی بــکات و 
هەروەهــا پاڵەوانــی ڕۆمانەکــەش گوزارشــتی لــە بێهودەیــی 
دەســتپێکردنی  لەگــەڵ  ســوارچاکی  بیرۆکەکانــی  مردنــی  و 
هەڵوەشــاندنەوەی شــێوازی بەرهەمهێنانــی فیۆداڵــی کــە لــە 
لــە  ڕۆمــان  ســەرهەڵدانی   . دەکات  بــوو،  زاڵ  ئەوروپــادا 
ســەدەی حەڤدەهــەم و هەژدەهەمــدا یەکێکــە لــە گرنگتریــن 
چینــی  ســەرهەڵدانی  و  کۆمەڵایەتییــەکان  گۆڕانکارییــە 
بۆرژوازی.پاڵەوانــی ڕۆمانــەکان زۆربــەی جــار ســەر بــە چینــی 
ناوەڕاســتی بۆرژوازیــن، یــان خەڵکــی ئاســایین، لەبــری ئــەو 
دەرەبــەگ و ئاغــا و شــازادانەی کــە لــە بەرهەمەکانی پێشــوودا 
بــاو بــوون. ســەردەمی ڕۆشــنگەری کــە ئەوروپــا پێــش شۆڕشــی 
فەرەنســی بەخــۆوەی بینیبــوو، گوزارشــت بــوو لــە گۆڕانکاریــی 
ســەرهەڵدانی  ســەردەمی  بــۆ  فیۆدالیزمــەوە  ســەردەمی  لــە 
بــۆرژوازی. ئێمــە لــە مــاوەی زیاتــر لــە ســەد ســاڵدا چەندیــن 
نووســەر و هونەرمەنــد و بیرمەنــد و فەیلەســوفی وەک مۆلیێــر، 
ڤۆڵتێــر، ژان ژاک ڕۆســۆ، هێلڤیســوس، دیدێــرۆ و چەندانــی 
ئــەم  ڕەنگدانــەوەی  بەرهەمەکانیــان  کــە  بینــی،  ترمــان 
گۆڕانکارییانــە بــوون و فەلســەفەی ماتریالیســتیش پشتڕاســتی 
دەکاتــەوە کــە ئــەم گۆڕانکارییانــە لــە فیکــر و فەلســەفە و 
ئــەدەب و هونــەر و ئایدۆلۆژیــادا دەرئەنجامــی گۆڕانکاریــی 
ئابــووری و سیاســی بــوون و نــەک هۆکارێــک بــن بــۆ ئــەو 
ئاڵوگۆڕانــە. لــە کاتێکــدا ئایدیالیــزم جەغــد لــەوە دەکاتــەوە 
کــە بەرهەمــی ئــەم نووســەر و هونەرمەنــد و فەیلەســوفانە لــە 
پلــەی یەکەمــدا هــۆکاری شۆڕشــی فەرەنســا بــوون! ماتریالیــزم 
ســەرهەڵدانی  و  بەرهەمهێنــان  ئامڕازەکانــی  پەرەســەندنی 
و  پێشــکەوتن  بــە  بــازرگان  و  پیشەســازی  نوێــی  چینێکــی 
ــەندن و  ــە گەشەس ــتێتەوە ب ــتییەکانەوە دەبەس ــە زانس داهێنان

داهێنانــە زانســتییەکان کــە سروشــتی ژیانیــان گــۆڕی و بوونــە 
هــۆی فراوانبوونــەوەی شــارەکان، ئەمــە جگــە لــە دۆزینــەوەی 
لێکەوتــەوە.  تازەتــری  هەلومەرجــی  کــە  جوگرافییــەکان 
هەمــوو ئــەم هــۆکارە بابەتییانــە پێکــەوە بەشــداربوون لــە 
بــە  نــەک  ئــەدەب و هونــەر  ســەرهەڵدانی جۆرێکــی نوێــی 

پێچەوانــەوە.

ــی فەرەنســی و  ــە بەلزاک ــەک ل ــن باســی هەری ــرەدا دەتوانی لێ
ــە  ــتیان ل ــی گوزارش ــە ڕوون ــە ب ــن، ک ــی بکەی ــتۆی ڕووس تۆڵس
ســەرهەڵدانی ســەردەمێکی نــوێ کــرد، کــە ئەویــش ســەردەمی 
ســەرمایەدارییە بــە هەمــوو ئــەو دژایەتییــەی کــە لــە هەنــاوی 
ــای  ــان وێن ــەم دوو ڕۆماننووســە توانی ــووە. ئ ــدا هەڵیگرت خۆی
ڕۆڵــی  هەروەهــا  و  ئینســان  کۆیلەکردنــی  و  چەوســانەوە 
ــەن.  ــدا بک ــە نێــوان خەڵک ــێ ل ــتکردنی ملمان ــە دروس ــارە ل پ
هەورەهــا توانییــان ڕادەی ئــەو نامۆبوونــەی کــە بەهــۆی ئــەم 
شــێوازە نوێیــەی بەرهەمهێنانــەوە دروســت دەبێــت چەنــدە و 
ــاو  ــازرگان و دەوڵەتــەکان لەپێن ــدار و ب ــاح؛ موڵک چــۆن تەم
تەنانــەت  دەداتەپێــش  زیاتــر  قازانجــی  بەدەســتهێنانی 
هەرچەنــد  لێبکــەن.  گوزارشــت  بێــت،  شــەڕیش  بــە  ئەگــەر 
ئاراســتە سیاســی و ئایدۆلۆژییەکانــی ئــەم دوو ڕۆماننووســە 
فەرەنســا  واقیعــی  بــەڵام  بــوون،  ســەرمایەداریدا  لەگــەڵ 
و ڕووســیا و ئــەو ملمانێیانــەی لــەو قۆناغــەدا زاڵ بــوون 
هەرچەنــدە  کــرد.  وێنــا  سەرســوڕهێنەرانە  شــێوەیەکی  بــە 
بــوون،  شۆڕشــگێڕانە  تۆڵســتۆی  و  بەلــزاک  بەرهەمەکانــی 
چارەســەرێکی  زیاتــر  واقیــع  بــۆ  چارەســەرەکانیان  بــەڵام 

بــوو. ئەخاقییانــە 

 ئــەوەی بەســەر ڕۆمــان و شــانۆنامەدا پەیــڕەو دەکرێــت بــۆ 
ڕێگــەی  لــە  هونــەرە  ئــەم  جۆرەیــە.  بــەو  هــەر  مۆســیقاش 
گەشەســەندنی درێژخایەنــی خۆیــەوە کــە هــەر لــە ســەرەتاوە 
هاوڕێــی ژیانــی مــرۆڤ بــووە، گوزارشــتی لــە خواســتەکانی 
مــرۆڤ کــردووە و یەکێــک بــووە لــەو ئامڕازانــەی کــە لــە 
ڕێوڕەســمی جادوویــی و ئایینیــدا لــە سەرانســەری قۆنــاغ و 
شــێوازەکانی بەرهەمهێنانــی جیــاوازدا، بەکارهێنــراوە. بۆیــەش 
هەمیشــە مۆســیقا و گۆرانــی و ســروود، یــاوەری ســرووتەکانی 
کــە  بــوون  بەکۆمەڵــەکان  ڕێوڕەســمە  و  کڵێســا  و  پەرســتگا 
لەلایــەن گروپەکانــەوە ئەنجــام دەدران بــەو ئومێــدەی لــە 
بێــت  کارئاســانییەک  یــان  ببنــەوە  نزیــک  خوداوەنــدەکان 
لــە  مۆســیقا  ئاســمان.  بــە  پەیامەکانیــان  گەیاندنــی  بــۆ 
واقیعــی کۆمەڵایەتــی و تێگەیشــتنیان بــۆ جیهــان لەســەردەمە 
جیاوازەکانــدا جیــا ناکرێتــەوە هــەروەک چــۆن مۆســیقا لــە 
ــەردەمی  ــە س ــوە، ل ــۆی بینی ــی خ ــوودا ڕۆڵ ــەردەمەکانی پێش س
و  ئاســۆ  و  کۆمەڵــگاکان  واقیعــی  لــە  گوزارشــتی  ئێمەشــدا 
شــێوازی  لەنــاو  کــە  گۆڕانکاریانــەی  ئــەو  و  ملمانێکانیــان 

کــردووە. ڕوودەدەن،  ســەرمایەداریدا  بەرهەمهێنانــی 

ــە  ــە ل ــراو، ک ــی دیاریک ــوری و سیاس ــی ئاب ــی بارودۆخێک دانان
ســەرەتای هەژموونییــەوە تــا داڕمــان و نەمانــی ئەم هەژموونە، 
وەک بەرهەمهێنانــی ڕێبازێــک یــان قوتابخانەیەکــی هونــەری 
یــان ئەدەبــی، جۆرێکــە لــە بێهەڵوێســتیی. چونکــە لەنــاو ئــەم 
یــان ئــەو شــێوازەدا گۆڕانــکاری و ئاڵوگــۆڕ هــەن کــە هاوتەریــب 
لەگەڵ ئاڵوگۆڕ و گۆڕانکارییەکان و تووندی و لەسەرخۆبوونی 
شــێوازی خەباتــی چینایەتــی هەنــگاو دەنێــن. بۆیــە دەبینیــن 
شــێوازی  نــاو  هونەرییەکانــی  قوتابخانــە  و  شــێواز  کــە 
قەیرانەکانــی  نموونــە،  بــۆ  ســەرمایەداری،  بەرهەمهێنانــی 
قوتابخانەکانــی  لــە  گۆڕانکارییەکانــی  و  سیســتەمە  ئــەم 
قوتابخانــەی  بــۆ  لەوێــوە  و  هونــەردا  پێنــاو  لــە  هونــەر 
سوریالیســتی تــا دەگات بــە قوتابخانــەی دەروونناســی تــا 
شــێواز و قوتابخانەکانــی تــر، دەرکەوتنێکــن کەشانبەشــان 
ئــەو گۆڕانــکاری و شــەڕانە بــوون کــە لەگــەڵ جەنگــی جیهانــی 
ــی  ــەر و ئەدەب ــە هون ــۆ نموون ــدا. ب ــدا ڕوویان ــەم و دووەم یەک
بێهوودەیــی لــەو قۆناغــەدا برەویــان پەیــدا کــرد، دوای پرۆســە 
بەربڵاو و ترســناکەکانی تێکدانی شــارەکان و کوشــتنی خەڵک 
بــۆ ئــەوەی خزمــەت بــە ئامانجــە سیاســی و ئابوورییــەکان 
بکــەن. ئــەم قوتابخانانــە بــۆ ئــەوە دەرکەوتــن تــا نائومێــدی 
مــرۆڤ دەرببــڕن و دوودڵــی و گومــان لــە توانــای گۆڕینــی ئــەو 
واقیعــە لای مــرۆڤ بچێنــن. لەگــەڵ ئــەم هەمــوو نەهامەتــی و 
وێرانکارییانەشــدا، زۆرێــک لــە نووســەران و هونەرمەنــدان بــە 
شــێوازی بێهوودەیــی و بێمانــا گوزارشــتیان لــە واقیــع دەکــرد.
ڕێــک بــە پێچەوانــەی ئەدەبیاتــی واقیعــی شۆڕشــگێڕانە کــە 

هانــدەری گۆڕانــکاری و ڕزگاری بــوو.

وەک  بکەیــن  ســوریالیزم  ســەرهەڵدانی  تەماشــای  ئەگــەر 
ســەرەتای  لــە  کــە  ئەدەبیــی  و  هونــەری  قوتابخانەیەکــی 
بۆمــان  ســەریهەڵدا،  پاریــس  لــە  بیســتەمەوە  ســەدەی 
دەردەکەوێــت کــە ئــەم ڕێبــازەش گوزارشــتە لــە کاریگەربوونــی 
لــە  بەشــدارییان  کــە  ئاڵوگۆڕانــەی  لــەو  کۆمەڵێــک  بــە 
شــکڵپێدانیدا کــردووە. یەکەمینیــان باڵادەســتی قوتابخانــەی 
شــیکاری دەروونییــە لــە ئەوروپــا وەک فەلســەفە و میتۆدێکــی 
چارەســەریی کــە پشــت بــە لێکدانــەوەی خەونــەکان و نائاگایــی 
و ملمانــێ سێکســییە ســەرکوتکراوەکان دەبەســتێت. ئــەم هێــزە 
وێرانــکارە ناوخۆییانــە مــرۆڤ بــەرەو لەناوچــوون و شــەڕ و 
مــردن پــاڵ دەنێــت )غەریــزەی شــەڕانگێزی و مــردن(. ئەگــەر 
ئــەوا  دەروونناســیدا،  بەســەر  بــن  زاڵ  تێڕوانینانــە  ئــەم 
زۆرێــک لــە زانســتە مرۆییــەکان و تەنانــەت ئــەو قوتابخانــە 
ــەزراون  ــزم دام ــای ماتریالی ــەر بنەم ــە لەس فەلســەفییانەش ک
شــەڕێکی  ســەرباری  ئەمــە  فرانکفــۆرت،  قوتابخانــەی  وەک 
ماڵوێرانکــەر لــە ئەوروپــا کــە بــە ملیۆنــان کــەس بوونــە 
قوربانــی، وایکــرد ئــەم ڕێبــازە لــە بیرکردنــەوەی لۆژیکــی 
هۆشــیارانە و تەنانــەت زانســت و هونەریــش بێتوانــا بێــت 
و  ناعەقڵانییــەت  بــەرەو  هونەرییــە  ڕێبــازە  ئــەم  ئیتــر  و 

نائومێــدی هەنــگاوی نــا.

بنەمای ماددی بۆ داهێنان لە 
ئەدەب و هونەردا

زۆرێــک لــەو لێکدانــەوە دەروونــی و کۆمەڵایەتییانــەی کــە 
هــەن باســیان لــە بابەتەکانــی داهێنــان لــە زانســت و هونــەر 
بــە هەمــوو  باســکردن هۆشــیاری  کــردووە. وەک  و ئەدەبــدا 
جۆرەکانییــەوە. لێــرەدا دوو تێڕوانیــن لەئــارادان ســەبارەت 
لــە هونــەر و ئەدەبــدا. یەکەمیــان  داهێنــان  بنەچــەی  بــە 
تێڕوانینــی ئایدیالیســتییە کــە داهێنــان لــە ئــەدەب و هونــەر 
وەک حاڵەتێکــی نەخۆشیناســیی یــان حاڵەتێکــی ئیلهامبەخــش 

و شــتی تــر ســەیر دەکات. ئــەو تێڕوانینانــەی کــە بەرهەمــی 
جیــا  مێژوویــی  و  مــاددی  بارودۆخــی  و  دەوروبــەر  لــە  کار 
کــە  ماتریالیســتییە  تێڕوانینــی  تــر  ئــەوی  دەکاتــەوە. 
داهێنــان بــە هەلومەرجــی کۆمەڵایەتــی و ئابــووری قۆناغێکــی 
مێژوویــی دیاریکــراوی دەبەســتێتەوە، هەروەهــا ئــەو دەرفــەت 
و هەلومەرجانــەی لەبەردەســتی نووســەر یــان هونەرمەنــدان 
کــە پاڵــی پێــوە دەنێــن بــۆ خولقــان و داهێنــان. ســەرەتا 
کــە  پێدەکەیــن  دەســت  ئایدیالیســتییە  تێڕوانینــە  بــەو 
نوێنەرایەتــی  شــیکارییەکان  دەروون  ڕوانگــە  لــە  زۆرێــک 
دەکــەن. دیارترینــی بۆچوونــەکان کــە لــە بازنــەی زانســتی و 
ئەکادیمــی و تەنانــەت لــە ئاســتی جەماوەریشــدا ناوبانگیــان 

بەدەســتهێناوە، بریتیــن لــە:

و  شــێتی  بــە  داهێنــان  کــە  تیۆریانــەی  ئــەو  یەکــەم: 
نەخۆشــییە دەروونییەکانــەوە دەبەســتنەوە و پێشــەنگی ئــەم 
ڕەوتــە توێــژەری ئیتاڵــی لۆمبرۆســۆ و پزیشــکی مەرەنســی 
پوختــەی  بــوون.  کریســتجامەر  مێشــک  نەخۆشــییەکانی  بــۆ 
ئــەوەی کــە لۆمبرۆســۆ لــە کتێبەکەیــدا ) بلیمەتــدار( جەغــدی 
لەســەر دەکاتــەوە ئەوەیــە کــە پەیوەنــدی لــە نێــوان شــێتی و 
ــە  ــە و  بلیمەتیــش ب ــدا هەی ــان بلیمەتی ــی ی نەخۆشــی دەروون
بۆچوونــی لۆمبرۆســۆ؛ شــێتییە. ئــەو وای دەبینێــت لەدەســتدانی 
هاوســەنگی لــە ڕوانگەیەکــی ئەناتۆمییــەوە لەنــاو مێشــکی 
داهێنــەردا ئەوەیــە کــە دەبێتــە هــۆی ئاوســانی مێشــک یــان 
گرژبوونــی چەنــد بەشــێک لــە مێشــک. ئــەم ناهاوســەنگییەش 
لــە بلیمەتیــدا داهێنــان دەخولقێنێــت. بــەڵام کریســتجامەر 
بلیمەتــی یــان داهێنــان وەک لادانێکــی نەخۆشــی دەمارەیــی 
و بۆماوەیــی دەبینێــت کــە تایبەتمەنــدی هەندێــک خێــزان 
بێــت، ئــەو توێژینــەوەی لەســەر هەندێــک لەخێزانــەکان وەک 
ــۆ کــرد  ــکل ئەنجێل ــاخ و مای خێزانەکانــی بیتهۆڤــن، کۆتــێ، ب
و گەیشــت بــەو ئەنجامــەی کــە خێزانەکانــی ئــەم داهێنەرانــە 
هەڵگری لادان و نەخۆشــییەکانی مێشــک بوون. ئەم تێڕوانینە 
لەلایــەن لێکۆڵینــەوە و توێژینــەوە زانســتییەکانەوە پووچــەڵ 
کراوەتــەوە، بــەڵام هێشــتا بۆچوونێکــی بەربــڵاوە لــە نێــو 

هەندێــک لــە ڕۆشــنبیران و ئەکادیمییــەکان.

ــە  ــەوەی ل ــەم لێکۆڵین ــەی یەک ــە پل ــدە ب دووەم: هەرچــی فرۆی
داهێنانــی هەندێــک لــە هونەرمەنــد و نووســەرەکاندا کــرد، 
لەســەرووی هەمووشــیانەوە لیۆناردۆ داڤینشــی و دۆستۆیڤســکی، 
لێکدانــەوەی فرۆیــد بــۆ داهێنانــی ئــەم دوو داهێنــەرە کــە لــە 
تیــۆری گشــتی دەروونشــیکارییەکەیدا هاتــووە،وای دەبینێــت کە 
لــە ئــەدەب و هونــەردا دۆخێــک دێتــە ئــاراوە وەک ئــەوەی 

فرۆیــد بــە میکانیزمــی بەرگــری نــاوزەدی دەکات. لــە نێــو 
مرۆڤــە داهێنەرەکانیشــدا وەک میکانیزمــی خوویەکــی نــزم و 
ناپەســند ســەرهەڵدەدات، ئەمــەش هۆکارێکــە کــە مــرۆڤ بــە 
ــەر  ــەوەی بەس ــۆ ئ ــات ب ــۆ دەب ــای ب ــی پەن ــێوەیەکی نائاگای ش
پاڵنــەرە سێکسییەپێویســتییەکانی زاڵ بێــت و ئەویــش لــە 
تەنانــەت  یــان  ئەدەبــی  یــان  هونــەری  داهێنانــی  ڕێگــەی 
دەکاتــەوە.  خاڵــی  لــێ  خــۆی  زانســتییەوە،  یــان  بیــرکاری 
فرۆیــد پێیوایــە هونەرمەنــد و نووســەرانی داهێنــەر هەمیشــە 
نێرگســین و ئــارەزووی سێکســییان بــۆ خــودی خۆیــان هەیــە 
و داهێنانیــش بەوجــۆرە، حاڵەتێکــی سێکســی بایۆلۆژییــە. 
بۆیــە هونەرمەنــدی داهێنــەر بــە تایبــەت ناتوانێــت ئــارەزووە 
سێکســییەکانی خــۆی لــە ئەنجامــی فشــاری کۆمەڵایەتــی و ئــەو 
قەدەغەکردنانــەی کــە بەســەریدا دەســەپێنرێت، تێــر بــکات.

 ئەمانــە ئــەو تیۆرییانــە بــوون کــە هەوڵیانــدەدا داهێنــان 
بکەنــەوە. وەک  بایۆلــۆژی ڕوون  وەک حاڵەتێکــی نەخۆشــی 
ئاماژەشــمان پێــدا زانســت پشــتگیری ئــەم بۆچوونانــە نــاکات 
ســەباری ئــەوەی کــە بەســەر زاری زۆر کەســەوە دەوترێنــەوە. 
هەندێکیــان  ڕەنگــە  خەڵــک  زۆربــەی  وەکــو  داهێنەرانیــش 
بەدەســت شــڵەژان یــان نەخۆشــییە دەروونییەکانــەوە بناڵێنــن، 
بــەڵام دانانــی نــاوی نەخۆشــی دەروونی یان شــێتی بۆ ســەرجەم 
داهێنــەران زۆر دوورە لــە ڕاســتییەوە و تەنانــەت توێژینــەوە 
دەروونــی و نەخۆشــییە دەمارییەکانیــش بێپــەروا پشتڕاســتی 
ئــەوە دەکەنــەوە کــە نەخۆشــی دەروونــی یــان نەخۆشــی مێشــک 
لەزۆربــەری بــوارە زانســتی هونــەری و ئەدەبییەکانــدا، ڕێگــری 

لــە داهێنــان دەکــەن.

وەک  نــەک  داهێنــان  کــە  هەیــە  تــر  تیۆرییەکــی  ســێیەم: 
سروشــتیی  حاڵەتێکــی  وەک  بەڵکــو  نەخۆشــی،  حاڵەتێکــی 
بــۆ هەمــوو مرۆڤــەکان وکــو یــەک  بــەڵام ئەمــە  دەبینێــت، 
بەردەســت نییــە. کەســانێک هــەن بەهرەمەنــدن یــان بلیمەتــن 
ــەو  ــەر ل ــە داهێن ــەم تیۆریی ــن. ئ ــر بەوجــۆرە نی ــانی ت و کەس
ژینگــە کۆمەڵایەتییەکــەی کــە تێیــدا گــەورە بــووە و ئــەو 
بــوارەی بــۆی ڕەخســاوە و ئــەو دۆخــەی پێیــدا تێپەڕیــووە، 
دادەبڕێــت. زاناکانیــش هەمیشــە لەهەمــوو بــوارە جیاجیاکانــدا 
چرکەســاتی  و  ئیلهــام  کــە  داهێنــەران  دەڕواننــە  بەوجــۆرە 
داهێنــان،  بــۆ  لێکدانەوەشــیان  هەیــە،  دەرکەوتنیــان 
لێکدانەوەیەکــی ســۆفییانەیە. هەمیشــە ســاتی دەرکەوتــن و 
ــی و  ــەیی و پانی ــێ نەخش ــە ب ــتنەوە ب ــام دەبەس ــی ئیله هاتن

نووسینی : ئەحمەد مەرزوق

واڵتەر گرینوود 
عەبدوڵا سڵێمان)مەشخەڵ(

ئەیلوول و تشرینی یەکەمی ٢٠٢٤

شوێنکات لە ڕۆمانی خۆشەویستی 
لەڕۆژانی بێکاریدا

ڕۆمانــی خۆشەویســتی لەڕۆژانــی بێــکاردا؛ ڕۆمانێکــی نــاوازەی 
ڕۆماننووســی سۆشیالیســتی بەریتانیــی واڵتــەر گرینــوودە)١( 
کــە لــە ســاڵی ١٩٣٢ نووســراوە و ســاڵی ١٩٣٣ بڵاوبووەتــەوە. 
ئــەم ڕۆمانــە وەک وەڵامێکــی ڕۆماننــووس بــۆ قەیرانــی بێــکاری 
کــە لــە ئاســتی لۆکاڵیــی و نێودەوڵەتیــدا لەپەرەســەندندابوو، 
گەڕەکێکــی  لــە  بریتییــە  ڕۆمانەکــە  شــوێنکاتی  نووســراوە. 
ــە  ــە یەکێک ــارک ک ــی پ ــاوی هانک ــی بەن هەژارنشــینی کرێکاری
لــە گەڕەکــە کرێکارییەکانــی شــاری ســالفۆرد لــە باکــووری 
و  گرینــوودە  واڵتــەر  ڕۆماننــووس  زێــدی  کــە  بەریتانیــا، 
ــی  ــووە. ڕووداوەکان ــووە و پــەروەردە ب ــەوێ لەدایکب نووســەر ل
نێــو ڕۆمانەکــە چەنــد ســاڵ دوای ئــەو مانگرتنــە گشــتییەکەی 
کرێکارانــی بەریتانیــا دێــت کــە لەســاڵی ١٩٢٦دا، دەســتی 
مانگرتنــە  دوای  ســاڵ  شــەش  ڕۆمانەکــە  )٢(واتــە  پێکــرد. 
گشــتییەکە نووســراوە. ئــەم ڕۆمانــە کرێکارییــە وەکــو دەقێکــی 
نێــو بزووتنــەوەی ئەدەبــی کرێکاریــی بەریتانیــا، چەنــد ســاڵ 
دواتــر دەکرێتــە شــانۆنامە و ئینجــا فیلــم و دەبێتــە یەکێــک لــە 
کارە هونەرییــە هــەرە ســەرکەوتووەکانی بــواری شــانۆ و فیلــم 
و ســینەمای کرێکاریــی. بڵاوبوونــەوەی ئــەم ڕۆمانــە ســەرباری 
ئــەوەی ســەرکەوتنێکی ئەدەبیــی و بازرگانــی گــەورە بــوو، 
لەهەمــان کاتیشــدا کاریگەرییەکــی زۆریشــی لەســەر بۆچوونــی 
خەڵکــی بەریتانیــا دانــا ســەبارەت بــە قەیرانــی دیــاردەی 
لــە  وای  ڕۆمانــە  ئــەم  کاریگــەری  کــە  بەجۆرێــک  بێــکاری 
پەرلەمانــی بەریتانیــا کــرد دەســت بــە لێکۆڵینــەوە بــکات و لــە 
ئەنجامــدا کۆمەڵێــک چاکســازیی لــە سیســتەمە ئابوورییەکــەی، 

ــدات. ــکار، ئەنجــام ب ــی کرێ ــدی چین ــەڵام لەبەرژەوەن ب

کاراکتەر و گرێچنەی ڕۆمانەکە

ســەدەی  ســییەکانی  دەیــەی  ســەرەتای  لــە  بەوپێیــەی 
بیســتەمدا، دوای دەیەیــەک لــە کۆتایهاتنــی جەنگــی جیهانیــی 
ــا  ــە بەریتانی ــکاران ل ــی کرێ ــووری و ژیان ــی ئاب ــەم، دۆخ یەک
ــەعاتکاری  ــوو. س ــدا ب ــار وخراپ ــی نالەب ــە دۆخێک ــتی ل بەگش
بێــکاری  کار،  شــوێنی  ناســەلامەتی  کــەم،  کرێــی  زۆر، 
زۆر  بەشــمەینەتییەکی  و  هــەژاری  بەکورتــی  لەڕادەبــەدەر، 
ژیانــی خەڵکــی داپۆشــیبوو. لــەو ســەردەمە قەیراناوییــەی 

سیســتەمی ســەرمایەداری بەریتانیــادا، ڕۆمانێــک 
ڕەهەنــدە  لــە  گوزارشــت  کــە  دەنووســرێت 
نائینســانییەکانی ئــەو سیســتەمە ســەرمایەدارییە 
لەڕۆژانــی  خۆشەویســتی  ڕۆمانــی  دەکاتــەوە. 
بێــکاردا ڕەنگدانــەوەی ئــەو دۆخــە نائینســانیی و 
ئــەو ســتەم و بێمــاف و پەژاراوییــەی کرێکارانــی 
ســەرەکییەکانی  کارەکتــەرە  بــوو.  بەریتانیــا 
واقیعیــن  کۆمەڵایەتــی  کارەکتــەری  ڕۆمانەکــە، 
نەفەرییەکــەی  چــوار  خێزانــە  لــە  بریتیــن  و 
هاردکاســڵ کــە لــە گەڕەکــی هانکــی پــارک دەژیــن 
ســالفۆردە  شــاری  هەژارنشــینی  گەڕەکێکــی  کــە 
لــە بەریتانیــا. هــارد کاســڵ بەخــۆی کرێکارێکــی 
کرێکارێکــی  خەڵــووزە؛  کانــی  کۆمپانیــای 
ژنــی  هاوژینەکــەی  و  پیاوســالارە  و  ناهۆشــیار 
)هــاری  کوڕەکــەی  منداڵەکانیشــی،  ماڵەوەیــە. 
زانکــۆی  خوێنــدکاری  ســاڵی  حەڤــدە  تەمــەن 
و  بارمتەدانــان  کــۆگای  لــە  ســەرەتا  لینکــن( 
لــە  ئەندازیــاری  یارمەتیــدەری  وەک  دواتــر 

کۆمپانیایەکــی ئەندازیاریــی دەســت بــەکار دەبێــت. )ســالی( 
کچیشــی لــە کارگــەی چنیــن کرێــکارە. دەروبەریشــیان بریتیــن 
ــش  ــەڵام ئەمانی ــەرەکی )ب ــەری ناس ــە کارەکت ــەک ل ــە ژمارەی ل
واقیعیــن( خەڵکــی جۆراوجــۆری وەک )لاری میــس( ئاژیتاتــۆری 
سۆشیالیســت و )هێلــن( کرێــکاری کارگــەی چنیــن و کۆمەڵێــک 
ژنــی تــری بەتەمــەن و ســام گرانــدی ســەرمایەدار، تــۆم هەیــر 
و ســام هــاردی و بیــڵ ســایمۆنس و جــاک لینــدزەی و جــۆ 
ــک و  ــوو جای ــووڵ و خات ــوو ب ــت و خات ــەن و کەی ــی فۆرم ڕێج
هەڵگینتــن خانــم و نــاد نارکــی و ســام گوانــد و ..تــاد، هەمــوو 
ئــەم کارەکتەرانــە جگــە لــە نــاد نارکــی پاڵەوانــی جەنــگ و  
گیرفــان گــەرم و و ســام گرانــدی خــاوەن ســەروەت و ســامان، 
کرێــکار  چینــی  ئابــووری  نوێنەرایەتــی  هەمــوو  ئەوانیتــر 
دەکــەن کــە بەهــۆی دەرئەنجامەکانــی قەیرانــی ئابوورییــەوە، 
دووچــاری زیانــی سیاســی و ئابــووری زیاتــر و زۆرتــر دەبــن.

ڕۆمانەکــە لــە ســەرەتادا بــە شــێوەیەکی ســەرەکی فۆکســی 
ــی  ــە تەمەن ــە ل ــاڵە؛ ک ــدە س ــڵی حەڤ ــاری هاردکاس ــەر ه لەس
ــاوەی دوو  ــەی بەجێهێشــتووە و م چــواردە ســاڵییەوە قوتابخان
ســاڵ لــە کۆگایــەک کاری کــردووە، کارێــک کــە ئــارەزووی 
ــەممە کار  ــی ش ــوو ڕۆژان ــەوەی دەب ــەر ئ ــێکی لەب ــوو بەش لێنەب
بــکات و بەمجــۆرە نەیدەتوانــی هاوڕێکانــی ببینێــت و کاتێکــی 
لەبــەر  تریشــی  بەشــێکی  بەرێتەســەر،  لەگەڵــدا  خۆشــیان 
ئــەوەی هەســتی دەکــرد ئــەو کارە، لەبنچینــەدا کاری پیــاوان 
نییــە. چونکــە بەڕاســتی موشــتەرییەکان هەموویــان ژن بــوون. 
پاشــان هــاری بەڕاســتی دەیویســت و خوازیــاری ئــەوە بــوو 
کاری ئەندازیاریــی کار بــکات و بــەم شــێوەیە چارەنووســی 
خــۆی وەک ئەندازیارێــک دیــاری بــکات. بۆیــە ســەرەنجام پــاش 
هەوڵێکــی زۆر دەتوانێــت وەک یارمەتیــدەری ئەندازیــار دەســت 
ــە  ــت ب ــت و ببێ ــوون بەدەســت بهێنێ ــان ئەزم ــت و پاش بەکاربێ
ئەندازیارێکــی شــارەزا. هــاری ســەرەتا وای هەســت دەکــرد کــە 
ــچ پێویســت  ــوە دەچێــت و هی ــە ئاســانی بەڕێ ــوو شــتێک ب هەم
ــبەینێی  ــی س ــی نان ــان و خەم ــی ژی ــر خەم ــی ت ــاکات جارێک ن
بێــت. هەروەهــا هــاری لەســەرەتای بێکاربوونیــدا بەڕێکــەوت 
لــە گرەوێکــی بــراوەی هاوشــێوەی قومــاردا پشــوویەکی کورتــی 
کەنــار دەریــای لەگــەڵ هــاوڕێ کچەکــەی )هێلیــن کــە ئەویــش 
وەکــو ســالی خوشــکی هــاری کرێــکاری کارگــەی چنینــە( بــۆ 
دەســتەبەر دەبێــت، بــەڵام زۆری پێناچێــت و دوای ئــەو پشــووە 
کورتــە مۆتەکــەی بێــکاری دەســت دەخاتــە بیناقاقــای ژیانــی. 

بــەڵام لەگــەڵ ئەوەشــدا هــەر کــۆڵ نــادات و پێیوایــە کــە 
شــارەکە  دەچێــت هەمــوو  دەســتبکەوێت،  کارێکــی  دەتوانێــت 
پــەی دەکات و بــەدوای کاردا دەگەڕێــت، ســەرەنجام بێهیــوا 
دەبێــت و کاری دەســت ناکەوێــت. لێــرەوە و لەژێــر فشــاری 
ئــەو بێکاربوونــەدا کۆشــکی خەیاڵــی ژیانــی هــاری بــەرەو 
داڕمــان دەچێــت و ئیتــر لەوســاتەوە ترووســکەی هیــچ ئەگــەر و 
ئەلتەرناتیڤێــک و ئاســۆیەکی ڕوونــاک لای هــاری نابینرێــت. 
لــەدوای پەیوەندییەکــی ســۆزداری  هێلینــی کچــە هاوڕێشــی 
ــی  ــەی ژیان ــەو قۆناغ ــۆ ئ ــەش ب ــت. ئەم ــان دەبێ ــەم، دووگی ک
کۆمەڵایەتــی ئەوســای خەڵکــی بەریتانیــا و خێزانی هاردکاســڵ 
ئیحراجــی  مایــەی  بیســتەم(  ســەدەی  ســییەکانی  دەیــەی   (
کۆمەڵایەتــی بــوو. ســەرەنجام هــاری لەگــەڵ باوکیــدا تووشــی 
ئــەوەی کاردکاســڵ  گیروگرفــت و دەمەبۆڵــە دەبێــت لەســەر 
)ســۆزانی!(،  دەڵێــت  کــوڕی  هــاری  خۆشەویســتەکەی  بــە 
لــەدوای  مــاڵ  دەرگای  بەتووڕەیــی  ســەرەنجام  هــاری  بۆیــە 
ــدەی تــر  ــەش ئەوەن ــت، ئەم ــاڵ بەجێدێڵێ خــۆی دادەخــات و م
دۆخــی کۆمەڵایەتــی ئــەو خێزانــە پەشــێوتر دەکات و شــیرازە 
کۆمەڵایەتییەکــەی زیاتــر تێکدەچێــت. ئــەم مــاڵ جێهێشــتنەی 
هــاری وەک یەکێــک لــە کارەتکــەرە ســەرەکییەکانی ڕۆمانەکــە 
جۆرێــک لــە گۆشــەگیری کۆمەڵایەتــی لەگــەڵ خۆیــدا دەهێنێتــە 
ئــاراوە. هــاری و هێڵــن و مناڵــە ســاواکەیان لــە ژوورێکــی 
ــە هــاوڕێ هــەرە  ــن. دوو ل ــان دەگوزەرێن ــۆن و پەرپــووت ژی ک
نزیکەکانــی هــاری دەکەونــە زیندانــەوە و جــاک لیندزەیــش 
ــاری  ــی ه ــفیری کۆمەڵایەت ــە ســەرباز. بەگشــتی ئەتمۆس دەبێت

ــێوێت. ــت و دەش ــەردا دێ ــۆڕی بەس ئاڵوگ

ــێ ڕۆژ  ــۆ س ــی ب ــەی کارکردن ــووز هەفت ــی خەڵ ــای کان کۆمپانی
کارکــردن کــەم دەکاتــەوە و پاشــان بەتەواوەتــی دادەخرێــت 
لەشــکرێک لــە کرێکارانــی کانــەکان ) دوانــزە هــەزار کرێــکار( 
هیــچ  بێئــەوەی  دەکرێــن،  بێــکار  هاردکاســڵ  لەنێویشــیاندا 

کۆمپانیــا  زاڵمــی  ببینرێــت.  پێــڕەوا  بێکارییــان  بیمەیەکــی 
لەوەدایــە کــە هــەزاران کرێــکار بێــکار دەکات لــە کاتێکــدا 
کارگەکــەوە.  هێنراوەتــە  کارکــردن  نوێــی  ئامێــری  دەیــان 
ئــەوەی  لــە بیمــە بێبــەش دەکرێــت بەبیانــووی  هاردکاســڵ 
کــچ و کوڕێکــی کار دەکــەن. کاتێــک کوڕەکەشــی هــاری بێــکار 
دەکرێــت، ئەویــش هیــچ بیمەیەکــی بێکاری نادرێتــێ بەبیانووی 
خێزانــە  ئــەو  بەمجــۆرە  دەکات.  کار  خوشــکەکەی  ئــەوەی 
بێــکار و بــێ داهــات دەبــن. )ســالی(ی کچــی هاردکاســڵیش 
دڵخــوازی کــوڕە شۆڕشــگێڕی سۆشیالیســت و هەڵســوڕاوی حیزبــی 
کار)٣( )لاری میــس( و پێکــەوە نەخشــەی هاوســەرگیرییان 
داڕشــتووە، بــەڵام پانــی هاوســەرگیرییەکەیان ناچێتــە بــواری 
لەدەســت  کارەکــەی  لاری  ئــەوەی  بەهــۆی  جێبەجێکردنــەوە 
دەدات. ســالی ئامادەیــە لەگــەڵ خۆشەویســتەکەی)لاری( بژێــت 
و گــوێ بەقســە و قســەڵۆکی خەڵــک نــەدات، بــەڵام لاری 
ــت. لاری میــس خەباتگێڕێکــی  ڕەتــی دەکاتــەوە بەوجــۆرە بژێ
لــە کاتــی ڕێپێوانــی  سۆشیالیســت و ئەندامــی حیزبــی کار 
بێکارانــدا لــە مانگــی تشــرینی یەکەمــی ســاڵی ١٩٣١ دا و 
کرێکارانــی  نەتەوەیــی  بزووتنــەوەی  بانگــەوازی  کەلەســەر 
بــاری  ناجێگیریــی  ســەباری  ئەنجامــدان،  هاتــە  بێــکار)٤( 
تەندروســتی و نەخۆشــبوونی بە ســەرما و کۆخە، دەســتبەرداری 
ڕابەرایەتیکردنــی ئــەو نارەزایەتییــە چینایەتییــە نابێــت. ئەو 
بــە وشــەی)هاورێیان( دەســت پێــدەکات و  کاتێکیــش بێکارانــی 
نــاڕازی بــە دروشــمی ) خەزێنــەی بیمــە هیچــی تیــا نییــە، 
دەســت لــە دزینــی قووتــی خەڵــک هەڵگــرن( و بــە هەڵکردنــی 
ــەرەو گۆڕەپانــی شــارەوانی شــاری  ــوان ب ــاڵای ســوور، بەڕێپێ ئ
شــار  لێپرســراوی  بــە  چاویــان  تــا  بەڕێدەکــەون  ســاڵفۆرد 
کــە  دەربڕیبــوو  ئامادەیــی  شــاریش  لێپرســراوی  بکەوێــت. 
نوێنەرانــی خۆپیشــاندانەکە ببینێــت. بــەڵام کاتێــک دەگەنــە 
نزیــک باڵەخانــەی شــارەوانی و لەبــری بینینــی نوێنەرانــی 
هێزەکانــی  دەبــن،  کــەس  شــەش  کــە  خۆپیشــاندەرانی 
پارێــزەری ســەرمایەداران)پۆلیس( لــە پانێکــی ئامادەکــراو 
و داڕێــژراودا هێــرش دەکەنــە ســەر نوێنەرانــی خۆپێشــاندەران 
و لــەم ســاتەدا هــەردوولا، لایــەک ئامــادە و ســاز و لایەکیــش 
بەنیــازی چارەســەری کێشــەکانیان و ئاشــتیخواز، ڕووبــەڕووی 
یەکتــر دەبنــەوە و بەگــژ یەکتــردا دەچــن و شــەڕی دەســتەویەخە 
بــە  میــس  لاری  پێکدادانــەدا  و  شــەڕ  لــەم   ، دەدات  ڕوو 
شــێوەیەکی زۆر خــراپ برینــدار دەبێــت و یــەک دوو ڕۆژ دواتــر 

بەهــۆی ئــەو بریندابوونەیــەوە گیــان لەدەســت دەدات. )ســالی(
یــش ســەرەتا لــە ناچارییەکــی بێئەنــدازە ســامناکدا دەژێــت 
ــاوەن  ــدی خ ــام گران ــی س ــۆ داواکان ــت ب ــی نابێ ــچ مەیلێک و هی
ــدات و  ــرە ب ــارە ســالی تەف ــری پ ــت بەزەب ــە دەیەوێ ســامان ک
ــالی  ــان س ــەڵام پاش ــە هاوســەری خــۆی، ب ــت و بیکات بیخوازێ
بــە دوودڵــی و ناچــاری ئابوورییــەوە مــل بــەو دۆخــە ناهەمــوارە 
دەدات خــۆی ڕادەســتی ســام گرانــدی دەکات. ســەرەتا داوای 
پــارە لەســام دەکات و دوواتــر ڕازی دەبێــت ببێــت بــە هاوژینــی 
ــدەی  ــەرمایەدارییە دەوڵەمەن ــاوە س ــەو پی ــدی(، ئ ــام گران )س
شــار. ئــەم قوربانیدانــە ناچارییــەی ســالی تەنهــا و تەنهــا بــۆ 
ئــەوە بــوو کــە بتوانێــت یارمەتــی خێزانەکــەی بــدات تــا لــەو 
دۆخــە ناهەمــوارە ئابوورییــە، ڕزگاریــان بــکات. ســاڵی پــارەی 
ــەڵام  ــرای دەســتەبەر دەکات. ب ــۆ دایــک و باوکــی و هــاری ب ب
هاردکاســڵی بــاوک بــەو هەڵوێســت و تەســلیمبوونەی کچەکــەی 
ــا کار دەگات  ــووڕە دەبێــت و ســەرکۆنەی کچەکــەی دەکات ت ت
بــەوەی دەســت لــە جەرگــی خــۆی، کچەکــەی بــەرز بکاتــەوە و 
زللەیەکــی لێبــدات و پێــی دەڵێــت بــڕۆ جارێکــی تــر نامەوێــت 
بتبینمــەوە. ســالی لــەم ســاتەدا بەچــاوی پــڕ لــە فرمێســکەوە 
دەردەکــەی.  مــن  ئێســتاش  و  دەرکــرد  هاریــت  تــۆ  دەڵێــت 
لێــرەدا بــەم زللــە لێدانــە هێڵــی درامــی ڕۆمانەکــە دەگاتــە 
وەســفی  کۆمەڵــێ  لەڕێگــەی  ورد  زۆر  نووســەر  و  چڵەپۆپــە 
زینــدووەوە وێنەیەکــی بێهاوتــای ئــەو دۆخــە چینایەتییــە پــڕ 
لەنەهامەتییــەی ژیانــی کرێکارانــی ســاڵفۆردی بەریتانیامــان 

نیشــان دەدات. 

ڕۆمانــی )خۆشەویســتی لەڕۆژانــی بێکاریــدا( بەپێــی 
ڕەگەزە هونەریی و ناوەڕۆکە سۆشیالیســتییەکەی، 
دەقێکــە بەڕاســتی ڕەنگدانــەوەی بارودۆخــی ژیــان 
و خەباتــی کرێکارانــی ئــەو قۆناغــەی کۆمەڵگــەی 
لــەم  چینایەتــی  جیهەتگیــری  بەریتانیایــە. 
هێنــدە  و  کرێکارییــە  ڕۆمانــە جیهەتگیرییەکــی 
ڕوونــە کــە کەســێکی وەک ئــەی جــەی پــی تایلــەری 
مێژوونووســی بەریتانــی بڵێــت )شــێوازی ژیــان لــە 
لــە  بێکاریــدا  لەڕۆژانــی  خۆشەویســتی  ڕۆمانــی 
لــەو  یەکێکــە  کــو  گرینــوود  واڵتــەر  نووســینی 
پرۆلیتارییانــەی  بەڕاســتی  دەگمەنــە  ڕۆمانــە 
نووســراوە.()٥(.  ئینگلیــزی  زمانــی  بــە  کــە 
هــەر ئــەم جیهەتگیرییــە چینایەتییــە وا دەکات 
و  نووســین  ژمارەیــەک  لــە  کــە  گاوگان  ماســیۆ 
ــە  ــۆ ڕۆمانەک ــە ب ــەوە ک ــەوەی ڕۆژنامەکان لێکۆڵین
کــراون، بــگات بــەوەی بــاوەڕەی کــە بڵێت)ئــەم 
ڕۆمانــە نوێنەرایەتییەکــی دڵســۆزانەی بێــکاران 
ڕاســتییەکانی  کۆمەڵایەتــی  بەڵگەنامەیەکــی  و 
لەگــەڵ  باســە  شــایانی   )٦( کرێکارانــە.  خەباتــی 
بڵاوبوونــەوەی ڕۆمانــی خۆشەویســتی لەڕۆژانــی بێکاریــدا هــەر 
زوو ســەرنجی نووســەران و سیاســەتمەداران و ڕۆژنامەنووســانی 
بــەلای خۆیــدا ڕاکێشــا و لــەوەش گرنگتــر ســەرنجی ئــەو چینــە 
کۆمەڵایەتییــەی شۆڕشــگێڕەی ) چینــی کرێــکار( ڕاکێشــا کــە 
تێدەکۆشــا بــە شــکۆ و لێهاتووییــەوە دەســت و پەنجــە لەگــەڵ 

هــەژاری و نــەداری و نەهامەتــی ژیــان نــەرم بــکات.

زمانی ڕۆمانەکە
زمــان لــە ڕۆمانــی خۆشەویســتی لەڕۆژانــی بێکاریــدا، زمانێکــە 
والتــەر  کۆمەڵایەتییەکەدایــە.  ناوەڕۆکــە  و  دەق  لەئاســت 
گرینــوود لــەم ڕۆمانەیــدا کەیەکەمیــن ڕۆمانییەتــی، ئاســتی 
زمانــی نووســینی نەهێناوەتــە خــوارەوە. بەپێچەوانــەوە زمــان 
لــەم دەقــەدا ڕۆڵێکــی گرنــگ دەگێڕێــت لــە وەســف و دەرخســتنی 
ئەتمۆســفیری  و  دۆخ  و  کارەکتــەر  ماهییەتــی  و  شــوناس 
ــی  ــی مەوقیعییەت ــی بەپێ ــە زمان ــەر لێهاتووان ــە. نووس دەقەک
دیاریکــردووە.  کارەکتــەرەکان  کۆمەڵایەتــی  و  ئابــووری 
بەواتایەکــی تــر زمــان لــەم ڕۆمانــە نەکراوەتــە قوربانــی هیــچ 
ڕەگەزێکــی هونــەری، بەڵکــوو هەمــوو ڕەگــەزەکان لەڕێگــەی 
شــائەرکی زمانــی ڕۆمانەکــەوە بــە ئاســتێکی بەرزتــر و باڵاتــر 
ســپێردراون. زمانــی نووســینی ڕۆمانەکــە ، هەمــان زمانــی 
بەبــەراورد  کــە  ڕابــردووە،  ســەدەی  ســەرەتای  ئەدەبییاتــی 
بەڕوونــی  جیاوازییــەکان  ئێســتا،  ئینگلیــزی  زمانــی  بــە 
ــەو  ــی ئ ــی کرێکاری ــەوەش بگــرە زمان ــەک هــەر ئ ــن. ن دەبینرێ
ســەردەمەیە بەهەمــوو قســەی نەســتەق و پەنــد و ئیدیــۆم 
لێــرەدا  نووســەر  لێهاتوویــی  باوەکانییــەوە.  میتافــۆرە  و 
دەردەکەوێــت کــە شــارەزایانە زانیویەتــی هــەر کارەکتەرێــک 
دەبێــت چــۆن بدوێــت و چ شــێوازێکی گفتوگــۆ و قســەکردن 
بــەکار بهێنێــت. بۆیــە دەبنیــن زمانــی ڕۆمانەکــە، هەمــان 
ــی  ــۆڕ و کۆمەڵ ــو ک ــووی نێ ــەی بەکارهات ــادەی ڕۆژان ــی س زمان
کرێکارانــی ســەرەتای ســەدەی بیســتەمی بەریتانیایــە. زمانێــک 
کــە لەیەککاتــدا زیاتــر لــە ئەرکێــک ئەنجــام دەدات. ئەرکــی 
دەرخســتنی شوناســی کارەکتــەرەکان و هەلومەرجــی سیاســی 
ئابــووری و کۆمەڵایەتــی و هەروەهــا ئەرکــی گەیاندنــی  و 
ناوەڕۆکــی کۆمەڵایەتــی ئــەو پەیامــە سیاســییە چینایەتییــەی 
کــە دەقەکــە هەڵگریەتــی. واڵتــەر گرینــوودی ڕۆماننــووس 

زۆر ســەرکەوتووانە زمانــی لەجێگــەی خــۆی بەکارهێنــاوە و 
توانیویەتــی ئــەوەی مەبەســتییەتی بیپێکێــت. 

چینایەتــی  ســایکۆلۆژی  دۆخــی  ڕەنگدانــەوەی  و  ڕۆمانەکــە 
بێــکاران

واڵتــەر گرینــوودی ڕۆماننــووس؛ تێگەیشــتنێکی ورد و دروســتی 
کۆمەڵایەتییەکانــی  چینــە  ســایکۆلۆژیای  دۆخــی  لەســەر 
کۆمەڵگــەی بەریتانــی هەبــووە و لــەم ڕۆمانەیــدا زۆر زیرەکانــە 
ســایکۆلۆژیاییە  دۆخــە  ئــەم  ڕەنگدانــەوەی  لەســەر  ئیشــی 
چینایەتــی  سیاســی  ئاگایــی  ڕۆمانــووس  کــردووە. 
کردوونەتــەوە.  بەرجەســتەی  و  ناســیوە  کارەکتەرەکانــی 
ــک  ــە ڕێ ــدا ئاوێنەیەک ــی بێکاری ــی خۆشەویســتی لەڕۆژان ڕۆمان
سیاســی  و  ئابــووری  و  کۆمەڵایەتــی  هەلومەرجــی  بەبــاڵای 
کۆمەڵگــەی بەریتانیــی ســەرەتای ســەدەی بیســتەم. زمانــی 
و  سیاســییان  تێڕوانینــی  و  هەڵســوکەوت  و  کارەکتــەرەکان 
تێگەیشــتن و ناســینی خۆیــان کــۆی ئــەو ئاماژانــەن کە نووســەر 
توانیویەتــی ســەرکەوتووانە بەرهەمێکــی ئەدەبیی)ڕۆمانێــک( 
بنووســێت کــە بەمانــای وشــەکە واقیعــی بێــت، نــەک هــەر 
لــە  ڕۆمانەکــەش  واقیعیبوونــەی  ئــەو  بەڵکــوو  ئەمــەش، 
دیدێکــی سۆشیالیســتانەوە داڕێــژراوە. گرینــوود نووســەرێکی 
ئابــووری  دەردە  بۆیــە  بــوو  خــۆی  ســەردەمی  مارکسیســتی 
و  لەڕادەبــەدەر  بێــکاری  لەچەشــنی  کۆمەڵایەتییەکانــی  و 
نەبوونــی بیمــەی بێــکاری و ســەعات کاری زۆر و هەقدەســتی 
و  تەندروســتی  خزمەتگوزارییەکــی  هیــچ  نەبوونــی  و  کــەم 
ــوون  ــیانەوە نامۆب ــەرووی هەمووش ــت و لەس ــی پێویس فەرهەنگ
بــە بەرژەوەندییــە چینایەتییــەکان وەک چینێکــی کۆمەڵایەتــی 
ــزە ســەرکوتگەرەکانی ســوپا و پۆلیــس و  و ڕۆڵــی پــارە و هێ
دەوڵەتــی ناســیوە و لێرەشــەوە و لەڕێگــەی ئــەو مەعریفــە 
ــەرەکان،  ــۆن و میزاجــی کارەکت ــی ت ــەوە توانیویەت چینایەتیی
هێمنــی و بێدەنگــی هەندێکیــان، پیاوســالاری بۆرژوازییانــە 
بــەرز و نزمبوونــەوەی تێمپــەر و ناســینی  و تووڕەبــوون و 
ئەمانــە  هەمــوو  ..تــاد،  ئاگایــی  و  وشــیاری  و  دیــاردەکان 
ــە  ــکات ک ــێ ب ــەی پ ــەو دۆخ و هەلومەرج ــای ئ ــەوە وێن بەیەک
ــەم  ــن. ب ــکار دەخوڵقێن ــی کرێ ــی چین ــایکۆلۆژیای کۆمەڵایەت س
بەڵکــوو  و  نییــە  نووســەرێک  تەنهــا  هــەر  گرینــوود  پێیــە 
کۆمەڵایەتــی  هەلومەرجــە  وێنــای  سایکۆلۆژیســتێکیش  وەک 
و ئابوورییەکــە کــردووە. ئەمــەش یەکێکــە لــە هۆکارەکانــی 
سۆشــیالیەتییەی  چینایەتییــە  ڕۆمانــە  ئــەم  ســەرکەوتنی 
ئەمــڕۆش  تــا  بەریتانیــی  ئەدەبــی  مێــژووی  کــە  گرینــوود 
شــانازی پێــوە دەکات. پێگــەی ژن و خێــزان و وابەســتەبوونی 
منــداڵ بــە خێــزان و باوکســالاری و گۆشــەگیریی و هاوڕییەتــی 
کــە  نەخشــێنراون  بەجۆرێــک  ڕۆمانەکــەدا  لــە  خەبــات  و 
یارمەتــی خوێنــەر دەدەن کــە زۆر بــە ئاســانی ئاســتی کلتــوور و 
فەرهەنگــی کۆمەڵایەتــی ئــەو قۆنــاغ و ســەردەمەی کۆمەڵگــەی 

بناســێت.  بەریتانیــی 

ئەم ڕۆمانە چۆن کرا بە شانۆ و فیلم؟
لەڕۆژانــی  خۆشەویســتی  ڕۆمانــی  بڵاوبوونــەوەی  دوای 
بێکاریــدا لەســاڵی ١٩٣٣، ناوبانــگ و ســەرکەوتنێکی باشــی 
بەدەســتهێنا و بــووە پڕفرۆشــترینی کتێبــی ســاڵ. ســاڵی ١٩٣٤ 
ــانۆ  ــۆ ش ــە ب ــەم ڕۆمان ــۆو ئ ــد گ ــانۆنامەنووس ڕۆناڵ ــی ش لەڕێ
ئامادەکــرا. یەکەمیــن نمایشــی ئــەم شــانۆیە لەســەر تەختــەی 
شــانۆی مانچســتەر ڕیپەرتــۆری بــوو. قســەکردن لەســەر تــەوەرە 
لەڕێگــەی  بەریتانیــا  لــە  هاوچەرخــەکان  کۆمەڵایەتییــە 
هونــەرەوە شــێوازێکی تــازە بــوو لەســەر قۆنــاغ و ســەردەمەکە. 
لەتــەواوی  جیــاوازەوە  تیپــی  دوو  بەهــۆی  شــانۆنامەکە 
ــۆرک،  ــس و نیۆی ــدەن و پاری ــە لەن ــانیش ل ــا و پاش بەریتانی
بــۆ  زیاتــر  ناووناوبانگــی  هــۆی  بــووە  ئەمــەش  نمایشــکرا. 
واڵتــەر گرینــوودی ڕۆماننــووس، چونکــە ئــەم شــانۆنامەیە تــا 
کۆتایــی ســاڵی ١٩٣٥ ملیــۆن و نیوێــک و تــا ســاڵی ١٩٤٠ لــە 
بەریتانیــا نزیکــەی ســێ ملیــۆن بینــەری هەبــووە. ســاڵی ١٩٦٧ 
ــەم  ــرا. مۆســیقای ئ ــار ک ــۆن تۆم ــە تەلەفیزی وەک شــانۆنامە ل
دەقــە شــانۆییەش لــە ســاڵی ١٩٧٠ لەلایــەن تێــری هەگــس 
و ڕۆبــەر گــرەی و ئاڵــن فلەکــەوە ئامادەکرابــوو. لەبــواری 
ســینەماش ئــەم ڕۆمانــە ســاڵی ١٩٤٠ هەوڵێــک درا بکرێتــە فیلم 
بــەڵام بــۆردی سانســۆری فیلمــی بەریتانــی)٧( ڕێگــەی نــەدا و 
پرپۆزڵەکــەی ڕەت کــردەوە بەبیانــووی ئــەوەی )چیرۆکێکــی 
قێزەوەنــە لــە هەلومەرجێکــی قێزەوەنــدا()٨(. دواجــار لــە 
بەهــۆی  ئــەوەی  دوای  دا،   ١٩٤١ ســاڵی  حوزەیرانــی  مانگــی 
ــک  ــی خەڵ ــی کۆمەڵایەت ــە ژیان ــەوە ک ــی دووەم ــی جیهان جەنگ
ئاڵوگــۆڕی بەســەردا هاتبــوو، ئــەم ڕۆمانــە سۆشیالیســتییە 
یەکــەم  جــاری  هاوشــێوەی  پرپۆزڵێکــی  بــە  کرێکارییــە 
ــەر درا و  ــدی لەس ــەوە ڕەزامەن ــی ڕاگەیاندن ــەی وەزارەت لەڕێگ
ــە  ــتەر(ەوە کرای ــان باکس ــینەمایی )ج ــەری س ــەن دەرهێن لەلای
فیلــم. بۆڵتنــی مانگانــەی فیلــم وەک گۆڤارێکــی لێکۆڵینــەوەی 
ــی  ــە فیلمــی خۆشەویســتی لەڕۆژان ــی هاوچــەرخ پێیوای هونەری
ــەی  ــەو فیلمان ــترین ئ ــدی باش ــە ڕیزبەن ــە ل ــدا )فیلمێک بێکاری
کــە تــا ئێســتا بەرهــەم هێنــراوە. دەرهێنانەکــەی نایــاب و 
وێنەگرتنەکەشــی جێگــەی ســتایش و گروپــی کاســتیش تابڵێــی 
بــاش بوون(.)٩(هــۆکاری ســەرەکی لەپشــت ســەرکەوتنی ئــەم 
دەقــە، وێناکردنــی ئــەو واقیعــە کۆمەڵایەتییــەی ژیانــی چینــی 
کرێــکاری بێکارکــراوی بەریتانیــا بــوو کــە چــۆن لــە ژێــر ســتەم 
و چەوســانەوەی ســەرمایەداراندا، تاریکتریــن ژیانــی پــڕ لــە 

نەهامەتــی و ســەرکوتیان بەســەر بــردووە. 

دواقسە
ڕۆماننووســی  بێکاریــدا  لەڕۆژانــی  خۆشەویســتی  ڕۆمانــی 
دەقێکــی  وەک  گرینــوود،  واڵتــەر  بەریتانــی  کرێکاریــی 
لــە  کــە گوزارشــتە  واقیعــی و خەباتکارانــەی سۆشیالیســت 
ــەی  ــە دەی ــا ل ــکاری بەریتانی ــی بێ ــی کرێکاران ــان و خەبات ژی
ڕێگــری  بــۆرژوازی  گەرچــی  بیســتەم،  ســەدەی  ســییەکانی 
لێکــرد و هەوڵیــدا بڵاونەبێتــەوە، بــەڵام ئاســتی هونەریــی و 
ناوەڕۆکــی خەباتکارانــەی ڕۆمانەکــە ســنوورەکانی هەوڵەکانــی 

لــە  یەکێــک  بــە  بــوو  و  بــڕی  بــۆرژوازی 
پڕفرۆشــترین کتێــب لــە بەریتانیــا. دواتریــش 
بــۆ  ڕێگرییــەک  و  سانســۆر  هــەر  ســەرباری 
ــم  ــە فیل ــرا ب ــانیش ک ــرا و پاش ــانۆ ئامادەک ش
و تــا ئێســتاش بەهــەزاران خوێنــەر و بینــەری 
ڕاســتییە  ئــەو  ئەمــەش  هەیــە.  و  هەبــووە 
دەســەلمێنێت کــە هــەرکات ئــەدەب و هونــەر 
لــە جەرگــەی خەبــات و ملمانێــی کۆمەڵایەتــی 
و چینایەتــی نــاو کۆمەڵگــە ئامادەیــی هەبــوو، 
ئــەوا ئــەو ئــەدەب و هونــەرە جێگــەی خــۆی لــە 
دڵــی ملیۆنــان کرێــکار و ئینســانی شۆڕشــگێڕ و 
خەباتگێــڕی ڕێــگای یەکســانی و دادپــەروەری 
کۆمەڵایەتــی دەکاتــەوە. ڕۆمانــی خۆشەویســتی 
دەبێــت  شــاکارێکە  بێکاریــدا،  لەڕۆژانــی 

هەمــوو کرێکارێــک بیخوێنیتــەوە. بــەو ئومێــدەی ڕۆژێــک بێــت 
ــش  ــەری کوردزمانی ــوردی و خوێن ــی ک ــە ســەر زمان وەربگێردرێت
لــەم شــاکارە ناوازەیــە بێبــەش نەبێــت. خراپیــش نابێــت ئــەم 
کورتــە نووســینە بــەو وەڵامــەی لاری میــس نوێنــەری بێکارانــی 
ڕۆمانەکــەی  سۆشیالیســتی  پاڵەوانــی  و  خۆپیشــاندەران 
واڵتــەر گرینــوود کۆتایــی پێبهێنیــن کــە لــە بەرانبــەر قســەی 
لێپرســراوێکدا کــە دەڵێــت بەرپرســان ئامادەنیــن کاروبــارە 
بێــکاران  نوێنەرانــی  ئــەوەی  بــۆ  دوابخــەن  گرنگەکانیــان 
ببینیــن، لاریــش وەڵامــی دەداتــەوە و دەڵێت)هیــچ کاروبارێــک 

لــە کاروبــاری پرۆلیتاریــای برســی گرنگتــر نییــە(.)١٠(

پەراوێز و سەرچاوەکان :
)١(واڵتــەر گرینــوود)١٩٠٣ – ١٩٧٤( ؛ ڕۆماننووســی بەریتانــی 
ــاوەڕی سۆشیالیســتی)  ــە بیروب لەخێزانێکــی کرێکاریــی ســەر ب
وەک  چێشــتخانەیەکدا  لــە  دایکیشــی  و  ســەرتاش  باوکــی 
ــی  ــەی دایک ــووە. بنەماڵ ــک ب ــردووە(، لەدای بەردەســت کاری ک
گرینــوود ســەر بــە ڕێکخــراوە کرێکارییــەکان و هەروەهــا وەک 
ــوود  ــی گرین ــە دایک ــک ک ــوون بەجۆرێ ــش سۆشیالیســت ب باوەڕی
ڕەفــی کتێبخانەکــەی باوکــی گرینــوودی بــە کتێبی سۆشیالیســتی 
پڕکردبــووەوە. گرینــوود لــە کاتــی بێکاریــدا بــۆ حیزبــی کار، 
ــت دەکات  ــژکار و دەس ــە ڕاوێ ــەوە دەبێت ــردووە. دوای ئ کاری ک
ــا  ــت و ئینج ــکار دەکرێ ــان بێ ــرۆک. پاش بەنووســینی کورتەچی
بیمــەی بێکارییەکەشــی دەبــڕن. گرینــوود لەیاســا و ڕیســاکانی 
ئەوکاتــی بــۆرژوازی بێــزار دەبێــت، لەســاڵی ١٩٢٩ دوای ئــەوەی 
هەقــی ســێ مانــگ مووچــەی وەک تاپســیت نادرێتــی، ئەویــش 
ئامێــری تایپکردنەکــە لــە کۆمپانیــاوە دەبــات بــۆ خــۆی و دەســت 
ــی  ــمەینەتی هانک ــی بەش ــی خەڵک ــینی چیرۆک ــە نووس دەکات ب
ــن  ــوود یەکەمی ــدا، گرین ــی بێکاری ــاڵی ١٩٣٢ لەکات ــارک. س پ
ڕۆمانــی خــۆی، خۆشەویســتی لەڕۆژانــی بێکاریــدا دەنووســێت. 
گرینــوود یــازدە ڕۆمــان و ســێ کتێبــی نووســین و یــادەوەری 
بڵاودەکاتــەوە. ئەمــە جگــە لــەوەی ژمارەیــەک لــە بەرهەمەکانی 
ئامادەکــراون بــۆ شــانۆ و کراونەتــە فیلــم. گرینــوود لەتەمەنــی 
حەفتــا ســاڵیدا، لەســاڵی ١٩٧٤ بــە مێژوویەکــی گەشــاوە و پــڕ 
لــە شــانازی چینایەتییــەوە بــۆ هەمیشــە ژیــان و خەبــات و 

نووســین لەپێنــاو ئینســان، جێدێلێــت. 

)٢(مانگرتنێکــی گشــتی بــوو کــە لــە بەریتانیــا ئەنجامــدرا، لــە 
چــوار تــا دوانــزەی ئایــاری ١٩٢٦ خایانــد و لەســەر بانگــەوازی 
بانگــەوازی  ســەندیکاکانەوە  کۆنگــرەی  گشــتی  ئەنجوومەنــی 
کرێکارانــی  لەلایــەن  مێژووییــە  مانگرتنــە  ئــەم  کــرا.  بــۆ 
بەریتانیــاوە کــە نوێنەرایەتــی ناڕەزایــی ملیۆنــان کەســیان 
دەکــرد وخوازیــاری گۆڕانــکاری بــوون لــە سەرانســەری وڵاتــدا، 
هــەزار  ســەد  حــەوت  و  ملیۆنێــک  هەرچەنــدە  بەڕێوەچــوو. 
ــە  ــوون ل ــەڵام ســەرکەوتوو نەب ــە ســەر جــادە، ب ــکار هاتن کرێ
بەدیهێنانــی داخوازییەکانیــان کــە بریتیبــوون لــە ڕێگریکــردن 
لــە کەمکردنــەوەی هەقدەســت و باشــتربوونی هەلومەرجــی کار.

ــرات  ــیال دیموک ــی سۆش ــی سیاس ــی کار؛ وەک حیزبێک )٣(حیزب
ســاڵی ١٩٠٠ لــە بەریتانیــا، دامــەزرا. ئــەم حیزبــە لایەنگــری 
بزووتنــەوە سۆشــیال دیموکراتــەکان و ڕێکخــراوە کرێکارییــەکان 
بــوو. مێژوویەکــی درێــژی هەیــە و بــە گەلــێ قۆنــاغ وئاڵوگــۆڕدا 
تێپەڕیــووە و هەتــا ئەمــڕۆش لەگۆڕەپانــی سیاســی بەریتانیــا 

بــوون و چالاکــی سیاســی هەیــە.

ــی  ــکار؛ ڕێکخراوێک ــی بێ ــی کرێکاران ــەوەی نەتەوەی )٤(بزووتن
 ١٩٢١ لەســاڵی  و  بــوو  بەریتانیــا  بێــکاری  کرێکارانــی 
لەلایــەن ئەندامانــی حیزبــی کۆمۆنیســتی بەریتانیــا، هاتــە 
ئــەم ڕێکخــراوە؛ ڕاکێشــانی ســەرنج  دامەزرانــدن. ئامانجــی 
بــوو بــۆ دۆخــی نالەبــاری کرێکارانــی بێــکار لــە قەیرانــی 
ســاڵی  گشــتی  مانگرتنــی  و  یەکــەم  دوای جەنگــی جیهانــی 
بەرەنگاربوونــەوەی  و  گــەورە  قاتوقڕییــە  دواتــر  و   ١٩٢٦
دەزگای پێدانــی بیمــەی بێــکاری بــوو لــە بەریتانیــا. ئــەم 
ڕێکخــراوە لــە ســەرەتای جەنگــی جیهانــی دووەمــدا ، واتــە 
ــەو  ــان ب ــاری کۆتاییهێن ــرا و بڕی ــە ک ــاڵی ١٩٣٩ قەدەغ ــە س ل
بزووتنەوەیــە لــە ســاڵی ١٩٤٣دا، درا، دواجــار لــە ســاڵی ١٩٤٦ 
هەڵوەشــایەوە. لــە مــاوەی ســاڵانی ڕابردووشــدا چەندیــن هــەوڵ 
دراوە بــۆ زیندووکردنــەوەی ئــەم بزووتنەوەکــە کــە ئاخرینیــان 

لــە دەوروبــەری ســاڵی ١٩٩٢ بــوو.

)٥(https://reading١٩٠٠١٩٥٠.wordpress.
com/١٢/٠١/٢٠١٨/love-on-the-dole-by-
walter-greenwood١٩٣٣-/

)٦(http://www.screenonline.org.uk/film/
id/٤٨٥٦٨٢/index.html

ڕێکخراوێکــی  بەریتانــی؛  فیلمــی  سانســۆری  )٧(بــۆردی 
ناحکومیــی بــوو کــە لەلایــەن پیشەســازی فیلمــی بەریتانیــاوە 
لــە ســاڵی ١٩١٢ دامــەزرا و بەرپرســیار بــوو لــە پۆلێنکردنــی 
نەتەوەیــی و سانســۆرکردنی ئــەو فیلمانــەی کــە لــە ســینەماکان 
میدیــای  لــە  و  دەکــران  نمایــش  ڤیدیۆییــەکان  بەرهەمــە  و 

فیزیکــی لــە ناوخــۆی بەریتانیــا، بڵاودەکرانــەوە.

)٨(http://www.screenonline.org.uk/film/
id/٤٨٥٦٨٢/index.html

 )٩(The Monthly Film Bulletin, 
Published by The British Film Institute, 
Volume ٨, No.٨٨,     April ١٩٤١, page ٤٣.

 )١٠(Love on the Dole, Walter 
Greenwood, Penguin Modern Classics. 
١٩٧٦, page ٢٠٠. 

ڕۆژنامەیەکی سیاسیە ڕێکخراوی بەدیلی کۆمۆنیستی لە عێڕاق دەریدەکات ژمارە ٣٢ نۆڤەمبەری ٢٠٢٤

]ڕوونکردنەوەی ڕەوت: ئەمە بەشی سێیەم و 
کۆتایـیە لە سێ بەشی نامێلکەیەکی هاوڕێ ناجی 

بەو ناوەوە. بەشی یەکەمی لە ژمارە )٣٠( و 
بەشی دووەمی لە ژمارە )٣١(دا بڵاوکراوەتەوە. 
خوێنەران، مارکسیستەکان و کرێکارانی پێشڕەو 
بانگەواز دەکەین بۆ خوێندنەوە و بەدواداچوونی[.

سێ: نیولیبراڵیزم، کولتوور، هونەر و وەرزش

پیشەســازیی  فرانکفۆرتییــەوە،  قوتابخانــەی  ڕوانگــەی  لــە 
کولتــووری واتــە هەژموونــی بەهــای ئاڵوگــۆڕ، بتپەرســیتی 
کاڵا و هێــزی پــارە. مارکــس هەمیشــە دەیــوت کاڵا لــە چــەک 
کولتــووری،  پیشەســازیی  چەمکــی  هەربۆیــە  بەهێزتــرە. 
داڕێــژراوە؛  مارکسیســتیدا  چەمکــی  ســێ  ژێرڕۆشــنایی  لــە 
یەکەمیــان ئاماژەیــە بــۆ پەرەپێدانــی چەمکــی "فیتیشــیزمی 
لــە  تەنهــا  کاڵا  بتبەرســتیی  چیتــر  مانایــەی  بــەو  کاڵا"، 
بەرهەمهێنانــی  و  کورتنەکرێتــەوە  ماددیــدا  بەرهەمهێنانــی 
ــش  ــە کولتووری ــت. چونک ــنبیرییش لەخۆبگرێ ــووری و ڕۆش کولت
ــی ســەرمایەداریدا.  ــە بەرهەمهێنان ــە بەشــێکی ســەرەکی ل بۆت
لــۆکاچ،  جــۆرج  لــەلای  "بەشــتبوون"  چەمکــی  دووەمیــان 
ــە "گشــتێتی"ی  ــت ک ــراوان بکرێ ــا ف ــەی وەه بەشــێوەیەک ماناک
لــە  تەنهــا  نــەک  لەخۆبگرێــت  ســەرمایەداری  کۆمەڵگــەی 
هۆشــیاریی چینایەتیــدا ســنوورداربکرێت. دواییــن چەمکیــش 
ــی  ــی )مرۆڤ ــە کتێب ــۆزە ل ــەوەی مارک ــرازی"، وەکئ ــی ئام "عەقڵ
تاکڕەهەنــد(دا، لەڕێگــەی ئــەم چەمکــەوە شــیکارییەکی ورد 
ئەدۆرنــۆ  دەکات.  پێشــکەوتوو  پیشەســازیی  کۆمەڵگــەی  بــۆ 
ــەر بەناونیشــانی  ــەڵ هۆرکهایم ــیدا لەگ ــی هاوبەش ــە وتارێک ل
ــاوەر"،  ــی جەم ــووری: ڕۆشــنگەری و فریودان "پیشەســازیی کولت
قەیرانــی عەقڵانییەتــی ئامــرازی و مەترســییەکانی کۆمەڵگــەی 
ئــەو  ئەمــڕۆ  دەخەنــەڕوو.  کولتــوور  لەســەر  پیشەســازی 
ــە  ــت، ب ــی دەهێنێ ــووری بەرهەم ــازیی کولت ــەی پیشەس کاڵایان
بەهــای بەکارهێنــان ناپێورێــت، بەڵکــو بەهایەکــی ڕووتیــان 
هەیــە کــە لەلایــەن بــازاڕەوە دیاریدەکرێــت. هەمــوو ئەمانــەش 
پێشــوەختە  کــە  بەرخــۆری،  کولتــووری  ســەرچاوەی  دەبنــە 
بەمشــێوەیەش  ئامادەکــراوە،  بــۆ  جەمــاوەری  و  بەکاربــەران 
دەگۆڕێــت  ڕاســتەقینە  کولتــووری  "کۆمەڵگــەی پیشەســازیی، 
بــە کولتــوری بەرخۆریــی جەمــاوەری". چیتــر ســەرمایەداری، 
مەیلــی بــەرەو بــێ بەهاکردنــی هونــەر و داهێنــان هەیــە، بۆیــە 
پێناســەی ســەرکەوتنی هونــەری هاوشــانە بــە ژمــارەی فرۆشــتن 
و ڕادەی بڵاوبوونــەوەی لــە بــازاڕدا. بەمشــێوەیە نــرخ دەبێتــە 
تاکــە نیشــاندەر بــۆ هەڵســەنگاندنی تابلۆیەکــی هونــەری، 
ــە  ــرەوە ب ــۆی نەهێشــتنی ڕەســەنایەتی. لێ ــە ه ــەش دەبێت ئەم
ــە بریتییــە لــە پرۆســەی  ــتیپێکرد، ک کاڵاکردنــی هونــەر دەس
کاڵایەکــی  بــۆ  کولتــووری  چالاکییەکــی  هەمــوو  "گۆڕینــی 
ــازاڕی  ــای ب ــەش ملکەچــی یاس ــەم کاڵاێ ــای ئ ــی"، بەه بازرگان
ــە.  ــا ئامانجــی قازانجــی دارایی ــردن دەبێــت، کــە تەنه بەکارب
ئەمــەش ئەمــڕۆ بــە واقیعــی دەبینرێــت، وەکئــەوەی زۆرێــک 
"پاراســتنی  نــاوی  لەژێــر  بازرگانــەکان  و  ســەرمایەدار  لــە 
ــەن  ــەوە دەک ــە هونەرییەکان ــە بەرهەم ــی ب ــەر"دا، بازرگان هون
و لــە ســپیکردنەوەی پارەشــدا وەبەرهێنانێکــی قازانجبەخشــە. 
کەڵەکــە  ســامانیان  و  ســەروەت  ســەرمایەدارەکان  هــەرکات 
دەکــەن، ئیــدی بــۆ خۆنمایشــکردن و شــکۆمەندیی کۆمەڵایەتــی، 
پێــوەرە  بەپێــی  و  تێردەکــەن،  هونەرییەکانیــان  ئــارەزووە 
مادییــەکان و ســەلیقەی هونەریــی خۆیــان هەوڵــی دروســتکردنی 
دەزگای کولتــووری و ڕۆشــنبیری و میدیایــی دەدەن، ئەمــەش 
خۆیــان  ســەلیقەی  ئاســتی  بــۆ  خەڵــک  ســەلیقەی  وادەکات 
دەبنــە  هونەرییــەکان  بەرهەمــە  بەمشــێوەیەش؛  دابەزێنــن. 
جێگــەی  نەختینەیــی،  بەهــای  واتــە  دارایــی،  ســەرمایەی 
یاســاکانی  ملکەچــی  و  دەگرێتــەوە،  هونــەری  ئیســتاتیکای 
ئابــووری دەبێــت. بــازاڕى نيوليبراڵيــزم ئــه و بازاڕه يــه  كــه  
له ڕێگــه ى میدیــا و ڕيكامــه وه  بڕيــار و پێداويســتيى مــرۆڤ 
ــنورێك  ــه ر س ــت "ئه گ ــۆزه  ده ڵێ ــه  مارك ده ستنيشــان ده كات، بۆي
بــۆ ڕيــكام و ئالووده بــوون بــه  ميديــاوه  دابنرێــت، ده ســتبه جێ 
تــاك تووشــى خورپــه  و ڕاچڵه كيــن ده بێــت، بــه ڵام بێگومــان 
دواى ئــه وه  هه لــى پرســياركردن و بيركردنــه وه  لــه  خــۆى، 
خۆناســين ) و ناســينى دژه كه ى خۆى( و ناســينى كۆمه ڵگەكه ى 
بۆیــە هەوڵــی قوتابخانــەی فرانکفۆرتــی  بــۆ ده ڕه خســێت". 
ئەوەبــوو ڕەخنــە بکاتــە میکانیزمــی بونیادنانــی کۆمەڵگەیەکــی 
هۆشــیار، واتــا فیکــری ڕەخنەیــی ببێتــە بناغەیــەک بــۆ لادانــی 
فۆرمەکانــی ســەرکوتکاری و دامەزراندنــی عەقڵێکــی ڕەخنەیــی 
هۆکهایمــەر  وەک  چونکــە  ئامرازگەرایــی.  عەقڵــی  لەبــری 
دەستنیشــانیکردبوو، لــە کۆمەڵگــەی ســەرمایەدارییدا دەســەڵات 
جێگــەی عەقــڵ، ملکەچــی جێگــەی ئــازادی، و ئــەرک جێگــەی 
مافــی گرتۆتــەوە. ئه مــڕۆ ســه ره ڕاى بــێ پاره يــى و په ژاره یــی 
و هــه ژارى، هێشــتا زۆرينــه ى خه ڵــك هه وڵــى دابينكردنــى 
هه ندێــك كاڵا و شــت ده ده ن كــه  بريتيــن لــه  "پێداويســتيى 
ــن،  ــی ني ــتیى حەیاتی ــدا پێداويس ــه  بنەڕەت ــا ل ــاخته " ، وات س
بــه ڵام به هــۆى چاولێگــه رى و ڕيكامــەوە ده كرێنــه  پێداويســتیى 
ئــه م  ملكه چــى  و  پاشــكۆ  ده بنــه   خه ڵــك  دواتــر  زەڕوری، 
ســه رجه م  ســه رمايه دارى،  كۆمه ڵگــەى  نازه ڕووريانــه ".  "كاڵا 
بــۆ  ده گۆڕێــت  خه ڵــك  نێــوان  لــه   مرۆييــه كان  په يوه ندييــه  
په يونديــى  واتــا  شــته كان،  نێــوان  ئۆبێكتيڤــى  په يوه نديــى 
دەبێــت  ئــه و كاڵايانــه وه   له ڕێگــه ى  يه كتــر  له گــه ڵ  خه ڵــك 
كــه  ئاڵۆگــۆڕى ده كــه ن . جگه لــه  به رخــۆرى و مه ســرفگه رايى 
مــرۆڤ  کــە  ماديــدا،  شــتى  و  پۆشــاك  و  خــۆراك  لــه  
زێدەبەرهەمــی  و  خاشــاک،  و  خــۆڵ  عەلاگەیەکــی  بۆتــە 
ــته يى  ــى جه س ــتا بازرگاني ــت، ئێس ــەرمایەداریی تێفڕێدەدرێ س
و سێكســى، و..هتــد لــە زیادبووندایــە. لەمبــارەوە ســاڤۆى 
ــكا  ــمانيى ئه مري ــى ئاس ــارى هێڵ ــو گۆڤ ــى نێ ــژه ك، ڕيكامێك ژي
ــى  ــۆ ژيان ــت ب ــه وه  هاتبێ ــى ئ ــر كات ــه  ئيت ــەوە؛ "ڕه نگ دەهێنێت
بكه يــت".  قۆنته راتچييــه وه   بــه   په يوه نديــى  ســۆزداريیت، 
ده ســتى  كارى  قۆنته راتدانــى  بــه   "له پــاش  دەڵێــت  ژيــژه ك 
)و زۆربــه ى ئيشــه  چه په ڵه كانمــان( بــه  وڵاتانــى جيهانــى 
ســێهه م، له پــاش به قۆنته راتدانــى پرۆســه ى ئه شــكه نجه دان 
و  سياســى  ژيانــى  بەقۆنته راتدانــى  و  ديكتاتــۆره كان،  بــه  
ئيــدارى، ئيتــر بــۆ لێنه گه ڕێيــن پرۆســه كه  بگاتــه  دوالۆژيكــى 

خــۆى و بيــر لــه  قۆنته راتدانــى سێكســييش بكه ينــه وه ". 

ئايدۆلۆژيــاى  ئه مــڕۆ  باڵاده ســتیى  ئايدۆلۆژيــاى 
نيوڵيبراڵيزمــه ، كــه  قازانــج و كه ڵه كه كردنــى ســامان ده خاتــه  
ــک  ــچ چەم ــەت هی ــه وه . تەنان ــى مرۆيي ــوو به هايه ك ــش هه م پێ
و بەهرەیەکــی مرۆیــی بــە بڵندنشــینی ناهێڵێتــەوە. ئــه وه ى 
ڤیســتیڤاڵ  نێــو  هونەرمەندانــی  بــه   هه ڵبه زودابــه ز  ئه مــڕۆ 
ســه رمايه   لۆژيكــى  پاره يــه .  هێــزى  ده كات  ڕیکامــەکان  و 
ســه ربازى/ئه منى  هێــزى  و  ده ســه ڵات  ميديــا،  به ته نهــا 
ئاراســته  نــاكات، بگــرە جوڵــەی كۆمه ڵايه تــى و ئايينــى و 
ده ستنيشــانيده كات.  ســه رمايه   هــه ر  ســوبێكت  نه ته وه يــى 
یەکێکــە  ســعودی،  عەرەبیــی  شانشــینی  ڤیســتیڤاڵەکانی 
بــۆ  ســەرمایە  بــازاڕی  پێداویســتیی  نیشــانەکانی  لــە 
هونەرمەنــدان، بەبــێ لەبەرچاوگرتنــی کولتــووری وڵاتێکــی 
ــەی  ــەلای زۆرب ــە ســەرەتادا ب ــە ل ــی، ک نیمچەدوورگــەی عەرەب
خەڵکــی ڕۆژهەڵاتــی ناوەڕاســتەوە مژارێکــی ســەیر و نامــۆ 
بــوو، چــۆن دەبێــت لــە "خاکێکــی پیــرۆزی" وەک ســعودییەدا 
ئــەم هەمــوو هونەرمەنــد و "لۆتــی و ڕاقیســە" ئامادەگییــان 
هەبێــت. بــەڵام هەژموونــی بــازاڕی نیولیبراڵیــزم وایکــردووە، 
ــک  ــە وەرچەرخانێ ــەو وڵات ــەی ئ ــینە گەنجەک ــر جێنش ــە چیت ک
بەســەر دۆخــی چەقبەســتووی ئابووریــی نــەوت و ئایینیــدا 
بهێنێــت. چونکــە بــازاڕی ئەمــڕۆ ئــەوە دەخوازێــت، لــە چەندیــن 
ســەبەتەی وەبەرهێنانــدا جامبازیــی بکەیــت. پــرۆژەی نیــوم 
دادەنرێــت،  ســەرزەوی"  "بەهەشــتی  بــە  کــە   )NEOM(
یەکێکــی تــرە لــەو پرۆژانــەی کــە ئەمیــرە گەنجەکــە بــە بەهــای 
500 ملیار دۆلار دورگەیەک بۆ  ســەرمایەداران/"خواپێداوان" 
کەمینەیــەک،  بــۆ  پاکوخاوێــن  دوورگەیەکــی  دروســتدەکات. 
ــوو  ــا" هەم ــەکان "فریشتەئاس ــتکرد و ڕۆبۆت ــی دەس ــە زیرەکی ک

دەکــەن. پــارەدارەکان  بــە  پێشــکەش  خزمەتگوزارییــەک 

و  ڕەخنەگــران  لــە  زۆرێــک  ئەمــڕۆ  تــرەوە،  لەلایەکــی 
وەرزشــی  "بەکاڵاکردنــی"  لــە  بــاس  وەرزش  ئارەزومەندانــی 
یەکــەم  کــە  هەیــە  بۆچوونێــک  بــەڵام  دەکــەن،  هاوچــەرخ 
کاتێــک  بــووە،  ١٧٤٣دا  ســاڵی  لــە  وەرزش  بەرهەمهێنانــی 
)جــاک برۆتــۆن( بــۆ ئامادەبوونــی جمــوور لــە بۆکســێنەکانیاندا 
پــارەی وەردەگــرت. دوای ئــەوەی، لــە ســەدەی نــۆزدەوە تۆپــی 
دەردەکەوێــت،  جیهانــدا  لــە  وەرزش  باوتریــن  وەک  پــێ 
ئیتــر چــاوی ســەرمایەدارەکان دەچێتــە ســەر وەبەرهێنــان و 
پیشەســازیی لــەم وەرزشــە پڕچێــژ و پڕبینــەرەدا، ئەمــەش 
لــە  وەرزشــە  ئــەم  قازانجبەخــش.  وەبەرهێنانێکــی  واتــە 
ئەوروپــا وەک ناوەندێکــی پێشــکەوتووی پیشەســازی، لەلایــەن 
و  کڕیــن  وردە  وردە  دەکرێــن،  پاڵپشــتیی  کۆمپانیاکانــەوە 
ــەڵام  ــەوە دەســتپێدەکات. ب ــەکان و یاریزانان ــە یان فرۆشــتن ب
ئــەوەی ئەمــڕۆ ئــەم وەرزشــە لــە ســاڵانی پێشــوو جیادەکاتــەوە، 
ئەوەیــە کــە چیتــر گرنگــی بــە هەبوونــی یاریزانــی بەهرەمەنــد 
لەنێــو یاریــگا نادرێــت، بەڵکــو بەدەســتهێنانی قازانــج لــە 
ڕیــکام و درێســی یاریزانــەکان خاڵێکــی جەوهەرییــە. لــە 
ئێســتادا یانەیــەکان بیــر لەوەناکەنــەوە کــە یاریزانــان بهێنــە 
یانەکەیانــەوە تاکــو چێــژ بــە جموورەکەیــان ببەخشــن، بەڵکــو 
و  ناپیشــەیی  ڕێگــەی  چەندیــن  بــە  قازانــج  دەســتکەوتنی 
نائەخاقــی لەپێشــینەی کارەکانــە. جگەلــەوەی قۆرخــکاری 
یانــە  و  گــەورەکان  یانــە  لەنێــوان  زۆر  نابەرابەرییەکــی  و 
بچوکــەکان هەیــە. ئەمــڕۆ وەرزشــیش وەک ســەرجەم کایەکانــی 
و  پــارە  پەیداکردنــی  بــۆ  ئامرازێــک  بۆتــە  ژیــان،  تــری 
کەڵەکەکردنــی ســەرمایە، گرەوکــردن و ســاختەکاری، بەشــێکی 
ســەرەکیی ئــەم پیشەســازییە پێکدەهێنێــت و ســەرمایەدارەکان 

وەک پیشــەکانی تــر، جامبــازی و قومــاری پێوەدەکــەن. 

ــەرمایەداریدا(  ــەی س ــە کۆمەڵگ ــی )وەرزش ل ــە کتێب ــز ل کۆلین
بەرنامــەی  زیاتــری  نیــوە  لــە  کــە  دەکات  بــەوە  ئامــاژە 
تەلەفزیۆنیــی تــۆڕی ئەمریــکا، کــە لــە ســەدەی بیســتەمدا 
زۆرتریــن بینراویــان هەبــووە، بەرنامــەی وەرزشــیی بــوون، 
لــە دەی بەرنامــەی  نــۆ  لــە ئەڵمانیــا،  بەهەمــان شــێوەش 
ســەرەکییەکانی ئــەو وڵاتــە کــە زۆرتریــن بینراویــان هەبــووە، 
یاریــی تۆپــی پــێ بــوون. بۆیــە وەک ڕوپــەرت مــردۆک وتــی؛ 
ئیمپراتۆریەتــی  فراوانکردنــی  بــۆ  ســتراتیژێکە  وەرزش 
ژمــارەی  کــە  بــەوەدەکات  ئامــاژە  کۆلینــز  تەلەفزیۆنــی. 
گــەورە وەرزشــییەکانی وەک مۆندیــال  بــۆ ڕووداوە  بینــەران 
ــە  ــی وەرزش ل ــی بەردەوام ــۆ گرنگی ــە ب ــاد هێمایەک و  ئۆڵۆمپی
سیســتەمی ســەرمایەداریی جیهانــی هاوچەرخــدا. وەبەرهێنانــە 
مافــی  فرۆشــتنی  لــە  بریتییــە  بــوارەدا،  لــەم  گرنگەکــەش 
پەخشــکردنی یارییــەکان بــە کۆمەڵــە و تــۆڕە قۆرخکارەکانــی 
بــواری پەخشــکردن، هەروەهــا زێدەبەرهەمهێنانــی ئامێرەکانــی 

ســەتەلایت. و  تەلەفزیــۆن 

چوار: نیولیبراڵیزم، فەلسەفە و زانست

دابڕانــی فەلســەفە و زانســت لــەم ســەردەمەدا، هۆکارگەلێکــی 
یاخیبــوون/  پرســی  دیارترینیــان  هەیــە،  بنەڕەتیــی 
دەســتەمۆبوونە. زانســت لــە تاقیگەکانــی سیســتەمدا دەســتەمۆ 
دەکرێــت و بەپێــی خواســتەکانی دەســەڵاتی سیاســی ئیســتیغال 
دەکرێــت، ئەمــەش ڕێــک پێچەوانــەی فەلســەفەیە. زۆربــەی 
و  یاخیبــوون  میتــۆدی  هەڵگــری  فەلســەفە  ڕە هەندەکانــی 
ــا  ڕەخنەگرانــەن، کایــەی فەلســەفە تاکــە کایەیــە، کــە تەنی
ملکــەچ و گوێڕایەڵــی تاقیگــەی مێــژوو بــووە، بۆیــە هــەر لــە 
یۆنانــی کۆنــەوە تاکــو ئەمــڕۆ هیــچ دەســەڵاتێک نەیتوانیــوە 
ئــەم ڕەگــەزی ڕادیکاڵبوونــەی نێــو فەلســەفە ڕیشــەکێش بــکات. 
لــە  کــە ئەرکــی فەلســەفە  نییــە،  وا  مانــای  ئەمــە  بــەڵام 
تەفســیر و ژاوەژاوی میتافیزیکیــدا قەتیــس بمێنێــت. مارکــس 
و ئەنگڵــز وەک دوو پێشــەنگی فەیلەســوفەکانی جیهــان، بــۆ 
یەکەمجــار خوێندنەوەیەکــی زانســتی بــۆ مێــژووی مرۆڤایەتــی 
میتــۆدی  تاکــە  مێژوویــی،  ماتریالیزمــی  چونکــە  دەکــەن، 
ــی  ــەکردن و گۆڕان ــژووی گەش ــە مێ ــۆ تێگەیشــتن ل زانســتییە ب
کۆمەڵگــەی مرۆیــی. هەربۆیــە فەیلەســوفێکی وەک پــۆل ڤیریلیــۆ 
ــە  ــوان فەلســەفە و زانســت دەکات. چونک داوای ئاشــتەوایی نێ
ــاردە  ــوو دی ــدەرەوەی هەم هاوکێشــە و یاســاکانی زانســت وەڵام
کۆمەڵایەتــی و سرووشــتییەکان نیــن، و فەلســەفەش بەبــێ 
میتۆلۆژیــا.  و  میتافیزیــک  دەبێتــە  زانســت  بەبنەماگرتنــی 

ئــەوەی ئەمــڕۆ لــە ســەردەمی عەقڵانییەتــی تەکنەلۆژییــدا 
کــە  دەســتکرد،  زیرەکیــی  لــە  بریتییــە  پێیگەیشــتوین، 
کاریگەرییەکــی ڕاســتەوخۆی لەســەر هونــەر و ســینەما هەیــە. 
ڕەنگــە مانگرتنــی نووســەران و سینارێســتەکانی هۆلیــۆد لــە 
وەک    ChatGPT بەکارهێنانــی  لــەدژی  ٢٠٢٣دا  ســاڵی 
ــەو  ــت ل ــک بێ ــم، یەکێ ــۆ نووســینی ســیناریۆی فیل ــک ب ئامرازێ
ــی دەســتکردی، کــردە یەکێکــی  ــی ژیری ــەی ڕەخنەکردن ڕووداوان
تــر لــە مژارەکانــی فیکــری ڕەخنەیــی. یەکێــک لــە بەڵێنــە 
گەورەکانــی AI ئەوەیــە کــە توانایەکــی لەڕادەبــەدەری هەیــە 
بــۆ کارکــردن بەبــێ دەســتێوەردانی بــەردەوام و چالاکانــەی 
مــرۆڤ. واتــە پێویســت نــاکات مێتاداتــا بــۆ پۆســتی بلۆگەکــەت 
بنووســیت- Jasper بــۆت دەکات. پێویســت نــاکات چەندیــن 
 DALL·E 2—کاتژمێــر لــە فۆتۆشــۆپدا بەســەر بەریــت
دەتوانێــت وێنــەی پێویســت بــۆ کەمپەینــی سۆشــیال میدیاکــەت 

ــد. ــکات، و هت ــت ب دروس

پێداويســتيى  گۆڕینــی  پرۆســەی  لەڕێگــەی  نیولیبراڵیــزم 
ــی  ــۆ پێداويســتيى زه رووری، کار لەســەر نائاگای ناپێويســت ب
مرۆڤــی ئــەم ســەردەمە دەکات.  واتــا "خه ڵــك لــه  ڕێگــه ی 
كاڵاكانيانــه وه  پێناســه ی خۆيــان ده كــه ن. جه وهــه ری ڕۆحــى 
ــى ڕازاوه   ــۆن و ماڵ ــری ته له فزي ــل و ئامێ ــه  ئۆتۆمبي ــان ل خۆي
و چێشــتخانه ی مۆدێرنــدا ده بيننــه وه . لــە هیــچ قۆناغێکــی 
ــی  ــەخ و گرنگی ــڕۆ بای ــدەی ئەم ــازاڕ هێن ــی ب ــژوودا ئابووری مێ
نەبــووە. ئێســتا چیتــر ئابووریــی بــازاڕ کەرەســتەیەک نییــە 
بــۆ دابینکردنــی داخوازییــەکان، بەڵکــو بووەتــە فەلســەفەی 
ئابــووری، بگــرە لــەوەش زیاتــر بــەلای زۆرینــەوە بەمانــای 
ــدا  ــەک خاڵ ــتەی ی ــە ئاراس ــەکان ب ــوو هەوڵ ــت. هەم ــان دێ ژی
دەڕۆن، هەوڵــدەدەن وەڵامــی یــەک پرســیار بدەنــەوە ئایــا 
بەپلــەی  ئەمــەش  بدۆزنــەوە؟  شــتێک  بــۆ  بــازاڕ  دەکرێــت 
جێبەجــێ  پیشەســازییەکاندا  بەرهەمــە  بەســەر  یەکــەم 
دەبێــت. چونکــە تەنهــا لەپێنــاو ســەرفکردن و بازاڕپێکــردن 
بــۆ  بازاڕیــش  بــە بەرهەمــەکان دەدرێــت. ئەگــەر  پــەرە  دا 
ــای  ــی بەه ــێ ڕچاوکردن ــەوا بەب ــەوە، ئ ــە دۆزرای ــەم بەرهەم ئ
لێبەرهــەم  زۆری  بڕێکــی  مرۆڤــەوە  لەلایــەن  بەکارهێنانــی 
دەهێنرێــت. ئابووریــی بــازاڕ تەنگانــەی ئەوانــی تــر لەبەرچــاو 
ناگرێــت، لەبەرئــەوەی گرنــگ ســەرکەوتن و قازانجــی مادییــە. 
بەهەمــان  کۆمەڵایەتییەکانیــش  خزمەتگوزارییــە  تەنانــەت 
ئاراســتەدا دەڕوات، دکتــۆری ســەرکەوتوو ئــەو کەســەیە کــە 
زۆرتریــن قازانــج بەدەســتدەهێنێت ]یــان نۆرینگــە و تاقیگــە و 
دەرمانخانــەی خــۆی هەیــە[. ســەرکەوتنی ناوەنــدە زانســتی و 
مەعریفییەکانیــش بریتییــە لــە چەندێتیــی بڵاوکراوەکانیــان و 

ڕیزبەندییــان لــە لیســتی بەناوبەنگەکانــدا. 

بەهەمــان شــێوە بازرگانیــی بــازاڕ تەحەکــوم بــە سیاســەتەوە 
ــدەر"  ــە "دەنگ ــت ک ــەوە دەدرێ ــی ب ــا گرنگ ــڕۆ تەنه دەکات، ئەم
بەدڵیەتــی تاکــو "کاندیــد" وێنەکــەی خــۆی لــەلا جــوان بــکات. 
گرنــگ نییــە مومارەســەی چ جــۆرە سیاســەتێک دەکەیــت، بــەڵام 
ئــەوەی گرنگــە چــۆن ئــەم سیاســەتە پیشــان دەدەیــت. به هــۆى 
حه قيقيشــه وه ،  پێشــكه وتوخوازى  كولتوورێكــى  نه بوونــى 
جيهانگيــرى"ی  به رخۆريــى  "مۆدێلــى  داوى  ده كه وێتــه   گه نــج 
ســه رنجڕاكێش،  ئايینــى"  "فيكــرى  يــان  ســه رنجڕاكێش ، 
ياخــود بــۆ گه يشــتن بــه  ئامانجه كانيــان ڕووده كه نــه  گرووپــى 
ئه مانــه   هه مــوو  به گشــتى  ده بــن.  گۆشــه گير  و  ده مارگيــرى 
ئه وانــه ى  ده گوزه رێــن:  چينايه تيــدا  دابه شــكاریى  له نێــو 
پاره يــان پێيــه  ڕووده كه نــه  "مۆدێلــى به رخــۆرى"، ئه وانه شــى 
لــه  ڕواڵه تــدا   پاره يــان نييــه  ڕووده كه نــه  ئــه و مۆدێانــه ى 
لێكــدژن، بــه ڵام لــه  جه وهــه ردا هه مــان توخمــى نامۆبوونيــان 
هه يــه ؛ ئه گــه ر نامۆبوونــى يه كــه م هه ڵهاتــن بێــت بــه ره وه  
ده ره وه  )بــۆ كاڵا(، ئــه وه ش بــه  ڕه تكردنــه وه ى هه مــوو ئــه و 
و  هه يــه   نه ريتييــه وه   كولتــوورى  بــه   په يوه نديــى  شــتانه ى 
پياده كردنــى مۆدێلــى به رخۆريــى ســه رمايه دارى )به تايبه تــى 
ئه مريكــى(، ئــه وا نامۆبوونــى دووه م هه ڵهاتنــه  بــه ره و نــاوه وه ، 
خێڵه كى/ده مارگيــرى.  يــان  ئايینى/تايه فــى  ڕابــردوو،  بــۆ 
دۆزينــه وه ى ناســنامه ى نــوێ، وەک په رچه كردارێــك  لــه دژى 
ــه  دروســتكردنى  ــاره  ســه رمايه دارى ل ــى هاوچــه رخ. وادي جيهان
"خواســت"دا زۆر شــاره زايه ، جــاران پێداويســتى -خواســت-ى 
دروســتده كرد و، خواســت كاريگه ريــى له ســه ر خســتنه ڕوو بــه  
كــه م يــان بــه  زيــاد دروســتده كرد، بــه ڵام ئه مــڕۆ كۆمپانيــاكان 
به كــرێ  تــر  كۆمپانيــاى  ئينجــا  به رهه مده هێنــن،  كاڵا 
به كاربــه ر  بۆئــه وه ى  ڕيكامكــردن  هه ڵمه تــى  بــۆ  ده گيرێــن 
ــه ،  ــه  هه ي ــه م كاڵايان ــه  پێويســتييه كى زۆرى ب ــه ن ك ــل بك قاي
دياريــده كات  خســتنه ڕوو  و  خواســت  كاڵا  به رهه مهێنــه رى 
ملكه چــی  دەبێتــە  تــاك  به كاربــه ر. چیتــر  و  نــه ك خه ڵــك 

به كاربــردن.  كاڵاى  چه ته گه ريــى 

ســەرمایەداریی  سيســتەمى  له نێــو  تــرەوە،  لەلایەکــی 
و  جه ســته   بــه   تــر  وه به رهێنانێکــی  نيوليبراڵيزمــدا، 
ئۆكســالا  يۆهانــا  وه ك  ده كرێــت،  مێينــه وه   ڕووخســارى 
ده ڵێــت: "چيتــر درێژكــردن و بۆيه كردنــى نينــۆك له لايــه ن 
ئافره تانــه وه ، بــۆ وروژانــدن و سه رنجڕاكێشــانى پيــاو نييــه ، 
دارايــى،  و  پيشــه يى  ســه ركه وتنى  نيشــانه ى  بۆ تــه   به ڵكــو 
واتــا هێمايــه ك كــه  ڕه نگــه  يارمه تيبــدات بــۆ وه رگرتنــى پۆســت 
ســه ره كى  هــۆكارى  شــێوه ش  به هه مــان  باڵاتــر.  وه زيفــه ى  و 
ئــه و  به پێــى  جوانــكارى،  نه شــته رگه ريى  ئه نجامدانــى  بــۆ 

ــوون  ــه دا ب ــه و بڕواي ــدا كــراوه ، ل ــه ى له گــه ڵ ئافرەتان ديداران
كــه  ده بێتــه  هــۆى به رزبوونــه وه ى پلــه ى وه زيفييــان". ئەمــەش 
ــکاری ڕەخســاندووە و  ــۆ ســەنتەرەکانی جوان ــری ب ــی ت بازاڕیک
قازانجــی دەرمانــی جوانکاریــی چەندبــارە کــردووە. میدیــای 
ســەرمایەدارییش بۆتــە ئامرازێــک کــە لــە ڕێگەیــەوە گوتــاری 
ســەرمایەداری و کولتوورەکــەی دەگوازێتــەوە، و وێنــەی هەمــوو 
کۆمەڵگــە دەکێشــێت. وێنەیــەک کــە تێیــدا ژنــان وەک کاڵایــەک 
و  بەرهەمــەکان  بەبازاڕکردنــی  بەمەبەســتی  دەردەکــەون، 
ــایەکی  ــچ یاس ــەوەی هی ــێ ئ ــازاد، بەب ــازاڕی ئ ــی ب فراوانکردن

ئەخاقیــی کۆنترۆڵــی بــکات.

ئايــا ئه مــڕۆ ژنــان و خوێنــدكاره  مێينه كانــى زانكــۆ تــا چ 
ڕاده يــه ك توانيويانــه  به ره نــگارى دۆخــى باڵاده ســت ببنــه وه  
ڕزگاربكــه ن؟  نێرســالارى  و  بــازاڕ  گوتــارى  لــه   خۆيــان  و 
ئافــره ت  پێویســته   "ده ڵێــت  ســه عداوى  نــه وال  له مبــاره وه  
ئــه وه  بزانــێ كــه  چه نــده  هــه وڵ بــۆ ســه ركه وتنی جوڵانــه وه ی 
بــه ره و  لــه وه  زیاتــر هه وڵــى به كۆمــه ڵ  )فيمينيــزم( ده دات 
بــه   كــه س  هه مــوو  تاکــو  بــدات،  سۆسیالیســتی  ئايديــاى 
نێــوان  لــه   جياوازيــى  ئــه وه ى  به بــێ  بژێــت،  یه كســانی 
شــێوه و ڕه نــگ و چیــن و توێژه كانــدا بكرێــت". ده توانیــن 
كــه  جیهانــی  ســه رمایه دارییه ی  دونیــا  ئــه و  به هــۆی  بڵێیــن 
لــه و سیســتمه ،  به شــێكه   ئێمــه ش  كۆمه ڵگــەى  و  گرتۆتــه وه  
پرۆســه ى  لــه   خۆيــان  نه یانتوانیــوه   زانكــۆ  مێیینه كانــی 
به شــوێن  هێنــده ى  بپارێــزن،  به كاڵابــوون  و  به شــتبوون 

وێڵــن هێنــده  هه وڵــی  مۆدێلــدا  ســه نته ره كانی جوانــكاری و 
نــاده ن. کاتێکیــش  بــاو و چه قبه ســتوو  گۆڕانكاريــی دۆخــى 
کچــان دەیانەوێــت لــەو ژینگــە داخــراوەی ماڵــی کــوردی بێنــە 
دەرەوە، ئامــادەن بــە کرێیەکــی کەمتــر لــە کــوڕان کاربکــەن، 
ئــەو تێگەیشــتنە دەکات؛  تــر ســەرباری  ئەمــەش خاڵێکــی 
ــەی  ــتەیی و پرۆس ــتغیالی جەس ــۆ ئیس ــەرمایەدارەکان ب ــە س ک
بەڵکــو  بەکاردەهێنــن،  ئافرەتــان  بازاڕگــەری،  و  ڕیــکام 
لــە هەمــووی گرنگتــر کارکردنــە بــە بڕەپارەیەکــی کەمتــر 
لەڕێگــەی  ســەرمایەداری  بــەردەوام سیســتەمی  پیــاوان.  لــە 
بیریــاران و ناوەنــدە ئەکادیمییەکانــەوە توێژینــەوە لەســەر 
ــازاڕ دەکــەن؛ بەپێــی  سرووشــت و ســایکۆلۆژیای کۆمەڵگــە و ب
ســەرمایەداران  لــەلای  ئــەوە  توێژینــەوەکان،  و  ڕاپرســی 
ڕوونبۆتــەوە، کــە خــووی بازاڕکــردن و کڕیــن لــە لــەلای ژنێکــی 
کارکــەر دوو هێنــدەی کرێکارێکــی پیــاوە. ئــەم پێــدراوەش بــۆ 
ســەرمایەدارەکان بــەو مانایــە دێــت؛ خێزانێــک کــە هــەردوو 
ژن و مێــرد تێیــدا کاربکــەن، بــۆ کۆمەڵگــەی ســەرمایەداری 
باشــترە لــە خێزانێــک تەنهــا پیــاو تێیــدا باڵادەســتە. کەواتــە 
هاتنــی ســوپای کرێکارانــی ژن بــۆ ناوبــازاڕ، پەیوەندیــی بــە 
پێدانــی مافــی ژنانــەوە نییــە، ئــەوەی ســەرمایەداران دەیخــوازن 
ــی  ــا کارکردن ــرۆڤ. هەروەه ــی م ــەک ئازادی ــازاڕە ن ــی ب ئازادی
ژنــان زیانــی بــۆ گیرفانــی ســەرمایەدارەکان نییــە، چونکــە لــە 

بەرامبــەردا داهاتــی زیاتریــان دەســتدەکەوێت.

ناجی ئەفراسیاو

عومەر خەتات

هــات و هــاواری ناتانیـــاهۆ و لەگەڵیـــدا ســەمفۆنیای 
ــە دنیــادا بــۆ ڕووداوەکــەی شــەوی  ــیستی ل میدیــای فاشــ
پێنــج شــەممە لەســەر هەیــــنی )حــەوت لەســەر هەشــتی 
نۆڤێمبــەری ٢٠٢٤(ی ئەمســتردام و لکاندنــی بــە ئەنتــی 
ــا جێگــەی گاڵتەجــاڕی و نەفرەتــە.  ــێمتیزمەوە تەنه ســ
ئەگەرچــی زۆر ئاســاییە لــە وڵاتێکــی وەک هۆڵەنــدا 
کــە نیــو نازیـــیەک ســەرکردایەتی دەکات و خــۆی بــە 
ــتلەر لــە قەڵــەم دەدات، خەڵکانێــک هەبــن  نــەوەی هێـ
جــا هۆڵەنــدی بــن یــان عــەرەب کــە دژە جــوو بــن، 
ڕاسیســت بــن، چونکــە لــەم جۆرانــە لــە هەمــوو دنیــادا 
چنــگ دەکــەون! ئــەوەی ئاســایی نــی یــە چۆنیـــیەتی 
هەمــوو  لــە  کــە  وایــە  ڕووداوێکــی  کردنــی  ئیســتغال 
یارییەکــدا ڕوودەدات بــۆ هــات و هــاواری قوربانیـــیەکی 

ئەبــەدی ئەنتــی ســێمیتیزم!

شــێوەیەکی  بــە  و  تــر  جارەکانــی  هەمــوو  وەک 
ئیســرائیل  فاشـــیستەکەی  حکومەتــە  ئینتیهازیـــیانە، 
و  بشــارێتەوە  وێــــنەکە  لــە  بەشـــێک  چــۆن  دەزانێــت 
فۆکوســەکان بخاتــە ســەر ئــەو بەشـــانەی تــر کــە خــۆی 
درا،  فــڕێ  درۆ  کۆمەڵێــک  لێــرەدا  هــەر  نیازییەتــی. 
لەوانــە؛ خەڵکانێــک ڕفێـــندراوون و لەوانەشــە کــوژرا 
بــن! یــان ئــەوەی کــە ڕوویــدا، بریـــتییە لــە کۆمەڵکوژیی! 
دواتریــش دەرکــەوت کــە هیــــچ شـــتێک لــەو شـــتانە لــە 
ــدراوە و نــە خەڵکیــش  ــک ڕفێن ــۆڕێ نیـــیە، نــە خەڵ گ
کوژراوە تەنانەت بریندارەکانیش تەنهـــا پێنج کەســـن، 
کــە پــاش چەنــد کاتژمێرێــک لــە خەســـتەخانە بــە 

دەرەوە! هاتوونەتــە  خۆیــان  قاچــی 

ــی دوو  ــوان هەواداران ــی نێ ــە ڕووداوێک ــدار ل ــج برین پێن
تیپــی تۆپــی پــێ، کــە لــە هەمــوو جێگەیــەک ئــەم 
بــە  و  کــرا  گــەورە  ڕوودەدات،  ئاســایی  زۆر  دنیایــە 
خێرایــی ئیســرائیلییەکان فڕۆکــەی تایبەتیــان نــارد بــۆ 
ئەمســتردام بــۆ هێنانــەوەی هــەوادارەکان و بــە پەلــە 
وەزیــری دەرەوەی ئیســرائیل خەلیفــە جەدعــون فــڕی بــۆ 
هۆڵەنــدا و پڕوپاگەنــدەی ئەنتــی ســــێمیتیزم مێدیاکانی 

دنیـــای گرتــەوە.

چ بێ شەرمیـیـیەک و خەجاڵەتیـیەک ئەم 
دنیایەی داگرتووە!

شــەممە  پێنــج  شــەوی  ڕووداوەکان  زانیـــن،  بــۆ  هــەر 
لەســەر هەینــی نەتەقیـــیەوە، بەڵکــو ڕۆژێ پێشــتر، 
واتــە ڕۆژی چوارشــەممە، هەوادارانــی تیپــی "مەکابــی 
تــەل ئەڤیــڤ" لــە ناوەڕاســــتی پایتەختــی هۆڵەنــدا 
هەڵدەســـتن بــە ســوتانی ئــاڵای فەلەســـتین و جنێــودان 
ملکەچــی  ستادیۆمەکەشــدا  نــاو  لــە  عــەرەب!  بــە 
خولەکێــک وەســــتان و بێدەنگــی نابــن بــۆ قوربانیــــانی 
لافاوەکــەی شــاری ڤالانســیا و تەڵقەتەنــورە دەکــەن 
بــە ئاســماندا و هــاوار دەکــەن و گۆرانــی دەڵێــن. پــاش 

کۆتایــی هاتنــی یارییەکــە و دۆڕانــدی مەکابــی تــەل 
ئەڤیــڤ بــە پێنــج گــۆڵ، هەوادارەکانیــان دێنــە دەرەوە 
و دەســــت دەکەن بە ئیســتیفزازی ســایەقی تاکســییەکان 
کــە زۆربەیــان عەرەبــن، لێــرەدا دەقڵیشــێتەوە و دەبێـــتە 

هــۆی برینداربوونــی پێنــج لــە هەوادارەکانیــان!

لــە  یەکێکــن  ئەڤیــڤ(  تــەل  )مەکابــی  هەوادارانــی 
هەوادارانــی  مەگــەر  کــە  هەوادارانێــک  ڕاســـیستترین 
شــانیان.  لــە  بــدەن  شــان  تورکــی  "فەناربەهچــەی" 
یــان  کــورد  یاریزانێکــی  ئەگــەر  فەنارباهچەییــەکان 
ــور و زەرد و ســەوز ببیـــنن، دەهــری دەبــن و  ڕەنگــی س
دەمــاری ملــی راسـیستیـــیان بــەرز دەبێـــتەوە، بــە هەمــان 
ــیان  شــێوە مەکابــی تــەل ئەڤیڤیــش هەمــان دەمــاری ملیـ
بــەرز دەبێـــتەوە کاتێــک فەلەســتینییەک یــان عەرەبێــک 
ئەســینای  لــە  ســێ  مانگــی  پارســـال  هــەر  دەبیـــنن! 
ــەوە  ــک بوونەت ــاری هەوادارانێ ــان پەلام ــی یۆن پایتەخت
ــاو  ــەت لەن ــووە. تەنان ــێ ب ــتینیان پ ــاڵای فەلەسـ ــە ئ ک
تیپـــە  ئــەو  لەگــەڵ  کاتێــک  ئیسرائیلیشــدا  خــودی 
فوتبۆڵانــەی عەرەبــی )٤٨( یــان هــەر تیپێــــکی تــر کــە 
یاریزانێکــی عەرەبیــان لەگــەڵ بێــت بەیــەک دەگــەن، 
دەســت دەکــەن بــە هــات و هــاواری "مــەرگ بــۆ عــەرەب"، 
یــان ئــەو گۆرانیـــیە ڕاســــیستی و شەرمهێـــنەرە دەڵێنــەوە 
کــە دەڵــێ: "بۆچــی لــە غــەززە خوێـــندن نییــە؟ چونکــە 

ــاوە" ــدا نەم ــی تێـ مناڵ

بگــرە ســەرۆکی ئیســرائیل کاکــە ئیســحاق  گــوێ  جــا 
هارتســوگ لەســەر ڕوداوەکــە دەڵــی چــی: "ئێمــە بــە 
ســامناکانە  ڤیدیــۆ  و  وێنــە  ئــەو  ســەیری  ترســەوە 
دەکەیــن کــە هیواداربوویــن لــە دوای ٧ی ئۆکتۆبــەرەوە 
جارێکــی تــر نەیانبینینــەوە: کۆمەڵکوژییەکــی ئەنتــی 
ــڤ  ــی تەلئەڤی ــی مەکاب ــە دژی هەواداران ــێمیتیستی ل سـ
دڵــی  لــە  ئێســـتا  هــەر  ئیســرائیل،  هاوڵاتیانــی  و 

بەڕێوەدەچێــت"!! ئەمســتردام 

خەڵــک  چــاوی  کردنــە  خــۆڵ  کردنــە،  درۆ  ئەمــە 
ئەنتــی  بەکارهێــــنانی  بــەد  خراپتــر  لەوانــەش  و 
ســیاقە  لــە  جیــاواز  ســـیاقێکی  لــە  ســــێمیتیزمە 
مێژوویەکــەی خــۆی. بێگوومــان دژە ئیســرائیلی بــوون، 
بــە  بــوون هیـــچ پەیوەندییەکــی  زایۆنیســت  یــان دژە 
ئەنتــی ســــێمیتیزم و لەناوبردنــی دەوڵەتــی ئیســرائیل و 
دەرکردنــی جــووەکان لــە فەڵەســـــتین نییــە، زۆرێــک لــە 
جــووەکان دژە زایۆنیســتن، بــەڵام دەوڵەتــی ئیســرائیل بۆ 
شــەرعیەتدان بە جینۆســــایدی غەززە و تێگەیشــــتن لە 
ڕووداوەکانــی ٧ی ئوکتۆبــەر دەمانباتــەوە ژێــر ســــێبەری 
کلیلێکــی ســیحری تێگەیشـــتن  ئەنتــی ســــێمتیزم وەک 
جەنــگ  ئەگــەر  و  ترســـناکە  ئەمــە  ڕووداوەکان.  لــە 
فەلەســـتینییەکان  دژی  لــە  ئیســرائیل  جینۆســایدی  و 
ڕانەگیرێــت لەمــەودوا بێگوومــان شـــاهیدی شــەپۆلێکی 
تــری نوێــی ئەنتــی ســـێمتیزم لــە تــەواوی جیهانــدا 

دەبینــەوە.

ڕابەرایەتــی ناڕەزایەتــی گشــتی دەکــەن، بــۆ شــکڵپێدان 
و وەڕێخســتنی بزووتنەوەیەکــی پۆپۆلیســتی جەمــاوەری 
و ئۆڕگانســازی بــۆ دەکــەن لــە شــکڵی "کۆنگــرەی ئــازادی 
و گۆڕانــکاری"دا، بەڵــێ بەپێچەوانــەی ئــەوەوە )بەدیلــی 
کۆمۆنیســتی  سیاســی  فکــری  خەتێکــی  کۆمۆنیســتی( 
ڕادیکاڵــی خســتۆتەڕوو، کــە کاری پایەیــی کۆمۆنیســتی 
پڕۆلیتاریــای  چینایەتــی  خەباتــی  ڕێکخراوکردنــی  و 

خســتۆتە دەســتوری کاری خۆیــەوە.

لێکدانەوەیەکــی  و  ڕوانگــە  هەرجــۆرە  دژی  وە 
و  "ئــازادی"  بــۆ  وەســتاوەتەوە  ســەرووچینایەتی 
کــردووە  فکــری  هــەر پێداگــری  نــەک  و  "گۆڕانــکاری" 
بــە  چەمکــە  دوو  ئــەم  واقعــی  پەیوەســتەگی  لەســەر 
سۆشیالیســتییەوە،  شۆڕشــی  و  پڕۆلیتاریــا  خەباتــی 
ــتەگییەی  ــەو پەیوەس ــدا ئ ــی ڕۆژانەش ــە پڕتیک ــو ل بەڵک
هەرجــۆرە  بەدەســتهێنانی  و  بەرجەســتەکردۆتەوە 
)ئــازادی( و )گۆڕانکاری(ێکــی لــە هەرێم و لەسەراســەری 
ــیە  ــەو کارە کۆمۆنیستیـ ــەوەی ئ ــە بردنەپێش ــدا ب عێڕاق
و بــە پێشــڕەوی خەباتــی پڕۆلیتاریــاوە گرێــداوە، وە 
و  دیموکراتیــزم  بــە  خۆشــباوەڕییەک  هەرجــۆرە  دژی 
جــا  وەســتاوەتەوە  ڕێگەچــارە  دوو  وەک  ناســیونالیزم 
ــەم  ــت، وە ل ــدا بووبێ ــەردە و پاکانەکەی ــەر پ ــر ه لەژێ

پێداوەتــەوە. ڕەنــگ  ئــەوەی  هــەر  هەڵبژاردنەشــدا 

خەسڵەتی چینایەتی ئەم هەڵبژاردنە
ــە وای  ــە ک ــی ئەوەی ــی پەرلەمان ــەفەی هەڵبژاردن فەلس
نیشــان بــدات کۆمەڵگــە لــە تاکــە کەســی ئــازاد و خــاوەن 
دەنــگ پێکهاتــووە و لــە هەڵبژاردنــدا ئازادانە بەشــداری 
دەکات و نوێنــەری خــۆی چ ئەنــدام پەرلەمــان بێــت 
یــان حزبێکــی سیاســی هەڵدەبژێرێــت، وە ئــەو ئەنــدام 
پەرلەمانــە یــا ئــەو حزبــە نوێنــەری ئــەم جەماوەرەیــە 
کــە هەڵــی بــژاردووە، بەمــەش سەرپۆشــی ناوەڕۆکــی 
چینایەتــی حزبــەکان و دەســەڵات و هەروەهــا سەرپۆشــی 
ناوەڕۆکــی چینایەتــی کۆمەڵگــە و ســتەم و چەوســانەوەی 

چینایەتیــش دەکات لەنــاو کۆمەڵگــەدا.

لــەم هەڵبژاردنــەی هەرێمــی کوردستانیشــدا ئــەم وێنەیــە 
ڕەواجــی پێــدراوە لــە لایــەن میدیــای بورژوازییــەوە، جــا 
چ لەنــاو بازنــەی حزبەکانــی دەســەڵات و پەراوێزیدا بن 
ــا ســەربەخۆ  ــاو بازنــەی ئۆپۆزســیۆندا بــن وەی ــان لەن ی
و بێایــەن بــن. کێشــەی ئۆپۆزســیۆن زیاتــر ئەوەیــە 
یــان  دیزاینکــراوە  هەڵبــژاردن  پڕۆســەی  دەڵــێ  کــە 
دەنگــەکان ساختەکاریـــیان تێــدا ئەنجــام دراوە، یــان 
ــان  ــی یەکس ــە هەل ــوون ل ــر ب ــەڵات ڕێگ ــی دەس حزبەکان
ــی  ــە لێکدانەوەیەت ــد، وە ئەم ــدا، ...هت ــە هەڵبژاردن ل
و  دەنــگ  ژمــارەی  بەدەســتهێنانی  کــەم  و  دۆڕان  بــۆ 
کورســی ئۆپۆزســیۆن و بردنــەوەی حزبەکانــی دەســەڵات و 

بەدەســتهێنانی دەنــگ و کورســی زۆرتریــان!

ئەگــەر بــە چاوێکــی واقعــی ســەیری کۆمەڵگــەی هەرێمــی 
کوردســتانی عێــڕاق بکەیــن، دەبینیــن یەکانگیربوونێکــی 
ــەت و ئابــووری نــەک  ئۆڕگانیــک هەیــە لەنێــوان سیاس
حزبــە  لای  بەڵکــو  دەســەڵات،  حزبەکانــی  لای  هــەر 

ئۆپۆزســیۆنە قەومــی و ئیســامییەکانیش.

هــەردوو حزبــی دەســەڵات خــاوەن کۆمپانیــا و پــڕۆژە 
خــاوەن  و  کۆمپانیــا  گروپــی  و  زەبەلاحــەکان  هــەرە 
بانکــە تایبەتەکانــن، بازگانــی دەرەکیــان قۆرخکــردووە، 
بەرفراوانــی  ڕووبەرێکــی  بەســەر  داگرتــووە  دەســتیان 
زەویــە نایابەکانــی دەوروبــەری هەمــوو شــارەکان و بــە 
مفتــی ئــەم موڵکــە گشــتییەی کۆمەڵگەیــان خســتۆتە 
و  تەلارســازی  کەرتــی  کۆمپانیاکانــی  دەســتی  ژێــر 
ــت  ــە دەس ــە ل ــەکان، جگ ــدە هاوچەرخ ــتکردنی گون دروس
داگرتــن بەســەر گومرگــی خاڵــە ســنوریەکان و بــاج و 
دەرامەتــی ناوخــۆش، ســەروەتەکانیان ملیارەهــا دۆلارە، 
وە تــەواوی گــەورە بــازرگان و ســەرمایەدار و پوڵدارانــی 
خــاوەن بزنێــس لــەم هەرێمــە بــە هــەزار و یــەک ڕایەڵــە 
و پەیوەنــدی، بــەم حزبانــە و بــە حکومەتــی هەرێمــەوە 

بەســتراونەتەوە و بەرژەوەندییەکانیــان پارێــزراوە.

ئەمــە جگــە لــە هێزێکــی میلیشــیایی زۆر و دامــودەزگای 
بیرۆکراتــی ئیــداری دەوڵەتــی و میدیایــی زەبــەلاح، کــە 
توێژگەلێکی لە مشــەخۆری ئەفســەر و پلەدار، بەرپرس 
و کارمەنــدی پلەبــاڵای تێــوەگاو لــە گەندەڵییەکانــی 
دەســەڵات  بــۆ  لێــدەر  زوڕنــا  ڕۆشــنبیری  دەســەڵات، 
... بــەم دوو حزبــەی دەســەڵاتەوە بەســتراونەتەوە و 

لەگەندەڵییەکانیــان بەهرەمەنــدن.

ئــەم دوو حزبــە )پارتــی( و )یەکێتــی( و  بەواقعــی 
گــەورە،  ســەرمایەی  نوێنەرایەتــی  حکومەتەکەیــان 
ــەن،  ــۆل دەک ــەرمایەی مۆنۆپ ــتمانی و س ــەرمایەی نیش س
تــەواوی  )قۆرخــی(  مۆنۆپۆڵــی  کــە  ســەرمایەیەک 
جومگــە ســەرەکییەکانی ئابــووری هەرێمەکــەی کــردووە و 
بەرژەوەنــدی ســەرمایەی ناوەنجــی و بچووکــی بەخۆیــەوە 
بەســتۆتەوە، وە لــە هەمــوو ڕوویەکــەوە لــە دژایەتیدایــە 
لەگــەڵ بەرژەوەنــدی و مــاف و ئازادییەکانــی جەمــاوەری 
کرێــکار و زەحمەتکێــش و ژنــان و لاوانــی کــچ و کــوڕی 
ــچ  ــە هی ــەم حزبان ــیەکان. ئ ــەوادە کرێکاریـ ــەربە خان س
پایەیەکــی مــادی و کۆمەڵایەتییــان لەنــاو جەمــاوەری 

کرێــکار و زەحمەتکێشــی هەرێمەکــەدا نییــە.

ناســیونالیزم بەگشــتی و کوردایەتیــش وەک بزووتنــەوەی 
کەڵەکــەی  و  جوڵــە  نوێنــەری  کــورد  ناسیونالیســتی 
کوردســتانی  لــە  خســڵەتە  ئــەم  ئەگــەر  ســەرمایەیە، 
ــە  ــا و کوردســتانی ســوریا ل ئێــران و کوردســتانی تورکی
ــەم  ــەوا ل ــت، ئ ــوو نەبێ ــتە و دەرکەوت ئێســتادا بەرجەس
وەک  بەڕۆشــنی  زۆر  عێڕاقــدا  کوردســتانی  هەرێمــەی 

ڕۆژی ڕونــاک دەبینرێــت.

هەرچــی ئۆپۆزســیۆنی بــورژوا قەومــی و ئیســامییە، هیــچ 
ئابوورییــە  سیاســەتە  لەســەر  جەوهــەری  کێشــەیەکی 
ــی دەســەڵات  نیولیبرالەکانــی حکومــەت و هــەردوو حزب
ســامانی  و  گشــتی  کەرتــی  ڕادەســتکردنی  لــە  نییــە 
کۆمەڵگــە بــۆ دەســتی کەرتــی تایبــەت و کۆمپانیــاکان، 

بەڵکــو شــەڕی لەســەر کێبڕکێــی ئازادانــەی نــاو بــازاڕە و 
دژی مۆنۆپۆلــە )قۆرخکاریــی( تــا پشــک و بەشــی زیاتــر 
بــەر بەشــێکی تــری ســەرمایەداران بکەوێــت کــە خۆیــان 
بــە مەغــدور دەزانــن لــە چنینــەوەی نیعمەتــەکان لەنــاو 

بازاڕێکــدا کــە قۆرخکــراوە.

هــەردوو  دەبینرێــت  بەئاشــکرا  و  بــەڕوون  لێــرەوە 
دوو  ئۆپۆزســیۆن(  و  )دەســەڵات  بەیــەک  دژ  بــەرەی 
جەمســەری یــەک چینــی کۆمەڵایەتیــن و لــە کێشمەکێشــی 
لەوانــە  میکانیــزم،  جۆرەهــا  بــە  خۆیانــدا  نێــوان 
دەزگای  وەگەرخســتنی  دۆلار،  ملیۆنــان  خەرجکردنــی 
زەبەلاحــی میدیایــی، ســود وەرگرتــن لــە پەیوەندییــە 
بەکارهێنانــی  ژێریشــەوە  لــە  و  نێودەوڵەتییــەکان 
)ئاســایش(  و  میلیشــیایی  هێــزی  و  ســیخوڕی  دەزگای 
بــۆ تۆقاندنــی جەمــاوەر و کڕینــی دەنــگ و ئیمتیــاز 
ئیمکاناتــی  لەڕێگــەی  بەڵــێ  ...هتــد،  بەخشــینەوە، 
مــادی و میدیاییــەوە مانیپیولەکردنــی بیــروڕای گشــتی 
 manipulate people's( دەکــەن  جەماوەرێــک 
و  ئابــووری  سیســتمی  چەوســاوەی  کــە   ،)minds
ــۆ بەشــداری  ــان دەدەن ب ــە سیاســییەکەیانە و هانی ڕژێم
لــە یاریێکــدا کــە بــورژوازی چوارچێــوە و یاســاکانی 
دیاریکــردووە، تــا بـبـــنە پارســەنگ چ بــۆ شــەرعیەتدان 
ڕێگــەی  لــە  دەســەڵات  پێکردنــی  دەستاودەســت  بــە 
هەڵبژاردنــەوە، یــان ئیمتیــاز وەرگرتــن لــە یەکتــری 
لــە کێشمەکێشــە ناوخۆییەکانیانــدا. ئەمــە ناوەڕۆکــی 
ــە و کێشمەکێشــی  ــەم هەڵبژاردن ــی ئ ــی و واقع چینایەت
ــوو  ــامییەکان ب ــی و ئیس ــە قەوم ــزب و لایەن ڕەوت و ح
لــەم هەڵبژاردنــە پەرلەمانیـــیەی هەرێمــی کوردســتاندا.

هەڵبژاردنــە  ئــەم  چینایەتییەکانــی  خەســڵەتە 
هەڵبژاردنێکــی  لــە  زۆر  شکڵیشــەوە  لــەڕووی  هەتــا 
ــەزراوە  ــاوەن دام ــارام و خ ــورژوا ئ ــە ب ــی دەوڵەت مۆدێرن
خــاوەن  هەرێمەکــە  گەرچــی  دەچــوو،  دەوڵەتییــەکان 

نییــە. دەوڵەتیــش  دامــەزراوەی 

لیستی هاوپەیمانی هەرێمی کوردستان
)شــیوعی  حزبــی  ســێ  لــە  هاوپەیمانەتییــە  ئــەم 
دیموکراتــی  )سۆشیالیســت  کوردســتان-عێڕاق(، 
کوردســتان( و )زەحمەتکێشــانی کوردســتان( پێکهاتبــوو 
کــە یــەک کورســی لــە بازنــەی ســلێمانی بــۆ )حزبــی 

بەدەســتهێنا. سۆشیالیســت( 

ئــەم لیســتە لانــی کــەم لــە شــکڵدا جیاوازییەکــی لــە 
ــورژوا قەومــی و ئیســامییەکانی تــر  ــە ب لیســت و لایەن
هەبــوو، ئەویــش ئەوەبــوو لــە ڕێگــەی کاندیدەکانــی 
هەڵمەتــی  لــە  کوردســتان(ەوە  شــیوعی  )حزبــی 
هەڵبژاردنەکــەدا دژی سیاســەتی ئابــووری نیولیبرالــی 
حکومەتــی هەرێــم لــە ڕادەســتکردنی کەرتــی گشــتی بــۆ 
دەســتی کەرتــی تایبەتــی دەدوان و پێداگرییــان لەســەر 
بــۆ  هەوڵــدان  و  زەحمەتکێــش  خەڵکــی  بەرژەوەنــدی 

دەکــردەوە. خزمەتگوزارییەکانیــان  دابینکردنــی 

ــن  ــە بزانی ــە ک ــرەدا ئەوەی ــە لێ ــەوەی مەبەســتی ئێمەی ئ
جێگەوڕێگــەی ئــەم لیســتە چییــە بــە بــەراورد بــە لیســت 
و  قەومــی  بــورژوا  ئۆپۆزســیۆنی  تــری  و لایەنەکانــی 
ئیســامی، وە جیاوازییەکەیــان لــەو ئۆپۆزیســیۆنە لــە 

ــە؟ کوێدای

هــەر  حزبــە  ســێ  ئــەم  کــە  بڵێیــن  ئــەوە  ســەرەتا 
لــە  هەرێــم  حکومەتــی  پێکهێنانــی  لەســەرەتای 
نەوەتەکانــەوە لــە زووربــەی کابینەکانــدا بەشــداریان 
کــردووە، یــان ســەرۆکی حــزب و ئەندامانــی مەکتــەب 
سیاســی و کۆمیتە ناوەندیـــیەکانیان ڕاوێژکاری ســەرۆکی 
هەرێــم و ســەرەک وەزیــران بــوون. واتــا نــەک هــەر 
بەشــێک بــوون لــە سیســتمی سیاســی و دەســەڵاتدارەتی 
لــە هەرێمــی کوردســتان، بەڵکــو لەژێــر ســایەی حزبــی 
یەکەمــی دەســەڵات )پارتی(یشــدا بــوون و ئەندامانــی 
و  ئیمتیــاز  لــە  بــوون  بەهرەمەنــد  باڵایــان  پلــە 

هەرێــم. حکومەتــی  گەندەڵییەکانــی 

ڕاگەینــراوی  لــە  کوردســتان-عێڕاق(  شــیوعی  )حزبــی 
كۆبونــەوەی )كۆمیتــەی ناوەنــدی( لــە )١٢ نۆڤێمبــەری 
خوولــی  پەرلەمانــی  هەڵبژاردنــی  بــەدوای   )٢٠١٨
پێنجەمــی ئــەو کاتــەدا کــە توانــی ببێتــە خاوەنــی یــەک 
کورســی پەرلەمــان، ڕایگەیانــد کــە )کۆمیتــەی ناوەنــدی 
بڕیــاری دا بەشــداری کابینــەی تــازەی نەکاتــن و دەنگــی 
پێ  نەدات بەهۆی جیاوازی دیدمان دژ بە پەیرەوکردنی 
هێــزە  ســەرمایەداری  نیولیبرالیزمــی  سیاســەتی 
بــراوەکان، .... خۆمــان وەک حزبێکــی بەرهەڵســتکار 
ڕادەگەیەنیــن، بــەڵام بەرهەڵســتکارێک لــە ڕوانگــەی 
دیمەکراتیخــواز(.  نیشــتمانی  چەپــی  بەرنامەیەکــی 
ســەرەڕای ئــەم ڕاگەیاندنــی ئۆپۆزســیۆن بوونــە، بــەڵام 
ڕاوێــژکاری چەنــد ئەندامێکــی کۆمیتــە ناوەندییەکــەی 
هــەر بــەردەوام بــووە بــۆ ســەرۆکی هەرێــم و ســەرەک 
وەزیرانــن! کــە دیــارە هــەردوو ئــەم پۆســتەش لــە دەســتی 
)پارتــی(دان. لــەوە دەچێــت ئۆپۆزســیۆن بوونــی )چەپــی 
ڕاوێــژکاری  پێچەوانــەی  دیموکراتیخــواز(  نیشــتمانی 

حکومەتــی هەرێــم نەبێــت.

مەبەســتمان لەم فاکتانە دەرخســتنی جێگەوڕێگەکەیەتی 
سیســتمی  نــاو  ڕیفۆڕمخــوازی  حزبێکــی  ئەویــش  کــە 
سیاســیی هەرێمــی کوردســتانە، جــا چ بەشــدار بێــت لــە 
حکومــەت یــان ئۆپۆزســیۆن بێــت. ئــەم ڕیفۆڕمخوازیــی ناو 
سیستەمیـــیەش هەرگیــز بــەو مانایــە نایــەت کــە حزبێکی 
ڕیفۆڕمیست بێت، و لەناو بزووتنەوە ناڕەزایەتییەکاندا 
خەریکــی ڕێکخســتن و بەگژاچوونــەوەی دەســەڵات بێــت 
و لــە ڕێگــەی فشــاری بزووتنــەوە جەماوەرییەکانــەوە 
بورژوازیــدا،  دەســەڵاتی  بەســەر  داســەپێنێت  ڕیفــۆڕم 
ــاری  ــەڵاتەوە خوازی ــژکاری دەس ــەی ڕاوێ ــە ڕێگ ــو ل بەڵک
چاکســازی و ڕیفۆڕمــە لەنــاو خــودی سیســتمی سیاســی 
)چەپــی  وەک  و  نیولیبرالیــزم(  )دژی  ئابــووری  و 
نیشــتمانی دیموکراتیخــواز( ئامــۆژگاری پێشــکەش دەکات 
بــە دەســەڵات و هوشــداری پــێ دەدات کــە "ئەزموونــی 

بەنرخی کوردســتان" و "بەها نیشــتمانی و نەتەوەیەکان 
ــەو دەســکەوتانەی کــە بەدەســت هاتــوون" ناشــیرین  و ئ

ــەدا! ــەکات و لەدەســتیان ن ن

پێویســتە ئامــاژە بــەوە بدەیــن کــە بەشــێک لــە کادر 
و چالاکوانانــی ئــەو حزبــە ســاڵەهایە ناڕازیــن بــەو 
نزیکایەتــی  لــە  هەیەتــی  حزبەکەیــان  کــە  ڕێبــازەی 
)پارتــی(  هەرێمەکــە  یەکەمــی  دەســەڵاتداری  حزبــی 
و لەگــەڵ ئەوەشــدا کــە )کۆمیتــە ناوەنــد(ی بڕیــاری 
ئۆپۆزسیۆن بوونی داوە، بەڵام پەیوەندیـــیە واقعیـــیەکە 
خۆیــدا  شــوێنی  لــە  هــەر  دەســەڵاتەوە  حزبــەی  بــەو 

ماوەتــەوە.

ــە  ــک ل ــە زۆرێ ــزب ل ــاو ح ــیانەی ن ــاوڕێ ناڕازیـ ــەم ه ئ
ــدا دژی دەســەڵات چــالاک  ــە جەماوەرییەکان ناڕەزایەتیی
جێگــەی  و  داوە  خەباتەشــیان  ئــەم  باجــی  و  بــوون 
پشــتیوانی و دەستخۆشــانە بــوون، بــەڵام نەیانتوانــی 
خۆیــان کۆبکەنــەوە وەک فڕاکســیۆنێک، خەتێکــی جیــاواز 
و ڕێبازێکــی فکــری و سیاســی جیــاواز لــە ســەرکردایەتی 
حزبەکەیــان بخەنــە بــەردەم ئەنــدام و هەوادارانــی حــزب 
و خەباتێکــی جــدی بکــەن دژی خەتــی ڕاســتڕەوانەی 
حزبەکــە، بــە پێچەوانــەوە لــە یــەک ســاڵی ڕابــردوودا و 
لــە پڕۆســەی ئــەم هەڵبژاردنــە پەرلەمانییــەدا ڕەخنــە و 
گلەوگازەندەکانیشــیان هەرچــی هاتــووە کاڵتــر بۆتــەوە 
و بــوون بــە بەشــێک لــە هەڵمەتــی هەڵبژاردنــی خەتــی 

ــان. ڕەســمی حزبەکەی

ناوەڕۆکــی هەڵمەتــی هەڵبژاردنــی ئــەم هاوپەیمانەتییە 
شــیوعی  )حزبــی  هەڵمەتــی  باشــەکەیان  هــەرە 
کوردســتان( بــووە، کــە ئــەوەی ســەرەوەیە و باســمان 
کــردووە، و داوای لــە جەمــاوەری زەحمەتکێــش و خەڵکــی 
ئازادیخــواز و عەلمانــی و مۆدێــرن کــردووە تــا دەنگیــان 
لەنــاو  ئــەوەی  بــۆ  پەرلەمانــەوە،  بچنــە  و  پێبــدەن 
پەرلەمانــەوە هــەم بەرگــری لــە بەرژەوەندییەکانیــان 
بکــەن و هــەم پــڕۆژە لەبەرژەوەندیــان پێشــکەش بــە 
ــەت و  ــری حکوم ــە ڕێگــەی چاودێ دەســەڵات بکــەن، وە ل
دامەزراوەکانــی دەســەڵات و یاســاوە هەوڵبــدەن بەربگــرن 
ــەردا  ــاوەرە و لەبەرامب ــە دژی جەم ــەو سیاســەتانەی ک ب

پــڕۆژەی ڕیفــۆم بــۆ خزمەتگــوزاری پێشــکەش بکــەن.

ئەمــەش هــەروەک لــە ســەرەوە ئاماژەمــان پێــدا ڕیفۆڕمــی 
ــی  ــە درێژای ــیە. وە ب ــان دەرون سیستمیـ ــی ی دەرون ڕژێم
تەمەنــی ئــەم حزبــە شــیوعییەش ئــەوە ڕۆڵــی بــووە، 
بەشــێک بــووە لــە سیســتمی سیاســی هەرێمەکــە و تــا 
ئێســتا چــوار بــەش لــە پێنــج بەشــی ژیانــی لــە کابینــە 
ــدار  ــدا بەش ــی هەرێم ــی حکومەت ــەدوای یەکەکان ــەک ل ی
ــۆدا دوای )٣١- ــەڕی ناوخ ــەی ش ــە گەرم ــا ل ــووە، هەت ب
ســوپای  هــاوکاری  بــە  )پارتــی(  کــە   )١٩٩٦ ئابــی 
ــە  ــداری ل ــە بەش ــەم حزب ــەوە، ئ ــری گرت ــڕاق هەولێ عێ
کــرد  )پارتــی(دا  )١٩٩٦(ی  هەولێــری  حکومەتەکــەی 
ــە )١٧ شــوباتی  ــر، هەروەهــا کاتێکیــش ل ــە دوو وەزی ب
ــن لاوی  ــاندانەکاندا چەندی ــەپۆلی خۆپێش ــە ش ٢٠١١( ل
خوێنگــەرم شــەڵاڵی خوێــن کــران لەبــەردەم بــارەگای 
)پارتــی( لــە ســلێمانی، بەڵــێ لــەو کاتــەدا ئەندامێکــی 
مەکتــەب سیاســی ئــەو حزبــە )وەزیــری ڕۆشــنبیری( و 

)قســەکەری فەڕمــی( حکومەتــی هەرێــم بــوو.

بــەڵام هێشــتا بزووتنەوەکــەی )١٧ی شــوبات( تــەواو 
ســەرکوت نەکرابــوو کــە تــا )٢٠-٤-٢٠١١( خایانــدی، بــە 
بۆنــەی یەکــی ئایــاری )٢٠١١(ەوە ئــەم حزبــە یاداشــتێکی 
ــک خواســت و  ــە کۆمەڵێ ــرد ک ــەت ک ــە حکوم پێشــکەش ب
داواکاری کرێکارانــی تێــدا بــوو. جــا ئەمــە نمونەیەکــی 
سیســتەمەکەیە.  نــاو  ڕیفۆمیســتی  بەرجەســتەی 
نــاڕازی و  حزبــی دەســەڵاتداری حکومــەت جەمــاوەری 
خۆپێشــاندەر دەداتەبــەر دەســتڕێژی گولـــلە، )حشــک(
ــکاران  ــۆ کرێ ــۆڕم ب ــڕۆژەی ڕیف ــرە و پ ــاوەن وەزی ــش خ ی
)٢٠١٨(شــەوە  لــە  دەکات!  حکومەتــە  بــەو  پێشــکەش 
هەمــان ڕۆڵ دەبینێــت، بــەڵام لــە دەرەوەی کابینــە و 
خــۆی وەک ئۆپۆزســیۆن دەناســێنێت، بەداخیشــەوە کــە 
ــوو  ــی دەرنەچ ــدام پەرلەمانێک ــچ ئەن ــوو هی ــی نەب شانس
تــا وەک ئۆپۆزســیۆن لەنــاو پەرلەمــان هەمــان ڕۆڵــی 

ڕیفۆڕمیســتی نــاو سیســتم ببینێتــەوە.

)زەحمەتکێشــان(ە  و  )سۆشیالیســت(  حزبــی  هەرچــی 
ــژکاری  ــادا ڕاوێ ــاوەی جیاجی ــە م ــەرۆکەکانیان ل ــە )س ک
حزبــە  دوو  ئــەم  لەوانەیــە  بــوون(  هەرێــم  ســەرۆکی 
خۆشــیان پێیــان ســەریر و ســەمەرە بێــت ئەگــەر وەک 
ئۆپۆزســیۆن حســابیان بــۆ بکەیــت! بــەڵام هەرچۆنێــک 
بێــت کێشــەیەکی ئــەو تۆیــان نییە لەگــەڵ پاتفۆڕمەکەی 

حزبــی شــیوعی.

ــاوازی  ــدی جی ــان تایبەتمەن ــە هەریەکەی ــەم ســێ حزب ئ
فکــری و مێــژووی خــۆی هەیــە، بــەڵام لــە ناوەڕۆکــی 
سیاســیاندا وەک دەڵێــن مناڵــی یــەک خانــەوادەن، واتــا 
لــە ڕووی فکــری و شــکڵگیری مێژووییانــەوە جیــاوازن لــە 
ــەک  ــە ی ــن و ببن ــەک ب ــن تێکــەڵ بەی ــری و ناتوان یەکت
حــزب، بــەڵام ڕێبــازی سیاسیـــیان زۆر نزیکە لە یەکەوە، 
ــان  ــەم هاوپەیمانەتییەی ــەک هــەر ئ ــای ن ــەش بنەم ئەم
ــڕاوە،  ــان گێ ــی ڕۆڵی ــی سیاس ــەک حزب ــە وەک ی ــووە ک ب
ــاو  ــژووی سیاسیشــیان وەک یەکــە لەن ــوو مێ بەڵکــو هەم

سیســتمی حوکمڕانــی و سیاســی هەرێمەکــە.

سێ خاڵ بۆ کۆتایی وتارەکە
هەڵبژاردنەکــە  لــە  بــەر  پێشــووترمدا  وتارێکــی  لــە 
بــۆ  دەروازەیەکــە  هەڵبژاردنــە  ئــەم  کــە  نوســیبووم 

قەیرانــەکان. زیاتــری  هەرچــی  خەســتبوونەوەی 

یەکــەم. ئاکامەکانــی ئــەم هەڵبژاردنــە، هەرێــم دەخاتــە 
نــاو قەیرانێکــی پێکهێنانــی حکومەتییــەوە، ئەمــەش زۆر 
ــدی  ــەیەکی ج ــە کێش ــک ئەم ــە کاتێ ــە، چونک ــە نیی کێش
ــە کەمینەیەکــی  ــی دەســەڵات ببونای ــوو کــە دوو حزب دەب
لاکەوتــە و حزبــە ئۆپۆزســیۆنە قەومــی و ئیســامییەکانی 
ــە پێکهێنانــی حکومــەت، کــە  ــە ل تــر بەرپــرس بکرانای
لــەم حاڵەتــەدا ئەســتەم بــوو )پارتــی( و )یەکێتــی( 

یــان  دامــودەزگای فەرمانڕەوایتیـــیان ڕادەســت بکــەن، 
یەکێــک لــە حزبەکانــی دەســەڵات بــۆ نمونــە )یەکێتــی( 
دەنــگ و کورســی زۆر کەمــی بهێنایــە لــە چــاو )پارتــی( 
و ئــەو حزبــەش بیویســتایە بەبــێ )یەکێتــی( حکومــەت 
)یەکێتــی(  حاڵەتەشــدا  لــەم  کــە  پێکبهێنێــت، 
دامــودەزگای فەرمانڕەوایەتــی زۆنــی ســەوزی ڕادەســت 
نەدەکــرد، جــا قەیرانێــک کــە لــە ئێســتادا بــۆ پێکهێانــی 
تــر  حکومــەت دێتەئــاراوە، وەک هــی هــەر وڵاتێکــی 
لەســەر پۆســت و پلــە و بەشــی هــەردوو حزبــە، لــە 
زۆر وڵاتــدا ئەمــە پێــش دێــت، وەک نمونــەی فەرەنســای 

ــاڵ. ئەمس

وەک  کــورد  ناســیونالیزمی  کــە  ئەوەیــە  کێشــەکە 
بــە  ئێســتا  تــا  سیاســی  چینایەتــی  بزووتنەوەیەکــی 
درێژایــی زیاتــر لــە ســێ دەیــە ســەرکەوتوو نەبــووە 
بــورژوازی  دەســەڵاتدارەتی  ئۆڕگانێکــی  کــە  لــەوەی 
خــاوەن دامــەزراوەی دەوڵەتــی دروســت بــکات کــە لــە 
هەڵبژاردنەکانــدا دەستاودەســتی پــێ بکرێــت، هەرێمــی 
کوردســتان گەرچــی یــەک هەرێمــی فیدڕاڵیـــیە لەنــاو 
عێڕاقــدا، بــەڵام بەواقعــی دوو هەرێمــی کۆنفیدڕاڵیـــیە 
لەناوخۆیــدا لەژێــر دەســەڵاتی دوو هێــزی میلیشــیاییدا، 
جــا ئاکامەکانــی ئــەم هەڵبژاردنــە هیــچ شــتێک لــەو 
ــت و  ــژووە دەبێ ــەو مێ ــراوەی ئ ــت و درێژک ــە ناگۆڕێ واقع
ناپایــەداری سیاســی و نادیــاری ئاینــدەی هەرێمەکــە 
و  سیاســی  مانــۆڕی  گۆڕەپانێکــی  وەک  مانــەوەی  و 
ــژە  ــکا هــەر درێ ــران و ئەمری ــا و ئێ میلتاریســتیی تورکی

دەکێشــێت.

ناڕەزایەتــی  و  بێــکاری  و  ئابــووری  قەیرانــی  دووەم 
ــان زوو  درێــژە دەکێشــێت. حکومەتــی ئاینــدە درەنــگ ی
پێــک دەهێنرێــت و لەســەر هەمــان ڕێبــاز دەڕوات لــە 
ــی  ــووری و کۆمەڵایەتییەکان ــەتە ئاب ــی سیاس پیادەکردن
نیولیبرالیــزم و ڕێنماییەکانــی )بانکــی نێودەوڵەتــی( 
)٢٠١٦( لــە  کــە  نێودەوڵەتــی(  دراوی  )ســندوقی  و 
ەوە لــە کۆنفراســی هاوبەشــی )بانکــی نێودەوڵەتــی( 
)نەتــەوە  بەشــداری  بــە  هەرێــم(  )حکومەتــی  و 
لــە  دانــرا  نەخشــەکەی  و  بەســترا  یەکگرتــووەکان( 
کابینــەی هەشــتەمدا، کابینــەی نۆهــەم بــە هەنــگاوی 
ــووش  ــی داهات ــەی دەیەم ــە پێشــەوە، کابین ــرا بردیی خێ
ئــەوا  نەکاتــەوە  خێراتــر  هەنگاوەکانــی  ئەگــەر 

ناکاتــەوە. هێواشــتری 

و  ســەرمایە  کەڵەکــەی  بــە  درێــژەدان  واتــا  ئەمــەش 
کۆکردنــەوەی هەرچــی زیاتــری ســەروەت و ســامان و 
کەمایەتییــەک  دەســتی  لــە  کۆمەڵگــە  نیعمەتەکانــی 
جەمــاوەری  زۆری  هــەرە  زووربــەی  ڕاگرتنــی  و 
لــە هــەژاری و بێــکاری و  کرێــکار و زەحمەتکێشــیش 

پەراوێزخراوییــدا.

بێــکاری و  کــە دەرگیــری هــەژاری و  کۆمەڵگەیەکیــش 
جۆرەهــا تڕاژیدیــا بێــت، زەمینەیەکــی بابەتــی فەراهــەم 

خکاندنــی  و  کۆنەپەرســتی  پەرەســەندی  بــۆ  دێنــێ 
ئــاوات و ئــارەزووی لاوانــی کــچ و کــوڕ بــۆ ئــازادی و 
پێشــکەوتن، وە زەمینــەی ژیانــەوە و گەشــەی داب و 
نەریتــی پیاوســالارییش دەخوڵقێنێــت و ســتەم لەســەر 
لــە  جێگەوڕێگەیــان  و  دەبێتــەوە  توندوتیژتــر  ژنــان 
هەرێمەکــە لــەوەی کــە هەیــە زۆر خراپتــری لــێ دێــت، 
ناڕەزایەتــی  بارودۆخــەدا  ئــەم  بەرامبــەر  لــە  بــەڵام 
کۆمەڵایەتییەکانــی  بزووتنــەوە  و  ســەرهەڵدەدات 
کرێــکاران و زەحمەتکێشــان و بێــکاران و لاوانــی کــچ 
ــدان، وە ئەمجــارە  ــی ئازادیخــواز دێنەمەی ــوڕ و ژنان و ک
لەبارودۆخێکیشــدا کــە ســەرمایەداری زیاتــر کۆمەڵگــە 
دەکات  کــەرت  دوو  و  لــەڕووی چینایەتییــەوە قوتبــی 
ــاوەر  ــۆ جەم ــر ڕووی ڕاســتەقینەی ب و دەســەڵاتیش زیات

دەردەخــات.

ــەپۆلێکی  ــردن. ش ــرێ و خۆئامادەک ــێ چ بک ــێیەم. دەب س
نــوێ لــە خەباتــی چینایەتــی بەڕێوەیــە، ئــەم خەباتــە 
ــچ شــوێنێک  ــە هی ــاگات ب ــزم ن ــی کۆمۆنی ــێ دەخالەت بەب
ــە  ــژ و بەش ــی توێ ــە خەبات ــە ک ــەوە کۆمۆنیزم ــە ئ چونک
جۆراوجۆرەکانــی چینــی کرێــکار و گروپــە ســتەم لێکــراو 
و پەراوێزخــراوەکان لــە بزووتنەوەیەکــی یەکگرتــووی 
لــە  کرێــکار  چینــی  و  پێــدەدات  شــکڵ  چینایەتیــدا 
بــۆ  دەگۆڕێــت  بابەتــی چەوســانەوەیە  کــە  چینێکــەوە 
چینێکــی خەباتــکار لــە پێنــاو بەرژەوەنــدی چینایەتــی 
خۆیــدا، وە ئــەوە کۆمۆنیزمــە کــە ڕابەرایەتــی دەکات 
دەســەڵاتە  داســەپاندنی  بــۆ  دەیهێنێتەمەیــدان  و 
کــە  واقعییەشــە  ڕێگــە  ئــەم  هــەر  چینایەتییەکــەی. 
یەکێتــی چینــی کرێــکار لــە هەرێمەکــەدا بەرجەســتە 
زۆنــی  ئیدارەیــی و دوو  بــەدوو  دەکاتــەوە و کۆتایــی 
و  پڕۆلیتاریانــە  واقعــی  ڕێگــەی  ئەمــە  دەهێنــێ، 
و  کوردســتان  یەکگرتووکردنــەوەی  بــۆ  کۆمۆنیســتییە 
گرێدانــەوەی خەباتــی کرێــکاران و زەحمەتکێشــان بــە 
عێڕاقــدا. سەراســەری  لــە  هاوچینەکانیــان  خەباتــی 

شــکڵپێدان و وەڕێخســتنی بزووتنەوەیەکــی کۆمۆنیســتی 
و  خەبــات  و  کرێــکار  چینــی  دەرونــی  لــە  شۆڕشــگێڕ 
کۆمۆنیســتە  یەکگرتووکردنــی  وە  ناڕەزایەتییەکانیــدا، 
شۆڕشــگێڕ و مارکسیســتەکان لــەو پڕۆســەیدا، لــە ئەرکــە 

هــەرە لــە پێشــەکانمانە.

کۆمۆنیســت و مارکسیســتەکانی هەرێمی کوردســتان لەناو 
هــەر حــزب و ڕێکخراوێــک و ئەڵقــە و دەســتەجاتێکدا 
و  وەڕێخســتن  لــەم  بــن  بەشــێک  پێویســتە  بــن 
شــکڵپێدانە بــەم بزووتنــەوە چینایەتییــە مەزنــە، وە 
ــۆرە  ــەڵ هەرج ــە لەگ ــن و لێبڕاوان ــنوربەندییەکی ڕۆش س
ئاســۆ و ئەجندایەکــی ڕادیکالیزمــەی ســەروو چینایەتــی 
ناڕەزایەتییەکانــدا.  لەنــاو  بکــەن  ناسیونالیســتیدا  و 

ئــەم باســە لــە داهاتــوود درێــژە پێدەدەیــن.

کۆتایی ئۆکتۆبەری ٢٠٢٤

پاشماوەی........

دوور لــەو بارودۆخــەی کــە دا هێنــەر بیــر لــەو چرکەســاتانە 
یەکێــک  لەنــاکاوی  دۆزینــەوەی   ئــەوەی  وەک  بکاتــەوە. 
ــەوەی  ــان وەک ئ ــردا، ی ــرکاری پۆینکاریێ ــاکانی بی ــە یاس ل
نیوتــن بــە کەوتنــە خــوارەوەی ســێوێک بەســەر ســەریدا 
گەیشــت بــە یاســای کێشــکردنی زەوی. بەمجــۆرە بەنســبەت 
بیرۆکەیەکــی  کــە  کاتێــک  نیگارکێشــەکان  لــە  هەندێــک 
دیاریکــراوی بەپەلەیــان بــۆ دێــت، دواتــر دەچنــە ســەر کار 
و تابلۆکانیــان بــە شــێوەیەک بەرجەســتەی دەکــەن وەک 
سوریالیســتەکان  چەشــنی  بچێــت؛  خەونێــک  لــە  ئــەوەی 
و ئەوانــی دی. ئــەم تیۆرییــە هەمیشــە ســەرنج دەخاتــە 
ســەر ئــەو خاڵــەی کــە هەندێــک کــەس خاوەنــی بلیمەتــی و 
زیرەکــی لەڕادەبــەرن و لــە کۆتاییــدا ئــەم زاراوانە ناڕٶشــنن 

و ناتوانرێــت ڕوون بکرێنــەوە.

ــەوەی  ــفی ئ ــتێت وەس ــەوەوە دەوەس ــەر ب ــەش ه ــەم بۆچوون ئ
کــە لــە ڕاســتیدا چــی بەکــردەوە لــە مێشــکی داهێنــەردا 
هــۆکارە  بــەو  گرنگــی  ئــەوەی  ،بەبــێ  دەگوزەرێت،بــکات 
کلتــووری و کۆمەڵایەتییانــە بــدات کــە دەبنــە هــۆی ئــەم 
داهێنانــە. هەروەهــا بنەمــای مێشــک بــۆ پرۆســەی داهێنــان 
پشــتگوێ دەخــات، بــە لەبەرچاوگرتنــی ئــەوەی کــە مێشــک 
ئــەو ئامڕازەیــە کــە کارلێــک لەگــەڵ ژینگــەدا دەکات و 
نوێنەرایەتــی ئــەم ژینگەیــەش دەکات بــۆ بەرهەمهێنانــەوەی 

لــە شــێوەی بەرهەمــی هونــەری و ئەدەبــی و زانســتیدا.

چــوارەم: ســەبارەت بــە بنەمــای ماتریاڵیســتی بــۆ داهێنــان 
باســەکەی  ناونیشــانی  کــە  هونــەردا،  و  ئــەدەب  لــە 
ئەمڕۆمانــە، ئــەو تیۆریییــە کــە لــە ماوەیەکــی دوور و درێــژ 
شــکلگیریی کــرد و لەگــەڵ کارئەندامزانــی ڕووســی ئیڤــان 
پاڤلــۆڤ گەیشــت بــە پلــەی پێگەیشــتن. ئــەو تیۆرییــە پێــی 
وایــە داهێنــان لــە هەمــوو شــێوەکانیدا بنەمایەکــی بایۆلۆژی 
هەیــە کــە بــە کاری مێشــک نوێنەرایەتــی دەکرێــت، ئەمــەش  
بــە دەوری خــۆی بەرهەمــی قۆناغێکــی گەشــەکردنە کــە 
مرۆڤایەتــی بــە چەندیــن گۆڕانــکاری لــە ملیۆنــان ســاڵ 
ــوە و  تــا  بــەر لــە ئێســتاوە تــا هەنووکــە پێیــدا تێپەڕی
دەگات بــەو توێژینــەوە مۆدێرنانــەی کــە بــاس لــە بابەتــی 

ــەن . ــدا دەک ــەر و ئەدەب ــە زانســت و هون ــان ل داهێن

دەکاتــەوە  پشتڕاســت  ئــەوە  ماتریالیســتی  تێڕوانینــی   
ــی و  ــی و پەروەردەی ــی کۆمەڵایەت ــی بارودۆخ ــە غیاب ــە ل ک
ــەر  ــەر ناتوانێــت داهێن ــووری گونجــاودا، کەســی داهێن کولت
لــە  کۆمەڵایەتــی  و  سروشــتی  ژینگــەی  ئــەوەی  بێــت. 
قۆناغێکــی مێژوویــی دیاریکــراودا دابینــی دەکات و ئــەو 
ملمانــێ و گۆڕانکارییانــەی کــە یاوەریــی دەکــەن و وە ئــەو 
ئامرازەکانــی  گەشــەپێدانی  بــە  پەیوەســتن  هۆکارانــەی 
بەرهەمهێنــان بنەمــان بــۆ داهێنــان لــە هــەر بوارێکــدا. 
هەروەهــا داهێنــان بــۆ نموونــە لــە وێنەکێشــان، ڕۆمــان، 
یــان مۆســیقا کاری پــڕ زەحمــەت لــە مــرۆڤ دەخوازێــت 
کــە ڕەنگــە چەندیــن ســاڵ بخایەنێــت. داهێنــان لەنــاکاو 
ڕوونــادات وەک هەنــدێ کــەس وای دەیبینــن وەک ئــەوەی 
کێشــەی ئیلهــام، ســرووش، یــان بلیمەتــی دوور لــە واقیعــی 

ــی قــووڵ و  ــوو دوای لێکۆڵینەوەیەک ــت. بەڵک ــدووەوە بێ زین
ــی  ــە هــەوڵ و تەقەلایەک ــت و پێویســتی ب ــەن دێ درێژخای
زۆر هەیــە، چونکــە هــەر بەرهەمێکــی داهێنەرانــەی مــەزن 
ئــەوە  نەمــر،  ئەدەبــی  بەرهەمێکــی  هــەر  و  کاریگــەر  و 
پێــش  ئەزموونەکانــی  کــە  دەخوازێــت  داهێنەرەکــە  لــە 
خــۆی وەرگرێــت و هەرســیان بــکات و ئینجــا گوزارشــتیان 
بــکات. ئەمــەش وا لــە مێشــکی داهێنــەر دەکات کــە تووشــی 
بــە  ڕێگەیەشــەوە  لــەم  و  بێــت  ناوخۆیــی  ملمانێیەکــی 

تــەواوی ســەرقاڵی بەرهەمەکــەی دەبێــت.

مــرۆڤ  مێشــکی  داهێنــان،  بــۆ  ماتریاڵیســتی  بنەمــای 
بــە  کــە ئاڵۆزتریــن مێشــکی ســەر ڕووی زەوییــە دەکات 
جەوهــەری خــۆی. ئەوەشــی وا لــە مــرۆڤ دەکات بتوانێــت 
ــەو  ــت ئ ــەدەب بەرهــەم بهێنێ ــەر و ئ ــکات و هون ــان ب داهێن
ژینگــە کۆمەڵایەتییــە گونجاوەیــە کــە دەبێــت لەبەردەســتدا 
بێــت. ئەگــەر دەرفــەت بــۆ کەســێکی دیاریکــراو و هەروەهــا 
هەلومــەرج و پــەروەردەی گونجــاو لــە تەمەنــی منداڵییــەوە 
ــواری  ــە ب ــۆ دابیــن بکرێــت، بــۆ نموونــە هانــدەری بێــت ل ب
کــە  مێشــک  ژێــرەوەی  ئــەوا چینــی  هونــەردا،  و  ئــەدەب 
داهێنــەر  کەســی  لای  چالاکییــە  جــۆرە  لــەم  بەرپرســە 
ــوارە  ــەم ب ــی ئ ــە دەمارەکان ــارەی خان ــت و ژم ــر دەبێ چالاکت
لەســەر  کــە  کەســانەی  بــەو  بەبــەراورد  دەبــن  زیاتــر 
ئاســتی ئەدەبــی و هونەریــدا ســەرقاڵی داهێنــان نیــن. 
دەڵێــن  و  دەکەنــەوە  پشتڕاســت  ئــەوەش  توێژینــەوەکان 
ئــەو جێگایانــەی بــە پلــەی یەکــەم مامەڵــە لەگــەڵ ســۆز و 
هەســتەکاندا دەکــەن، یەکێکــە لــە جیاکــەرەوە گرنگەکانــی 
بەرهەمــە هونــەری و ئەدەبییــەکان. بــەڵام ســەبارەت بــە 
زانایانــی فیزیــا و بیــرکاری و لقــە زانســتییەکانی تــر، 
ئــەو ناوچانــەی چینــی خــوارەوەی مێشــکیان بەرپرســن لــە 
بیرکردنــەوەی لۆژیکــی، کــە زیاتــر لێکهەپێکرانــی دەماریــان 
هەیــە لــە چــاو ئەوانــی تــر. بــەم شــێوەیە دەتوانیــن بڵێیــن 
داهێنــان لــە ئــەدەب و هونــەردا لە ڕێگەی نەخۆشــیی مێشــک 
یــان دەروونــەوە نایەتــە دی و هەورەهــا جۆرێــک نییــە لــە 
ئیلهــام و ناوازەیــی دوور لــەو هەلومەرجــە بابەتییانــەی 
کــە دەوری خوڵقێنەرەکەیــان داوە و هەروەهــا دەرئەنجامــی 
ــە،  ــەرکوتکراویش نیی ــزەی سێکســی س ــەوەی غەری بەرزبوون
دەرئەنجامــی  خۆیــدا  جەوهــەری  لــە  داهێنــان  بەڵکــو 
ئــەو  نــاو  هۆکارانــەی  لــەو  زۆر  ژمارەیەکــی  کارلێکــی 
ژینگەیــەی مرۆڤــە کــە تێیــدا دەژی و نــاو مێشــکی ئــەو 

مرۆڤەیــە کــە بەرهەمێــک بەرهــەم دێنێــت. 

تێبینــی : ئــەم وتــارە لــە کۆڕبەنــدی دووشــەممەی مەعریفــی 
لــە ٢٨ ی شــوباتی ٢٠٢٢ پێشــکەش کــراوە. 

ــن،  ــي الادب و الف ــداع ف ــادي لاب ــەرچاوە : التصــور الم س
بقلــم احمــد مــرزوک، موقــع منظمــة البدیــل الشــیوعي فــي 

العــراق 

https://www.albadeel-alsheoi.org/
ar/?p=٧١٥١

پاشماوەی .............ل٨



ژمارە ٣٢ ئۆکتۆبەری ٢٠٢٤

بابەتێــک  ژمارەیــەدا  لــەم 
دەربــارەی  دەخوێنیتــەوە 
مارکسیســتەکان  هەڵوێســتی 
ئێســتای  شــەڕی  بــە  ســەبارەت 
ناوەڕاســت  ڕۆژهەڵاتــی 
تایبــەت  فایلێکــی  هەروەهــا 
هەمەلایەنــەی  ڕووماڵێکــی  و 
پێنجەمیــن ســاڵیادی ڕاپەڕینــی 
ئۆکتۆبــەر و خۆپیشــاندانەکانی 
داوای  کــە  دەبینیتــەوە  ناســریە 
دەســتگیرکراوەکان  ئازادکردنــی 
دەکــەن، جگــە لــە فایلێکــی تــری 
هەڵوێســتی  بــە  پەیوەندیــدار 
بــە  ســەبارەت  چینایەتــی 
هەرێمــی  هەڵبژاردنەکانــی 
بەشــە  هەروەهــا  کوردســتان. 
ژنــان،  )لاپــەڕەی  جێگیــرەکان 
لاپــەڕەی کرێــکاران، و لاپــەڕەی 

ئەدەبــی(

چاپکراوی نوێ

کەســێتی  بــاری  یاســاکانی  هەموارکردنــەوەی 
کەســێتی  بــاری  یاســاکانی  هەموارکردنــەوەی 
جەنگێکــی  لــە  گــوزارش  بەواقعــی  عێــراق،  لــە 
ڕاســتەقینە دەکات لەســەر ناســنامەی کۆمەڵایەتــی 
و ڕۆڵــی یاســا لــە ڕێکخســتنی ژیانــی خێزانیــدا. 
ئــەم هەموارکردنەوانــە، هەرگیــز بێایەنانــە نیــن 
و گوزارشــت لــە ڕوانگەیەکــی ڕۆشــنبیری و سیاســی 
پیاوســالارییە  هەژموونــی  ئەویــش  کــە  دەکــەن 

کۆمەڵــگاوە. بەســەر 

لــەم  بــاس  وا  کــەس  هەندیــک  هەرچەنــدە 
ئــەوەی  وەک  دەکــەن  هەموارکردنەوانــە 
سیســتمی  نوێکردنــەوەی  بــۆ  بێــت  هەنگاوێــک 
و  دینــی  بەهــا  لەگــەڵ  ڕێکهاتنــەوەی  و  یاســا 
وای  ژنــان  ئێمــەی  بــەڵام  ڕۆشــنبیرییەکاندا، 
دەبینیــن کــە ئــەم هەموارکردنەوانــە داســەپاندنی 
گەڕانەوەیــە بــۆ دواوە لــە پەیوەنــد بــە مــاف و 
مافــی  ســەندنەوەی  لــێ  و  ژنــان  ئازادییەکانــی 
بڕیاردانــی ســەربەخۆیە لــە ژنان. ئــەم گۆڕانکارییە 
ــن،  ــایان بکەی ــەوردی تەماش ــەر ب ــە ئەگ قانونییان
ــەرەی دەســەڵاتدارەتی باوکســالاری  ــن پەیک دەبینی
جێگیردەکــەن کــە پشــت دەبەســتێ بــە ســەپاندنی 
خێزانــدا  و  ژنــان  بەســەر  نێرســالاری  هەژمونــی 
پێشــکەوتنێکی  هــەر  لەناوبردنــی  دەبێتــە  کــە 
لــە  ژنــان  مافەکانــی  بــواری  لــە  بەدەســتهاتوو 

عێــڕاق.

ئــەم هەموارکردنــەوە یاســاییانە لــەم کۆنتێســتەدا، 
یاســاییدا،  دەقــی  لــە  نیــن  ئاڵوگۆڕێــک  تەنهــا 
ــەو بزووتنــەوە سیاســی و  بەڵکــو ئەمــە بەشــێکە ل
ــەوەی کێشمەکێشــەکانی  ــە ڕەنگدان ڕۆشــنبیرییەی ک
کــە  ئــەو پرســیارەی  کۆمەڵگــەی عێراقــن.  نێــو 
ئــەم  ئایــا  ئەوەیــە،  بکرێــت  لێــرەدا  پێویســتە 
یەکســانی  و  دادپــەروەری  بــۆ  ڕێــگا  ئاڵوگــۆڕە 
بەرهــەم  کۆنــەکان  نەریتــە  یــان  خۆشــدەکات 
و  پاشــکۆ  بــە  دەکات  ژنــان  کــە  دەهێنێتــەوە، 
ڕەخنەگرانــەی  ڕوانگــەی  لــە  پیــاوان؟  ملکەچــی 
لێکۆلێنــەوە  بــەوردی  زۆر  پێویســتە  ژنانــەوە، 
لــەم هەموارکردنەوانــە بکرێــت بــەو مەبەســتەی 
کــە دەبــێ زەمانەتــی ئــەوە بکرێــت کــە نەبنــە 
شەخســییەکان،  مافــە  بەرتەســککردنەوەی  هــۆی 
بەتایبەتیــش مافــی ژنــان کــە لەژێــر گوشــارێکی 

ئابووریــدان. و  کۆمەڵایەتــی  زۆری 

میرات و هاوسەرگیری: ئایا بەرەو دادپەروەریمان 
دەبات یان بۆ سەردەمی باوکسالاریمان 

دەگەڕێنێتەوە؟

ــە  ــەن ک ــەو دوو بنچینەی ــەرگیری ئ ــرات و هاوس می
ــەزراوە. جــا  ــاری کەســێتییان لەســەر دام یاســای ب
بــوارەی  دوو  ئــەم  کــە  هەموارکردنەوانــەی  ئــەم 
بەشــێوەیەکی  دەگرنــەوە  هاوســەرگیری  و  میــرات 
ڕاســتەوخۆ و بــە قورســاییەکی گــەورەوە کاریگــەری 
دەســەڵاتی  دابەشــکردنەوەی  لەســەر  دادەنێــن 
ئابــووری و کۆمەڵایەتــی لەنــاو خێزانــدا، کــە ئەمە 
خــۆی تاقیکردنەوەیەکــە بــۆ هێــز و توانــای یاســا 
کــە تــا چەنــد دەتوانــێ دادپــەروەری لــە نێــوان 

هــەردوو ڕەگــەزی ژنــان و پیاوانــدا بێنێتــەدی.

ڕەخنە لە ڕوانگەی ژنانەوە لە هەموارکردنەوەکان 
لەمەڕ میراتەوە

بەمیــرات،  پەیوەنــد  هەموارکردنەوەکانــی 
پیاوســالاری  هەژمونــی  ئاشــکرا  بەشــیوەیەکی 
ســامان  دابەشــکردنی  لــە  دەدات  پــێ  درێــژە 
ــان  ــە ژن ــە کۆمەڵگایەکیشــدا ک ــدا، ل ــاو خێزان لەن
دەســتیان بەســەرچاوە داراییــەکان ڕانــاگات. جــا 
میــرات بەپێــی  لــە  ژنــان  کەمکردنــەوەی بەشــی 
ئــەم هەموارکردنەوانــە پاشــکۆیەتی ئابــووری ژن 
بەپیاوانــەوە هێنــدەی تــر شــەتەک دەدات. ئــەم 
ژنــان  ئابــووری  ســەربەخۆیی  هەموارکردنەوانــە 
ڕووی  لــە  کــە  دەکات  واداریــان  و  تێکدەشــکێنێ 
ــی  ــتن بــە پیاوان ــەوە زیاتــر پشــت ببەس ئابووریی
خــزم و کەســوکاریان، جگــە لــەوەی کــە هەژاریــش 
لــە ڕیــزی ژنانــدا فراوانتــر دەکات و بەتایبــەت 
لــە ڕیــزی بێــوە ژنــان و "تەڵاقــدراوەکان"دا کــە 
لەلایــەن دەوڵەتــەوە پشــتیوانی پێویســت ناکرێــن.

ڕوانگــەی نەریتــی کــە سەردەســتی پیاوانــە بەســەر 
ژنانــدا لــە دابەشــکردنی میراتــدا، ئــەو ئاڵوگــۆرە 
ناگرێــت  لەبەرچــاو  ئابورییانــە  و  کۆمەڵایەتــی 
کــە لــە کۆمەڵگــەی عێراقــدا هاتوونەتــە ئــاراوە. 
ژنــان لەمــڕۆدا لــە بەخێوکردنــی خێزانــدا ڕۆڵیکــی 
گرنیــان هەیــە. پەراوێزخســتنیان لــە میراتــدا، 
بۆیــە  لاوازتــر.  جێگاوڕێگەیەکــی  دەیانخاتــە 
پێویســتە لەســەر یاســاکان بەشــیوەیەک هەمــوار 
بکرێنــەوە کــە ببێتــە هــۆی بەدیهێنانــی مافەکانیــان 
ئەندامانــی  تــەواوی  بــۆ  ئابووریــی  یەکســانی  و 

خێــزان بەبــێ لەبەرچاوگرتنــی ڕەگەزیــان.

هاوسەرگیری کچانی منداڵکار، چەسپاندنی 
بەهرەبەردارییە لە ژنان

لــە  یەکێــک  پێشــوەختە،  هاوســەرگیری 
مەترســیدارترین ئــەو بابەتانەیــە کــە ڕووبــەڕووی 
ژیانــی کچــان دەبێتــەوە لــە عێــڕاق. هەموارکردنێــک 
کــە بــوار خۆشــدەکات و ئاســانکاری بــۆ ئــەم جــۆرە 
ــە  ــەواوی پشــت دەکات ــەرگیرییە دەکات، بەت هاوس
گەشــەکردنی  و  خوێنــدن  لــە  کچــان  مافەکانــی 
کەسایەتیـــیان. ئــەو کچانــەی کــە هێشــتا مناڵکارن 
و ناچــار دەکرێــن بــە هاوســەرگیری، بێبەشــدەکرێن 
بــە  گەشــەدان  و  خوێنــدن  تەواوکردنــی  لــە 
هــۆی  دەبێتــە  ئەمــەش  لێهاتووییەکانیــان، 

ئابووریـــیان. و  کۆمەڵایەتــی  پەراویزبوونــی 

دەرخــەری  هــەر تەنهــا  هاوســەگیری پێشــوەختە 

بەڵکــە  نیـــیە،  کچــان  مافەکانــی  پێشــێلکاری 
بــەدەوری خــۆی خزمــەت بەو نەریتــە کۆمەڵاتیانەش 
ــۆ هاوپەیمانــی  دەکات کــە کچــان بەکاردەهێنێــت ب
نێــوان خێزانــەکان و پەیوەندییــە قەبیلەییەکانیــش 

بەهێــز دەکات.

پێشــوەختە،  هاوســەگیری  ئەمانــەش،  ســەرەڕای 
مەترســیی  ڕووبــەڕووی  مناڵکارانــە  کچــە  ئــەم 
گــەورەی توشــبوون بــە نەخۆشیـــیە جەســتەیی و 
ــان  ــەوە، وەک مەترســی دووگی ــیەکان دەکات دەرونیـ
بوونــی ئــەم کچــە منداڵکارانــە، وە ئەمــە جگــە 
لــەوەی هەلــی خوێنــدن و پشــکوتنی کەســایەتییان 
لەدەســت دەدات. ئەمانــەش واتــا بــە دامەزراوەیــی 
ــک  ــان بەجۆرێ ــان و کچ ــاندنەوەی ژن ــی چەوس کردن
ــڕازی دابینکردنــی پێداویســتیەکانی  کــە کچــان ئام
کــە  ئــەوەی  نــەک  بــن  کۆمەڵگــەی پیاوســالاریی 
وایــان لــێ بڕوانێــت  کــە تاکێکــی خاوەنــی مــاف 

و ئازادیــی بــن.

مافی دایەنگا و سەرپەرشتی، لەنێوان مافی دایک 
و بەرژەوەندی مناڵ

پێشــنیارکراون  هەموارکردنەوانــەی  ئــەو 
منــاڵ،  سەرپەرشــتیکردنی  بــە  پەیوەنــد  لــە 
کێشــەیەکی یاســایی و مۆڕاڵیـــیە کــە پێویســتە بــە 
هەســتیارییەوە چارەســەر بکرێــت. لــە عێراقــدا کــە 
خێــزان ڕۆڵێکــی ســەرەکی لــە ژیانــی کۆمەڵایەتیــدا 
دەگێڕێــت، ئاڵوگــۆڕ لــە یاســاکانی سەرپەرشــتی 
ــزان  ــی خێ ــەر ئارام ــەری لەس ــاڵ، کاریگ ــی من کردن
کاتێــک  بەتایبــەت  دادەنێــت،  بەقووڵــی  زۆر 
بابەتەکــە پەیوەنــد بێــت بــە مافەکانــی دایکانــەوە.

لــە  بــاوک  بــە  باڵادەســتی  مافــی  بەخشــینی 
جیابوونــەوەی  دوای  منــاڵ  سەرپەرشــتیکردنی 
خێزانــی، ئــەو جیاکاریـــیە دەخاتــە ژێر پرســیارەوە 
کــە بەردەوامــە دژی ژنــان لــە سیســتمی یاســاییدا. 
ئــەم جــۆرە لــە هەموارکردنــەوە ئــەو وێنە نەریتیـــیە 
ــەڵاتداری  ــزەر و دەس ــاوک پارێ ــە ب ــە ڕوو ک دەخات
و  دەخــات  پەراوێــز  دایکیــش  ڕۆڵــی  و  خێزانــە 
دوای  بەتایبــەت  دەکاتــەوە  کــەم   مافەکانــی 
جیابونــەوە ژن ناچــار دەکات بــە ڕازی بــوون بــە 
لەنــاو  مانــەوە  وەیــا  نادادپەروەرانــە،  مەرجــی 
تەنهــا  خێزانیــدا  ناتەندروســتی  پەیوەندییەکــی 
بەخاتــری ئــەوەی کــە مافــی سەرپەرشــتیاریکردنی 

نــەدات. لەدەســت  مناڵــەکان 

دایەنــگا،  بــە  پەیوەنــد  هەموارکردنەوەکانــی 
چ  ئەمــە  کــە  نەگرتــووە  لەبەرچــاو  ئەوەیــان 
و  دایــک  لەســەر  هەیــە  دەرونــی  کاریگەرییەکــی 
لەســەر مناڵــەکان ئەگــەر مافــی سەرپەرشــتیاری 
بەبــاوک درا تەنهــا لەبەرئــەوەی ڕەگەزەکــەی نێرە، 
ئەمــە پێشــلکارییەکی ڕوونــە دژی دایــکان، وە هیــچ 
نەگرتــووە،  لەبەرچــاو  مناڵەکــەی  بەرژەوەنــدی 
چونکــە منــداڵ پیویســتی بــە ســەقامگیری دەروونــی 
دابیــن  بــۆی  دایکەکــە  کــە  هەیــە  ســۆزداری  و 
لــە  هەموارکردنەوەیــەک  هــەر  پێویســتە  دەکات. 
یەکەمجــار  منداڵەکــە  بەرژەوەنــدی  یاســاکەدا 
مافــی  دابینکردنــی  لەگــەڵ  لەبەرچاوبگرێــت، 

بــاوک بەبــێ جیــاوازی. هــەردولای دایــک و 

تەڵاق: کۆتوبەندی نوێ دژی مافەکانی ژنان

تــەڵاق یەکێــک لــە گرنگتریــن مافەکانــی ژنانــە 
لــەو  بەتایبــەت  کۆمەڵگاکانــدا.  هەمــوو  لــە 
خراپــی  بەدەســت  ژنــان  کــە  کۆمەڵگایانــەی 
دەناڵێنــن.  خێزانییــەوە  توندوتیــژی  و  مامەڵــە 
هەموارکردنــەوەکان کــە کۆتوبەنــد لەســەر مافــی 
ژنــان دادەنێــت بــۆ گەیشــتن بەمافــی جیابوونــەوە، 
ڕەنگدانــەوەی باڵادەســتی سیســتەمی پیاوســالارییە 
لــە یاســاکاندا کــە ژنــان ناچــار دەکات بــە مانــەوە 
و  ناتەندروســت  خێزانــی  پەیوەندییەکــی  لەنــاو 

بێڕێزیــدا.

خوێندنەوەیەکی ژنانەی ڕەخنەگرانە بۆ 
هەموارکردنەوەکانی پەیوەست بە تەڵاق

ڕێکارەکانــی  کــە  هەموارکردنەوانــەی  ئــەو 
جیابوونەوە سەخت دەکات وادەکات کە زۆر زەحمەت 
بێــت بــۆ ژنــان دەربــاز بــن لــەو پەیوەندیانــەی 
ــت  ــان دەگەێنێ ــە دەرونی ــە جەســتە و ب ــان ب ــە زی ک
لــە کۆمەڵگەیەکــی وەکــو عێڕاقــدا کــە خانــەوادە 
یەکەیەکــی کۆمەڵایەتــی بنچینەییــە، و ژنــان لــە 
ســومعەی خۆیــان و لەدەســتچوونی پشــتیوانەی مــادی 
ژیانیــان دەترســێن. ئــەو هەموارکردنەوانــەی کــە 
جیابوونــەوە ســەختگیر دەکــەن فشــارەکان بۆســەر 
ژنــان پایەدارتــر دەکەنــەوە کــە بــێ  دەســەڵات بــن 

لەبەرامبــەر باڵادەســتی پیاوانــدا.

هــۆی  دەبنــە  هەموارکردنەوانــە  ئــەم  هەروەهــا 
ئاڵۆزبوونــی دۆخــی دەرونــی ژنــان کــە ناچــارن لــە 
پەیوەندییەکــدا بمێننــەوە کــە بێڕێزییــە بۆیــان، 
سیســتمی  کــە  دەریدەخــەن  ســەختگیرییانە  ئــەم 
و  ژن  پەیمانــی  ســەیری  وا  تائێســتا  یاســایی 
مێردایەتــی دەکات وەک ئــەوەی پەیمانێــک بێــت 
بمێنێتــەوە  بێــت  نرخێــک  بەهــەر  پێویســتە  کــە 
و  تەندروســتی  حیســابی  لەســەر  ئەگــەر  هەتــا 
ســەلامەتی ژنانیــش بێــت. لــە ڕوانگــەی ژنانــەوە 
ئاســانکاری  یاســایی  سیســتمی  کــە  زەرورە  زۆر 
بــکات لــە ڕێکارەکانــی جیابوونــەوەی ئــەو ژنانــەی 
ــەو  ــت و ئ ــان لەگەڵــدا دەکرێ ــە مامەڵــەی خراپی ک
ــان  ــوێ بۆخۆی ــی ن ــە ژیانێک ــدات ک ــێ ب ــان پ مافەی
توندوتیــژی  لــە  بێــت  دوور  کــە  پێکبهێننــەوە 

خێزانــی.

خوێندنەوەیەکی ژنانەی ڕەخنەگرانە: دووبارە 
بەرهەمهێنانەوەی جیاکاری پیادەکاری دادپەروەری 

نییە

ئــەم هەموارکردنــەوە یاســاییانەی ئێســتا لەجیاتــی 
ڕەگــەزی  هــەردوو  لەنێــوان  دادپــەروەری  ئــەوەی 
نێــر و مێــدا پایــەدار بــکات، فۆڕمــە نەریتییــەکان 
بەهێــز دەکات کــە ژنــان دەخاتــە جێگەوڕێگەیەکــی 
بنەمایەکــی  لەســەر  ئەگــەر  یاســا  لاوازەوە. 
ــە ئامڕازێکــی  ــەوا دەبێت ــت ئ یەکســانی دانەمەزرابێ
دووبــارە بەرهەمهێنانــەوەی جیــاکاری کــە ژنــان بــێ 

دەســەڵات و لاواز دەکات لــە کۆمەڵگــەدا.

بەرهەمهێنانەوەی نەریتە کۆمەڵایەتیە 
تەقلیدییەکان

ئــەو  پێگــەی  لەعێراقــدا،  یاســایی  سیســتەمی 
نەریتــە کۆمەڵایەتیــە تەقلیدییانــە بەهێــزدەکات 
کــە پیــاوان باڵادەســت دەبینــێ و ڕۆڵــی ژنانیــش 
دەکاتــە پاشــکۆی پیــاوان. ئــەم هەموارکردنــەوە 
یاســاییانە، دەبنــە هــۆی دوبــارە بەرهەمهێنانــەوەی 
هەڵوەشــاندنەوەیان.  لەبــری  نەریتــە،  ئــەم 
گۆڕانــکاری  بــۆ  بێــت  ئامڕازێــک  یاســا پێویســتە 
هەموارکردنەوەیــەدا  لــەم  بــەڵام  کۆمەڵایەتــی، 
یاســا دەخرێتــە خزمــەت پیتەوکردنــی هەلومەرجــی  
ئێســتا کــە خزمــەت بــە بەرژەوەنــدی پیــاوان دەکات 

لەســەر حیســابی مافەکانــی ژنــان.

جــا بــە جێگیرکردنــی ئــەم نەریتانــە لــە یاســادا، 
ژنــان  زۆر قــورس دەتوانــن ئــەم بازنــە بەتاڵــە 
لاوازەوە،  شــوێنێکی  دەیانخاتــە  کــە  تێکبشــکێنن 
بــرەو  پیاوســالاری  هەژمونــی  تەنهــا  ئەمــەش 
ژنــان  لــەلای  شــعورەش  ئــەو  بەڵکــە  پێنــادات، 
سیســتمی  دەرەقەتــی  ئێــوە  کــە  دەکات  دروســت 
ئێمــە  ئــەوەی  نایــەن.  کۆمەڵایەتــی  و  یاســایی 
ــە مافەکانــی  ــێت ب پێویســتمانە، یاســایەکە دانـبـنـ
ژنانــدا وەک تاکێکــی ســەربەخۆ و جێگەوڕێگەکەیان 

لــە کۆمەڵگــەدا پتــەو و بەهێــز بــکات.

کۆتایی: بەرەو ڕیفۆرمێکی ڕاستەقینە یان 
گەڕانەوە بۆ دواوە؟

یاســاییانە  ئــەم هەموارکردنــەوە  لــە کۆتاییــدا، 
عێــراق،  لــە  کەســێتی  بــاری  یاســاکانی  لــە 
دەخاتــە  بەتــەواوی  عێــڕاق  یاســایی  سیســتمی 
لەمــەڕ  ڕاســتەقینە  تاقیکردنەوەیەکــی  بــەردەم 
دادپــەروەری و یەکســانی  نێــوان هــەردوو ڕەگــەزی 
ئــەم هەموارکردنەوەیــە  مــێ. هەرچەنــدە  نێــر و 
وا دەخرێتــەڕوو کــە ژیانــی خێزانــی ڕێکدەخــات، 
بــەڵام لــە واقعــدا پاشەکشــە دەکات بــە مافەکانــی 
ژنــان و ســەربەخۆییان لــێ دەستـێـنـــێتەوە. بۆیــە 
زۆر پێویســتە لەڕوانگــەی ڕەخنەگرانــەی ژنانــەوە 
هەموارکردنەوانــە  ئــەم  بــۆ  هەڵســەنگاندنێک 
چالاکانــە  ژنانیــش  پێویســتە  وە  بکرێتــەوە. 
بەشــدار بــن لــە داڕشــتنی ئــەو یاســایانەی کــە 
پەیوەنــدن بەژیانیانــەوە. ئــەم هەموارکردنەوانــە 
کــە جیــاکاری دژی ژنــان پەرەپێــدەدات، ناتوانێــت 
کۆمەڵگــە پێشــبخات، بەڵکــە بونیــادی نەریتــەکان 
پتــەو دەکات کــە نایەڵێــت ژنــان ڕۆڵ و تواناکانــی 

خۆیــان بەتــەواوی ببینــن.

تێبینی:

ئــەم وتــارە لــە ڕۆژنامــەی )المساواة-یەکســانی( 
ژن( ئــازادی  )ڕێکخــراوی  ڕۆژنامــەی  کــە 
تشــرینی  )٨٣(ی  ژمــارە  لــە   و  عێــراق،  لــە  ە 
)٧(دا  لاپــەڕە  لــە  )نۆڤێمبــەری-٢٠٢٤(دا  دووەم 

بڵاوکراوەتــەوە..

لەبــەر  ڕەوت  ڕۆژنامــەی  لــە  وەرگێــڕان  یەکــەی 
وەرگێڕانــی. بــە  هەڵســاوە  بابەتەکــە  گرینگــی 

نوسینی فاتمە کەیفەدین
نەوزاد بابان

یەکــەم  بدەینــەوە  لەڕبــردوو  ئەگەرئاوڕێــک 
پرۆســەی هەڵبــژاردن لــە ســاڵی )١٩٩٢( لەلایــەن 
ئەوکاتــەوە  کۆمۆنیســتی  و  چــەپ  بزووتنــەوەی 
)ڕەوتــی  وەک  ئێمــەوە  لەلایــەن  بەتایبــەت 
کۆمەنیســت(ی ئــەو کاتــە بایکــۆت کــرا، چونکــە 
ئەوکاتــە ئێمــەی چــەپ و کۆمۆنیســت مەشــغوڵی 
ئیــرادەی  ئۆڕگانــی  بــە  بوویــن  سەروســاماندان 
کوردســتان  زەحمەتکێشــی  و  کرێــکار  جەمــاوەری 
لەڕێگــەی شــکڵ پــێ گرتنــی بزووتنــەوەی شــۆرایی 
و یەکێتــی بێــکاران و ڕێکخــراوە جەماوەرییەکانــی 
دامــەزراوەی  دروســتکردنی  لەبەرامبــەر  تــرەوە، 
بــورژوازی  حاکمیەتــی  ئۆرگانــی  وەک  پەرلەمــان 
لەلایــەن حزبــە قەومییەکانــی بــەرەی کوردســتانی 

ئــەو کاتــە.

 بەدیلــی شــورایی پــرۆژەی کۆمۆنیســتەکان بــوو، وە 
تاکــو ئێســتاش ئێمــەی چــەپ و کۆمنیســت هەمــان 
ــتوری  ــان لەدەس ــان ئەرکم ــە و هەم ــان هەی بۆچونم
کاردایــە وەک بەدیلێــک بــۆ سیســتمی هەڵبژاردنــی 

پەرلەمانــی بــورژوازی.

پرســیارەکە لێــرەدا ئەوەیــە ئایــا بایکــۆت وەڵام 
وە  دەســەڵات  و  ســیتەم  گۆڕینــی  بــە  دەداتــەوە 
بەدڵنیایــەوە  بــکات؟  گۆڕانــکاری  توانیوەیەتــی 
بــۆ  دروســتەبووە  سیاســەتێکی  بــەڵام  نەخێــر، 
ڕەت کردنــەوە و نایەکــی گــەورە بەرامبــەر ئــەم 

سیســتەمە. و  دەســەڵات 

لەچــاو  شەشــەمە  هەڵبژاردنــەی  ئــەم  ڕاســتە 
زیاتــر  خەڵکێکــی  پێشــووتر  هەڵبژاردنەکانــی 
چەنــد  بــۆ  دەگەڕێتــەوە  ئەویــش  بــوە  بەشــدار 

هۆکارێــک:

هاژوهــوژی ئۆپزســیۆن بــۆ گۆڕنــکاری   ●
و پاکــو بێگــەردی هەڵبــژاردن و کۆتایــی هێنــان بــە 
دەســەڵاتی )پارتــی( و )یەکێتــی( کــە بانگەشــەی 
ــان کەمــی  ــان دەکــرد کورســی کەمایەتیەکانی ئەوەی
کــردوە و ئــاوارەکان ناتوانــن دەنــگ بــدەن مــردوکان 
لــەم هەڵبژاردنــەدا دەنگیــان نابێــت، عێــراق و 
ــرن. ــاوا چاودێ ــای ڕۆژئ ــی ئەوروپ )un( و وڵاتان

ســەدان  کــە  زۆر  دیوارێکــی  بــن   ●
هەزارکەســی تێپەڕانــدوە و حزبەکانــی دەســەڵات 

دەنگــدان بــۆ  هێناویانــن 

و  زۆر  پارەیەکــی  بەخشــینەوەی   ●
دەنــگ. کڕینــی 

و  ناوچەکــە  وڵاتانــی  هەوڵــی   ●
بەرچاوترینیــان  کــە  ئیمپریالیســتەکان  زلهێــزە 
ئەمریــکا بــوو بــۆ وەڕێخســتنی ئــەم هەڵبژاردنــە 
دەســەڵاتداری  حزبــی  هــەردوو  سەرخســتنی  و 
پارێــزراو  بەرژەوەندییەکانیــان  تــا  هەرێمەکــە 
بێــت لــە ڕێگــەی ئــەم دوو هێــزە میلیشــیاییەوە بــە 

پەرلەمانییــەوە. شــەرعیەتی  سەرپۆشــێکی 

لەگــەڵ ئەوەشــداڕێژەیەکی بــاش دەنگــی نــەداوە لــە 

کــۆی  ســێ ملیــۆن و حەوســەد و نــەوەد و 
هەشــت و ســێ ســەد و شەســت )٣٧٩٨٣٦٠( 
ــووە )٢٤%(  ــی هەب ــی دەنگدان ــەس کەماف ک
ــا  ــووە، هەروەه ــی وەرنەگرت ــی دەنگدان کارت
 )%١٠( و  نــەداوە  دەنگــی  )٢٨%(یــش 

دەنگــی پوچــەڵ هەیــە.

کەواتــە زیاتــر لــە نیــوەی خەڵکی کوردســتان 
کــە مافــی دەنگدانیــان هەبــووە، دژی ئــەم 
کارتــی  بــەوەی  چ  جــا  بــووە،  دەســەڵاتە 
و  گرتبێتــەوە  وەری  یــان  وەرنەگرتبێتــەوە 
دەنگــی نەدابێــت یاخــود دەنگەکــەی پوچــەڵ 

کردبێتــەوە.

نــە  کــە  ئەوەشــدا،  لەگــەڵ  وە 
ئۆپۆزســیۆن  نــە  و  دەســەڵات  حزبەکانــی 
کەمپینــی  لــە  بەڵکــو  نەبــوو،  پرۆژەیــان 
پەلاماردانــی  خەریکــی  هەڵبژاردنەکانــدا 

ــێ  ــازاڕی و ب ــەی ب ــدێ وش ــە هەن ــوون ب ــری ب یەکت
ــەم  ــەی ئ ــە ڕێگ ــر ل ــی ت ــەڵام  جارێک ــت، ب ئەتەکێ
خەڵکــی  ڕاوئیــرادەی  توانیــان  شانۆســازییەوە، 
ــوا  ــەڵاتێکی ڕیس ــەرن و دەس ــدا ب ــتان بەلاڕێ کوردس
خەڵکــی  لای  نەمابــوو  ئیعتیبارێکــی  هیــچ  کــە 
بەســەرچووی  مــاوە  حکومەتێکــی  و  کوردســتان 
ــی( و  ــەوە و )پارت ــێ بدەن ــەرعیەتی پ ــوو، ش هەب
)یەکێتــی( نــەک هــەر دەنگەکانیــان کەمــی نەکــرد، 

کــردووە. زیادییشــی  دەنگەکانیــان  بەڵکــو 

وڵاتانــی کۆنەپەرســتی ئێــران و تورکیــا و تەنانەت 
عێراقیــش دەورونەخشــێکیان هەبــووە لــە پشــتی 
پــەردەوە بــۆ مانــەوەی هەریــەک لــەم دوو حزبــەی 
بەرژەوەنــدە  زامنــی  ئــەوان  چونکــە  دەســەڵات، 
ســتڕاتیژە ئابووری و سیاســی و عەســکەرییەکانیان 
دەکــەن لــەم هەرێمــە، کــە کردوویانەتــە بــازاڕی 
کــە  کواڵێتــی  بــێ  کەلوپەلێکــی  ســاغکردنەوەی 
بــۆ  کوشــندەن  نەخۆشــی  جۆرەهــا  ســەرچاوەی 
جەمــاوەری هەرێمەکــە و هەرێمەکەیــان کردۆتــە 
مۆڵگــەی دەزگا ســیخوڕی و هێــزە ســەربازەکانیان و 
بــە درۆن و تۆپبــاران و تیــرۆر کردنــی ئۆپۆزســیۆن 
سیاســەتە  قوربانــی  دەکەنــە  ســڤیل  خەڵکــی  و 
فراوانخوازەکانیــان  میلیتاریســتە  و  کۆنەپەرســت 
لــە ڕۆژهەڵاتــی ناوەڕاســتدا، وە ئــەم حزبانــەی 
هاوئاهەنــگ  زۆنەکەیــان  هــەردوو  دەســەڵاتداری 

کــردووە لەگــەڵ ئــەم سیاســەتانەی خۆیــان.

باڵــی  هیوایــەک  بــێ  و  نائومێــدی  ئێســتادا  لــە 
بــەڵام  کوردســتاندا،  خەڵکــی  بەســەر  کێشــاوە 
و  گەمــە  لــەم  دەرس  و  تەجروبــە  ئێمــە  ئەبــێ 
هەڵخڕاندنــەی ئــەم ســیتەم وەرگریــن بــە دەســەڵات 

ئۆپپزســیۆنەکەییەوە. بــە  و 

و  سیاســی  سیســتمی  هەمــان  هەڵبژاردنــە  ئــەم 
ئابــووری بەرهەمهێنایــەوە کــە تــا ئێســتا لەمــاوەی 
بەدەســتیەوە  خەڵکــی  ڕابــردوودا  دەیــەی  ســێ 
ســەرمایەداری  نیولیبرالــی  سیســتمی  دەناڵێنــن، 
ــی  ــەر ژیان ــان ســەپاندووە بەس ــا ئێســتا دای ــە ت ک
درێــژەی  ئایندەشــدا  حکومەتــی  لــە  خەڵکیــدا 

پێــدەدەن.

ــە  ــەم نیولیبرالیزمــەی حکومەتــی هەرێــم وەڵام ب ئ
خواســتەکانی کەڵەکــەی ســەرمایە دەداتــەوە تــا 

قازانجــی کۆمپانیــاکان و ســەرمایەداران هەرچــی 
ڕەنجــی  و  دەرد  لەسەرشــانی  بێــت،  زۆر  زیاتــر 
بــە  بۆیــە  زەحمەتکێــش.  و  کرێــکار  جەمــاوەری 
دڵنیاییــەوە دەبــێ چاوەڕاونــی هەمــان داســەپاندنی 
بــێ  و  خزمەتگــواری  بــێ  و  هــەژاری  و  بێــکاری 
مافــی بیــن لــە حکومەتــی ئاینــدە کــە دوای ئــەم 

هەڵبژاردنــە پێکــی دەهێنــن.

ئەمــەش یانــی جارێکــی تــر جەمــاوەری کرێــکار 
خۆیــان  بەدەســت  و  ناچــارن  زەحمەتکێــش  و 
خەبــات  بــۆ  مەیــدان  بێنــەوە  دەبــێ  کــە  نییــە 
کــردن بــۆ بەدەســتهێانی خواســتەکانیان و مافــە 

وەکانیان. پێشــێلکرا

بزووتنــەوە  هەڵســوڕاوانی  پێویســتە  جــا 
ناڕەزایەتیـیەکان و کرێکارانی پێشڕەو لە ئێستاوە 
لــە هەوڵــی خۆئامادەکردنــدا بــن بــۆ جیاکردنــەوەی 
ڕیــزی جەمــاوەری کرێــکار و زەحمەتکێــش لــە ڕیــزی 
ئۆپۆزســیۆنی بــورژوا قەومــی و ئیســامی تــا بــە 
و  مەیــدان  بێنــەوە  چینایەتیـــیەوە  ســەربەخۆیی 

خۆشــباوەڕ نەبــن بــە پۆپۆزســیۆنی بــورژوازی.

هەوڵــی  لــە  کــە  دەکرێــت  بــەوە  ئەمــەش 
خواســت  بەرجەســتەکردنەوەی  و  خۆڕێکخراوکــردن 
ســەقفی  بەررزکردنــەوەی  و  داخوازییــەکان  و 
ئاســۆیەکی  بــە  وە  بیــن،  چاوەڕوانییەکانــدا 
بزووتنــەوە  سۆشیالیســتییەوە  و  چینایەتــی 

تەیاربکەیــن. ناڕەزایەتییــەکان 

کوردســتانی عێــڕاق کۆمەڵگەیەکــی ســەرمایەدارییە، 
هەیــە،  بورژوازیــدا  باڵــی  دوو  لەنێــوان  کێشــە 
ــە دەســەڵاتدایە و باڵێــک ئۆپۆزســیۆنە،  باڵێــک ل
جــا جەمــاوەری کرێــکار و زەحمەتکێــش، ژنانــی 
چەوســاوە و لاوانــی کــچ و کــوڕی ئازادیخــوازی ئــەم 
ــە کێشمەکێشــی  ــێک ل ــە بەش ــت ببن ــا بێ ــە ن هەرێم
ــێ  ــو دەب ــە، بەڵک ــە بورژوازیی ــەو دوو باڵ ــوان ئ نێ
وەک بەرەیەکــی ســەربەخۆی چینایەتــی بەرامبــەر 
هــەردوو لایــان بوەســتینەوە. ئەمــە ڕێگــەی ڕزگاری 

و ســەرکەوتنە.

کۆتایی ئۆکتۆبەری ٢٠٢٤


